
Matéus 1:1 1 Matéus 1:22-23

Kabar kabungahan sangka Gusti Allah
miturut Matéus

Layang turunan
1 Tki layang turunané mbah-mbahané Gusti Yésus Kristus. Gusti Yésus
Kristus kuwi turunané ratu Daved lan ratu Daved turunané Bapa Abraham.
2 Bapa Abraham kuwi bapaké Isak, Isak bapaké Yakub, Yakub bapaké

Yudah sak seduluré. ] _ . o
3 Yudah bapaké Perés lan Sérak, Tamar ibuné. Péres bapaké Késrom lan

Késrom bapaké Aram.
4 Aram bapaké Aminadab, Aminadab bapaké Nakson lan Nakson bapaké

Salmon. ) _ ) ) . ' )
5-6 Salmon bapaké Boas, Rahab ibuné. Boas bapaké Obed, Rut ibuné.

Obed bapake Isai lan Isai bapaké ratu Daved. Daved bapaké Soléman, ibuné

tilasané Uriah. ] ] o _ ]
7Soléman bapaké Rekobéam, Rekobéam bapaké Abia, Abia bapaké Asa.

8 Asa bapaké Yosafat, Yosafat bapaké Yoram, Yoram bapaké Usia.

9 Usia bapaké Yotam, Yotam bapaké Akas lan Akas bapaké Hiskia.

10 Hiskia bapaké Manasé, Manasé bapaké Amon, Amon bapaké Yosia.

11 Yosia bapaké Yekonya sak seduluré. Ing waktu kuwi bangsa Israél
diboyong nang tanah Babilon.

12Nang tanah Babilon kono layang turunan kuwi terusané ngéné: Yekonya
bapakeé Séaltiel, Séaltiel bapaké Sérubabil.

13 Sérubabil bapaké Abihud lan Abihud bapaké Eliakim. Eliakim bapaké

Asur.
14 Asur bapaké Sadok, Sadok bapaké Akim lan Akim bapaké Eliud.

15 Eliud bapaké Eliasar, Eliasar bapaké Matan, Matan bapaké Yakub.

16 Yakub bapaké Yosef lan Yosef kuwi bojoné Maria. Maria kuwi sing
nglairké Gusti Yésus, sing diarani Kristus.

17Dadi enéng turunan patbelas ping telu, yakuwi: Patbelas wiwit Abraham
tekané Daved, patbelas wiwit Daved tekané beboyongan nang tanah Babilon
lan patbelas wiwit beboyongan nang tanah Babilon tekané Kristus.

Lairé Gusti Yésus

18 Lairé Gusti Yésus Kristus kuwi lakuné ngéné: Maria, ibuné, wis patyan-
gan karo Yoséf. Nanging sakdurungé kawin Maria wis meteng sangka Roh
Sutyi.

19Lah jalaran Yosef kuwi sakwijiné wong sing nglakoni kekarepané Gusti
Allah, mulané dekné ya ora gelem nggawé wirangé Maria nang tengahé
wong okeh. Yosef jawané arep meneng-menengan waé medot pepatyangané
karo Maria.

20Nanging sak barengé nggagas-nggagas bab kuwi, dékné éntuk impén. Ing
sakjeroné impén kuwi mulékaté Gusti ngétok marang dékné ngomong ngéne:
“Yosef, turunané ratu Daved, kowé aja wedi ngepék Maria dadi bojomu, awit
bayi sing digémbol kuwi tekané sangka Roh Sutyi.

21 Maria bakal nglairké anak lanang sing kudu mbok jenengké Yésus, awit
Deékné bakal nylametké bangsané sangka dosané.”

22-23 Kuwi mau kabeh marakké klakon sing wis diomong karo Gusti dek
mbiyeén liwat nabi Yésaya, sing uniné ngéné: “Eneng prawan bakal meteng

lan nglairké anak lanang, sing bakal dijenengké Imanuél, tegesé: Gusti Allah
karo awake déwé” . . o .
24Kadung tangi, Yosef terus nuruti sing diomong karo mulékaté Gusti mau.

Dékné terus kawin karo Maria. . L ]
25 Nanging Yosef ora turu tyampur karo Maria nganti lairé anaké lanang.

Kadung wis lair botyahé dijenengké Yésus karo Yoseéf.

2

Lintang sangka wétan

1 Gusti Yésus lairé nang kuta Béetlehém, nang distrik Yudéa. Ing waktu kuwi
Hérodés sing dadi ratuné kono. Ora let suwi énéng wong pinter siji-loro
sangka bawah wétanan teka nang kuta Yérusalém.

2 Wong-wong iku terus pada takon: “Nang endi awaké déwé bisa nemu
ratuné bangsa Ju sing entas lair? Awaké déwé weruh lintangé nang wétan
lan awaké déwé teka mbréné arep nyembah marang Dekné.”

3 Kadung ratu Hérodes krungu bab iki, dekné terus kaget banget, semono
uga wong sak kuta Yérusalem.

4 Ratu Hérodés terus kongkonan nyeluk para pengarepé imam lan para
guru Kitab kabeh terus ditakoni, nang endi bakalé lairé Kristus.

5-6 Wong-wong kuwi terus pada semaur: “Nang kuta Bétlehém nang distrik
Yudéa, awit wis ditulis karo nabi Mika ngéné:

‘Kowé Betlehem nang tanah Yudah, kowé ora pisan-pisan kuta sing tyilik
déwé nang tanah Yudah, awit sangka kowé bakal metu pangon sing

bakal nuntun umatku Israel’ ” o
7 Sakwisé éntuk katerangan kuwi, ratu Hérodés terus kongkonan nyeluk

wong-wong pinter sangka wétanan mau, nanging tanpa wong okéh ngerti.
Wong-wong pinter kuwi terus ditakoni okéh-okéh, kapan lintangé molai

kétok.
8 Sakwisé kuwi wong-wong pinter mau terus dikongkon budal nang kuta

Betlehem. Ratu Hérodeés ngomong ngéné marang wong-wong kuwi: “Kana
pada budal lan pada nggolek sak énengé kabar bab Bayi kuwi. Neék wis
ketemu, aku diomongi, supaya aku uga bisa nyembah marang Dekné.”

9 Wong-wong pinter mau terus pada budal, sakwisé nampa tembungé
ratuné. Sak barengé pada mlaku, lintang sing kétok nang wétan ngétok nang
ngarepé lan mlaku tekan nduwuré panggonané Botyah Bayiné. Tekan kono
lintangé terus mandek.

10 Weruh lintangé mau, wong-wong pinter kuwi terus pada bungah
banget.

11 Terus pada mlebu omahé lan weruh Bayiné lan Maria, ibuné. Wong-
wong pinter mau terus pada sujut lan nyembah marang Bayiné. Sakwisé
kuwi terus pada mbukak palisé wadah kasugihané terus ngekeki kado
marang Bayiné, yakuwi emas, menyan lan emur.

12 Wong-wong pinter mau mulihé ora mlaku dalan sing diliwati mauné.
Awit ing impen Gusti Allah ngomongi wong-wong kuwi, dipenging balik
nang nggone ratu Hérodes.

Lunga nang negara Egipte
13 Sakwisé wong-wong pinter mau pada mulih, terus éneng mulékaté Gusti
Allah ngétok marang Yosef ing sakjeroné impen. Mulékaté mau ngomong
ngeéné: “Yosef, tangi! Bayiné lan ibuné gawanen lunga nang negara Egipte.
Pada manggona nang kana tekané aku ngomongi kowé menéh. Awit ratu
Hérodés bakal nggoléki Bayiné arep dipateni.”

14Ing tengah wengi Yosef tangi, terus Bayiné lan ibuné digawa lunga nang
negara Egipte.

15 Yosef terus manggon nang kono tekan patiné ratu Hérodés. Dadiné
klakon tenan tembungé Gusti Allah dék mbiyén liwat nabi Hoséa sing uniné
ngéné: “Aku nyeluk Anakku sangka Egipte.”

Botyah-botyah dipaténi

16 Ratu Hérodes ngerti nek diapusi karo wong-wong pinter sangka wétanan,
mulané terus nesu banget. Dékné terus mréntah kongkon maténi botyah
kabeh nang kuta Betlehem lan sak kiwa-tengené, sing umuré rong taun
medun. Umur kuwi tyotyok karo waktuné dongé ratu Hérodes takon marang
wong-wong pinter.

17 Dadiné klakon tenan tembungé Gusti Allah liwat nabi Yéremia, sing
uniné ngéné:
18 “Wong-wong pada krungu

swara sesambat
lan tangisan seru

nang kuta Ramabh;

awit Rakel nangisi anak-anakeé;
ora gelem dilipur,

awit anak-anaké wis pada mati.”

Yoséf lan Maria manggon

nang kuta Nasareét

19 Sakwisé ratu Hérodes mati, Yosef, sing ijik manggon nang negara Egipte,
terus éntuk impen meneh. Mulékaté Gusti ngétok ing impén kuwi, ngomong
ngéné:

20 “Yosef, kana kowé balik menéeh nang Israel karo Bayiné lan ibuné, awit
wong-wong sing arep matéeni Bayiné wis pada mati.”

21 Yosef terus tangi, terus Bayiné lan ibuné digawa balik meneh nang
negara Israel.

22Nanging kadung Yoséf krungu nek Arkélaus sing ngganti Hérodés, bapaké,
dadi ratuné distrik Yudéa, dekné terus ora gelem manggon nang kana. Ing
impén liyané Yosef nampa tembungé Gusti, kongkon lunga nang bawah

Galiléa.
23 Mulané dékné terus rana lan manggon nang sakwijiné kuta sing je-

nengé Nasaréet. Dadiné klakon tembungé Gusti Allah liwat para nabi, sing
ngomongké nek Gusti Yésus bakal diarani “Wong Nasaret.”

3

Yohanes Pembaptis

1Ing waktu kuwi Yohanes Pembaptis molai nggelarké pituturé Gusti Allah
nang wustén nang bawah Yudéa.

2 Dékné ngomong ngéné: “Pada ninggala urip sing dosa, awit ora suwi
meneh Gusti Allah bakal ngedekké kratoné.”

3Ya bab Yohanes iki nabi Yésaya dék mbiyén ngomong ngéné:
“Nang wustén eneng wong
bengok-bengok ngomong:
‘Gusti pada digawekké dalan,
pada dilempengké dalan
sing arep diambahi.””

4 Yohanes nganggo salin gawéan wulu unta lan sabuké lulang. Pangané
walang lan maduné tawon alasan.

5> Wong pirang-pirang sangka kuta Yérusaléem, sangka bawah Yudéa lan sak
kiwa-tengené laut Yordan pada mara nang nggoné Yohanes.

6 Wong-wong pada ngakoni dosa-dosané lan pada dibaptis nang laut

Yordan.
7Uga wong Farisi lan wong Saduki okeh pada mara nang nggoné Yohanes

njaluk dibaptis. Yohanes weruh wong-wong mau terus ngomong: “Anakan
ula! Sapa ta sing ngomongi kowé nék bisa nyimpangi setrapané Gusti Allah
sing bakal teka?

8 Kétokna nganggo tindakmu nek tenan kowé wis ninggal klakuanmu sing

dosakuwil ~ " , L
9 Aja mikir duméh kowé anak turunané Bapa Abraham waé, kuwi wis

tyukup. Ngandela omongku iki: Gusti Allah nduweni kwasa ngekeki anak-
turunan marang Bapa Abraham sangka watu-watu iki.

10 Delokké, kampaké wis dityepakké kanggo negor wité nang poké oyoté.
Saben wit sing ora ngetokké woh sing apik bakal ditegor lan dibuwang nang
geni.

11 Aku mbaptis kowé karo banyu kanggo tanda nék kowé wis ninggal urip
dosa, nanging énéng wong liyané bakal teka. Dékné kwasané ngungkul-
ungkuli aku. Kanggo ngutyuli sepatuné waé aku durung pantes. Dékné sing
bakal mbaptis kowé karo Roh Sutyi lan geni.

12Dékné bakal napeéni pariné sing wis diiles. Gabahé bakal dilebokké nang
lumbung, nanging kapahé bakal diobong nang geni sing ora bisa mati.”

Gusti Yésus dibaptis

13 Gusti Yésus lunga sangka bawah Galiléa, budal nang laut Yordan, supaya
dibaptis karo Yohanes.

14Nanging Yohanes arep menggak Dékné ngomong: “Aku sing kudu mbok
baptis, lah kok malah Kowé sing njaluk tak baptis?”

15 Nanging Gusti Yésus semaur: “Wis béen ta, awit awaké déwé kudu
nglakoni apa waé sing dikarepkeé Gusti Allah.” Yohanes terus nuruti apa
karepé Gusti Yésus.

16 Sakwisé dibaptis Gusti Yésus terus mentas sangka banyu. Langité terus
menga lan Dékné weruh Roh Sutyi medun kaya manuk dara, méntyloki
Dekné.

17Sangka langit terus énéng swara ngomong: “Iki Anakku sing tak trésnani
lan sing ndadekké legané atiku.”

4

Gusti Yésus digoda karo Sétan

1 Sakwisé kuwi Gusti Yésus terus digawa karo Roh Sutyi nang wustén,
supaya digoda karo Sétan.

2Nangkono Dékné pasa patang puluh dina patang puluh wengi. Gusti Yésus
terus krasa ngelih.

3 Sétan terus marani Dekné ngomong: “Jaréné Kowé Anaké Gusti Allah?
Jajal watu iki dipréntah kongkon dadi roti!”

4Nanging Gusti Yésus semaur: “Nang Kitab ketulis ngéné: ‘Manungsa uripé
ora namung sangka roti waé, nanging uga sangka sak énengé tembung sing
metu sangka Gusti Allah.” ”

5 Sakwisé kuwi Sétan terus nggawa Gusti Yésus nang kuta sutyi Yérusalem,
diejek ngadek nang putyuké payoné Gréja Gedé.

6 Sétan terus ngomong: “Nek Kowé Anaké Gusti Allah, kana anjlok medun!

Nang Kitab lak ketulis ta:

‘Gusti Allah ngongkon

para mulékaté mageri kowé.

Kowé bakal ditampani nganggo tangané,
supaya sikilmu ora kenéng watu!’ ”

7Nanging Gusti Yésus semaur: “Nang Kitab uga ketulis ngéné: ‘Kowé aja
nyoba Gusti Allahmu.” ”

8 Sétan terus nggawa Gusti Yésus munggah nang gunung sing duwur
banget. Nang kono Gusti Yésus terus kongkon ndelok sakkehé kraton ing
donya sak apik-apikané kabéh.

9Sétan terusngomong: “Kabeh kuwi bakal tak kekké Kowé, nek Kowé gelem
sujut nyembah marang Aku.”

10 Gusti Yésus terus ngomong: “Kana lunga Sétan! Nang Kitab ketulis:
‘Nyembaha marang Gusti, Dekné Allahmu. Namung Dékné sing kudu mbok
ladéni’ ”

11 Sakwisé kuwi Sétan terus lunga. Para mulékat terus teka lan ngladéni
Gusti Yésus.

Gusti Yésus molai penggawéané nang Galiléa

12Kadung Gusti Yésus krungu nek Yohanes dilebokké nang setrapan, Dekné
terus lunga nang bawah Galiléa.

13 Sangka Nasaret Dekné manggon nang Kapérnakum, sakwijiné kuta nang
pinggiré mér Galiléa, nang bawah Sébulon lan Naftali.

14Dadiné klakon tembungé Gusti Allah liwat nabi Yésaya, sing uniné ngéné:
15 “Tanah Sébulon lan tanah Naftali,
tanah sing nang sak uruté dalan nang mér,
nang sabrangé laut Yordan,
tanah Galiléa panggonané
bangsa-bangsa liya.
16 Bangsa sing manggon
ing pepeteng wis weruh pepadang gedé.
Srengéngé wis njedul
kanggo wong-wong sing manggon
nang tanah sing dikwasani pati.”

17 Ing waktu kuwi Gusti Yésus terus molai mulang, tembungé: “Pada
ninggala urip dosa, awit ora suwimeneh Kratoné Gusti Allah bakal diwiwiti.”

Murid-murid sing ndisik déwé

18 Dongé Gusti Yésus mlaku nang pinggiré mér Galiléa kono, Dekné weruh
wong loro kakang-adi, yakuwi Simon sing uga dityeluk Pétrus lan Andréas.
Wong loro iki ijik nguntyalké jalané, awit kerjanané nggolék iwak.

19 Gusti Yésus nyeluk: “Hayuk pada melu Aku. Kowé bakal tak blajari dadi
tukang nggolek wong.”

20 Simon lan Andréas terus ninggal jalané lan melu Gusti Yésus.

21 Kadung mlaku sedilut meneh terus nemu wong loro menéh, yakuwi
Yakobus lan Yohanes, kabéh loro anaké Sébédéus. Wong loro iki karo bapaké
ijik pada ndandani jalané nang prauné, terus dityeluk karo Gusti Yésus.

22Sakwat terus pada medun sangka prauné, terus melu Gusti Yésus, ninggal
bapaké.

Gusti Yésus memulang lan nambani wong lara

23 Gusti Yésus terus ndlajahi bawah Galiléa. Deékné memulang nang
sinaguk-sinaguk lan nggelarké kabar kabungahan bab Kratoné Gusti Allah.
Sing lara pada ditambani sangka pernyakité lan memalané.

24 Kabar bab Gusti Yésus terus sumebar nang seluru bawah Siria. Wong-
wong sing lara lan sing nduwé werna-werna pernyakit, sing kesurupan
demit, sing lara ayanen lan sing lumpuh pada digawa nang nggoné Gusti

Yésus lan kabeh ditambani. . o o .
25 Wong pirang-pirang pada meélu Gusti Yésus. Enéng sing sangka Galiléa,

sangka Dékapolis, sangka Yérusalem, Yudéa lan sabrangé laut Yordan.

S

Piwulang nang gunung

1Kadung Gusti Yésus weruh wong pirang-pirang kuwi, Dékné terus mung-
gah nang gunung. Sakwisé Dekné njagong, murid-muridé terus njagong
ngubengi Dékné.

2 Gusti Yésus terus molai mulangi murid-muridé ngéné:
3“Beja wong mlarat sing pada njagakké marang Gusti Allah,
awit wong sing kaya ngono kuwi sing nduweéni Kratoné Swarga.
4Beja wong sing sedi,
awit bakal dilipur karo Gusti Allah.
> Beja wong sing andap-asor,
awit wong sing kaya ngono kuwi
sing bakal nampa prejanjiané Gusti Allah.
6 Beja wong sing kepéngin banget
nglakoni kekarepané Gusti Allah,
awit Gusti Allah bakal nggawé maremé atiné.
7Beja wong sing seneng melasi wong liya,
awit Gusti Allah uga bakal melasi wong kuwi.
8 Beja wong sing resik atiné,
awit bakal weruh Gusti Allah,
9Beja wong sing seneng ngrukunké,
awit bakal diarani anaké Gusti Allah.
10Beja wong sing disiya-siya jalaran nglakoni kekarepané Gusti Allah,
awit wong sing kaya ngono kuwi sing nduweni Kratoné Swarga.

11 “Beja kowé, nek kowé diolok-olok, disiya-siya lan disalah-salahké sing
ora-ora, jalaran kowé dadi muridku.

12Kowé kudu bungah lan sukak-sukak, awit kowé bakal nampa upah gedé
nang swarga. Para nabi jaman mbiyén uga pada disiya-siya kaya kowé.”

Uyahé lan pepadangé jagat

13 Gusti Yésus neruské tembungé ngéné: “Kowé kuwi uyahé jagat. Nek
uyahilang asiné, wis ora énéng apa-apa menéh sing kenéng kanggo ngasinké.
Uyah kuwi ora kanggo gawé apa-apa meneh, kejaba namung dibuwang nang
dalan lan diidek-idek wong.

14 “Kowé kuwi pepadangé jagat. Kuta sing nang nduwur gunung ora bisa
dialing-alingi.

15 Kowé mesti ora nyumet dian terus ditutupi ténggok ta? Ora, mesti diané
terus didekek sing duwur, supaya bisa madangi kabéh wong sing nang omah

kono.
16 Mulané, kowé uga kudu nylorotké padangmu marang wong-wong,

supaya pada weruh penggawému sing betyik. Dadiné wong-wong kuwi pada
ngluhurké Bapakmu sing nang swarga.”

Piwulang bab wét-wété nabi Moses

17 Gusti Yésus ngomong ngéné: “Kowé aja pada mikir nek Aku iki teka arep
ngrombak wet-wété nabi Moses. Tekaku iki ora arep ngrombak, ora, nanging
Aku malah netepké.

18 Mulané, pada ngertia, suwéné langit lan bumi ijik énéng, ora bakal
énéng aksara sangka weté nabi Moses dityorek, siji waé ora, nganti tekan
rampunge.

19 Mulané, sapa sing nerak salah-sakwijiné wet mau, senajan sing tyilik
déwé lan mulangi wong liya nglakoni sing kaya ngono, wong iku bakal éntuk
panggonan sing endék déwé ing Kratoné Swarga. Nanging sapa sing nglakoni
weté nabi Moses sak kabehé lan mulangi liyané nglakoni kuwi kabeh, wong
iku sing bakal éntuk panggonan sing duwur ing Kratoné Swarga.

20 Mulané rungokké tembungku iki: ‘Nek enggonmu nglakoni wet-weté
nabi Moses ora ngungkul-ungkuli sing ditindakké karo para guru Kitab lan
para Farisi, kowé ora bakal bisa mlebu ing Kratoné Swarga.” ”

Bab nesu karo liyané

21 Gusti Yésus neruské piwulangé ngéné: “Kowé pada ngerti nék mbah-
mbahané awaké déwé diwulangi ngéné: ‘Aja maténi wong; sapa sing maténi
wong kudu dikrutu.’

22 Nanging Aku mulangi kowé: sapa sing nesoni liyané kudu dikrutu. Lan
sapa sing ngelokké liyané kudu dikrutu karo krutoné Agama. Sapa sing
ngelokkéliyané ngomong ‘gemblung,’ wong kuwi kudu dityemplungké nang
geniné neraka.

23-24 Mulané, nek kowé arep nggawa pawehmu marang Gusti Allah, nang-
ing kowé Kkélingan nek eneng sakwijiné wong nduweéni prekara karo kowé,
paweéhmu diselehké nang ngarepé altar ndisik, terus wongé diparani. Ng-
gawéa rukun karo wongé ndisik, terus balik menéh masrahké pawéhmu
marang Gusti Allah.

25 “Nek eneng wong nggawa kowé nang kruton, sakjeroné mlaku rana,
kowé kudu nglumui, supaya bisa apik karo wongé. Nek ora diapiki ndisik,
mengko kowé bakal digawa nang nggoné rekteré. Rékteré terus masrahké
kowé marang sekaut, terus koweé dilebokké nang setrapan.

26 Lan ngertia, kowé ora bakal bisa metu sangka setrapan kuwi, nék
utangmu durung mbok bayar sak kabehé.”

Bab laku bédang

27Gusti Yésus ngomong meneh: “Kowé wis pada ngerti piwulang sing uniné
ngéné: ‘Kowé aja laku bédang!’

28 Nanging aku ngomong iki marang kowé: sapa sing nyawang wong wédok
karo rasa seneng ing atiné, wong kuwi wis laku bédang karo wong wédok
kuwi ing atiné.

29 Nek mripatmu tengen marakké kowé nggawé dosa, dityukil waé lan
dibuwang. Luwung kowé kélangan mripat siji, tenimbang awakmu sak kujur
dityemplungké nang neraka.

30 Nek tanganmu tengen marakké kowé nggawé dosa, diketok waé terus
dibuwang. Luwung kowé kélangan tanganmu sebelah, tenimbang karo awak
sak kujur mlebu nang neraka.”

Bab pegatan
31 Gusti Yésus neruské tembungé ngéné: “Uga énéng piwulang sing uniné
ngéné: ‘Sapa sing megat bojoné kudu ngekeki layang pegat.’

32 Nanging saiki kowé tak omongi: sapa sing megat bojoné, nanging bojo
kuwi ora laku bédang, lah wong kuwi marakké bojoné mau terus laku bédang,
nek sing dipegat mau terus kawin meneh. Lah wong lanang sing kawin karo
wong sing dipegat mau ya katut mélu laku bédang.”

Bab sumpah

33 Gusti Yésus ngomong: “Kowé pada ngerti nék mbah-mbahané awaké
déwé diwulangi ngéné: ‘Kowe aja mblénjani janji. Nék kowé wis janji karo
wong nganggo sumpah karo jenengé Gusti Allah, janji kuwi kudu mbok
tetepi’

34 Nanging saiki kowé tak omongi: kowé aja pisan-pisan sumpah. Aja
sumpah nyeluk langit, awit langit kuwi jagongané Gusti Allah.

35 Lan aja sumpah nyeluk bumi, awit bumi kuwi antyik-antyiké sikilé
Gusti Allah. Lan aja sumpah nyeluk jenengé Yérusalem, awit kuwi kuta
panggonane ratuneé.

36Uga aja sumpah nyeluk sirahmu, awit kowé déwé ora bisa nggawé uwan,
sakeler waé ora bisa.

37 Nek ya, ngomonga ya, nék ora, ya ngomong ora. Kliwat sangka kuwi
metuné sangka Sétan.”

Bab mbales

38 Tembungé Gusti Yésus: “Kowé pada ngerti nek weté nabi Moses ngomong
ngéné: ‘Sapa sing ngrusak mripat kudu genten dirusak mripaté lan sapa sing
ngrusak untu kudu gentén dirusak untuné

39 Nanging saiki Aku ngomongi kowé: aja mbales marang wong sing
nggawé ala marang kowé. Malah nek énéng wong ngeplak pipimu tengen,
ben ngeplak pipimu sing kiwa pisan.

40 Lah nek eneng wong arep nggawa kowé nang kruton awit arep njaluk
klambimu, malah jasmu dikekké pisan.

41TLah nek kowé dipeksa wong kongkon nggawakké barangé sak kilometer,
digawa rong kilomeéter pisan.

42Nek eneng wong njaluk apa-apa marang kowé, dikeki lan sing arep utang
marang kowé ya diutangi.”

Bab trésna marang mungsuh

43 Gusti Yésus neruské tembungé ngéné: “Kowé pada ngerti piwulang
iki: ‘Kowé pada trésnaa marang kantya-kantyamu lan pada sengita marang
mungsuhmu.’

44 Nanging saiki kowé tak omongi: pada trésnaa marang mungsuhmu lan
wong sing nggawé ala marang kowé didongakkeé.

45 Dadiné ketara nék kowé kuwi pantyén anaké Gusti Allah Bapakmu
sing nang swarga. Awit Gusti Allah Bapakmu nylorotké padangé srengéngé
marang wong sing betyik lan sing ala. Gusti Allah Bapakmu uga ngekeéki
udan marang wong sing nglakoni betyik lan sing nglakoni ala.

46 Lah nek kowé namung nrésnani wong sing trésna marang kowé, aja
njagakké nek Gusti Allah bakal ngupahi kowé, awit wong sing mata-duwiten
waé nglakoni kuwi.

47Lah nek kowé namung mbagekké kantya-kantyamu, lah kowé apa énéng
bédané karo liyané? Wong sing ora kenal marang Gusti Allah ya pada waé
kaya ngono.

48 Mulané, kowé kudu sampurna, kaya enggoné Gusti Allah Bapakmu nang
swarga ya sampurna.”

Bab tetulung

I Tembungé Gusti Yésus: “Enggonmu pada nglakoni panyembah kuwi aja
kanggo paméran wong. Mengko ndak Bapakmu nang swarga ora mberkahi
kowé.

2 “Nek kowé paweh duwit, aja diomong-omongké, kaya wong lamis kaé.
Wong lamis kuwilumrahé ngomong-omongké bab betyiké, dikabar-kabarké
nang sinaguk-sinaguk lan nang dalan-dalan, supaya dielem wong. Ngertia,
wong sing kaya ngono kuwi wis nampa pembalesané penggawéané.

3Nanging kanggo kowé, nek kowé paweh, aja sampek wong liya ngerti.

4Dadiné pawéhmu ora kétok wong, nanging Bapakmu nang swarga ngerti
barang sing ora kétok, Dékné sing bakal ngupahi kowé.”

Bab ndedonga

> Gusti Yésus ngomong: “Nék kowé ndedonga, aja kaya wong lamis. Wong
lamis kuwi lumrahé pada ndedonga nang sinaguk-sinaguk apa nang dalan-
dalan, supaya kétok wong. Ngertia, wong sing kaya ngono kuwi wis nampa
upahé.

6 Nanging nek kowé ndedonga, mlebua nang kamar lan lawangé dikanty-
ing, terus ndedongaa marang Bapakmu sing ora kétok. Dékné ngerti apa sing
mbok tindakké, senajan wong liya ora weruh. Gusti Allah Bapakmu bakal
ngupahi kowé karo berkah.

7 “Nek kowé ndedonga, aja dawa-dawa, kaya lumrahé wong sing ora
kenal marang Gusti Allah. Wong-wong kuwi mikiré Gusti Allah ngrungokké
pandongané, jalaran dawa.

8 Aja pada niru wong-wong kuwi, awit Gusti Allah Bapakmu ngerti apa sing
mbok butuhké, sakdurungé mbok tembung ing pandonga.

9Mulané ndedongaa ngéné:

‘Duh Bapaké awaké déwé nang swarga
muga Jenengmu kasutyékna.

10 Muga kratonmu tumekaa

lan kekarepanmu klakonana

ing donya kayadéné nang swarga.

11 Nyuwun sandang-pangan saben dina
12]an pangapura sangka ing dosa

awit awaké déwé ya ngapura

dosané wong liya.

I3Nyuwun aja sampék kenéng goda
nanging luwarana sangka ala.’

14 “Nek kowé ngapura marang wong sing nduwé salah marang kowé,
Bapakmu nang swarga ya bakal ngapura salahmu.

15Nanging nek kowé ora ngapura salahé liyané, Bapakmu nang swarga ya
ora bakal ngapura salahmu.”

Bab pasa
16 Tembungé Gusti Yésus: “Nek kowé pasa, aja kétok sedi kaya lumrahé
wong lamis. Wong-wong kuwi rupané digawé-gawé, supaya kétok sedi,
dadiné wong kabéh ngerti nek ijik pasa. Ngertia, wong sing kaya ngono kuwi
wis nampa upahé kaya sak mestiné.
17Nanging kowé, nek kowé pasa, kowé raupa lan rambutmu dijungkati.

18 Dadiné ora énéng wong ngerti nek kowé pasa. Namung Bapakmu nang
swarga sing ora kétok sing ngerti apa sing mbok lakoni. Dékné sing bakal
ngupahi kowé.”

Banda nang swarga
19 Gusti Yésus neruské piwulangé ngéné: “Aja pada nglumpukké banda ing
donya, awit bisa rusak dipangan rayap lan renget lan bisa dityolong maling.
20 Luwung nglumpukké banda nang swarga waé, awit nang swarga ora
énéng rayap lan renget sing bisa ngrusak lan maling ya ora bisa nyolong.
21 Awit nang endi bandamu, ya nang kono uga atimu.”

Mripat kuwi diané awak
22 Tembungé Gusti Yésus: “Mripat kuwi diané awak. Nék mripaté padang,
awakmu sak kujur ya padang.
23 Nanging nek mripatmu peteng, awakmu sak kujur ya peteng uga.
Dadiné, nek dian sing nang awakmu kuwi malih peteng, lah kaya ngapa
petengé!”

Bab ngladeni gusti loro
24 Tembungé Gusti Yésus: “Ora énéng wong sing bisa ngrangkep ngladéni
gusti loro. Awit wongé bakal sengit karo sing siji lan nrésnani liyane, apa
ngelem sing siji lan nyepelékké sing liyané. Semono uga kowé, kowé ora bisa
ngladeni Gusti Allah lan uga ngladeni duwit.”

Aja sumelang

25 Tembungé Gusti Yésus: “Mulané Aku ngomong: aja pada sumelang bab
uripmu, bab apa sing mbok pangan lan apa sing mbok ombé lan apa sing
mbok enggo. Apa urip kuwi ajiné ora ngungkuli pangan lan awak kuwi ajiné
apa ora ngungkuli sandangan?

26 Mbok disawang manuk-manuk sing mabur nang langit kaé. Lak ya ora
pada nyebar lan ya ora pada ngunduh lan ya ora pada nyimpen panénané
nang lumbung. Nanging Bapakmu nang swarga ngopéni manuk-manuk
kuwi. Apa ajiné uripmu ora ngungkul-ungkuli manuk-manuk kuwi?

27 Apa nang tengahmu éenéng sing bisa nyambung uripé nganggo sume-
lang?

28 “Lah kenéng apa kok pada sumelang bab sandangan? Mbok disawang
kembang-kembang sing tukul nang kebon kaé. Kembang-kembang kuwi lak
ya ora pada nyambutgawé apa nggawé salin ta?

29 Nanging sawangen déwé, gék ratu Soléman waé sing sugihé kaya ngono
ora nduwé salin sing apiké kaya kembang-kembang kuwi.

30 Semono uga suket-suket nang kebon, sing dina iki tukul lan sésuk
diobong. Kuwi waé diapik-apik tenan karo Gusti Allah. Lah kowé meneh!
Gusti Allah mesti bakal nyandangi kowé ngungkul-ungkuli suket-suket
kuwi. Nanging kowé pada tyilik pengandelé.

31“Mulané, aja pada sumelang lan aja pada bingung bab apa sing mbok
pangan lan mbok ombé lan mbok enggo.

32 Awit kuwi prekara-prekara sing dipikir karo wong-wong sing ora kenal
marang Gusti. Bapakmu nang swarga lak wis ngerti nek barang-barang kuwi

kabéh mbok butuhkeé. o o ] ] .
33 Mulané, sing kudu mbok pikir sing ndisik déwé kuduné Kratoné Gusti

Allah lan kepriyé enggonmu bisa nuruti kekarepané. Mengko Gusti Allah
bakal ngekeki kowé barang-barang liyané sing mbok butuhkeé.

34 Mulané, aja pada sumelang bab dina sésuk, awit dinané sésuk énéng
karépotané déwé. Ngrasakké karépotané dina iki waé wis abot, aja ditambahi
karo karépotané dina sésuk.”

7

Bab maido

1 Gusti Yésus neruské piwulangé ngéné: “Aja pada maido liyané, supaya
Gusti Allah ora maido kowé.

2 Awit Gusti Allah bakal maido kowé manut tyarané enggonmu maido
liyané. Lan Dekné bakal ngukur kowé nganggo ukuran sing mbok kanggokké
kanggo ngukur liyané.

3Kenéeng apa kowé kok ndelokké klilip nang mripaté liyané, nanging balok
nang mripatmu déwé kowé ora weruh.

4Lah kepriyé kowé kok wani ngomong karo liyané: ‘Kéné klilip sing nang
mripatmu tak buwangé, nanging mripatmu déwé éneng baloké.

5> Kowé kuwi wong lamis. Balok sing nang mripatmu kuwi dibuwang
ndisik, dadiné kowé bisa weruh mat lan bisa mbuwang Kklilip sing nang
mripaté liyané.

6“Barang sing sutyi aja dikekké asu, mengko ndak asuné balik nyaték kowé.
Lan parel aja dikekké babi, mengko ndak diidek-idek nganggur.”

Pandonga mesti ketampa
7Tembungé Gusti Yésus: “Nék kowé njaluk, kowé mesti bakal dikeki; nek
kowé nggolék, kowé mesti bakal nemu; nek kowé totok-totok lawang, mesti

kowé bakal dibukakke. .
8 Awit sapa sing njaluk bakal nampa lan sapa sing nggolék bakal nemu lan

sapa sing totok lawang bakal dibukakké.
9Para bapak sing nang kéné iki, mosok nek anakmu njaluk roti mbok keki

watu? Mestiorata! ) . )
10 Apa nék anakmu njaluk iwak terus mbok keki ula? Mesti ora ta!

11Lah nek kowé waé, wong sing ala, bisa ngekeki barang sing apik marang
anak-anakmu, lah Bapakmu sing nang swarga meneh? Mosok Dékné ora
bakal ngekéki barang sing apik marang sapa waé sing pada njaluk marang
Dekné.

12 “Mulané apa sing mbok karepké supaya ditindakké karo wong liya
marang kowé, kuwi kudu mbok tindakké marang liyané. Awit kuwi isiné
angger-angger sing diwulangké karo nabi Moses lan nabi liya-liyané.”

Bab lawang sing amba lan lawang sing tyiyut
13 Gusti Yésus mulangi ngéné: “Pada mlebua liwat lawang sing tyiyut, awit
lawang sing amba lan dalan sing jembar kuwinggawa kowé nang karusakan
lan wong okeéh sing pada milih dalan iku.
14 Nanging lawang sing tyiyut lan dalan sing tyiyut kuwi nggawa kowé
nang kauripan lan namung wong setitik pada milih dalan kuwi.”

Bab nabi sing palsu

15 Gusti Yésus neruské piwulangé ngéné: “Pada sing ati-ati karo nabi-nabi
sing palsu. Wong-wong kuwi tekané nang nggonmu kaya wedus manut,
nanging wujuté beburon sing galak.

16 Wong-wong kuwi ketarané sangka penggawéné. Mosok tukulan eri
ngetokké woh dreif lan rerungkutan ngetokké woh jambu? Mesti ora ta!

17Wit sing apik mesti ya ngetokké woh sing apik lan wit sing elek mesti ya
ngetokké woh sing élék.

18 Wit sing apik ora bisa ngetokké woh sing elék lan wit sing elek ora bisa
ngetokké woh sing apik.

19 Saben wit sing ora ngetokké woh sing apik bakal ditegor lan diobong.

20 Mengkono kuwi kowé bisa niténi nabi sing palsu, sangka penggawéné.”

Wong sing ngomong: “Gusti, Gusti”

21 Gusti Yésus ngomong: “Sing mlebu ing Kratoné Swarga kuwi ora wong
sing ngomong ‘Gusti, Gusti’ marang Aku, ora, nanging saben wong sing
nglakoni kekarepané Bapakku nang swarga.

22 Ing dina kruton okeh wong bakal ngomong marang Aku: ‘Gusti, Gusti,
awaké déwé lak ngabarké pituturé Gusti Allah ing jenengmu ta? Lan awaké
déwé lak nundungi demit ing jenengmu ta lan awaké déwé ya nindakké
mujijat ing jenengmu uga?’

23 Nanging Aku bakal semaur: ‘Aku blas ora kenal marang kowé. Pada
lungaa sangka ngarepku, kowé wong sing seneng nggawe ala!’ ”

Bab ngrungokké lan nglakoni

24 Gusti Yésus neruské piwulangé ngéné: “Wong sing ngrungokké lan
nglakoni piwulangku kuwi kenéng tak padakké karo wong pinter sing
ngedekké omahé nang panggonan sing atos.

25 Kadung udané deres lan banyuné laut munggah ngelepké panggonané
kabeh lan angin gedé ngantemi omahé, omahé ora rubuh, awit ngadek nang
panggonan sing atos.

26 “Lah wong sing ngrungokké piwulangku, nanging ora dilakoni, kuwi
kenéng dipadakké karo wong bodo sing ngedekké omahé nang lemah santi.

27 Kadung énéng udan deres lan banyuné laut munggah ngelepké pangg-
onané lan angin gedé ngantemi omahé, omahé terus ambruk, rusak sak
kabéhé.”

28 Sakwisé Gusti Yésus rampung sing memulang, wong kabéh pada nggu-
mun banget marang piwulangé.

29 Awit Dekné sing mulang nganggo pangwasa, séjé karo guru Kitab.

8

Gusti Yésus nambani wong lara lépra
1 Dongé Gusti Yésus medun sangka gunung, wong pirang-pirang pada
ngetutké Dékné.
2 Nang kono énéng wong lara lépra mara nang nggoné Gusti Yésus, terus
sujut nang ngarepé. Wongé ngomong: “Duh Gusti, nek koweé gelem, mesti

kowe bisa nambani aku.” ) ) . )
3 Gusti Yésus terus ngelungké tangané lan ndemek wongé karo ngomong:

“Aku gelem, dadia waras!” Sakwat wongé terus mari tenan.

4Wongé terus dipenging karo Gusti Yésus, ora éntuk ngomong-omongké
bab lelakon kuwi marang wong liyané, nanging dikongkon nang nggoné
imamé, supaya weruh nek déekné wis mari tenan. Wongé uga dikongkon
ngekeki kurbané miturut pernatané nabi Moses kanggo tanda nek wongé wis
mari tenan.

Gusti Yésus nambani peladéné

ofisir Rum
5 Dongé Gusti Yésus mlebu kuta Kapérnakum énéng ofisir Rum marani
Dekné, njaluk tulung ngomong:
6 “Gusti, peladénku lara nang omah. Dékné wis ora bisa apa-apa, namung
ngrasakké lara tenan.”

7Gusti Yésus semaur: “Ya, Aku arep teka nambani dekné.”

8 Nanging ofisiré semaur: “Duh Gusti, aku iki ora pantes didayohi Gusti
nang omahku. Mbok Gusti ngetokké tembung sak ketyap waé, mengko
peladénku mesti bakal mari.

9 Awit aku déwé ya ing sak ngisoré penggedéku, nanging aku déwé ya
nduwé soldat-soldat ing sak ngisorku, sing kudu manut marang aku. Nék
aku mréntah sing siji ngomong: ‘Kana lunga,” wongé ya lunga lan nek liyané
tak tyeluk: ‘Réné; wongé mesti ya teka. Nek aku ngomong karo peladeéenku:
‘Iki ditandangi,’ mesti ya ditandangi.”

10 Gusti Yésus nggumun krungu tembungé ofisir kuwi. Dekné terus
ngomong marang wong-wong sing pada melu: “Tenan, Aku durung tau
tumon wong sing nduwé pengandel semono gedéné nang tengahé wong

Israel.
11 Titénana ta, wong pirang-pirang bakal teka sangka wétan lan kulon lan

pada pésta bebarengan karo Bapa Abraham, Isak lan Yakub ing Kratoné
Swarga.

12Nanging wong-wong sing sak mestiné kudu manggon ing Kratoné Gusti
Allah malah bakal diusir metu, dilebokké nang panggonan sing peteng-
ndedet. Nang kono wong-wong kuwi bakal nangis lan kerot untu.”

13 Gusti Yésus terus ngomong marang ofisiré: “Kana mulih, bakal klakon
manut pengandelmu.”

Lan ing waktu kuwi uga peladené mari.

Gusti Yésus nambani
wong liya-liyané

14 Dongé Gusti Yésus teka nang omahé Pétrus, Dékné weruh nék ibu-
maratuwané Pétrus lara panas nang ambén.

15 Gusti Yésus terus ndemek tangané wongé, wongé terus mari. Wongé
terus tangi lan ngladeni Gusti.

16 Kadung wis surup wong-wong sing kesurupan demit terus pada digawa
nang nggoné Gusti Yésus. Demit-demité pada ditundungi karo tembung sak
ketyap lan sing lara pada diwaraskeé kabéh.

17 Gusti Yésus nindakké kuwi mau kabeh, supaya klakon sing diomong karo
nabi Yésaya dek mbiyén, sing uniné ngéné: “Dékné wis nyangga kasangsarané
awaké déwé lan lelarané awaké déwé Dékné wis nambani.”

Apa tegesé mélu Gusti Yésus

18 Gusti Yésus weruh nék wong pirang-pirang pada ngrubung Dékné, mu-
lané Dékné terus ngongkon murid-muridé ngabrah mér.

19 Ing waktu kuwi énéng sakwijiné guru Kitab mara nang nggoné Gusti
Yésus ngomong: “Guru, aku arep meélu Kowé, nang endi waé aku arep meélu.”

20 Gusti Yésus nyauri wongé ngéné: “Asu alasan nduwé rong lan manuk
nduwé susuk, nanging Anaké Manungsa ora nduweé panggonan kanggo
ngglétak lan lérén.”

21 Terus eéneng murid liyané ngomong ngéné marang Gusti Yésus: “Gusti,
aku dililani ngubur bapakku ndisik.”

22 Gusti Yésus nyauri ngéné: “Kowé meélua Aku, sing mati bén ngubur
tunggalé sing pada mati.”

Gusti Yésus ngendek ombak gedé
23 Gusti Yésus terus mlebu nang prau lan murid-muridé pada melu.
24 Ora let suwi terus enéng ombak gedé nang mér kono lan ombaké
ngontang-antingké prauné. Ing waktu kuwi Gusti Yésus ijik turu.

25 Murid-muridé terus marani lan nggugah Dékné: “Gusti, awaké déwé
ditulungi. Prauné kelep.”

26 Gusti Yésus terus ngomong: “Kenéng apa kowé kok pada wedi? Kok tyilik
pengandelé!” Gusti Yésus terus tangi lan mréntah angin lan ombak kongkon
mandek. Anginé lan banyuné terus anteng.

27 Wong-wong sing nang kono pada nggumun lan ngomong: “Wong iki
sapa ta? Angin lan ombak kok pada manut marang tembungé?”

Gusti Yésus nambani wong

sing kesurupan demit

28 Kadung Gusti Yésus wis tekan abrahan, nang bawah Gadarah, terus
énéng wong loro metuki Dékné. Wong loro iki kesurupan demit lan tekané
sangka guwa-guwa kuburan. Wong-wong iki medéni tenan, mulané ora
énéng wong sing wani liwat dalan kono.

29 Wong-wong kuwi terus pada bengok-bengok marang Gusti Yésus,
ngomong: “Duh Anaké Gusti Allah, awaké déwé arep mbok kapakké? Apa
awaké déwé arep mbok setrap? Saiki lak durung waktuné ta?”

30 Ora adoh sangka kono enéng babi pirang-pirang ijik pada nggolék pan-
gan. Demit-demité mau terus pada nyuwun marang Gusti Yésus, ngomong:

31“Nek awaké déwé niyat arep mbok kongkon metu, awaké déwé dililani
mlebu nang babi-babi kae!”

32 Gusti Yésus ngomong: “Kana pada metua!” Demit-demit mau terus pada
metu sangka wong loro kuwi, terus pada mlebu nang babi-babiné. Babi-babi
mau terus pada mblayu sangka pinggir gunung kono, njegur nang mér terus
pada mati kelep kabéh.

33 Wong-wong sing angon babi-babi mau terus pada mblayu nang kuta,
ngomongké bab lelakon kuwi lan uga bab wong loro sing mauné kesurupan

demit.
34 Wong sak kuta kabeh terus pada teka marani Gusti Yésus. Kadung

ketemu terus pada nyuwun tenanan marang Dekné, supaya lunga sangka
panggonan kono.

9

Gusti Yésus nambani wong lumpuh

1 Gusti Yésus terus munggah nang prau lan ngabrah balik menéh nang kuta
panggonane, yakuwi Kapérnakum

2 Nang kono terus enéng wong pada teka nggotong wong lumpuh nganggo
peturoné. Kadung Gusti Yésus weruh gedéné pengandelé wong-wong kuwi,
Dekné terus ngomong marang wongeé sing lumpuh: “Aja wedi, dosa-dosamu
wis dingapura.”

3 Nang kono énéng guru-guru Kitab sing pada mbatin: “Wong iki
nyepelékké Gusti Allah.”

4Nanging Gusti Yésus ngerti batinané para guru Kitab kuwi, mulané terus
ngomong: “Keneng apa kowé kok pada nduweéni gagasan sing ala?

5 Gampang sing endi, ngomong: ‘Dosamu wis dingapura,’ apa: ‘Ngadek lan
mlakua?’

6-7 Nanging Aku arep nduduhké marang kowé, nék Anaké Manungsa
nduweéni kwasa ngapura dosa nangjagat kéné.” Gusti Yésus ngomong marang
wong singlumpuh: “Ngadeka! Peturonmu diangkatlan kana mulih.” Wongé
terus ngadek lan mlaku mulih.



Matéus 9:8 15 Matéus 9:22

8 Wong-wong sing weruh lelakon kuwi mau pada nggumun kabeh lan
pada memuji marang Gusti Allah, awit Gusti Allah gelem ngekéki pangwasa
semono gedéné marang manungsa.

Gusti Yésus manggil Matéus

9 Gusti Yésus terus lunga sangka panggonan kono. Dekné weruh wong
belasting ijik njagong nang kantoré. Wong belasting iki jenengé Matéus.
Gusti Yésus ngomong marang Matéus: “Hayuk melu Aku!”

Matéus terus ngadek, terus melu Gusti Yésus.

10 Dongé Gusti Yésus ijik mangan nang omahé Matéus, wong belasting
pirang-pirang lan wong-wong liyané sing dianggep wong ala, uga pada teka
lan mangan bebarengan karo Gusti Yésus lan murid-muridé.

11 Wong Farisi siji-loro sing weruh kuwi terus pada takon marang murid-
muridé Gusti Yésus: “Kenéng apa gurumu kok mangan bebarengan karo
wong belasting lan wong ala?”

12 Gusti Yésus krungu kuwi terus ngomong: “Wong sing waras ora mbu-
tuhkeé dokter, nanging sing lara.

13 Dipikir apa tegesé ayat nang Kitab sing uniné: ‘Sing tak karepké ora
kurban, nanging tumindak katrésnan!” Awit tekaku iki ora nggoléeki wong
sing ngakuné wis apik uripé, ora, nanging Aku nggoleki wong sing ala.”

Bab pasa

14Sakwisé kuwi murid-muridé Yohanes Pembaptis pada teka nang nggoné
Gusti Yésus, terus takon: “Awakeé déwé lan para Farisi pada nglakoni pasa,
nanging murid-muridmu kok ora?”

15 Gusti Yésus semaur ngéné: “Dipikir! Mosok dayoh nang kawinan kaé
pada sedi nék manténé lanang ijik nang kono? Mesti ora ta? Nanging
énéng waktuné manténé lanang digawa lunga sangka kono. Ing waktu kuwi
dayohé bakal pada pasa.

16 “Ora énéng wong nambal salin lawas nganggo bakal sing anyar. Awit
tambalané kuwi bakal mengkeret lan nyuwékké saliné luwih amba.

17 Semono uga ora enéng wong nyimpen anggur sing anyar nang kanton-
ganlulang sing lawas, awit mengko kantongané mesti bakal bedah. Angguré
bakal wutah lan kantongané bakal ora kanggo gawé menéeh. Apiké, anggur
sing anyar ya kudu disimpen nang kantongan sing anyar, supaya angguré
lan kantongané bisa tetep apik.”

Gusti Yésus menangké lara lan pati

18 Dongé Gusti Yésus ijik omong-omongan karo murid-muridé Yohanes
Pembaptis mau, terus eneng penggedéné sinaguk teka lan niba nang
ngarepé, nyuwun: “Duh Gusti, anakku wédok entas waé ninggal, nanging néek
Gusti gelem teka lan ndemek dekné, mesti dekné bisa urip meneh.”

19 Gusti Yésus terus ngadek lan melu wongé, bareng karo murid-muridé
uga.

20 Nanging nang kono uga enéng wong wédok sing lara ngetokké getih, wis
rolas taun suwéné. Wongé nyedeki Gusti Yésus sangka mburi terus ndemek
gombyoke saliné.

21 Awit wongé mikir: “Neék aku bisa ndemek saliné waé, mesti aku bisa
mari.” Mulané wongé terus ndemek saliné Gusti Yésus.

22 Nanging Gusti Yésus terus minger. Kadung weruh wong wédoké, Déekné
terus ngomong: “Aja wedi, pengandelmu sing nambani kowé” Sakwat
wongeé terus mari.

23 Kadung Gusti Yésus wis tekan omahé penggedéné sinaguk, Dékné weruh
wong-wong sing ngunékké suling lan wong okéh liyané sing pada tangisan.

24 Gusti Yésus terus ngomong: “Kana pada metu! Botyahé ora mati,
namung turu.” Wong-wong pada ngguyu Gusti Yésus.

25 Kadung wong-wong wis pada metu, Gusti Yésus terus mlebu nang
kamaré botyahé. Tangané botyahé terus dityekel, botyahé terus sakwat
tangi.

26 Kabar bab lelakon kuwi terus sumebar nang sak bawah kono kabéh.

Wong loro sing lamur

bisa weruh menéh

27 Dongé Gusti Yésus lunga sangka kono, terus éneng wong lamur loro
nututi Dékné. Wong-wong kuwi bengok-bengok: “Turunané ratu Daved,
mbok melas karo awaké déwé!”

28 Kadung Gusti Yésus wis tekan omahé déwé, wong lamur loro mau terus
mara nang nggone Dékné. Gusti Yésus terus takon marang wong loro mau:
“Apa kowé pretyaya nék Aku bisa nambani mripatmu?”

Wong loro mau semaur: “Ya Gusti, awaké déwé pretyaya!”

29 Gusti Yésus terus ndemeék mripaté wongé karo ngomong: “Apa pengan-

delmu bakal klakon!” _ _ _
30 Wong-wong kuwi terus bisa weruh menéh. Pada dipenging tenanan

karo Gusti Yésus, ora éntuk ngomong-omongké bab kuwi marang sapa-sapa.
31 Nanging kadung wis lunga sangka kono, wong loro mau meksa
ngomong-omongké bab Gusti Yésus marang saben wong nang bawah kono.

Gusti Yésus nambani wong bisu

32 Kadung wong loro mau wis lunga, terus eéneng wong bisu digawa nang
nggoné Gusti Yésus. Wongé dikwasani demit.

33Kadung demité wis dietokké karo Gusti Yésus, wongé terus bisa ngomong
meneh. Wong-wong sing weruh pada nggumun kabéh lan Ngomong: “Awaké
déwé durung tau weruh kaya ngono kuwi nang negara Israél kéné.”

34 Nanging para Farisi ngomong: “Wongé bisa ngetokké demit kuwi
jalaran éntuk pangwasa sangka penggedéné demit.”

Gusti Yésus nduweni kawelasan gedé marang manungsa
35 Gusti Yésus terus lunga ndlajahi kuta-kuta lan désa-désa. Dékné memu-
lang nang sinaguk-sinaguk lan nggelarké kabar kabungahan bab Kratoné
Gusti Allah. Gusti Yésus uga nambani wong-wong sing nduwé werna-werna

laralan memala. o . _ o
36 Saben-saben nek Gusti Yésus weruh wong pirang-pirang kuwi, Dekné

sedi atiné, jalaran melas banget. Awit wong-wong kuwi kétoké kesel lan ora
kopen, kaya wedus sing ora nduwé pangon.

37 Gusti Yésus terus ngomong marang murid-muridé: “Sing kudu dieneni
okeh, nanging bauné setitik.

38 Mulané pada nyuwuna marang sing nduwé panenané, supaya nambahi
wongeé sing paneén.”

10

Rasulrolas . _ . . .
1Ing sakwijiné dina Gusti Yésus nglumpukké muridé rolas. Murid-muridé

iki pada dikeki pangwasa ngetokké demit lan nambani sak wernané lara lan
memala.

2 Jenengé rasul rolas iki: Simon, sing uga dityeluk Pétrus, Andréas, sedu-
luré; Yakobus lan Yohanes, kabeh loro anaké Sébédéus.

3Uga Filipus lan Bartoloméus, Tomas lan Matéus, wong belasting; Yakobus
anaké Alféus, uga Tadéus.

4 Uga Simon, sing diparapi Patriot lan Yudas Iskariot. Yudas iki sing
ngelungké Gusti Yésus marang mungsuhé.

Rasulrolas dikongkon budal

5 Gusti Yésus terus ngongkon rasul rolas budal nganggo tembung ngéné:
“Aja pada nekani panggonané bangsa sing dudu Ju lan aja mlebu kutané
bangsa Samaria.

6 Sing mbok parani ndisik kuduné wong Israél sing ketriwal.

7Pada dikabari nek saiki Kratoné Swarga wis diwiwiti.

8 Wong lara pada diwarasna lan wong mati pada ditangekna. Wong lara
lépra pada dimarekna lan demit-demit pada tundungana. Kowé pada nampa
pangwasa tanpa mbayar apa-apa, mulané pangwasa kuwi dikanggokna
tanpa njaluk bayaran.

9 Aja pada sangu duwit, ora duwit emas, ora duwit selaka apa duwit kopro.

10 Aja nggawa kantongan apa serep salin lan sepatu lan aja nggawa teken.
Awit wong nyambutgawé kuwi wis sak mestiné dityukupi butuhé.

11“Nek kowé teka nang sakwijiné kuta apa désa, nggoleka wong sing gelem
mbok inepi lan nginepa nang omah kuwi nganti lungamu sangka kono.

12 Nek kowé mlebu nang omahé wong, wongé dibagekké ngéné: ‘Muga
Gusti Allah mberkahi kowé kabeh!

13Nek wongé gelem nampani kowé, pamujimu berkah kuwi bakal nekani
brayat kuwi. Nanging nék wongé ora gelem nampani kowé, pamujimu
berkah bakal balik menéh marang kowe.

14 Nek enéng omah apa kuta sing ora gelem nampani kowé apa ora
gelem ngrungokké piwulangmu, lungaa sangka panggonan kono lan lemahé
diketok-ketokké sangka sikilmu.

15 Pretyayaa, mbésuk ing dina kruton setrapané wong sing manggon nang
kuta-kuta kuwi aboté bakalé ngungkul-ungkuli setrapané kuta Sodom lan
Gomorah!”

Bab kangeélan lan kasangsaran
16 Gusti Yésus neruské tembungé marang rasul rolas mau: “Dirungokké
sing apik! Kowé tak kongkon budal kaya wedus sing dietyulké nang tengahé
asu alasan. Mulané kowé kudu sing ati-ati kaya ula lan atimu sing resik kaya

manuk dara.
17 Sing ati-ati ing apa waé, awit kowé bakal dityekel lan digawa nang

ngarepé Kruton Agama. Kowé bakal dipetyuti nang sinaguké wong-wong

kuwi.
18 Kowé bakal digawa nang ngarepé para pangwasa lan para ratu, jalaran

kowé nglabuhi Aku. Kuwi kelunggaranmu kanggo ngekéeki paseksi bab Aku
marang para penggedeé lan marang wong-wong sing ora kenal marang Gusti
Allah.

19 Nanging nek kowé dikongkon maju nang ngarepké kruton, aja pada
wedi bab kepriyé sing ngomong lan apa sing kudu mbok omong. Awit ing
waktu kuwi Gusti Allah bakal ngekéki tembungé marang kowé.

20 Awit dudu kowé sing bakal ngomong, nanging Rohé Gusti Allah Ba-
pakmu sing bakal ngomong lantaran kowé.

21 “Bakal klakon énéng wong masrahké seduluré déwé supaya dipaténi.
Semono uga bapak bakal masrahké anakeé supaya dipaténi. Anak-anak bakal

nglawan marang bapa lan ibuné lan bakal masrahké wong tuwané supaya
dipaténi.

22Wong kabéhbakal sengit marang kowé, jalaran kowé melu Aku. Nanging
sapa sing mantep tekan enték-entékané, kuwi sing bakal slamet.

23 Nek kowé dikuya-kuya nang sakwijiné kuta, pada lungaa nang kuta
liyané. Pretyayaa, Anaké Manungsa bakal teka, sakdurungé kowé kemput
enggonmu nglakoni kongkonanmu nang kuta-kuta sak Israel kabéh.

24 “Murid mesti ora ngungkuli guruné lan slaf mesti ora ngungkuli sing

nduwé.
25 Kanggo murid mesti ya wis tyukup nek bisa kaya guruné, semono uga

slaf, ya wis tyukup nék bisa kaya sing nduwé. Lah nek sing nduwé omah waé
diarani Bélsebul, lah brayaté sak omah meneh ora diarani kepriyé!”

Gusti Allah sing kudu diwedéni
26 Gusti Yésus neruské tembungé ngéné: “Aja pada wedi marang wong-
wong kuwi. Apa sing ditutupi bakal kétok lan apa sing didelikké bakal

kebukak. )
27 Apa sing tak omongké marang kowé ing petengan kudu mbok kabarké

ing padangan. Apa sing dibisik-bisikké nang kupingmu, kuwi diomong-
omongké nang endi-endi.

28 Aja pada wedi marang manungsa, awit manungsa namung bisa maténi
badané. Pada wedia marang Gusti Allah sing bisa maténi badan lan
nyawamu pisan nang neraka.

29 Manuk tyilik loro lak ora énéng ajiné ta regané? Nanging ora enéng sijia
tiba nang lemah tanpa Bapakmu nglilani.

30 Lah kowé meneh, gék rambut nang sirahmu waé wis diitung kabeh.

31 Mulané aja pada wedi. Kanggo Gusti Allah kowé kuwi ajiné ngungkuli
sak enéngé manuk tyilik kabéh.”

Ngakoni Gusti Yésus

nang ngarepé wong
32 Tembungé Gusti Yésus: “Sapa sing ngakoni nék dadi muridku nang
ngarepé wong, Aku ya bakal ngakoni nang ngarepé Gusti Allah Bapakku, nek
wong kuwi pantyén muridku.
33Nanging sapa sing wedi ngakoni nek dadi muridku nang ngarepé wong,
Aku ya bakal nyélaki dékné nang ngarepé Bapakku nang swarga.”

Ora rukun, malah pisah
34 Gusti Yésus terus ngomong: “Kowé aja mikir nek tekaku nggawa rukun
nang jagat. Ora, tekaku ora nggawa rukun, nanging malah misah.
35Tekaku malah misah anaklanang sangka bapaké lan anak wédok sangka
ibuné, uga anak wédok mantu sangka ibu maratuwané.
36 Malah wong sak omah bakal dadi mungsuh marang sakpada-pada.”

Sapa sing bisa dadi murid

37 Gusti Yésus neruské tembungé ngéné: “Sapa sing nrésnani bapa apa
biyungé ngungkuli enggoné nrésnani Aku, wong kuwi ora pantes dadi
muridku. Uga wong sing nrésnani anaké lanang apa anaké wédok ngungkuli
enggoné nrésnani Aku, wong kuwi uga ora pantes dadi muridku.

38Sapa sing ora gelem manggul penténgané lan nurut Aku, kuwi ora pantes
dadi muridku.

39 Sapa sing ngéman uripé, kuwi malah bakal kélangan uripé. Nanging sapa
sing ora wedi kélangan uripé kanggo Aku, iku sing bakal nemu uripé.”

Upahé wong sing nggawé betyik

40 Gusti Yésus ngrampungké piwulangé marang rasul rolas ngéné: “Sapa
sing nampani kowé, kuwi uga nampani Aku. Lan sapa sing nampani Aku,
kuwi ya nampani Bapakku nang swarga.

41 Sapa sing nampani wong kongkonané Gusti Allah, jalaran wongé
kongkonané Gusti Allah, wong kuwi bakal nampa upah sing bakal dikekkeé
marang wong kongkonané Gusti Allah mau. Sapa sing nampani wong betyik,
jalaran wong betyik, wong kuwi ya bakal nampa upahé wong betyik kuwi.

42 Sapa sing ngekeki ngombé marang salah-sakwijiné muridku sing tyilik
iki, jalaran muridku, senajan namung banyu anyes sak gelas, pretyayaa,
wong kuwi bakal nampa upah.”

11

Gusti Yésus lan Yohanes Pembaptis

1 Sakwisé rampung enggoné ngekeki pitutur marang muridé rolas, Gusti
Yésus terus lunga sangka panggonan kono, arep memulang lan nggelarké
kabar kabungahan nang kuta-kutané bangsa Ju kono.

2 Yohanes, sing ing waktu kuwi ijik nang setrapan, krungu kabar bab
penggawéné Kristus. Dékné terus kongkonan murid-muridé siji-loro nang
nggone Gusti Yésus, kongkon takon ngéné:

3“Apa Kowé kuwiwong sing kudu teka, apa awaké déwé kudu ngarep-arep
wong liyané?”

4 Gusti Yésus semaur ngéné: “Kana pada balika lan Yohanes diomongi bab
apa sing kowé krungu lan apa sing kowé weruh.

5> Kowé pada weruh nék wong lamur bisa weruh menéh, wong lumpuh
bisa mlaku meneéh, sing lara 1épra awakeé bisa resik menéh, sing budek bisa
krungu, wong mati pada diuripké meneh lan kabar kabungahané Gusti Allah
digelarké marang wong mlarat.

6 Beja wong sing ora mangu-mangu bab Aku.”

Paseksiné Gusti Yésus

7Sakwisé murid-murid mau pada balik, Gusti Yésus terus ngomong ngéné
bab Yohanes marang wong-wong: “Dongé kowé pada marani Yohanes nang
wustén kaé, sakjané koweé mikir bakal weruh apa? Apa ndarani kowé bakal
weruh damen sing keterak angin rana-réné? Lak ya ora ta?

8 Lah weruh apa? Apa wong sing nganggo salin sing larang? Wong sing
nganggo salin apik-apik kuwi manggoné nang palés.

9 Lah kowé pada nang wustén kuwi kepéngin weruh apa? Apa kepéngin
weruh nabi? Ya bener, kowé malah weruh wong sing ngungkuli nabi.

10 Awit ya bab Yohanes iki sing wis ketulis nang Kitab ngéné: ‘Iki kongko-
nanku, sing tak kongkon budal ndisik nggawékké dalan kowé!

11 Pada dititeni ta! Nang sak jagat iki ora énéng wong sing ngungkuli
Yohanes Pembaptis. Nanging senajan ngono, wong sing tyilik déwé ing
Kratoné Gusti Allah ijik ngungkuli Dékné gedéné.

12 Wiwit Yohanes Pembaptis memulang tekan sepréné, Kratoné Swarga
dilawan karo wong-wong sing pada karep ngwasani nganggo peksa.

13 Piwulangé weté nabi Moses lan para nabi liyané nganti sak tekané
Yohanes Pembaptis, kabéeh pada ngomongké bab Kratoné Gusti Allah.

14 Nek kowé gelem pretyaya marang piwulang mau, ngertia, nék Yohanes
Pembaptis kuwi nabi Elia, sing wis diomongké nék bakal teka.

15 Sapa sing nduwé kuping, pada rungokké.

16 “Wong-wong jaman saiki kenéng tak padakké karo apa ya? Eling-éling
kaya botyah-botyah sing pada dolanan nang lataré pasar kaé; sing sak
krompol tyeluk-tyeluk marang krompolan liyané ngomong ngéné:

17*Awaké déwé main lagu bungah-bungah, nanging kowé ora gelem njogeét.
Awaké déwé singi lagu susah, kowé ora nangis.’

18 Dongé Yohanes teka, dekné ora mangan lan ngombé, kabeh wong
ngomong nék dekné dikwasani demit.

19 Lah dongé Anaké Manungsa teka, Dekné mangan lan ngombé, kabéh
wong ngomong: ‘Delokké kaé, wong murka lan tukang ngombé, kantyané
wong belasting lan wong ala.” Nanging Gusti Allah gedé kaweruhé lan
kaweruhé diwujutké nganggo penggaweéne.”

Gusti Yésus manti-manti kuta-kuta sing ora gelem pretyaya

20 Gusti Yésus terus maido kuta-kuta sing ora pada gelem ninggal dosané
lan nganyarkeé uripé, senajan Dekné nindakké mujijat-mujijat sing okeh déwé
nang kuta-kuta kuwi.

21Tembungé Gusti Yésus ngéné: “Tyilaka kowé, Korasim! Tyilaka kowé uga,
Betsaida! Awit semunggoné nang kuta Sidon lan Tirus énéng mujijat kaya sing
énéng nang tengahmu, wong-wong nang kono mesti wis mbiyén-mbiyén pada
ngakoni salahé lan pada nganggo salin sakah lan usapan awu sirahé kanggo
ngétokké kasusahané.

22 Pada titenana!l Mbésuk ing dina kruton kuta Tirus lan Sidon setrapané
bakalé luwih énténg nék dipadakké karo setrapanmu.

23 Uga kowé sing manggon nang kuta Kapeérnakum. Apa kowé bakal
dijunjung munggah swarga? Ora bakal! Kowé malah bakal dityemplungké
nangneraka. Awit semunggoné nang kuta Sodom enéng mujijat-mujijat kaya
sing énéng nang tengahmu, kuta Sodom mesti saiki ijik énéng.

24 Nanging Aku ngomong marang kowé, mbésuk ing dina kruton wong-
wong nang kuta Sodom malah bakal nampa kawelasan sing luwih gedé
tenimbang kowé.”

Gusti Yésus nyeluk

sing pada kangélan

25 Ing waktu kuwi Gusti Yésus maturkesuwun marang Gusti Allah, tem-
bungé: “Duh Allah Bapakku, Gustiné langit lan bumi, Aku maturkesuwun
marang Kowe, awit Kowé nyimpen prekara-prekara iki kanggo wong sing
pinter lan sing nduwé kaweruh, nanging mbok udarké kanggo wong sing
tyilik.

26 Pantyen ya ngono Bapakku, iki pantyén wis dadi karep lan senengmu.”

27 Gusti Yésus neruské tembungé ngéné: “Bapakku wis masrahké sem-
barang marang Aku. Ora énéng wong sing ngerti Anaké, kejaba Bapaké lan
ora énéng sing ngerti Bapaké, kejaba Anaké lan wong-wong sing dikenalké
karo Anaké marang Bapaké.

28 “Kabeh wong sing kangelan lan kabotan, pada mbrénéa nang nggonku.
Aku bakal ngekeéki ayem lan tentrem marang kowé.

29 Piwulangku dilakoni lan pituturku digatekké. Atimu mesti bakal ayem,
awit Aku iki alus lan andap-asor.

30 Piwulangku ora angel lan momotanku kuwi enténg.”

12

Tujuané dina sabat

1Ing sakwijiné dina sabat Gusti Yésus mlaku liwat kebon gandum. Murid-
muridé krasa ngelih, mulané pada ngepéki wohé gandum terus dipangan.

2 Kadung wong Farisi weruh kuwi, terus pada ngomong marang Gusti
Yésus: “Delokké kuwi, murid-muridmu pada nerak angger-angger, awit pada
nglakoni prekara sing dilarang ing dina sabat.”

3 Gusti Yésus semaur ngéné: “Apa kowé ora pada matya nang Kitab bab sing
ditindakké karo Daved, dongé dekné lan kantya-kantyané pada ngelih?

4Dekné mlebu nang omahé Gusti Allah terus mangan roti sing dipasrahké
marang Gusti Allah, uga kantya-kantyané sing melu dekné. Mangka miturut
pernatané agama Ju namung para imam sing kelilan mangan roti kuwi.

> Apa kowé ora matya nang weté nabi Moses nék para imam sing saben
dina sabatladén nang omahé Gusti Allah sakjané pada nerak pernatané dina
sabat, nanging ora pada dianggep salah.

6 Kowé pada tak omongi: nang kéné iki énéng sing ngungkuli omahé Gusti
Allah kwasané,

7Nang Kitab lak énéng tulisan ngéné ta: ‘Sing tak karepké kuwi kawelasan,
ora kurban.” Nek kowé dunung tegesé tulisan kuwi, kowé mesti ora bakal
nyalahké wong-wong sing bener.

8 Awit Anaké Manungsa sing kwasa ngarani apa sing kelilan lan sing ora
kelilan ing dina sabat.”

Gusti Yésus nambani wong

ing dina sabat

9 Gusti Yésus terus lunga sangka kono arep nang sinaguké wong-wong
kuwi.

10 Nang sinaguk kono enéng wong sing tangané lumpuh. Eneng wong siji-
loro sing pantyénnuju arep nggoléki salahé Gusti Yésus. Wong-wong iki takon
marang Dékné: “Apa éntuk nambani wong ing dina sabat?”

11 Gusti Yésus terus semaur: “Semunggoné nang tengahmu énéng wong
sing nduwé wedus siji, terus wedus kuwi ketyemplung nang luwangan
ing dina sabat. Mosok wongé ora ndang nyandak wedusé ditarik sangka
luwangané?

121.ah manungsa ajiné apa ora ngungkul-ungkuli wedus? Mulané ya éntuk
nulungi wong ing dina sabat.”

13 Gusti Yésus terus ngomong marang wong sing lara tangané: “Tanganmu
dietungké!”

Wongé terus ngetungké tangané lan saiki tangan kuwi wis waras kaya
tangan sing liyané.

14 Nanging para Farisi terus pada metu lan pada rembukan kepriyé eng-
goné arep mateéni Gusti Yésus.

Gusti Yésus peladené Gusti Allah

lan manungsa

15Kadung Gusti Yésus krungu bab kekarepané para Farisi mau, Dekné terus
lunga sangka kono. Wong okéh pada mélu Dékné. Kabeh wong sing lara pada
diwaraské.

16 Nanging kabéh pada diwanti-wanti, dipenging ngomong-omongké bab
Deékné.

17 Kuwi marakké klakon tembungé Gusti Allah dek mbiyen liwat nabi
Yésaya, sing uniné ngéné:
18 “Tki Peladenku, Dékné sing tak pilih.
Dekné sing tak trésnani,



Matéus 12:19 22 Matéus 12:32

sing ndadekké senengé atiku.

Dekné bakal tak keki Rohku.

Deékné bakal ngabarké

marang kabéh bangsa bab kabeneranku.
19 Peladénku ora bakal tukar-padu

apa gembar-gembor.

Ora énéng wong sing bakal

krungu swarané nang dalan-dalan.

20 Dameén sing pepes

ora bakal dityoklek

lan sentir sing murupé ketip-ketip

ora bakal dipaténi.

Peladénku bakal temen

terus ngudi nganti kabeneran nduweéni kamenangan.

21Ya Peladénku iki
sing bakal dadi pengarep-arepé kabéh bangsa.”

Gusti Yésus lan Bélsebul

22 Terus eneng wong nggawa wong lamur sing uga bisu nang nggoné Gusti
Yésus. Wongé dikwasani demit. Gusti Yésus nambani wongé terus bisa
ngomong lan weruh menéh.

23 Wong kabeh pada nggumun tenan lan pada ngomong: “Apa iki dudu
turunané ratu Daved ya, sing wis diomongké nek bakal teka?”

24 Kadung para Farisi krungu wong-wong ngomong ngono, terus pada
semaur: “Wong kuwi bisa ngetokké demit, awit dikéki pangwasa karo
Belsebul, ratuné demit-demit.”

25 Gusti Yésus ngerti pikirané para Farisi mau, mulané terus ngomong:
“Negara sing rayaté pada tyongkreh mesti bakal ambruk. Semono uga kuta
apa brayat, nék pada memungsuhan marang sakpada-pada, mesti bakal

bubrah.
26 Lah nek demit nundung demit, tibaké kratoné Sétan ya tyongkreh lan ya

ora bisa ngadek?

27Kowé ngomong nek Aku nundung demit, awit Belsebul sing ngekeki pang-
wasa marang Aku. Nék ngono, lah murid-muridmu kuwi sing nundungi
demit éntuk pangwasa sangka endi? Murid-muridmu déwé tandané nek
pikiranmu kuwi kleru.

28 Aku nundungi demit kuwi sangka Rohé Gusti Allah, sing ngekeki pang-
wasa marang Aku. Kuwi tandané nek Kratoné Gusti Allah wis nekani kowé.

29 “Apa énéng wong bisa ngleboni omahé wong sing rosa awaké terus
nyolong sembarangé? Mesti ora bisa! Malingé kudu bisa mbanda sing
nduwé omah ndisik, sakdurungé ngusungi sembarangé.

30 “Wong sing ora ngrujuki Aku, kuwi tegesé nglawan Aku. Lan sapa sing
ora melu Aku ngumpulké wong-wong, kuwi tegesé malah mbuyarké.

31Mulané kowé tak omongi: sakkéhé dosa lan pengolok-olok marang Gusti
Allah bakal dingapura. Nanging sapa sing ngolok-olok marang Roh Sutyiora
bakal dingapura.

32 Nek énéng wong ngolok-olok Anaké Manungsa, wong kuwi bakal din-
gapura. Nanging wong sing ngolok-olok marang Roh Sutyi, wong kuwi ora
pisan-pisan bakal dingapura, ora bakal dingapura ing jaman saiki lan uga
ora dingapura ing jaman sing bakal teka.”

Bab wit lan wohé

33 Gusti Yésus neruské tembungé: “Wit sing apik mesti ya ngetokké wong
sing apik. Nék wité ala, wohé ya ala. Awit wohé kuwi ngétokke apik-eleké
wité.

34 Kowé kuwi anakan ula! Kepriyé kowé bisané ngomongké sing betyik,
nek atimu déwé ala? Awit apa sing metu sangka lambé, kuwi metuné sangka
ati.

35 Wong betyik kuwi atiné ya mesti betyik lan bakal bisa ngetokké barang
sing betyik sangka simpenané. Nanging wong ala, atiné ya ala lan ya
ngetokké barang sing ala sangka simpenané.

36 “Mulané pada ngertia: ing dina kruton kabéh wong bakal kudu asok
penjawab bab saben tembung sing ngawur waé.

37 Awit tembung-tembungmu déwé sing bakal ngarani kowé bener apa
salah.”

Bab njaluk tanda

38 Ing waktu kuwi enéng guru Kitab lan wong Farisi siji-loro sing ngomong
marang Gusti Yésus: “Guru, awaké déwé kepéngin weruh tandané sangka
Kowé”

39 Nanging Gusti Yésus semaur: “Pantyén ala tenan lan gedé tenan dosané
wong jaman saiki. Pada njaluk tanda pangwasa, nanging ora bakal nampa
tanda, kejaba tandané nabi Yonah.

40 Kaya enggoné nabi Yonah nang wetengé iwak telung dina telung wengi,
mengkono uga Anaké Manungsa bakal nang kubur telung dina telung wengi.

41 Mbésuk ing dina kruton wong-wong kuta Ninewé bakal pada ditangekké
bareng karo wong-wong iki lan bakal nyalahké wong-wong iki. Awit dongeé
wong Ninewé krungu tembungé Gusti Allah sing digelarkeé karo nabi Yonah,
wong-wong kuwi terus pada njaluk ngapura marang Gusti Allah lan ninggal
laku sing ala. Lah mangka sing ngadek nang kéné iki gedéné ngungkuli nabi

Yonah.
42 Mbésuk ing dina kruton ratu wédok sangka bawah kidul bakal maju lan

bakal nyalahké wong-wong iki. Awit ratu kuwi teka sangka pojoké bumi,
kepéngin ngrungokké kaweruhé ratu Soléman. Lah mangka sing ngadek
nang kéné iki ngungkuli ratu Soléman.”

Baliké demit

43 Gusti Yésus neruské tembungé ngéné: “Nék énéng demit metu sangka
sakwijiné wong, demit mau terus mlaku-mlaku nang panggonan sing ora
kanggonan wong, nggolék panggonan kanggo léren, nanging ora nemu.

44Demité terus mikir: ‘Enaké tak balik waé nang omah sing wis tak tinggal.’
Demité terus balik nang omahé lan weruh nék saiki wis resik lan ditata apik.

45 Demit mau terus lunga nggoleki kantyané, terus balik nggawa demit
pitu, sing alané ngungkul-ungkuli dékné déwé. Demit-demit kuwi terus
manggon ing wong mau. Entek-entéeké wong kuwi kasusahané malah
ngungkul-ungkuli mauné, dongé namung kanggonan demit siji.”

Gusti Yésus lan sedulur-seduluré

46Dongé Gusti Yésus ijik omong-omongan karo wong-wong kuwi, ibuné lan
sedulur-seduluré pada ngenténi nang njaba, kepéngin ketemu karo Dékné.

47 Terus énéng wong sing ngomongi Dékné: “Guru, ibumu lan sedulur-
sedulurmu pada nang njaba, kepéngin metuki Kowé.”

48 Gusti Yésus semaur: “Ibuku lan sedulur-sedulurku kuwi sapa ta?”

49 Gusti Yésus terus nduding murid-muridé karo ngomong: “Iku ibuku lan
sedulur-sedulurku!

50 Awit sapa sing nglakoni kekarepané Bapakku sing nang swarga, ya iku
sedulurku lanang lan sedulurku wédok lan ibuku.”

13

Piwulang bab wong nyebar

1Ing dina kuwi uga Gusti Yésus lunga sangka omahé, budal nang pinggir
mér terus njagong nang kono.

2 Wong pirang-pirang pada teka ngrubung Dékné, mulané Dékné terus
munggah nang prau lan njagong nang kono. Wong okéh mau pada ngadek
nang pinggir meér.

3 Gusti Yésus terus mulangi wong-wong bab werna-werna prekara
nganggo gambar.

Gusti Yésus ngomong ngéné: “Eneéng wong budal nang keboné arep nyebar.

4Dongé nyebar wijiné eneng sing tiba nang pinggir dalan. Manuké pada
teka terus mangani wiji-wiji mau.

5 Wijiné uga enéng sing tiba nang panggonan sing atos, sing lemahé tipis.
Wijiné ya gelis tukulé, awit lemahé ora jeru.

6 Nanging kadung panasé banter, wini mau alum terus garing, awit durung
bisa ngoyot.

7Eneng wiji liyané tiba nang tengahé tukulan eri. Kadung tukulan eri mau
mundak gedé, winihé terus kalah karo tukulané eri, terus mati.

8 Nanging uga énéng wiji sing tiba nang lemah sing subur, terus ngetokké
woh okéh. Enéng sing wiji siji dadi satus, eneng sing dadi swidak lan énéng
sing dadi telung puluh.”

9 Gusti Yésus terus nutup piwulangé ngomong ngéné: “Sapa sing nduwé
kuping, rungokké sing apik tembungku kuwi.”

Tujuané piwulang nganggo gambar

10 Murid-muridé Gusti Yésus terus mara nang nggoné Dékné, takon: “Apa
jalarané nék Gusti mulangi wong-wong kok nganggo gambar?”

11 Gusti Yésus semaur: “Karepé Gusti Allah, supaya namung kowé sing bisa
dunung wewadiné Kratoné Gusti Allah, ora wong kabéh.

12 Awit wong sing wis nduwé kuwi bakal dikeki nganti lubér. Nanging
wong sing ora nduwé, apa nduwéné malah bakal karebut.

13 Kuwi jalarané Aku nek mulang wong okeh nganggo gambar. Awit
senajan mripaté pada ndeleng, nanging ora weruh lan senajana kupingé
krungu, nanging pada ora dunung.

14 Dadiné bisa klakon apa sing wis diomong karo nabi Yésaya dék mbiyén,
sing uniné ngéné:

‘Kowé bakal bolak-balik krungu, nanging ora dunung.
Kowé bakal bolak-balik ndeleng, nanging ora weruh.
15 Awit bangsa iki ndablek,
kupingé budek lan mripaté merem rapet.
Awit semunggoné ora ngono,
mesti mripaté weruh lan kupingé krungu,
pikirané bisa dunung terus pada teka marani Aku
lan ninggal uripé sing dosa,
mesti terus tak waraskeé.
Kuwi tembungé Gusti Allah.’
16“Nanging beja kowé, awit mripatmu weruh lan kupingmu krungu.

17 Ngertia, okeh nabi lan wong betyik sing pada kepéngin ndeleng apa sing
mbok deleng, nanging ora klakon ndeleng. Uga pada kepéngin krungu apa
sing kowé krungu, nanging ora klakon.”

Gusti Yésus ndunungké gambar

bab wong nyebar

18 Gusti Yésus terus ndunungké ngéné: “Pada dirungokké tegesé gambar
wong nyebar wiji mau.

19 Wong sing krungu piwulang bab Kratoné Gusti Allah, nanging ora
dunung, kuwi kaya wiji sing tiba nang pinggir dalan. Sétan teka terus
ngrebut piwulang sing disebar ing atiné.

20 Lah wiji sing tiba nang lemah atos, kuwi nggambarké wong sing ngrun-
gokké piwulangé terus pretyaya karo bungah.

21 Nanging piwulang mau durung mrasuk jeru ing atiné. Kadung katekan
kasusahan lan kangeélan jalaran sangka enggoné pretyaya, wongé semplak
pengandelé.

22 Lah wiji sing tiba nang tengahé tukulan eri, kuwi nggambarké wong
sing ngrungokké piwulangé terus pretyaya, nanging terus sumelang banget.
Piwulang mau ora bisa ngetokké woh, jalaran kalah karo pikiran bab
kabutuhané urip lan banda donya.

23 Nanging wiji sing tiba nang lemah sing subur, kuwi nggambarké wong
sing ngrungokké piwulangé terus mantep pengandelé. Wong kuwi terus
ngetokké woh okéeh, ping satus, ping swidak lan ping telung puluh.”

Piwulang bab suket nang tengahé tanduran gandum

24 Gusti Yésus terus ngekeki gambar liyané kanggo mulangi wong-wong.
Tembungé ngéné: “Kratoneé Swarga kuwi kenéng dipadakké karo tukang
tandur. Wongé nyebar wiji sing apik nang keboné.

25 Nanging ing wayah wengi, nék wong-wong pada turu, mungsuhé wong
tandur mau teka terus nyebar wiji suket nang tengahé tanduran gandum
mau, terus lunga.

26 Kadung wiji gandumé tukul lan ngetokké woh, suketé terus kétok.

27Wong-wong sing kerja terus mara nang nggoné sing tukang tandur terus
ngomong: ‘Lah Bapak nandur wiji sing apik nang keboné, lah tukulan suket
kuwi sangka endi?”’

28 Sing tukang tandur terus semaur: ‘Kuwi penggawéné mungsuh.” Sing
kerja mau terus pada ngomong: ‘Apa karepé Bapak suketé dijabuti waé?”’

29 Nanging wongé semaur: ‘Aja, awit nék suketé mbok jabuti, mengko
tandurané gandum uga katut kejabut.’

30 Bén suketé tukul bareng karo gandumé tekan wayahé panen. Mengko
nék wayahé panén aku bakal ngomongi sing kerja, supaya pada nglumpukké
suketé ndisik terus ditaleni lan diobong. Sakwisé kuwi terus gandumeé sing
dienéni lan disimpen nang lumbungku.”

Piwulang bab wiji sing tyilik banget
31-32 Gusti Yésus terus mulangi wong-wong meneh nganggo gambar liyané.
Dekné ngomong ngéné: “Kratoné Swarga kuwi keneng dipadakké karo wiji
sing tyilik banget, sing ditandur karo wong nang keboné. Wiji kuwi tyilik
banget, nanging nék wis tukul gedéné ngungkuli tanduran liya-liyané. Malah
dadi wit lan manuk-manuk terus pada nggaweé susuk nang pangé.”

Piwulang bab ragi

33 Sakwisé kuwi Gusti Yésus terus ngekeki gambar liyané, uniné ngéné:
“Kratoné Swarga kenéng dipadakké karo ragi. Enéng wong wédok njikuk ragi
mau terus dityampurké glepung telung takeran, sampek raginé mrasuk nang
glepungé kabeh.”

Tujuané piwulang nganggo gambar
34 Gusti Yésus mulangi wong-wong bab kuwi mau kabéh nganggo gambar.
Deéekné nék mulangi mesti nganggokké gambar kanggo ndunungke.
35Dadiné keturutan tembungé sakwijiné nabi dek mbiyén sing ngomong:
“Nék aku mulang, aku nganggokké gambar.
Aku bakal ndunungké prekara-prekara sing kasimpen wiwit jagat digawé.”

Gusti Yésus ndunungké gambar tukulan suket

36 Sakwisé Gusti Yésus ngongkon wong-wong lunga, Dekné terus mulih.
Murid-muridé terus pada mara lan takon: “Gusti, mbok awaké déwé
didunungké tegesé gambar tukulan suket.”

37Gusti Yésus terus ngomong ngéné: “Wong sing nyebar wiji sing apik kuwi
Anaké Manungsa.

38 Keboné kuwi yajagatiki. Wiji sing apik kuwi wong-wong umaté Kratoné
Allah. Lah tukulan suket kuwi wong-wong balané Sétan.

39 Mungsuh sing nyebar wiji suket kuwi Sétan déwé. Wayah panen kuwi
enték-entékané jaman lan sing kerja panen kuwi para mulékat.

40 Lah kaya enggoné tukulan suket kuwi dilumpukké terus diobong nang
geni, ya ngono kuwi mbésuk ing enték-entékané jaman.

41 Anaké Manungsa bakal ngongkon mulékat-mulékaté nglumpukké sem-
barang sing marakké nggawé ala lan kabeh wong sing pada nglakoni dosa,
dipisah sangka Kratoné Allah.

42Wong-wong kuwi bakal dityemplungké nang pawon sing murup. Nang
kono bakal pada tangisan lan kerot untu.

43 Nanging wong sing pada nglakoni kekarepané Gusti Allah bakal sem-
lorot kaya srengéngé ing kratoné Bapaké. Wong sing nduwé kuping, pada
dirungokké!”

Piwulang bab kasugihan

sing kapendem
44 Gusti Yésus neruské piwulangé ngéné: “Kratoné Swarga kuwi keneng
dipadakké karo kasugihan sing dipendem nang lemah. Terus enéng wong
sing nemu, nanging terus dihuruki menéh. Sangking bungahé, wongé terus
ngedol kabéh apa nduwéné, terus balik nuku keboné.”

Piwulang bab parel
45 Piwulangé Gusti Yésus sing liyané uniné ngéné: “Kratoné Swarga kuwi
keneng dipadakké karo sakwijiné tukang dagang sing nggolék parel sing
larang regané.
46 Ing sakwijiné dina dekné weruh parel kuwi. Wongé terus ngedol
sembarang nduwéné kanggo nuku parel sing larang regané kuwi.”

Piwulang bab jala
47 Gusti Yésus neruské piwulangé ngéné: “Kratoné Swarga kuwi keneng
dipadakké karo jala sing diuntyalké nang mér lan éntuk iwak werna-werna.
48 Nek jalané wis kebek terus ditarik nang daratan karo sing nggoléek iwak.
Wong-wong kuwi terus njagong milihi iwak-iwaké. Sing apik diwadahi, lah
sing elek dibuwang.

49Ya ngono kuwi bakalé ing entek-entekané jaman. Mulékat-mulékat bakal
budal lan misahké wong ala sangka tengahé wong betyik.

50 Wong-wong sing ala mau terus dityemplungké nang pawon sing murup.
Nang kono wong-wong kuwi bakal tangisan lan kerot untu.”

Barang anyar lan barang lawas
51 Gusti Yésus terus takon marang murid-muridé: “Apa kowé pada dunung

kuwi mau kabeh?” . . o
Semauré murid-muridé: “Ya Gusti, awaké déwé dunung.”

52 Gusti Yésus terus ngomong ngéné: “Mulané saben guru Kitab sing
dadi umaté Kratoné Swarga kenéng dipadakké karo pemimpiné omah sing
ngetokké barang sing anyar lan sing lawas sangka godangé.”

Gusti Yésus ora diajéni

nang kuta Nasaret

53 Sakwisé Gusti Yésus rampung enggoné mulangi nganggo gambar-
gambar mau, Dekné terus lunga sangka panggonan kono.

>4 Gusti Yésus terus teka nang kuta Nasaret, panggonané sedulur-seduluré.
Nang kono Dékné mulangi wong-wong nang sinaguk. Wong-wong sing
ngrungokké pada nggumun banget lan rasan-rasan marang sakpada-pada:
“Wong iki éntuk kaweruh sing kaya ngono kuwi sangka ngendi ya? Lan
sangka ngendi Dekné éntuk pangwasa kanggo nindakké mujijat-mujijat
kuwi?

55 Apa Dékné dudu anaké sing tukang nggawé krosi-méja kaé? Apa dudu
anaké Maria, tunggalé Yakobus, Yosef, Simon lan Yudas?

56 Sedulur-seduluré wédok lak kabéh manggon nang kuta kéné ta? Lah
sangka ngendi kapinterané kuwi kabéh?”

>7Wong-wong pada nampik Gusti Yésus.

Gusti Yésus terus ngomong ngéné marang wong-wong kuwi: “Pantyeén,
nabi kuwinang endi waé diajéni, kejaba nang panggonané lan omahé déwe.”

58 Mulané nang kuta Nasaret kono Gusti Yésus ora nindakké mujijat okeh,
awit wong-wong nang kono ora pretyaya marang Dékné.

14

Ninggalé Yohanes Pembaptis
1Ing waktu kuwi Hérodes dadi ratuné distrik Galiléa. Dekné uga krungu

kabar-kabar bab Gusti Yésus. o _ _ .
2Hérodes terus ngomong marang para peladené: “Yésus kuwi ora liya, mesti

Yohanes Pembaptis, sing urip menéh. Mulané dékné bisa nindakké mujijat-
mujijat kuwi.”

3-4 Ya ratu Hérodes iki sing mbiyen ngongkon nyekel Yohanes Pembaptis,
terus diketyek lan dilebokké nang setrapan. Ratu Hérodeés nindakkeé kuwi
nuruti karepé Hérodias. Awit Yohanes kerep ngomong marang ratu Hérodes,
nek dékné ora kenéng ngepék Hérodias dadi bojoné, awit Hérodias kuwibojoné
Filipus, seduluré ratu Hérodés déwé.

> Mulané ratu Hérodés kepéngin maténi Yohanes, nanging dékné wedi karo
wong-wong, awit wong-wong nganggep Yohanes kuwi nabi sangka Gusti
Allah.

6 Nanging dongé Hérodes ngurmat tutup tauné, anaké Hérodias njoget
kanggo para dayohé. Ratu Hérodes seneng banget karo jogetané botyah
wédok mau.

7Dekné sampek ngetokké janji ngéné marang botyahé: “Apa waé sing mbok
jaluk bakal tak turuti.”

8 Jalaran ibuné botyah wédok mau sing ngajani, botyahé terus ngomong:
“Aku njaluk endasé Yohanes Pembaptis nang piring.”

9 Hérodes sedi banget krungu penjaluké botyahé, nanging jalaran dekné
wis kadung janji nang ngarepé wong okeh, mulané déekné ya terus ngongkon
nuruti apa penjalukeé botyah wédok mau.

10Yohanes terus diketok guluné nang setrapan kono.

11 Endasé terus dikekké botyahé nang piring, terus dipasrahké marang
ibuné karo botyahé.

12 Murid-muridé Yohanes terus teka nang setrapan njikuk layoné arep
dikubur. Sakwisé kuwi terus pada ngabari Gusti Yésus bab lelakon kuwi.

Gusti Yésus ngekéki mangan marang wong pirang-pirang éwu

13 Sakwisé krungu kabar bab ninggalé Yohanes, Gusti Yésus terus lunga
déwékan sangka kono, numpak prau nang panggonan sing sepi. Nanging
wong-wong ngerti parané Gusti Yésus, mulané terus pada mlaku nusul
Deékné.

14 Kadung Gusti Yésus medun sangka prauné, Dékné weruh wong okeh
mau, terus krasa melas banget. Wong-wong sing lara terus pada diwaraské.

15 Kadung wis soré murid-muridé terus mara nang nggoné Gusti Yésus
ngomong: “Saiki wis soré lan nang panggonan kéné ora énéng apa-apa. Mbok
wong-wong pada dikongkon lunga, bén nggolék mangan déwé nang désa-
désa”

16 Nanging Gusti Yésus semaur: “Wong-wong ora usah lunga, kowé sing
kudu ngekeki mangan wong-wong!”

17 Murid-muridé terus ngomong: “Awaké déwé namung nduwé roti lima
lan iwak loro!”

18 Gusti Yésus semaur: “Gawanen mbréné!” o
19 Wong-wong terus dikongkon njagong nang suketan karo Gusti Yésus.

Dekné terus njikuk roti lima lan iwak loro mau, terus nyawang nduwur
lan maturkesuwun marang Gusti Allah. Rotiné terus dityuwil-tyuwil, terus
dikekké marang murid-muridé. Murid-muridé terus ngedum rotiné marang
wong-wong.

20 Wong kabeh pada mangan sampek warek. Sakwisé mangan, turahané
roti lan iwak mau dilumpukké karo para murid, enéng rolas ténggok kebek.

21 Sing mangan enéng wong limang éwu, namung wong lanangé, wong
weédok lan botyah-botyah durung diitung.

Gusti Yésus mlaku nang mér

22 Sakwisé kuwi Gusti Yésus terus ngongkon murid-muridé budal ndisik
karo prauné nang abrahan. Wong okeh mau terus dikongkon mulih.

23 Kadung wong-wong wis lunga, Gusti Yésus terus munggah gunung arep
ndonga, déwékan. Mbengi kuwi Gusti Yésus nang kono déwé.

24 Ing waktu kuwi murid-muridé wis nang tengah-tengah mér. Prauné
diontang-antingké karo ombak, awit anginé nampek.

25 Kira-kira jam telu mbengi Gusti Yésus nusul murid-muridé, Dekné mlaku
nang banyu.

26 Kadung murid-muridé weruh Gusti Yésus mlaku nang banyu, terus pada
wedi banget. Sangking wediné terus pada njerit: “Enéng mokmedi!”

27 Nanging Gusti Yésus terus ngomong: “Aja pada kaget. Iki Aku. Wis aja
pada wedi!”

28 Rasul Pétrus terus ngomong: “Gusti, nek pantyeén Kowé tenan, mbok aku
dityeluk supaya marani Kowé mlaku nang banyu!”

29 Gusti Yésus terus ngomong: “Ya, mbrénéa Pétrus!” Rasul Pétrus terus metu
sangka prauné lan mlaku nang banyu, marani Gusti Yésus.

30 Nanging kadung rasul Pétrus weruh banteré anginé nang mér kono,
dekné terus wedi lan molai mendelep karo bengok-bengok: “Gusti, aku
ditulungi!”

31 Gusti Yésus terus gelis-gelis ngelungké tangané lan nyekel rasul Pétrus,
terus ngomong: “Kok tyilik temen pengandelmu? Kenéng apa kok terus
mangu-mangu?”

32 Kadung Gusti Yésus lan rasul Pétrus wis nang prauné, anginé terus

mandek. o _
33Murid-murid sing nang prau mau terus pada sujut lan nyembah marang

Gusti Yésus tembungé: “Gusti, Kowé pantyén Anaké Gusti Allah tenan!”

Gusti Yésus nambani wong-wong lara nang bawah Genésaret
34 Kadung wis pada ngabrah, Gusti Yésus lan murid-muridé terus pada

tekan bawah Genésarét. L _ L
35 Wong-wong kono pada niteni nek sing teka kuwi Gusti Yésus, terus pada

ngabari wong-wong sak kiwa-tengené panggonan kono kabéh. Wong-wong
sing lara terus pada digawa nang nggoné Gusti Yésus.

36 Wong-wong kuwi pada nyuwun, supaya pada kelilan ndemék gombyoké
saliné Gusti Yésus. Kabeh sing ndemek malih waras.

15

Adat-pernatan gawéané manungsa

1-2 Ing sakwijiné dina énéng wong Farisi lan guru Kitab sangka kuta
Yérusalem mara nang nggoné Gusti Yésus terus takon ngéné: “Keneéng apa
murid-muridmu kok nerak pernatané mbah-mbahané awaké déwé? Neék
mangan kok ora pada wisuh tangan ndisik?”

3 Gusti Yésus semaur ngéné: “Lah kowé kok pada nerak angger-
anggeré Gusti Allah, awit namung kepéngin netepi adat-pernatané mbah-

mbahanmu? _ )
4 Awit Gusti Allah ngomong: ‘Ngajénana marang bapa lan biyungmu,’ lan

‘Sapa sing mujekké ala marang bapa lan biyungé kudu dipateni’

5 Nanging kowé mulangi: ‘Urunan kanggo ngopéeni wong tuwamu kenéng
mbok kekké marang Gusti Allah. Dadiné kowé wis ora usah ngekeki urunan
marang wong tuwamu menéh!

6 Tegesé, angger-anggeré Gusti Allah mbok undurké kanggo ngejokké
pernatan-pernatanmu déwe.

7Kowé kuwi wong lamis. Tyotyok tenan tembungé nabi Yésaya bab kowé
sing uniné ngéné:
8‘Bangsa iki enggoné ngelem Aku namung karo lambéné,
nanging atiné adoh sangka Aku.
9Tanpa guna enggoné pada ngabekti marang Aku,
awit pernatan-pernatan sing diwulangké kuwi namung gawéané ma-

nungsa.’”

Sing marakké atiné wong ala
10 Gusti Yésus terus nyeluk wong-wong kongkon pada maju, terus diomongi
ngéné: “Iki pada dirungokké lan dilebokké ing atimu!
11 Sing marakké wong ala kuwi ora barang sing mlebu tyangkem, ora,
nanging apa sing metu tyangkem.”
12Murid-muridé terus mara nang nggoné Gusti Yésus ngomong: “Gusti, apa
Kowé ngerti néek para Farisi pada panas atiné dongé krungu tembungmu?”

13 Gusti Yésus semaur: “Saben tanduran sing ora ditandur karo Bapakku
nang swarga bakal dibedol.

14Wong Farisi kuwi ora usah diréwes. Kuwi penuntun sing lamur. Lah nek
wong lamur nuntun wong lamur liyané, kabéh loro bakal ketyemplung nang
luwangan.”

15 Rasul Pétrus terus ngomong: “Mbok awaké déwé didunungké tem-
bungmu kuwi Gusti!”

16 Tembungé Gusti: “Mosok kowé uga durung dunung?

17 Mosok kowé ora dunung nek sembarang sing mlebu tyangkem kuwi
parané ya nang weteng terus dietokké menéh sangka awak?

18 Nanging apa sing metu sangka tyangkemé wong kuwi metuné sangka
atiné, kuwi sing marakké wong ala.

19 Awit sangka ing ati kuwi tekané pikiran-pikiran sing ala, sing marakké
wong mateni, laku bédang, memédok, nyenyolong, ngapusi lan nyenyatur.

20 Prekara-prekara kuwi sing marakké manungsa ala. Nanging mangan
tanpa wisuh ndisik, kuwi ora marakké wong ala.”

Pengandelé wong wédok

bangsa Kanaan
21 Sangka kono Gusti Yésus terus lunga nang bawahé kuta Sidon lan kuta

Tirus.
22 Nang kono énéng wong wédok bangsa Kanaan mara nang nggoné Gusti

Yésus tyeluk-tyeluk: “Gusti, Turunané ratu Daved, mbok aku dimelasi!
Anakku wédok kesurupan demit lan melaské tenan!”

23Nanging Gusti Yésus ora semaur blas. Murid-muridé terus pada nyuwun
marang Gusti Yésus: “Gusti, wong kuwi mbok dikongkon lunga waé, awit
wongé terus bengak-bengok ngetutké awaké déwe.”

24 Gusti Yésus terus ngomong: “Aku iki dikongkon marani bangsa Israel
sing ketriwal.”

25 Nanging wong wédok mau malah sujut nang ngarepé Gusti Yésus karo
nyuwun: “Gusti, mbok aku ditulungi ta!”

26 Nanging Gusti Yésus ngomong: “Ora apik nek wong njikuk pangané
anaké terus dikekké asu.”

27 Wong wédoké semaur: “Pantyén bener, Gusti, nanging asuné lak ya
mangan turahané pangané sing nduwé omah ta!”

28 Gusti Yésus terus ngomong marang wongé: “Ibu, pantyén gedé tenan
pengandelmu. Kekarepanmu bakal keturutan.” Lan wiwit waktu kuwi
anaké wongé malih waras.

Gusti Yésus nambani wong okéh

29 Gusti Yésus terus lunga sangka panggonan kono liwat pinggiré mér
Galiléa, terus munggah gunung. Gusti Yésus njagong nang kono.

30 Wong pirang-pirang terus pada teka nggawa wong lumpuh, wong
pintyang, wong lamur, wong bisu lan wong lara liya-liyané, dieterké nang
nggoné Gusti Yésus.

31 Wong-wong pada nggumun weruh sing bisu bisa ngomong, sing
pintyang bisa mari sikilé, sing lumpuh bisa mlaku lan singlamur bisa weruh.
Wong-wong kuwi terus pada ngluhurkeé Gusti Allahé Israel.

Gusti Yésus ngekeéki mangan marang wong pirang-pirang éwu
32 Gusti Yésus terus nyeluk murid-muridé diomongi ngéné: “Aku melaské
marang wong-wong. Wis telung dina enggoné ngetutké Aku lan saiki wis ora

énéng sing dipangan. Aku ora bisa ngongkon wong-wong kuwi mulih karo
weteng ngelih, mengko ndak ambruk nang dalan.”

33Murid-muridé terus ngomong: “Lah nang panggonan sing sepiiki awaké
déwé kongkon nggolék roti nang endi kanggo ngekéeki mangan wong semono
okéhé?”

34 Gusti Yésus terus takon: “Lah kowé nduwé roti pira?”

Murid-muridé semaur: “Enéng roti pitu lan iwak tyilik-tyilik siji-loro.”

35 Gusti Yésus terus ngongkon wong-wong supaya pada njagong nang

lemah.
36 Sakwisé kuwi Déekné terus njikuk roti pitu karo iwaké mau terus ndonga

marang Gusti Allah. Rotiné lan iwaké terus dityuwil-tyuwil terus dikekké
marang murid-muridé. Murid-muridé terus ngedum roti lan iwaké marang
wong-wong.

37Wong kabéh pada mangan sampék warek. Sakwisé kuwi murid-muridé
terus nglumpukké turahané, éntuk pitung ténggok kebek.

38 Wongé lanang sing melu mangan énéng patang ewu okehé, wong wédok-
weédok lan botyah-botyah durung diitung.

39 Sakwisé kuwi Gusti Yésus terus ngongkon wong-wong mulih. Deékné
terus numpak prau arep nang bawah Makadan.

16

Wong Farisi lan wong Saduki

njaluk tanda

1'Wong Farisilan wong Saduki pada mara nang nggoné Gusti Yésus, tujuané
arep ngeneng Déekné. Mulané pada kepéngin weruh tandané nék Gusti Yésus
kuwi kongkonané Gusti Allah.

2 Gusti Yésus semaur ngéné: (“Nek soré langité kétok abang murup, kowé
ngomong nek arep terang.

3Nek ésuk langité kétok abang peteng, kowé ngomong nek arep udan. Kowé
pada bisa niténi tanda-tandané nek arep terang apa udan, nanging tanda-
tandané jaman kowé ora dunung.)

4 Kowé wong ala lan wong sing ora kenéng dipretyaya, kowé pada njaluk
tanda. Nanging kowé ora bakal éntuk tanda kuwi, kejaba namung tandané

nabi Yonah.” _ _
Sakwisé ngomong ngono Gusti Yésus terus lunga sangka kono, ninggal

wong-wong kuwi.

Gusti Yésus nyenéni murid-muridé
> Dongé pada ngabrah mér, murid-muridé Gusti Yésus pada lali nggawa

roti.
6 Gusti Yésus ngomong marang murid-murid mau: “Kowé pada sing ati-ati

tenan karo raginé wong Farisi lan wong Saduki.”

7Murid-murid mau terus pada rasan-rasan: “Gusti Yésus ngomong ngono
kuwi jalaran awaké déwé ora nggawa roti.”

8 Gusti Yésus ngerti apa sing dirembuk karo murid-muridé, mulané terus
ngomong: “Kenéng apa kowé kok pada ngomongké bab ora nggawa roti?
Kowé kok tyilik tenan pengandelé?

9 Mosok kowé durung niteni lan durung dunung? Apa kowé wis pada lali
roti lima sing kanggo ngekeki mangan wong limang éwu kaé. Pirang ténggok
turahané sing mbok lumpukké?

10 Lan roti pitu sing kanggo ngekeki mangan wong patang éwu kaé? Apa
wis pada lali? Pirang ténggok turahané sing mbok lumpukké?

11 Keneng apa kowé kok ora pada ngerti nek sing tak omong kuwi ora bab
roti? Aku ngomongi kowé supaya pada ati-ati tenan karo raginé wong Farisi
lan wong Saduki.”

12 Entek-entéké murid-murid pada dunung apa sing diomong karo Gusti
Yésus. Dékné ora ngomongké bab ragi sing dienggo nggawé roti, nanging
murid-murid kudu sing ati-ati karo piwulangé wong Farisi lan wong Saduki.

Rasul Pétrus ngakoni nék

Gusti Yésus kuwi Kristus
13Kadung wis tekan sak tyedeké kuta Sésaréa Filipi, Gusti Yésus terus takon

marang murid-muridé: “Miturut omongané wong-wong, Anaké Manungsa
kuwi sapa?”

14 Murid-muridé semaur: “Enéng sing ngomong nek Kowé kuwi Yohanes
Pembaptis, liyané ngomong jaréné Kowé nabi Elia lan liyané meneh ngarani
Kowé nabi Yéremia apa nabiliyané.”

15 Gusti Yésus terus takon: “Lah nék miturut kowé déwé, Aku iki sapa?”

16 Rasul Simon Pétrus semaur: “Kowé kuwi Kristus, Anaké Gusti Allah sing
urip!”

17 Gusti Yésus terus ngomong: “Beja tenan kowé Simon, anaké Yonah,

awit dudu manungsa sing ndunungké kuwi marang kowé, nanging Bapakku
nang swarga.

18 Lan Akungomong iki marang kowé: kowé kuwi Pétrus, watulaning watu
kuwi Aku bakal ngedekké pasamuanku lan pangwasané pati ora bakal bisa
ngalahké.

19 Kowé bakal tak pasrahi kuntyiné Kratoné Swarga. Apa sing mbok taléni
nang bumi kéné, bakal ditaléni uga nang swarga. Apa sing mbok utyuli nang
bumi kéné, kuwi uga bakal diutyuli nang swarga.”

20 Sakwisé kuwi Gusti Yésus ngomongi murid-muridé, dipenging
ngomongké marang sapa-sapa nek Dékné kuwi Kristus.

Gusti Yésus ngomongké bab sangsara lan patiné lan tanginé sangka pati

21 Wiwit waktu kuwi Gusti Yésus ndunung-ndunungké marang murid-
muridé nék Dékné kudu budal nang kuta Yérusalém. Nang kana Dekné bakal
nglakoni sangsara, jalaran sangka para penuntuné rayat, para pengarepé
imam lan para guru Kitab. Dekné bakal dipaténi, nanging ing telung dinané
bakal tangi sangka kuburan.

22 Rasul Pétrus terus narik Gusti Yésus rada adoh sangka murid-murid
liyané terus ngomong: “Muga-muga Gusti Allah ngalang-alangi, supaya
prekara-prekara kuwi kabeh ora nganti klakon.”

23 Nanging Gusti Yésus minger terus ngomong marang rasul Pétrus: “Lun-
gaa sangka ngarepku, Sétan! Kowé ngalang-alangi Aku, awit kowé manut
karepé manungsa, ora manut karepé Gusti Allah.”

24 Gusti Yésus terus ngomong marang murid-muridé: “Sapa sing kepéngin
melu Aku kudu nglalekké uripé déwé, manggul penténgané lan ngetutké Aku.

25 Awit sapa sing ngudi nylametké uripé, malah bakal kélangan. Nanging
sapa sing kélangan uripé jalaran nglabuhi Aku, kuwi sing bakal nemu uripé.

26 Awit apa gunané manungsa nduweni donya iki sak kabéhé, nanging
kélangan nyawané? Apa urip kuwi énéng ijolé?

27 Anaké Manungsa bakal teka bareng karo mulékat-mulékaté nganggo
kwasané Gusti Allah Bapaké lan Déekné bakal ngupahi kabeh manut peng-
gawéné déwé-déwé.

28 Dititeni omongku iki: nang tengahé wong sing nang kéné iki bakal énéng
sing ora bakal mati sakdurungé weruh Anaké Manungsa teka ing kratoné.”

17

Gusti Yésus nang gunung

karo nabi Moses lannabi Elia . ]
1 Nem dina sakwisé kuwi Gusti Yésus ngejek rasul Pétrus, Yohanes lan

Yakobus, seduluré Yohanes, munggah nang gunung sing duwur.

2 Gusti Yésus terus malih rupa lan murid-murid sing melu pada weruh
kabéh. Rainé Gusti Yésus semlorot kaya srengéngé lan saliné malih putih kaya
pepadang.

3 Murid telu mau terus weruh nabi Moses lan nabi Elia omong-omongan

karo Gusti Yésus. _ . L
4Rasul Pétrus terus ngomong: “Gusti, kok ndilalah temen awaké déwé nang

kéné. Nek Gusti gelem, aku ngedekké gubuk telu, siji kanggo Gusti, siji kanggo
nabi Moses lan siji meneh kanggo nabi Elia.”

SDongérasul Pétrusijik ngomongngono, terus éneng méga padang ngemuli
murid-murid mau, terus énéng swara sangka méga mau ngomong: “Iki
Anakku sing tak trésnani; pada nggugua tembungé!”

6 Kadung krungu swara kuwi murid-murid mau pada kaget lan wedi,
sampeék pada niba nang lemah.

7 Gusti Yésus terus nyedeki lan ndemek murid-muridé karo ngomong:
“Pada ngadeka! Aja pada wedi!”

8 Kadung wis ngadek terus namung weruh Gusti Yésus déwé, ora énéng
liyané meneh.

9 Dongé medun sangka gunung kono Gusti Yésus ngomong ngéné marang
murid-muridé: “Ajangomong karo sapa-sapa bab apa sing kowé padaweruh
mau, sakdurungé Anaké Manungsa tangi sangka pati.”

10 Murid-murid mau terus takon: “Lah kenéng apa para guru Kitab kok
ngomong nek nabi Elia kudu teka ndisik?”

11 Gusti Yésus semaur: “Pantyeéen, nabi Elia teka ndisik lan dékné bakal
nyawiské sembarang kabeh.

12 Kowé tak omongi: nabi Elia wis teka, nanging wong-wong ora pada
niteni dekné. Dékné malah digawé sak karepé. Mengkono uga wong-wong
kuwi bakal nindakké sak karepé marang Anaké Manungsa.”

I3Murid-muridé mau terus pada dunung nek Gusti Yésus kuwi ngomongké
bab Yohanes Pembaptis.

Gusti Yésus nambani

botyah lara ayanen

14 Kadung Gusti Yésus lan murid-muridé wis tyampur karo wong pirang-
pirang meneh, terus énéng wong mara lan niba nang ngarepé karo nyuwun:

15 “Duh Gusti, mbok melas marang anakku lanang. Dékné lara ayanen lan
ya wis nemen. Botyahé ajek tiba nang geni lan nang banyu.

16 Aku wis nggawa botyahé nang nggoné murid-muridmu, nanging ora
bisa nulungi.”

17 Gusti Yésus terus ngomong: “Kok kebatyut tenan enggonmu ora pretyaya
marang Gusti Allah. Sepira menéh suwéné enggonku kudu tyampur lan
nyabari kowé? Botyahé gawanen mbréné!”

18 Gusti Yésus terus nundung demité sing ngwasani botyahé. Demité terus
lunga lan botyahé sakwat terus mari.

19 Sakwisé kuwi murid-muridé Gusti Yésus terus pada marani Dekné.
Kadung déwe karo Gusti Yésus terus pada takon: “Gusti, kenéng apa awaké
déwé kok ora bisa ngetokké demité?”

20 Gusti Yésus semaur: “Awit pengandelmu tyilik! Ngertia, nek kowé
nduwé pengandel sing gedéné namung sak wiji sing tyilik déwé waé, kowé
bisa ngomong marang gunung kuwi: ‘Ngaliha mbrana,” mesti gunungeé
manut. Ora bakal énéng barang sing mokal kanggo kowé. (

21 Nanging demit sing kaya ngono kuwi lungané namung nganggo pan-
donga lan pasa.)”

Gusti Yésus ngomongké ping pindoné nék bakal nglakoni sangsara lan pati
22Dongé murid-muridé ijik pada ngumpul nang bawah Galiléa, Gusti Yésus
ngomong ngéné: “Anaké Manungsa bakal dielungké marang wong-wong.
23Dekné bakal dipateni, nanging ing telung dinané Dekné bakal ditangekké
meneh karo Gusti Allah.”
Murid-muridé terus pada sedi banget.

Bab mbayar belasting

kanggo Gréja Gedé

24 Kadung pada teka nang kuta Kapérnakum, wong-wong sing njaluki
belasting kanggo Gréja Gedé pada marani rasul Pétrus lan takon: “Apa
gurumu ya melu mbayar belastingé Gréja Gedé?”

25 Rasul Pétrus semaur: “Lah kok ora?”

Kadung rasul Pétrus tekan omah, Gusti Yésus nakoni dékné, sakdurungé
rasul Pétrus déwé ngomong apa-apa. Gusti Yésus takon: “Simon, kepriyé
pinemumu? Sapa sing kudu mbayar belasting marang ratu ing donya kéné:
wargané negara apa wong liya?”

26 Rasul Pétrus semaur: “Ya wong-wong liya!”

Gusti Yésus terus ngomong: “Dadiné anak-anakané negara ora usah mba-
yar.

27Nanging awaké déwé aja pada ndadekké larané atiné wong-wong kuwi.
Kana budal nang mér lan diuntyalké pantyingmu. Iwak sing mbok pantying
sing ndisik déwé kuwi dityekel. Nang njero tyangkemé kowé bakal nemu
duwit. Dijikuk duwit kuwi kanggo mbayar belasting marang wong-wong
kuwi, mbayar kanggo Aku lan kowé.”

18

Piwulang bab sapa sing gedé déwé

1Ing waktu kuwi para murid pada mara nang nggoné Gusti Yésus terus
takon: “Guru, sapa ta sing gedé déwé ing Kratoné Swarga?”

2 Gusti Yésus terus nyeluk botyah tyilik siji dikongkon ngadek nang tengahé
para murid mau.

3Deékné terus ngomong: “Pada ngertia! Nek kowé ora malih atimu lan dadi
kaya botyah tyilik iki, kowé ora bisa mlebu Kratoné Swarga.

4Sing gedé déwé ing Kratoné Swarga kuwi wong sing ngasorké awaké lan
dadi kaya botyah tyilik iki.

5> Lan sapa sing nampani botyah tyilik sing kaya ngéné iki jalaran sangka
Aku, kuwi sakjané nampani Aku.”

Sing marakké nglakoni dosa
6 Gusti Yésus neruské piwulangé ngéné: “Sapa sing marakké salah-
sakwijiné botyah tyilik sing pretyaya marang Aku sampek ninggal dalanku,

apiké nek wong kuwi guluné dibanduli watu gilingan terus dijegurké nang
segara sing jeru.

7 Tyilaka tenan jagat iki, nék énéng panggoda okeh sing marakké wong
nglakoni dosa. Prekara-prekara sing kaya ngono kuwi pantyen slawasé ya
bakal éneéng, nanging tyilaka tenan, wong sing dadi jalaraneé.

8“Mulané, nek tanganmu apa sikilmu marakké kowé nggawé dosa, diketok
waé lan dibuwang. Awit luwih apik kanggo kowé urip manut Gusti Allah
namung karo tangan sebelah apa namung karo sikil sebelah, tenimbang
karo tangan lan sikil genep loro, nanging awakmu sak kujur dityemplungké
nang geniné neraka.

9 Nek mripatmu marakké kowé nggawé dosa, dityukil lan dibuwang.
Luwung kowé urip dadi siji karo Gusti Allah nganggo mripat siji, tenimbang
mripaté genep loro, nanging dibuwang nang geniné neraka.

10 “Aja pada nyepelékké botyah-botyah tyilik iki. Pada ngertia, botyah-
botyah tyilik iki pada nduwé mulékat nang swarga sing tansah nyedeki
Bapakku nang swarga. (

11 Awit Anaké Manungsa kuwi tekané nylametké wong sing kesasar.)”

Piwulang bab wedus sing ilang

12 Gusti Yésus terus takon: “Kepriyé pinemumu? Semunggoné énéng wong
nduwé wedus satus terus énéng siji sing ilang. Wongé terus ngapa? Apa
wongé ora terus ninggal wedusé sing sangang puluh sanga nang pangonan
lan budal nggoleki wedus siji sing ilang mau?

13 Nék wongé wis nemu wedusé sing ilang mau, mesti dekné bungahé karo
wedus sing siji kuwi ngungkul-ungkuli bungahé karo sing sangang puluh
sanga sing ora ilang.

14 Mengkono uga Bapakmu nang swarga, Dékné ora gelem nek botyah-
botyah tyilik kuwi éneng siji sing ketriwal.”

Bab ngélingké sedulur sing kléru

15 Gusti Yésus neruské piwulangé ngéné: “Nek kowé weruh sedulurmu
nglakoni sing kleru, diparani lan diduduhké kleéruné, nanging ijénan, tanpa
wong liyané ngerti. Nek sedulur kuwi nggugu marang tembungmu, kowé
ora kélangan sedulur.

16 Lah nanging nek sedulur kuwi ora gelem ngrungokké omongmu, kowé
kudu ngejek sedulur liyané siji apa loro. Awit nang Kitab ketulis nek salahé
wong kudu ditetepké karo seksi loro apa telu.

17 Nek sedulur sing kléru kuwi meksa durung gelem manut marang
sedulur-sedulur liyané kuwi, prekara iki kudu mbok gawa nang ngarepé
pasamuan. Neék sakwisé kuwi wongé meksa ora gelem manut marang
pituturé pasamuan, wongé kudu dianggep kaya wong sing ora pretyaya lan
wong ala waé.”

Bab sing ditaléni lan sing diutyuli

18 Tembungé Gusti Yésus ngéné: “Pada ngertia! Apa sing mbok taléni ing
donya kéné uga bakal ditaleni nang swarga. Lan apa sing mbok utyuli ing
donya kéné uga bakal diutyuli nang swarga.

19 “Pada ngertia uga! Nek énéng wong loro ing donya menunggal ing
pandonganjaluk apawaé, pandonga kuwibakal dibales karo Bapakmu nang
swarga.

20 Awit nék eneng wong loro apa telu pada ngumpul bebarengan lan pada
nyebut Jenengku, Aku uga nang kono.”

Piwulang bab ngapura liyané

21 Sakwisé kuwi rasul Pétrus terus mara nang nggoné Gusti Yésus takon:
“Gusti, nék sedulurku bolak-balik nggawé salah marang aku, sampék ping
pira aku kudu ngapura sedulur kuwi? Apa ora tekan ping pitu?”

22 Gusti Yésus semaur: “Ora namung ping pitu, nanging pitung puluh ping
pitu.

23 Mulané, Kratoné Swarga kuwi kenéng dipadakké karo sakwijiné ratu
sing nagih utang marang peladén-peladéné.

24 Kadung ratuné molai, terus enéng sakwijiné peladen digawa maju.
Peladen iki utangé pirang-pirang mliyun.

25 Nanging wongé ora bisa nyaur, mulané ratuné mau mréntah kongkon
ngedol peladen mau dadi peladén, sak anak-bojoné lan sembarang sak
nduwéné, kanggo mbayar utange.

26 Peladén mau terus niba lan sujut nang ngarepé ratuné ngomong: ‘Gusti,
mbok aku disabari sedilut meneh. Kabéh utangku bakal tak bayar.’

27 Ratuné melas karo peladén mau lan wongé dikongkon mulih, malah
utangé kabeh ora usah dibayar meneh.

28“Nanging sak lungané sangka kono, peladen mau kepetuk karo kantyané
tunggal peladén, sing nduwé utang setitik marang dekné. Kantyané mau
terus dityekel lan ditekek guluné karo ngomong: ‘Bayaren utangmu!’

29 Kantyané mau terus niba njaluk kawelasan ngomong: ‘Mbok sabar ta!
Utangku bakal tak bayar kabeh!’

30Nanging peladén mau ora gelem ngrungokké sambaté kantyané. Malah
kantyané dilebokkeé setrapan nganti utangé disaur kabeh.

31 Kadung peladéen-peladén liyané weruh lelakon kuwi, kabéh pada kagéet
lan sedi banget, mulané terus pada ngomongi ratuné bab kuwi.

32 Ratuné terus kongkonan nyeluk peladén sing ala mau terus diseneéni:
‘Kowé kuwi pantyén peladén sing ala tenan. Utangmu semono okéehé kowé
wis ora usah mbayar, jalaran kowé nyuwun tenan marang aku.

33 Apayawis ora sak mestiné kowé melasi kantyamu tunggal peladéen, kaya
enggonku wis melasi kowé!

34 Ratuné terus nesu banget lan peladén sing ala mau dilebokké nang
setrapan supaya diajar, nganti utangé dibayar kabéh.

35 “Bapakku nang swarga uga bakal nindakké mengkono kuwi marang
kowé, nék kowe ora ngapura marang sedulurmu sak atimu.”

19

Bab pegatan

1Sakwisé ngrampungké piwulangé kuwi Gusti Yésus terus ninggal bawah
Galiléa budal nang bawah Yudéa, ngabrah laut Yordan.

2 Wong pirang-pirang pada ngetutké Dekné lan kabéh pada ditambani
larané.

3 Terus eneng wong Farisi pada teka, jawané arep ngeneng Dekné nganggo
pitakonan. Mulané terus pada takon ngéné marang Gusti Yésus: “Apa wong
lanang éntuk megat bojoné manut sak karepé déwé?”

4 Saurané Gusti Yésus: “Apa kowé ora matya nang Kitab Sutyi nek Gusti
Allah enggoné nggawé manungsa kawit wiwitané rupa wong lanang lan
wong wédok?

5> Gusti Allah uga ngomong: ‘Mulané wong lanang kudu ninggal bapa lan
biyungé lan dadi siji karo bojoné, dadiné wong loro dadi daging siji.’

6 Wong loro kuwi wis ora loro menéh, nanging namung siji. Lan apa sing
wis didadékké siji karo Gusti Allah, manungsa ora kenéeng misah.”



Matéus 19:7 37 Matéus 19:24

7Para Farisi terus pada takon: “Lah nek ngono, lah kenéng apa nabi Moses
kok ngomong nék wong lanang kudu ngekéki layang pegat marang bojoné
nek dipegat? Apa kuwi tegesé ora nglilani pegatan?”

8 Gusti Yésus terus ngomong: “Nabi Moses enggoné nglilani kowé megat
bojomu kuwi jalaran kowé ora kenéng dikandani, nanging ing wiwitané ora
kaya ngono!

9 Kowé pada tak kandani: Sapa megat bojoné terus kawin karo wong
liyané, wong kuwi laku bédang, kejaba nek bojoné laku bédang.”

10 Murid-muridé Gusti Yésus terus ngomong: “Lah nék wong omah-omah
kaya ngono lakuné, apa ora luwih apik nék ora omah-omah waé.”

11 Gusti Yésus semaur: “Ora saben wong bisa nglakoni kuwi, namung wong
sing dipiji karo Gusti Allah.

12 Awit enéng wong sing ora bisa omah-omah, jalaran kawit lair wis ngono.
Enéng uga sing ora bisa omah-omah, jalaran didadéekké ngono karo wong
liyané. Lan enéng liyané meneh sing milih ora omah-omah sangka karepé
déwé, jalaran namung kepéngin ngurusi Kratoné Gusti Allah. Sapa sing bisa
nglakoni, ya bén nglakoni.”

Gusti Yésus mberkahi botyah-botyah

13 Ing sakwijiné dina wong-wong pada nggawa anak-anaké nang nggoné
Gusti Yésus, nyuwun supaya pada didongakké lan diberkahi. Nanging wong-
wong kuwi pada disenéni karo murid-muridé.

14 Gusti Yésus malah ngomong marang murid-muridé: “Mbok bén botyah-
botyah kuwi pada mbréné, aja dialang-alangi, awit Kratoné Swarga kanggo
wong sing kaya botyah-botyah kuwi.”

15 Gusti Yésus terus numpangi tangan marang botyah-botyah, terus lunga
sangka panggonan kono.

Wong enom sing sugih
16 Ing sakwijiné dina enéng wong enom mara nang nggoné Gusti Yésus,
takon ngéneé: “Guru, supayané bisa nampa urip langgeng, aku kudu nglakoni
penggawé betyik apa?”
17 Gusti Yésus semaur: “Kenéng apa kowé kok takon marang Aku bab
apa sing betyik? Namung siji sing betyik, yakuwi Gusti Allah. Nek kowé
kepéngin nampa urip langgeng, kowé kudu nglakoni angger-anggeré Gusti

Allah kabeh.” _ _
18 Tembungé wong enom mau: “Angger-angger sing endi?”

Gusti Yésus terus semaur: “Kowé aja memateni, aja laku bédang, aja
nyolong, aja ngapusi.

19 Ngajénana marang bapa-biyungmu lan trésnaa marang wong liya kaya
enggonmu trésna marang awakmu déweé.”

20 Wongé terus ngomong ngéné: “Angger-angger kabeh kuwi wis tak
lakoni. Lah ijik kurang apa menéh?”

21 Tembungé Gusti Yésus ngéné: “Nek kowé kepéngin sampurna, barang-
barang nduwému diedol kabéh. Sepira payuné dikékké marang wong sing
ora nduwé, supaya kowé nduwé banda nang swarga. Sakwisé kuwi terus
mbrénéa melu Aku.”

22 Kadung krungu tembung kuwi, wong enom mau terus lunga karo sedi,
awit dekné sugih banget.

23 Gusti Yésus terus ngomong marang murid-muridé: “Kowé pada tak
omongi: pantyen angel tenan kanggo wong sugih mlebu ing Kratoné Swarga.

24 Tak baléni meneh tembungku: malah luwih gampang unta mlebu
bolongané dom, tenimbang wong sugih mlebu Kratoné Gusti Allah.”

25 Krungu tembung kuwi mau para murid kaget banget, terus takon: “Lah
nék ngono, sapa sing bisa slamet?”

26 Gusti Yésus nyawang murid-muridé terus ngomong: “Kanggo manungsa
prekara kuwi pantyén mokal, nanging kanggo Gusti Allah ora éneng barang
sing mokal.”

Upahé murid-muridé Gusti Yésus

27Rasul Pétrus terus ngomong marang Gusti Yésus: “Gusti, awaké déwé wis
ninggal sembarangé awaké déwé lan saiki melu Kowé! Awaké déwé bakal
éntuk apa?”

28 Saurané Gusti Yésus: “Kowé pada tak omongi, mbésuk ing entek-entékané
jaman Anaké Manungsa bakal njagong nang dampar pangwasa. Ing waktu
iku koweé sing pada mélu Aku uga bakal melu njagong nang dampar lan
ngrutu taleré Israél rolas.

29 Lan saben wong sing ninggal omahé, seduluré lanang apa wédok, bapa-
ibuné, anak-anaké lan keboné, jalaran nglabuhi Aku, wong kuwi bakal
nampa ijolé ping satus lan uga bakal éntuk urip langgeng.

30 Nanging okéh wong sing tekané ndisik bakal dadi keri déwé lan okeh
wong sing tekané kéri bakal dadi ndisik déwé.”

20

Piwulang bab wong-wong sing kerja nang kebon dreif

1Gusti Yésus mulangi ngéné: “Kratoné Swarga kuwikenéng dipadakké karo
wong sing nduwé kebon dreif. Esuk mruput wongé wis budal nggolek wong
sing kudu ngerjani keboné.

2 Kadung wis pada setuju bab bayarané saben wong sedina, wong-wong
terus dikongkon budal nyambutgawé nang keboné.

3 Kira-kira jam sanga ésuk sing nduwé kebon lunga menéh terus weruh
wong siji-loro nganggur nang lataré pasar.

4Sing nduwé kebon mau terus ngomong marang wong-wong sing ngang-
gur kuwi: ‘Hayuk pada nyambutgawé nang kebonku, kowé bakal tak bayar

sak mestinél’ _ o _
> Wong-wong terus pada budal. Kira-kira jam rolas lan jam telu awan

wong sing nduwé kebon lunga menéh nggolek wong.

6Kira-kira jam lima soré wongé uga budal menéh, terus weruh wong-wong
pada nganggur, terus ditakoni: ‘Kenéng apa kowé kok pada nganggur nang
kéné sedina muput?’

7 Wong-wong semaur: ‘Lah ora énéng sing ngekéki kerjanan kok!” Sing
nduwé kebon terus ngomong: ‘Nék ngono, hayuk nyambutgawé nang ke-
bonku waé’

8 “Kadung wis surup, sing nduwé kebon terus ngomong marang mandoré:
‘Kana sing kerja pada dityeluk lan dikeki bayarané. Molai karo sing teka keri
déwé nganti tekan sing teka ndisik déwé’

9 Wong-wong sing nyambutgawé molai kira-kira jam lima terus pada teka
lan nampa bayarané wong kerja sedina.

10 Sakwisé kuwi wong-wong sing molai kerja kawit ésuk terus pada mara,
mikiré bakal nampa bayaran luwih okeh. Nanging wong-wong kuwi uga
nampa bayarané wong kerja sedina.

11 Wong-wong nampani bayarané karo nggresah marang sing nduwé

kebon.
12Tembungé: ‘Lah sing teka keri kerjané namung sak jam, lah kok dibayar

tunggalé karo awaké déwé sing kerja kepanasen sedina muput.’

13“Sing nduwé kebon terus semaur: ‘Lo, aku ora ngapusi kowé! Kowé lak
Wwis setuju ta nampa bayarané wong kerja sedina?

14 Ditampa bayaranmu kuwi lan kana lunga! Pantyén aku karep ngekeki
wong sing teka keri bayaran sing tunggalé karo bayaranmu.

15 Apa aku ora éntuk nganggokké duwitku manut karepku déwé? Keneéng
apa kowé kok meri nék aku nggawé betyik marang liyané?’ ”

16 Gusti Yésus terus ngomong: “Pantyén kaya ngono, wong-wong sing teka
kéri bakal dadi ndisik déwé lan wong-wong sing ndisik déwé bakal dadi sing
keri.”

Gusti Yésus ngomongké ping teluné nék Dékné bakal dipateéni

17Dongé pada mlaku budal nang kuta Yérusalém, Gusti Yésus nyeluk murid-
muridé rolas didewekké, terus ngomong:

18 “Kowé pada ngerti nek awaké déwé saiki budal nang kuta Yérusalém.
Nang kana Anaké Manungsa bakal dipasrahké marang para pengarepé
imam lan guru Kitab. Wong-wong kuwi bakal netepké setrapan pati marang
Dekné.

19 Sakwisé kuwi wong-wong bakal masrahké Déekné marang bangsa Rum,
supaya dipoyoki, dipetyuti terus dipenteng. Nanging ing telung dinané
Dekné bakal ditangekké sangka pati karo Gusti Allah.”

Penjaluké bojoné Sébédéus

20 Bojoné Sébédéus mara nang nggoné Gusti Yésus karo anaké lanang loro.
Wongé terus sujut arep nduweéni tembung.

21 Gusti Yésus terus takon: “Apa sing mbok karepké?”

Bojoné Sébédéus terus ngomong: “Gusti, mbok janji ta, nek Gusti mbésuk
dadi ratu, anakku kabéh loro kelilan njagong nang sebelahé Gusti, sing siji
tengen lan liyané kiwa?”

22 Gusti Yésus semaur: “Kowé kuwi ora ngerti apa sing mbok jaluk. Apa
kowé wani nglakoni kasangsaran sing bakal tak lakoni?”

Saurané: “Ya Gusti, awaké déwé wani!”

23 Gusti Yésus terus ngomong: “Pantyen, kasangsaran sing bakal tak lakoni
kowé uga bakal nglakoni. Nanging bab njagong nang sebelah tengen apa
kiwaku, kuwi Aku ora nduwé kwasa ngarani. ]agongan kuwi wis dityawiske
kanggo wong-wong sing wis dipilih karo Bapakku.”

24 Kadung murid sepuluh liyané krungu bab kuwi, terus pada nesu
marang sedulur loro mau.

25 Mulané Gusti Yésus terus nyeluk murid-muridé kabéh terus diomongi
ngéné: “Kowé pada ngerti déwé nek para penuntun malah pada ngereh
bangsané lan semono uga para penggedé, kuwi malah pada nindes
bangsané.

26 Nanging kowé aja kaya ngono. Sapa sing kepéngin dadi pengarep, kuwi
kudu ngladeni kowé.

27 Lan sapa sing kepéngin dianggep gedé déwé, kuwi sing kudu dadi
peladéné liyané.

28 Didelokké ta Anaké Manungsa, Dekné tekané ora supaya diladeni, nang-
ing malah ngladéni lan masrahké nyawané kanggo nylametké wong okeh.”

Gusti Yésus nambani

wong lamur loro
29 Dongé Gusti Yésus lan murid-muridé pada ninggal kuta Yériko, wong
pirang-pirang pada ngetutké.



Matéus 20:30 40 Matéus 21:14

30 Nang pinggir dalan énéng wong lamur loro pada njagong. Kadung
krungu nek Gusti Yésus liwat, wong lamur loro mau pada bengok-bengok:
“Gusti, Turunané ratu Daved, mbok melas karo awaké déwé!”

31 Wong okéh sing nang kono pada nyenéeni wong loro kuwi kongkon
meneng. Nanging malah tambah banter sing mbengok: “Gusti, Turunané
ratu Daved, mbok melas karo awaké déweé!”

32 Gusti Yésus terus mandek, terus wong loro mau dityeluk. Dekné takon:
“Koweé njaluk apa?”

33Semauré: “Awaké déwé nyuwun bisa weruh meneh, Gusti!”

34 Gusti Yésus melas marang wong loro kuwi, terus didemek mripaté.
Sakwat terus pada bisa weruh menéh, terus mélu Gusti Yésus.

21

Gusti Yésus mlebu kuta Yérusaléem diarak-arak wong okéh

1 Kadung wis meéh tekan kuta Yérusalém, Gusti Yésus lan murid-muridé
mampir nang désa Bétfaké, tyedek karo gunung Olef. Nang kono Gusti Yésus
terus ngongkon murid loro kongkon budal ndisik.

2 Gusti Yésus ngomong ngéné: “Kana budal nang désa nang ngarep kuwi.
Nang kono kowé bakal weruh kimar wédok karo anakané dikentyang. Ki-
maré diutyuli terus digawa mbréné.

3 Nék enéng wong takon apa-apa, ngomong ngéné waé: ‘Gusti mbutuhké.
Neék wis rampung, bakal dibalekké. ”

4Dadiné bisa keturutan sing wis diomong karo sakwijiné nabi, sing uniné
ngéné:
5> “Dikabarké marang wong-wong nang Sion:

Ratumu nekani kowe,
Dekné andap-asor
lan tekané numpak anakan kimar.”

6 Murid loro mau terus budal lan nuruti apa sing diomong karo Gusti Yésus.

7Kimar lan anakané terus digawa.

8 Murid-murid pirang-pirang sing nang kono terus pada njéréng klambiné
nang dalan sing arep diliwati Gusti Yésus. Wong-wong liyané pada ngepek
pangé wit-witan terus diseéléhké nang dalan.

9 Wong pirang-pirang pada mlaku nang ngarepé lan nang mburiné Gusti
Yésus, terus pada surak-surak: “Hosana, hayuk dipuji Turunané ratu Daved.
Muga kaberkahan sing teka ing jenengé Gusti. Hosana, hayuk dipuji Gusti
Allah sing nang swarga!”

10 Kadung Gusti Yésus wis mlebu nang kuta Yérusalem, wong sak kuta pada
geger lan pada takon: “Sing teka kuwi sapa ta?”

11 Wong-wong sing pada meélu Gusti Yésus semaur: “Kuwi nabi Yésus,
sangka kuta Nasarét nang distrik Galiléa!”

Gusti Yésus mlebu nang Gréja Gedé

12 Gusti Yésus terus mlebu nang lataré Gréja Gedé. Wong-wong sing
dodolan lan tetuku nang lataré Gréja Gedé kono pada diusir kongkon lunga
kabéh. Méja-méjané sing tukang ngijoli duwit lan dingklik-dingkliké sing
dodol manuk dara diglémpangké kabéh.

13 Gusti Yésus ngomong marang wong-wong sing dodolan: “Nang Kitab wis
ditulis nek Gusti Allah ngomong: ‘Omahku bakal diarani panggonan kanggo
pamuji,’ nanging saiki mbok dadékké rongé maling.”

14 Nang Gréja Gedé kono éneng wong lamur lan wong lumpuh pada nang
nggone Gusti Yésus. Kabeh pada diwaraské.

15 Nanging kadung para pengarepé imam lan para guru Kitab pada weruh
enggoné Gusti Yésus nindakké mujijat-mujijatlan botyah-botyah pada surak-
surak: “Dipuji Turunané ratu Daved,” terus pada nesu.

16 Para pengarepé imam lan para guru Kitab terus ngomong marang Gusti
Yésus: “Apa Kowé ora krungu tembungé botyah-botyah kuwi?”

Gusti Yésus semaur: “Ya, Aku krungu. Nanging apa Kowé durung tau
matya nang Kitab Sutyi, sing uniné ngéné: ‘Botyah-botyah lan bayi-bayi wis
mbok blajari memuji Jenengmu.’ ”

17 Gusti Yésus terus ninggal wong-wong kuwi, lunga sangka kuta Yérusalém,
terus budal nang désa Bétani lan nginep nang kono.

Wit anjir sing ora metu wohé
18 Esuké, dongé balik nang kuta Yérusalem, Gusti Yésus krasa ngelih nang

dalan.
19 Dékné weruh wit anjir nang pinggir dalan, terus diparani. Nanging ora

énéng wohé siji-sijia, namung godong. Mulané Gusti Yésus terus ngomong
marang wité: “Slawas-lawasé kowe ora bakal ngetokké woh menéh!” Sakwat
wité terus garing.

20 Kadung murid-muridé weruh lelakon kuwi mau, terus pada nggumun
banget, mulané pada takon: “Lah wité anjir kok dadi garing ngono, Gusti?”

21 Gusti Yésus semaur: “Pada ngertia, nek kowé pretyaya lan ora mangu-
mangu, kowé ya bisa nindakké sing tak tindakké marang wit anjir kuwi.
Malah ora namung kuwi waé, kowé bisa ngongkon gunung kaé ngomong:
‘Mumbula, njegura nang segara,’ lan kuwi ya bakal klakon.

22 Sembarang sing mbok jaluk ing pandonga bakal klakon, janji kowé
pretyaya.”

Pitakonan bab pangwasané

Gusti Yésus ] ] _
23 Gusti Yésus terus mlebu nang Gréja Gedé lan mulangi nang kono. Ing

tengah-tengahé memulang énéng pengarepé imam lan para guru Kitab mara
nang nggoné Gusti Yésus takon: “Guru, enggonmu nindakké prekara kuwi
kabeh éntuk pangwasa sangka ngendi? Sapa ta sing ngekéki pangwasa
marang Kowé?”

24 Gusti Yésus semaur ngéné: “Aku arep takon marang kowé ndisik. Nek
kowé wis mangsuli pitakonanku, Aku ya bakal mangsuli pitakonanmu.

25 Sapa sing ngekeki pangwasa marang nabi Yohanes kanggo mbaptis?
Gusti Allah apa manungsa?”

Para pengarepé imam lan para guru Kitab terus pada rembukan déwé:
“Nek awaké déwé ngomong: ‘Sangka Gusti Allah,” lah mengko Dekné semaur:
‘Lah keneng apa kowé kok ora pretyaya marang nabi Yohanes?’

26 Lah nek awaké déwé semaur: ‘Sangka manungsa,” awaké déwé wedi karo
wong okeh iki, awit wong-wong kuwi kabéh nganggep Yohanes kuwi nabi.”

27Dadiné para pengarepé imam lan para guru Kitab pada semaur: “Awaké
déwé ora ngerti!”

Gusti Yésus terus semaur: “Nek ngono, kowé ya ora bakal tak omongi sapa
sing ngekeki pangwasa marang Aku kanggo nindakké prekara kuwi mau
kabeh.”

Piwulang bab anak loro
28 Gusti Yésus terus ngomong: “Kepriyé pinemumu bab iki? Eneng wong
nduwé anak loro. Wongé marani anaké mbarep terus ngomong: ‘Lik, dina
iki kana kowé nyambutgawé nang kebon dreif.’

29 Anaké semaur: ‘Ya Pak,’ nanging ora budal.

30 Bapaké terus marani anaké sing enom, terus dikongkon nyambutgawé
nang keboné. Anaké enom semaur: ‘Aku emoh Pak,” nanging terus gela,
mulané terus budal.

31 Anakloro mau sing endi sing nindakké karepé bapaké?”

Wong-wong terus semaur: “Ya sing enom.”

Gusti Yésus terus ngomong: “Pada titénana, wong-wong belasting lan wong-
wong lonté malah bakal mlebu ndisik ing Kratoné Gusti Allah tenimbang

kowé.
32 Awit nabi Yohanes teka lan nduduhké dalané Gusti Allah marang kowé,

nanging kowé ora pada pretyaya marang dékné. Wong-wong belasting lan
wong-wong lonté malah pada pretyaya marang dekné. Kowé pada weruh
kuwi, nanging kowé ora terus malih pikirané lan pretyaya marang dékné.”

Piwulang bab wong nyéwa kebon

33 Gusti Yésus ngomong: “Pada dirungokké piwulang iki. Enéng wong sugih
nduwé kebon dreif. Keboné dipageri mubeng lan digawekké panggonan
kanggo meres dreifé. Wongé uga ngedekké gubuk duwur kanggo njaga.
Sakwisé kuwi keboné terus diséwakké marang wong-wong liyané. Wongé
déwé terus lunga nang liya negara.

34Kadung wis wayahé panén sing nduwé kebon teka terus kongkonan sing
kerja supaya nang nggoné wong-wong sing nyéwa keboné. Kongkon njaluk
bagéané dékné sangka pametuné keboné.

35 Nanging wong-wong sing dikongkon mau malah dityekel karo wong-
wong sing nyéwa kebon. Eneng sing digebuki, énéng sing dipaténi lan énéng
sing dibandemi watu.

36 Sing nduwé kebon terus ngongkon wong liyané menéh, okeéhé ngungkuli
sing ndisik. Nanging kongkonan sing iki kabéh pada waé ngalami kaya sing
ndisik.

37 Enték-enteké sing nduwé kebon ngongkon anaké déwé, mikiré wong-
wong sing nyéwa kebon ngajeni marang anaké dékné.

38 Nanging kadung wong-wong sing nyéwa kebon weruh anaké sing nduwé
kebon teka, terus pada rembukan ngéné: ‘Lah iki anaké sing nduwé kebon
teka. Hayuk dipateni waé, supaya awaké déwé éntuk warisané.

39 Anaké sing nduwé kebon mau terus dityekel, diséret metu sangka
keboné terus dipateni.”

40 Gusti Yésus terus takon: “Nék sing nduwé kebon teka, wong-wong sing
nyéwa keboné bakal dikapakké?”

41 Wong-wong sing ditakoni pada semaur: “Ya wis sak mestiné nek wong-
wong ala kuwi bakal dipaténi kabeh. Lah keboné dreif mesti bakal diséwakké
marang wong liya-liyané, sing pada gelem ngekekké bageané sing nduwé
kebon pendak panén.”

42 Gusti Yésus terus takon: “Apa kowé pada durung tau matya tulisan iki
nang Kitab:

‘Watu sing ora dikanggokké karo sing nggawé omabh,

kuwi dadi watu sing penting déweé.

Iki penggawéné Gusti,

mulané ya nggumunké tenan.’

43 Mulané Aku ngomong marang kowé: Kratoné Gusti Allah bakal direbut
sangka kowé lan dikeékké marang bangsa liya, sing nggugu marang tem-
bungé. (

44 Sapa sing tiba ing watu kuwi bakal ajur lan sing ketiban watu kuwi bakal
remuk.)”

45 Kadung para pengarepé imam lan para Farisi pada krungu tembungé
Gusti Yésus kuwi, terus pada rumangsa nek wong-wong kuwi déwé sing

disemoni. ) o _ .
46 Wong-wong terus pada kepéngin nyekel Dékné, nanging pada wedi karo

rayaté, sing nganggep Gusti Yésus kuwi nabi.

22

Piwulang bab manténan gedé

1 Gusti Yésus memulang meneh marang wong-wong nganggo sakwijiné
gambar.

2 Tembungé Gusti Yésus ngéné: “Kratoné Swarga kenéng dipadakké karo
sakwijiné ratu sing arep nduwé gawé geden, jalaran arep ngawinkeé anaké
lanang.

3Ratu mau ngongkon para peladéné ngundangi wong-wong sing diulemi.
Nanging wong-wong ora gelem teka.

4 Ratuné terus ngongkon peladén-peladén liyané, diomongi ngéné: ‘Kana
wong-wong sing diulemi diomongi nék péstané wis ditata. Sapi lanang lan
pedeét-pedét pilihan wis dibeléh. Sembarang wis rampung. Kongkon ndang
pada nekani péstane!’

> Nanging wong-wong sing diulemi ora teka. Malah pada lunga ngurusi
penggawéané déwé-déwé. Eneng sing nang kebon, liyané ngurusi dagangané.

6 Malah énéng sing pada nyekel peladéné ratuné, dipilara lan dipaténi.

7Mulané ratuné terus nesu banget. Dekné terus ngongkon soldat-soldaté,
kongkon mateni wong-wong sing maténi peladén-peladéné lan kongkon ngob-
ong kutané.

8 Ratuné terus ngomong marang para peladéené: ‘Péstané manténan wis
ditata, nanging wong-wong sing diulemi pada ora pantes.

9 Mulané kana saiki pada nang prapatan-prapatan lan sapa waé sing
ketemu diundang kongkon teka nang péstané manténan.

10 Para peladén mau terus budal nang prapatan-prapatan. Kabéh wong
sing ketemu, sing ala lan sing betyik, terus pada dikumpulké. Panggonan
pésta saiki kebek karo dayoh.

11 “Kadung ratuné mlebu kepéngin weruh dayoh-dayohé, deékné terus
weruh énéng sakwijiné dayoh ora nganggo salin pésta.

12Dayoh kuwi terus ditakoni: ‘Sedulur, lah kowé kok mlebu tanpa nganggo
salin pésta?” Nanging dayohé ora bisa semaur apa?

13 Ratuné terus ngomong marang para peladéené: ‘Wong iki dibanda lan
dietokkeé sangka kéné, dibuwang nang panggonan sing peteng. Nang kono
dékné bakal tangisan lan kerot untu.’ ”

14 Gusti Yésus terus nutup piwulangé ngéné: “Pantyén okeh wong sing
dipanggil, nanging namung setitik sing pantes dipilih.”

Pitakonan bab mbayar belasting

15 Para Farisi terus lunga lan pada rembukan kepriyé bisané ngeneng Gusti
Yésus nganggo pitakonan.

16 Terus pada kongkonan murid-muridé kono bareng karo wong-wong
golongané ratu Hérodés marani Gusti Yésus. Wong-wong iki terus takon:
“Guru, awaké déwé ngerti nek kowé wong jujur lan blaka enggoné mulangké
bab kekarepané Gusti Allah kanggo manungsa. Kowé ora wedi lan ora
perduli karo sapa-sapa.



Matéus 22:17 44 Matéus 22:39

17 Mulané awaké déwé kepéngin ngerti sangka Kowé bab iki: mbayar
belasting marang ratuné Rum kuwi éntuk apa ora?”

18 Nanging Gusti Yésus ngerti nek wong-wong kuwi tujuané ala, mulané
terus ngomong: “Kowé kuwilamis. Keneng apa kowé kok arep ngenéng Aku?

19Ndelok kéné duwit sing dienggo mbayar belasting.”

Terus énéeng sing nggawa duwit pérak siji.

20 Gusti Yésus terus takon: “Nang duwit iki enéng gambaré lan jenengé
sapa?”

21'Wong-wong semaur: “Gambaré lan jenengé ratuné Rum!”

Gusti terus ngomong: “Nek ngono, apa sing weké ratuné ya dikekké
marang ratuné lan apa sing weké Gusti Allah ya kudu dikékké marang Gusti

Allah.”
22 Wong-wong pada nggumun banget krungu Gusti Yésus ngomong ngono

kuwi. Wong-wong terus ora ngrusui Dekné meneh, terus pada lunga.

Gusti Allahé wong urip

23 Ing dina kuwi uga éneng wong golongan Saduki siji-loro nang nggoné
Gusti Yésus. Wong Saduki nganggepé wong mati ora bakal tangi menéh.

24 Mulané pada takon marang Gusti Yésus: “Guru, nabi Moses mulangi
ngéné: ‘Nek énéng wong lanang mati tanpa ninggal turunan, seduluré lanang
kudu ngepék bojoné sing ditinggal mati kuwi, supaya bisa nggawé turunan.’

25 Lah saiki enéng sedulur pitu. Sing mbarep kawin, nanging terus mati
tanpa ninggal anak. Bojoné terus diepék karo adiké sing mati.

26 Uga adiké mati tanpa ninggal anak. Mengkono lelakoné karo sedulur
sing nomer telu tumekané sedulur sing nomer pitu, kabeh mati tanpa
ninggal anak.

27 Entek-enteké wong wédoké mati pisan.

28 Saiki awaké déwé arep takon: Lah mbésuk nek wong mati pada tangi,
wong wédok kuwi dadi bojoné sedulur sing endi? Awit sedulur pitu kuwi
kabéh wis tau dadi bojoné wong wédok mau?”

29 Gusti Yésus semaur: “Kowé kuwi kleru kabeh. Kowé kuwi ora dunung
isiné Kitab lan kowé blas ora ngerti kwasané Gusti Allah.

30 Awit mbésuk nek wong-wong tangi sangka pati uripé bakalé kaya
mulékat nang swarga, ora énéng tyarané bebojoan.

31-32Lan bab tangi meneh sangka pati, apa kowé ora tau matya tembungé
Gusti Allah marang kowé, sing uniné ngené: ‘Aku iki Gusti Allahé Abraham,

Gusti Allahé Isak lan Gusti Allahé Yakub!” Gusti Allah kuwi dudu Gusti Allahé
wong mati, nanging Gusti Allahé wong urip.”

33 Sakwisé wong-wong krungu katerangan sing ngono kuwi, kabeh pada
nggumun karo piwulangé Gusti Yésus.

Wet sing gedé déwé

34 Kadung para Farisi krungu nek Gusti Yésus wis nylakepké wong Saduki,
terus pada nglumpuk.

35 Enéng siji, sakwijiné guru Kitab, arep ngeneng Gusti Yésus nganggo
pitakonan ngéné:

36 “Guru, wet sing endi nang Kitab sing gedé déwé?”

37 Gusti Yésus semaur: “Wet sing gedé déwé ya iki: Kowé kudu trésna
marang Gusti Allahmu sak atimu, sak nyawamu lan nganggo sak enéngé
pikiranmu.

38Tku wet sing gedé déwé lan sing penting déwé.

39Wetliyané sing uga penting kaya sing ndisik kuwi ya iki: ‘Trésnaa marang
pepadamu kaya enggonmu nrésnani awakmu déwé’

40 Kabeh wet-weté nabi Moses lan sing diwulangké karo para nabi liyané
tibané ya nang wet loro kuwi.”

Pitakonan bab Kristus lan bab Turunané ratu Daved
41 Dongé para Farisi ijik nglumpuk nang kono, Gusti Yésus terus takon

marang wong-wong kuwi: “Kepriyé pinemumu bab Kristus? Dékné kuwi
turunané sapa ta?”

42 Wong-wong semaur: “Turunané ratu Daved.”

43 Gusti Yésus terus ngomong: “Lah nek ngono, lah ratu Daved kok nyeluk
Kristus kuwi Gusti? Awit katuntun Rohé Gusti Allah ratu Daved lak ngomong
ngeéne ta:

44‘Gusti Allah wis ngomong marang Gustiku:

Kéné njagong nang tengenku,

nganti mungsuhmu sak kabehé wis

tak telukké marang kowé!

45Lah nek ratu Daved nyeluk Kristus kuwi Gusti, lah mosok Kristus turunané
ratu Daved?”

46 Ora énéng wong siji waé sing bisa ngomong apa-apa. Wiwit dina kuwi
ora énéng wong sing wani takon-takon menéh marang Gusti Yésus.

23
Dirungokkeé piwulangé,

nanging aja ditiru tumindaké

1 Gusti Yésus terus ngomong ngéné marang wong-wong lan marang murid-
muridé:

2 “Para guru Kitab lan para Farisi kuwi sing nduweni kwasa ndunung-
ndunungké wet-weté nabi Moses.

3 Mulané kudu dilakoni lan kabéh piwulangé kudu dituruti sing sak
mestiné. Nanging aja pada niru klakuané, awit wong-wong kuwi déwé ora
pada nglakoni apa sing diwulangké.

4Pada nggawé pernatan-pernatan sing abot kanggo wong liyané, nanging
wong-wong kuwi déwé ora pada nindakkeé.

5 Sembarang sing ditindakké namung supaya kétok wong. Kayadéné:
nganggo tali sembayang amba nang batuké lan lengené, gombyoké saliné
digawé dawa.

6 Nek nang kumpulan pésta seneng njagong nang jagongané wong gedé lan
nek nang sinaguk njaluké njagong nang ngarep déwé.

7Nek nang pasar-pasar seneng digatekké lan njaluké dityeluk ‘Guru’.

8 Nanging kowé aja seneng dityeluk ‘Guru’, awit gurumu namung siji lan
kowé kabeh pada tunggal sedulur.

9 Kowé uga aja nyeluk wong ing donya kéné ‘Bapak’, awit bapakmu
namung siji, yakuwi sing nang swarga.

10Kowé uga aja gelem dityeluk ‘Penuntun’, awit penuntunmu namung siji,
yakuwi Kristus.

11Sing gedé déwé nang tengahmu kudu ngladéni liyané.

12 Sapa sing ngluhurké awaké déwé, iku bakal diasorké, malah sapa sing
ngasorke awakeé déwe, iku bakal diluhurkeé”

Gusti Yésus nyenéni para guru Kitab lan para Farisi
13 Gusti Yésus ngomong ngéné marang para guru Kitab lan para Farisi:
“Tyilaka kowé, para guru Kitab lan para Farisi! Kowé kuwi wong lamis!
Kowé pada ngalang-alangi wong-wong sing arep mlebu Kratoné Gusti Allah.

Kowé déwé pada ora gelem, nanging wong liya sing gelem malah mbok
alang-alangi. (

14 Tyilaka kowé, para guru Kitab lan para Farisi! Kowé wong lamis. Kowé
pada nggolek akal werna-werna kanggo meres randa-randa lan ngrampok
omahé. Terus étok-étoké ndonga sing dawa. Mulané kowé bakal nampa
setrapan sing luwih abot.)

15 “Tyilaka kowé, para guru Kitab lan para Farisi! Kowé kuwi wong
lamis! Kowé pada lunga adoh, nganti nyabrang segara lan ndlajahi daratan
kepéngin éntuk wong siji sing mélu agamamu. Nanging nek wongé wis melu
agamamu, wongé mbok matengké kanggo neraka, malah alané wongé ping
pindoné kowé déwé.

16 “Tyilaka kowé, penuntun-penuntun sing pityek. Kowé ngomong: ‘Sapa
sumpah nyebut Gréja Gedé, wong kuwi ora ketyentyang sumpahé. Nanging
sapa sumpah nyebut emasé Gréja Gedé, sumpah kuwi nyentyang.’

17 Kowé kuwi pantyén wong bodo lan pityek. Awit, apa sing luwih gedé
ajiné: emaseé apa Gréja Gedé, sing nyutyekké emasé?

18 Kowé uga mulang ngéné: ‘Sapa sumpah nyebut altaré Gusti Allah, wong
kuwi ora ketyentyang sumpahé. Nanging sapa sumpah nyebut kurban sing
nang altar, wong kuwi ketyentyang marang sumpahé’

19 Kowé pantyen wong pityek tenan! Apa sing luwih gedé ajiné: kurbané
apa altaré, sing nyutyekké kurban kuwi?

20 Sapa sing sumpah nyebut altaré Gusti Allah, kuwi sumpahé nyebut
altaré lan sembarang sing temumpang nang altar kono.

21 Lan sapa sing sumpah nyebut Gréja Gedé kuwi sumpah nyebut Gréja
Gedé lan Gusti Allah sing manggon nang kono.

22 Sapa sing sumpah nyebut swarga, kuwi tegesé sumpah nyebut damparé
Gusti Allah lan Gusti Allah déwé sing njagong nang dampar kuwi.

23 “Tyilaka kowé, para guru Kitab lan para Farisi. Kowé kuwi wong lamis.
Awit kowé mbayar prasepuluhan sangka bumbu kayadéné telasih, adas
lan jinten, nanging pernatan-pernatan sing luwih penting ora mbok lakoni,
kayadéné kabeneran, kawelasan lan katemenan. Bener; sing siji kudu mbok
tindakké, nanging liyané aja dilirwakkeé.

24 Kowé pantyén penuntun-penuntun sing pityek. Lemut mbok saring
sangka ombeén-ombénmu, nanging unta mbok elek.

25“Tyilaka kowé, para guru Kitab lan para Farisi! Kowé kuwi wong lamis.
Awit tyangkir lan piring mbok resiki njabané, nanging njeroné kebek karo
rereget sangka enggonmu ngrampas, jalaran sangka srakahmu.

26 Kowé pantyen wong Farisi sing pityek. Tyangkir lan piring kuwi kudu
mbok resiki njeroné ndisik, mengko njabané uga dadi resik.

27“Tyilaka kowé, para guru Kitab lan para Farisi! Kowé kuwi wong lamis.
Awit kowé kuwi kaya kuburan sing dietyét putih. Sangka njaba pantyén
kétoké apik, nanging njeroné kebek karo balungé wong mati sing wis bosok
kabeéh.

28 Kowé pantyen kaya ngono kuwi: sangka njaba kowé kétok apik, nanging
njeroné batinmu kebek lelamis lan ala.

29 “Tyilaka kowé, para guru Kitab lan para Farisi. Kowé kuwi pantyen
wong lamis. Kowé pada nggawekké kuburan kanggo para nabi lan ngapik-
apikké watu pengéling-élingé wong-wong sing apik uripé.

30 Kowé pada ngomong: ‘Semunggoné aku urip ing jamané para mbah-
mbahanku, aku mesti ora mateni para nabi.’

31Dadiné kowé déwé pada ngakoni nek kowé kuwi turunané wong-wong
sing pada maténi para nabi.

32 Kono diteruské lan ditutukké pisan dosa-dosané mbah-mbahanmu
kuwi!

33 Kowé kuwi ula lan anakan ula. Kepriyé enggonmu arep nyimpangi
setrapanmu nang neraka?

34 Mulané dirungokké sing apik. Aku bakal ngongkon nabi-nabi, wong-
wong sing nduwé kaweruh lan guru-guru teka nang nggonmu. Saloké bakal
mbok pateéni lan mbok penténg, liyané meneh bakal mbok petyuti nang
sinagukmu apa mbok oyak-oyak sangka kuta sijiné lunga nang kuta liyane.

35Entek-entéké kowé bakal disetrap, jalaran kowé pada maténi wong-wong
sing ora salah, wiwit Abel tekané Sakaria, anaké Bérékia, sing mbok pateni
nang tengahé panggonan sutyi lan altar.

36 Pada ngertia: kabéh dosa kuwi bakal ditibakké nang tangané wong-
wong ing jaman saiki.”

Kuta Yérusaléem bakal dirusak

37 Gusti Yésus terus ngomong ngéné bab kuta Yérusalem: “Yérusalem,
Yérusalem! Kowé wis maténi nabi-nabi lan mbandemi watu marang
wong-wong kongkonané Gusti Allah. Wis ping pira enggonku kepéngin
nglumpukké anak-anakmu kaya pitik babon sing nglumpukké anak-
anakané nang ngisoré swiwiné. Nanging kowé ora gelem.

38 Titenana, omahmu bakal ditinggal suwung lan dadi sepi.

39Dirungokké omongku iki: wiwit saiki kowé ora bakal weruh Aku, nganti
kowé bakal ngomong: ‘Nampaa berkah sing teka ing jenengé Gusti.” ”

Gréja Gedé bakal dirusak
1 Sakwisé kuwi Gusti Yésus terus lunga sangka Gréja Gedé kono. Murid-
muridé terus pada mara lan nduduhké gedong-gedongé Gréja Gedé marang
Dekné.
2 Gusti Yésus terus ngomong: “Kowé pada ngematké gedong-gedong kuwi,
nanging pada ngertia, mbésuk bakal ora énéng watu siji waé temumpang
liyané. Kabeh ambruk dadi rata karo lemahé.”

Bab karusakan lan kasangsaran

3 Gusti Yésus terus munggah nang gunung Oléf lan njagong nang kono.
Murid-muridé terus pada mara. Kejaba murid-muridé ora énéng wong
liyané. Murid-muridé terus takon marang Dékné: “Gusti, awaké déwé
kepéngin ngerti kapan kuwi bakalé klakon. Awaké déwé uga kepéngin
ngerti apa tanda-tandané tekané Gustilan apa tanda-tandané enték-entékané
jaman?”

4 Gusti Yésus terus ngomong: “Kowé pada sing ati-ati, aja sampek kenéng
diapusi wong.

5> Awit okeh wong bakal teka nganggo jenengku lan ngomong: ‘Aku iki
Kristus!” Lan mengkono kuwi wong pirang-pirang bakal disasarke.

6 Kowé bakal krungu kabar-kabar bab peperangan lan bab peperangan
sing bakal teka. Nanging aja pada bingung, awit kuwi kabéh kudu klakon.
Nanging kuwi durung enték-entékané.

7 Awit bangsa sing siji bakal perang nglawan bangsa liyané lan negara
sijiné bakal perang nglawan negara liyané. Nang endi-endi bakal énéng
kurang pangan lan lindu.

8 Nanging kuwi mau kabéh namung wiwitané kasangsaran sakdurungé
jaman anyar teka, kaya wong sing nglarani kaé, sakdurungé mbayi.

9 “Ing waktu kuwi kowé bakal dityekel lan dipasrahké, supaya dipilara
lan dipateni. Sakkehé bangsa bakal pada sengit karo kowé, jalaran kowé

muridku. _ .
10 Mulané okéh wong uga sing ora bakal temen melu Aku, nanging pada

semplak pengandelé. Sing siji bakal masrahké liyané supaya dipilara lan
sing siji bakal nyengiti liyané.

11 Okéh nabi palsu bakal njedul lan nyasarké wong okeh.

12Tumindak ala bakal tambah okéh, mulané katrésnan bakal suda.

13 Nanging sapa sing mantep terus tekan entek-entékané, kuwi sing bakal

slamet.
14Kabar kabungahan bab Kratoné Gusti Allah bakal digelar nang sak jagat,

supaya kabeh bangsa pada ngerti. Sakwisé kuwi klakon, enték-entékané
jaman bakal teka.”

Tekané sangsara gedé

15 Gusti Yésus neruské tembungé ngéné: “Kowé bakal weruh Nggegilané
Karusakan ngadek nang panggonan sutyi. Nabi Daniel wis ngomongké bab
iku. Sapa sing matya iku mikira sing apik, supaya bisa dunung tegesé.

16 Nek kuwi klakon, wong-wong sing nang bawah Yudéa pada mblayua
nang gunung-gunungan.

17 Wong-wong sing ijik nang nduwur omah, aja pada medun njikuk
barang-barangé omahé.

18 Wong-wong sing ijik nang kebon, aja pada mulih njikuk saliné.

19 Melaské banget wong wédok sing ing waktu kuwi pada meteng lan sing
pada nyusoni.

20Ndedongaa marang Gusti Allah, supaya enggonmu lunga ora tiba wayah
adem apa dina sabat.

21 Awit ing waktu kuwi bakal eneng kasusahan gedé banget, sing durung
tau klakon wiwit jagat digawé tekan sepréné. Lan kasusahan gedé sing kaya
ngono kuwi ora bakal klakon menéh.

22Semunggoné waktuné kasusahan kuwi ora dityekakké karo Gusti Allah,
mesti ora eneng wong siji waé bisa urip. Nanging jalaran sangka wong-wong
sing wis dipilih karo Gusti Allah, waktu kuwi dityekakke.

23 “Ing waktu kuwi, nék énéng wong ngomong marang kowé: ‘Lah iki
Kristus nang kéné, apa ‘Lah kaé Kristus nang kana,” aja pada ngandel.

24 Awit kristus-kristus palsu lan nabi-nabi palsu bakal pada njedul lan
bakal pada nindakké mujijat-mujijat lan tanda-tanda sing nggumunkeé
kanggo nyasarké wong. Malah semunggoné bisa ngono arep nyasarke para
pilihané Gusti Allah.

25 Mulané pada diéling-éling! Aku wis ngomongi kowé sakdurungé kuwi
mau klakon.

26 “Nek enéng wong ngomongi kowé: ‘Lah kaé Kristus nang wustén, kowé
aja mbrana. Apa nek wong-wong ngomong: ‘Lah kaé Dékné ndelik nang
kana,” kowé aja ngandel.

27 Awit kaya enggoné klélapé bledek ngebyar sangka wétan lan padangé
semlorot tekan kulon, mengkono mbésuk tekané Anaké Manungsa.

28 “Nang endi sing enéng batang, mesti manuk gagak pada nglumpuk.”

Tekané Anaké Manungsa
29 Gusti Yésus terus ngomong menéh: “Sakwisé wayah kasangsaran kuwi,
srengéngé bakal dadi peteng lan mbulané ora bakal semlorot menéh.

Lintang-lintang bakal pada tiba sangka langit lan pangwasa-pangwasa nang
langit bakal hoyak kabeh.

30 Sakwisé kuwi tandané Anaké Manungsa bakal kétok nang langit.
Sakkehé bangsa nang bumi bakal pada nangis lan sambat lan bakal pada
weruh Anaké Manungsa teka nang mégané langit, nganggo pangwasa lan
kamulyan sing gedé.

31 Trompet sing swarané banter banget bakal diunékké lan para mulékat
bakal dikongkon lunga nglumpukké umat pilihané Gusti Allah sangka wétan,
kulon, lor lan kidul, sangka pojoké bumi sing sijiné tekan pojok sing liyané.”

Piwulang sangka wit anjir

32 Gusti Yésus terus ngekeki piwulang ngéné: “Mbok dititéni wit anjir kaé.
Nék pangé wis ijo lan memes lan molai metu godongé, kowé ngerti nék
wayah panas wis tyedek.

33Mengkono uga, nék kowé weruh sembarang sing tak omong mau klakon,
kuwi tandané nek tekané Anaké Manungsa wis tyedek banget.

34 Pada élinga! Wong-wong sing urip ing jaman iki bakal pada menangi
prekara-prekara kuwi mau kabeh.

35 Langit lan bumi bakal ilang, nanging tembungku bakal énéng terus
slawas-lawasé.”

Dinané lan jamé ora énéng

sing ngerti

36 Gusti Yésus neruské tembungé ngéné: “Bab dinané lan jamé tekané
Anaké Manungsa ora énéng wong siji waé sing ngerti. Para mulékat nang
swarga ora ngerti lan Anaké Gusti Allah ya ora ngerti. Sing ngerti namung
Gusti Allah Bapaké.

37 Kaya jamané nabi Noah, mengkono uga mbésuk jamané tekané Anaké
Manungsa.

38 Awit ing dina-dina sakdurungé udan gedé teka, wong-wong pada
mangan-ngombé lan kawin, nganti dinané enggoné nabi Noah munggah
nang kapalé.

39Wong-wong ora pada dunung apa sing klakon, nganti tekané udan gedé,
terus pada ngerti. Mengkono uga bakalé lelakoné nek Anaké Manungsa teka.

40 Ing waktu kuwi bakal enéng wong lanang loro pada nyambutgawé nang
kebon, sing siji digawa, sing liyané ditinggal.

41Enengwong wédokloro ijik nggiling gandum, sing siji digawa, sing liyané
ditinggal.

42“Mulané, pada sing awas lan ati-ati, awit kowé ora ngerti kapan tekané

Gustimu. . . . . .
43 Elinga iki, semunggoné sing nduwé omah ngerti waktuné tekané mal-

ingé, dekné mesti ora bakal turu lan ora bakal nglilani omahé dibobol.
44 Mulané pada jaga-jaga, awit Anaké Manungsa tekané ing waktu sing ora
mbok jagakke.”

Piwulang bab slaf sing temen
45 Gusti Yésus terus ngomong: “Slaf sing endi sing temen lan sing pinter,
sing didadekké pengarepé slaf-slaf liyané lan ngekeki pangané marang slaf-
slaf kuwi nek wis pener waktuné?
46 Beja tenan slaf sing ketemu ijik ngerjani penggawéané nek sing nduwé

omah teka. . . _ . _
47Ngandela, slaf kuwi bakal dipasrahi ngurusi kabeh bandané sing nduwé

omabh.

48 Nanging nek slaf mau ala atiné lan nduwé gagasan ngéné:

49 ‘Ah, gustiku bakalé ora ndang teka kok, terus dekné molai nyiya-nyiya
slaf-slafliyané lan malah mangan lan ngombé bebarengan karo wong-wong
sing seneng mabuk.

50 Lah sing nduwé omah terus teka ing dina sing ora dijagakké lan ing jam
sing ora dingerteni sakdurungé.

>1 Slaf kuwi bakal disetrap karo sing nduwé omah, tunggalé waé karo
setrapané wong lamis. Nang kono slaf mau bakal tangisan lan ngerot untu.”

25

Prawan sing pinter

lan prawan sing goblok

1 Saiki Gusti Yésus mulangi ngéné: “Nek Anaké Manungsa teka lan ng-
wasani Kratoné Gusti Allah, kuwi kenéng digambarké karo prawan sepuluh
sing arep ngiring manten lan pada nggawa ontyor kaé, metuk mantén
lanang.

2Prawan sepuluh kuwi sing lima goblok lan sing lima pinter.

3Prawan lima sing goblok pada nggawa ontyor, nanging ora nggawa lenga
serep.

4Lah prawan lima sing pinter nggawa ontyor lan nggawa lenga seérep.

>Kadung mantéené lanang ora teka-teka, prawan-prawan mau pada ngan-
tuk, sampék keturon.

6 “Nang tengahé wengi eneng wong tyeluk-tyeluk: ‘Mantené teka, hayuk
pada metuk!’

7Prawan sepuluh mau terus pada tangi lan njikuk ontyoré déwé-déwé.

8 Prawan lima sing goblok terus nembung marang prawan-prawan sing
pinter: ‘Mbok aku dikéeki lengamu setitik, awit ontyorku arep mati.’

9 Prawan-prawan sing pinter semaur: ‘Ora, mengko awaké déwé kabeh
ndak kekurangan lenga. Kana nggolek déwé nang setur nek butuh.’

10 Kadung prawan-prawan sing goblok mau pada budal tuku lenga,
manténé lanang teka. Prawan-prawan sing wis tata-tata mau terus pada
ngiring mantené mlebu nang omahé sing nduwé gawé. Lawangé terus
dikantying.

11 “Ora let suwi prawan-prawan sing tuku lenga mau pada teka terus
tyeluk-tyeluk: ‘Bapak, bapak, mbok dibukak lawangé!’

12Nanging mantén lanang mau semaur: ‘Kowé sapa, aku ora kenal kowé!’

”

13 Gusti Yésus terus nutup piwulangé ngéné: “Mulané pada meléka, awit
kowé ora ngerti dinané apa jamé tekané Anaké Manungsa.”

Slaf'telu sing dipokoki

14 Gusti Yésus terus ngekeki gambar liyané: “Nek Anaké Manungsa teka
ngwasani Kratoné Gusti Allah, kuwi kenéng digambarké karo sakwijiné
wong sing arep lunga nang negara adoh. Wongé nyeluk slaf-slafé, terus
dipasrahi bandané.

15 Sing siji dikéki duwit emas limang éwu, sing liyané rong éwu lan sing
nomer telu dikeki séwu. Siji-sijiné dikéki duwit manut kapinterané déwé-
déwé. Sakwisé kuwi wongé terus budal.

16 Slaf sing nampa duwit emas limang ewu terus budal nglakokké duwité
lan éntuk bati limang éwu duwit emas.

17Semono uga slaf sing nomer loro, dekné éntuk bati rong éwu.

18 Nanging slaf sing nampa duwit emas sewu malah ngeduk luwangan lan
duwité sing nduwé omah dipendem nang kono.

19 “Let suwi sing nduwé omah mulih, terus slafé dikongkon teka ngekeki
laporan.

20 Slaf sing nampa duwit emas limang eéwu maju terus masrahké batiné
limang ewukaro ngomong: ‘Gusti, aku mbok pasrahi duwit emaslimang éwu,
lah iki delokké, aku éntuk bati limang éwu’

21 Sing nduwé omah semaur: ‘Apik banget, kowé slaf sing apik lan sing
temen. Jalaran duwit setitik mbok lakokké apik, kowé saiki tak pasrahi
duwit sing okéh. Réné mlebua lan melua ngrasakké kabungahanku.’

22“Uga slaf sing nampa duwit emas rong ewu maju. Dekné ngomong: ‘Gusti,
kowé ngekeki duwit emas rong ewu marang aku, lah iki delokké, tak tambahi
rong ewu batiné’

23Sing nduwé omah semaur: ‘Apik banget. Kowé pantyénslafsing apiklan
sing temen. Duwit setitik mbok lakokké apik, mulané kowé saiki tak pasrahi
duwit sing okéh. Réné mlebua lan melua ngrasakké kabungahanku.’

24“Sakwisé kuwi terus slaf sing nampa duwit emas séwu maju. Tembungé
dékné ngéné: ‘Gusti, aku ngerti nék kowé kuwi wong kereng. Awit kowé
ngunduh nang panggonan sing kowé déwé ora nyebar lan kowé narik tanpa
masang déwé.

25 Mulané aku wedi lan duwitmu tak pendem nang lemah. Lah iki
duwitmu tampanen.’

26 “Sing nduwé omah terus ngomong: ‘Kowé kuwi slaf sing ala lan males.
Kowé ngerti nék aku ngunduh nang panggonan sing aku déwé ora nyebar lan
aku narik barang sing aku déwé ora masang.

27 Ajuré duwitku mbok dekek nang bank, dadiné aku bisa éntuk duwitku

karoréntené. o o o ,
28 Duwit emas séwu kuwi dijaluk lan dikékké marang slaf sing wis nduwé

sepuluh ewu.

29 Awit sapa sing wis nduwé, kuwi bakal dikeki luwih okeh menéeh sampek
lubér. Nanging sapa sing ora nduwé, barang setitik sing diduwéni kuwi
malah bakal dijaluk kabeh.

30 Saiki, slaf sing ora énéng gunané kuwi dityekel lan dietokké nang
pepeteng. Nang kono bakal tangisan lan ngerot untu.” ”

Anaké Manungsa bakal ngrutu kabéh bangsa

31 Gusti Yésus terus ngomong ngéné: “Mbésuk nek Anaké Manungsa teka
nganggo pangwasane lan diarak-arak karo sakkéhé mulékaté, Dékné bakal
njagong nang dampareé kaswargan.

32Para mulékaté bakal nglumpukké kabéh bangsa nang ngarepé damparé.
Dekné bakal misah wong-wong mau dadi loro, kaya enggoné tukang angon
kaé misah wedusé gémbel sangka wedus bandot.

33 Wedusé gembel disingkirké nang tengené lan wedusé bandot nang
kiwané.

34 Ratuné terus bakal ngomong marang wong-wong sing nang tengené:
‘Bapakku wis mberkahi kowé. Pada mbrénéa. Kowé bakal ngrasakké
berkahé Kratoné Gusti Allah sing wis dityawiské kanggo kowé wiwit lairé
jagat.

35 Awit dongé Aku ngelih, Aku mbok kéki mangan. Aku ngelak, Aku mbok
kéki ngombé. Dongé Aku sangka panggonan adoh, Aku mbok kéki inepan.

36 Dongé Aku ora nduwé salin, Aku mbok keki salin. Dongé Aku lara, Aku
mbok rumati. Dongé Aku nang setrapan, Aku mbok tiliki.’

37 “Nang kono wong-wong sing resik atiné bakal pada ngomong: ‘Gusti,
kapan awaké déwé weruh Kowé ngelih terus ngekéki mangan apa weruh
Kowé ngelak terus ngekeki ngombé Kowé?

38 Awaké déwé ora tau weruh Kowé kaya wong sangka panggonan adoh
apa ora nduwé salin. Lah kapan awaké déwé ngekeki inepan apa ngekéeki

salin Kowe? .
39 Awaké déwé ora tau weruh Kowé lara apa nang setrapan. Lah kapan

awaké déwé niliki Kowé?’

40 Ratuné bakal semaur marang wong-wong sing nang tengené: ‘Pada
elinga, apa waé sing mbok tindakké marang salah-sakwijiné sedulurku iki,
senajana marang sing tyilik déwé, kuwi pada waé karo nek mbok tindakkeé
marang Aku.’

41 “Ratuné uga bakal ngomong marang wong-wong sing nang sebelah
kiwané: ‘Pada lunga sangka ngarepku! Gusti Allah wis nampik kowé.
Lungaa nang geni sing langgeng, sing wis dityawiské kanggo Sétan lan para
mulékaté.

42 Awit dongé Aku ngelih, kowé ora ngekéki mangan Aku. Aku ngelak, Aku

ora mbok keki ngombé.

43 Aku sangka panggonan adoh, Aku ora mbok kekiinepan. Aku ora nduwé
salin, aku ora mbok keki salin. Dongé Aku lara lan dongé Aku nang setrapan,
kowé ora niliki Aku.’

44 “Wong-wong kuwi terus bakal takon: ‘Gusti, kapan awaké déwé weruh
kowé ngelih apa ngelak? Lan kapan awaké déwé weruh Kowé kaya wong
sing sangka panggonan adoh? Lan kapan awaké déwé weruh Kowé lara apa
nang setrapan? Ora tau! Mulané awaké déwé ya ora nulungi!’

45 Ratuné bakal semaur: ‘Rungokké sing apik! Apa waé sing ora mbok
tindakké marang salah-sakwijiné wong sing tyilik déwé iki, kuwi ya ora
mbok tindakké marang Aku.’

46 Wong-wong kuwi bakal nampa setrapan langgeng, nanging wong sing
resik atiné bakal nampa urip langgeng.”

26

Komplot arep maténi Gusti Yésus

1 Sakwisé Gusti Yésus rampung enggoné mulangké bab kuwi mau kabéh,
Deékné terus ngomong marang murid-muridé:

2 “Kowé wis pada ngerti nek riyaya Paskah wis kurang rong dina meneh
lan Anaké Manungsa bakal dityekel lan dipenténg.”

3 Ing waktu kuwi para pengarepé imam lan para pinituwané bangsa Ju
pada nglumpuk nang omahé Imam Gedé Kayafas.

4 Para pengarepé imam lan para pinituwa mau pada rembukan bab
kepriyé akalé enggoné arep nyekel lan maténi Gusti Yésus.

5> Nanging pada ngomong: “Sing nyekel aja tiba dina riyaya Paskah lo,
mengko ndak marakké ramé lan gégéran.”

Gusti Yésus diusapi lenga wangi
6 Gusti Yésus saiki nang désa Bétani. Dékné merdayoh nang omahé Simon
sing mauné lara lépra.
7Dongé Gusti Yésus ijik jagongan mangan, terus énéng wong wédok teka,
nggawa botol isiné lenga wangi sing larang banget. Wongé terus nglengani

sirahé Gusti Yésus. ‘
8 Para murid weruh kuwi mau terus pada nesu lan pada ngomong marang

sakpada-pada: “Apa kuwi ora ngetyéh-etyeh duwit?

9 Lenga wangi kuwi nek diedol apa ora payu okéh lan duwité apa ora
keneng dikekké wong sing ora nduwé?”

10 Gusti Yésus ngerti rembukané para muridé terus ngomong: “Kenéng apa
kowé kok pada ngrasani ala marang wong wédok iki. Wong iki lak nglakoni
barang sing betyik marang Aku ta?

11 Wong ora nduwé kuwi slawasé ya bakal eénéng terus nang tengahmu,
nanging Aku ora slawasé bakal tyampur karo kowé.

12 Wong iki enggoné ngesokké lenga nang awakku iki kanggo tyetyawis
penguburanku.

13 Pada titenana! Nang endi waé sing digelari kabar kabungahané Gusti
Allah, apa sing ditindakké karo wong wédok iki ya bakal diomongké, kanggo
pengéling-éling marang dékné.”

Yudas Iskariot saguh masrahké

Gusti Yésus marang mungsuhé
14Sangka murid-muridé Gusti Yésus rolas énéng siji, yakuwi Yudas Iskariot,
sing lunga nang nggoné para pengarepé imam.
15Yudas terus takon: “Pira upahé néek aku masrahké Yésus marang kowé?”
Yudas terus dikeki duwit selaka telung puluh.
16 Wiwit waktu kuwi dekné terus nggolek kelunggaran kanggo masrahké
Gusti Yésus marang para pengarepé imam.

Tyetyawis Pésta Paskah

17 Saiki wis dina wiwitané Riyaya Pésta Roti Tanpa Ragi. Para murid pada
maranangnggoné Gusti Yésus terus takon: “Gusti, Kowé njaluk mangan Pésta
Paskah nang endi? Dadiné awaké déwé bisa tyetyawis.”

18 Gusti Yésus terus nyeluk jenengé sakwijiné wong nang kuta: “Kana nang
omahé wong kuwi lan ngomong: ‘Guruné ngomong: waktuku wis teka, Aku
kepéngin mangan Pésta Paskah karo murid-muridku nang omahmu.’ ”

19 Murid-murid mau terus budal lan nindakké apa sing diomong karo
Gusti Yésus, terus pada nyawiské Pésta Paskah.

20 Mbenginé Gusti Yésus mangan bebarengan karo murid-muridé.

21 Dongé ijik pada mangan, Gusti Yésus ngomong: “Aku ngomongi kowé
nek siji sangka tengahmu bakal ngelungké Aku marang wong-wong sing
arep maténi Aku.”

22 Murid-muridé pada sedi banget krungu Gusti Yésus ngomong kuwi mau,
terus genténan takon: “Lak dudu aku ta Gusti?”

23 Gusti Yésus semaur: “Wong sing ngetylupké rotiné nang mangkok
bareng karo Aku, yakuwi sing bakal ngelungké Aku.

24 Anaké Manungsa pantyén kudu mati, awit nang Kitab wis ketulis bab
enggoné Dékné bakal mati. Nanging tyilaka tenan wong sing ngelungké
Anaké Manungsa. Luwih apik semunggoné wong kuwi ora lair waé.”

25 Yudas, sing bakal ngelungké Gusti Yésus, terus takon: “Apa Kowé
ngomongké aku Guru?”

Gusti Yésus semaur: “Kowé déwé sing ngomong.”

Wiwitané Pésta Sutyi
26 Dongé pada mangan, Gusti Yésus njikuk roti terus ndonga, maturke-
suwun marang Gusti Allah. Rotiné terus dityuwil-tyuwil terus dikekké
marang murid-muridé, tembungé: “Pada ditampani lan dipangan, iki
awakku.”

27 Sakwisé kuwi Gusti Yésus terus njikuk ombené. Sakwisé didongakké lan
maturkesuwun marang Gusti Allah, Dékné terus ngelungké ombeéné marang
murid-muridé karo ngomong: “Pada ngombéa kabeh.

28 Awit iki getihku kanggo netepké prejanjiané Gusti Allah. Getihku iki mili
kanggo wong okeh, supaya bisa nampa pangapura sangka dosané.

29 Pada ngertia, Aku bakal ora ngombé anggur iki menéh nganti waktuné
Aku bakal ngombé anggur anyar karo kowé kabéh ing Kratoné Gusti Allah
Bapakku.”

30 Sakwisé kuwi Gusti Yésus lan para muridé terus pada menyanyi lan
memuji, terus budal nang gunung Olef.

Rasul Pétrus bakal nyélaki

Gusti Yésus

31 Gusti Yésus terus ngomong ngéné marang murid-muridé: “Ing wengi
iki waé kowé bakal pada mblayu ninggal Aku ijéen. Awit nang Kitab ya wis
ketulis ngéné: ‘Gusti Allah bakal maténi pangoné lan wedus-wedusé bakal
buyar’

32 Nanging nek Aku wis tangi sangka pati, Aku bakal budal nang bawah
Galiléa, ndisiki kowé.”

33 Rasul Pétrus terus ngomong ngéné marang Gusti Yésus: “Gusti, senajan
murid-murid liyané ninggal Kowé, aku ora pisan-pisan bakal ninggal Kowé!”

34 Gusti Yésus semaur ngéné: “Rungokké Pétrus, ing wengi iki waé, sakdu-
runge jago kluruk, kowé bakal nyélaki Aku sampeék ping telu.”

35 Nanging rasul Pétrus ngomong: “Gusti, Aku ora pisan-pisan bakal
ninggal Kowé, senajan aku kudu mati bareng karo Kowé.”

Lan murid-murid liyané uga kabéh pada ngomong ngono.

Gusti Yésus ndonga nang Gétsémané

36 Sakwisé kuwi Gusti Yésus terus budal karo murid-muridé nang pangg-
onan sing jenengé Getsémané. Nang kono Gusti Yésus terus ngomong marang
murid-muridé: “Kowé pada njagong nang kéné waé. Aku arep mbrana
ndonga.”

37 Gusti Yésus terus ngejék rasul Pétrus lan anaké Sébédéus kabeh loro. Nang
kono Gusti Yésus terus kétok sedi lan wedi banget.

38 Dekné terus ngomong marang murid-murid kuwi: “Atiku jan sedi
banget, rasané kaya wong arep mati. Pada ngenteni nang kéné lan Aku
diréwangi melek.”

39 Gusti Yésus terus mlaku rada adoh, terus niba lan ndonga: “Duh Gusti
Allah Bapakku, nék Kowé gelem, mbok kasangsaran iki disimpangkeé sangka
Aku. Nanging ora kekarepanku, mung kekarepanmu sing kudu klakon.”

40 Gusti Yésus terus balik menéeh lan nemu murid sing telu mau pada turu.
Gusti Yésus terus ngomong marang rasul Pétrus: “Mosok kowé kabéh telu ora
énéng sing bisa ngréwangi Aku melek namung sak jam waé?

41 Pada meleka lan pada ndedongaa, supaya ora tiba ing panggoda.
Pantyen, atiné kepéngin nglakoni sing betyik, nanging awaké ora kuwat.”

42 Gusti Yésus terus lunga menéeh ping pindoné ndedonga ngéné: “Gusti
Allah Bapakku, nek kasangsaran iki pantyén ora kenéng disimpangké, ya
mosok bodo, apa karepmu kudu klakon.”

43 Gusti Yésus terus balik menéh, nanging nemu muridé telu mau ijik pada
turu meneh, awit mripaté ora kuwat meléek.

44 Murid-muridé kuwi terus ditinggal menéh lan Gusti Yésus terus ndonga
ping teluné, ya kaya sing ndisik.

45 Sakwisé kuwi Dékné terus marani murid-muridé. Dékné ngomong: “Ijik
pada turu lan lérén? Saiki wis waktuné, Anaké Manungsa bakal dipasrahké
marang wong dosa.

46 Hayuk pada tangi lan hayuk pada lunga. Delokké, wong sing ngelungké
Aku wis teka.”

Gusti Yésus dityekel

47 Gusti Yésus durung sampék rampung sing ngomong, kok Yudas, salah-
sakwijiné murid sing rolas, teka. Dékné teka bareng karo wong okéeh
sing nggawa pedang lan pentung. Wong-wong kuwi dikongkon karo para
pengarepé imam lan para pinituwané bangsa Ju.

48 Yudas wis nggawé tengeran karo wong-wong kuwi ngéné: “Wong sing
tak ambung, yakuwi wongé. Wong kuwi sing kudu mbok tyekel.”

49Yudas terusan marani Gusti Yésus terus ngomong: “Slamet Guru,” terus
ngambung Dekné.

50 Gusti Yésus terus semaur: “Ndang ditindakké apa sing mbok karepké!”

Wong-wong terus pada maju nyekel Gusti Yésus.

51Salah-sakwijiné muridé Gusti Yésus terus narik pedangé dienggo nyabet
kupingé slafé Imam Gedé. Kupingé tyepol.

52 Gusti Yésus terus ngomong: “Pedangmu lebokké meneh! Awit sapa waé
sing nganggokké pedangé, bakal mati karo pedang.

53 Apa kowé mikir nek Aku ora bisa nyuwun marang Bapakku. Nék Aku
gelem, Dekné bisa ngongkon mulékat-mulékaté teka sakwat, ngungkuli rolas
golongan.

>4 Lah nanging semunggoné ngono, lah kepriyé sing ketulis nang Kitab
bisané keturutan? Awit nang Kitab wis ketulis nek kabeh iki kudu keturu-
tan.”

55 Gusti Yésus saiki ngomong marang wong-wong: “Apa rumangsamu Aku
iki wong tukang ngrampok, kok kowé arep nyekel Aku nganggo pedang lan
pentung? Saben dina Aku lak mulangi nang Gréja Gedé ta? Lah kok ora mbok
tyekel Aku?

56 Nanging kabeh iki kudu klakon ngéné, supaya apa sing wis ditulis karo
para nabi nang Kitab bisa keturutan.”

Sakwisé kuwi para muridé Gusti Yésus terus ninggal Dékné lan pada
mblayu lunga.

Gusti Yésus nang Kruton Agama

57 Gusti Yésus terus digawa nang omahé Imam Gedé Kayafas. Nang kono
para guru Kitab lan para pinituwané bangsa Ju wis pada nglumpuk.

58 Rasul Pétrus ngetutké Gusti Yésus sangka kadohan, sampek tekan lataré
omaheé Imam Gedé. Rasul Pétrus terus mlebu, terus njagong kono karo wong-
wong sing jaga. Dékné kepéngin weruh kepriyé bakalé enték-entékané.

59 Imamé Gedé lan para wargané Kruton Agama kabeh pada nggolek akal
arep nyalahké Gusti Yésus nganggo seksi-seksi palsu, supaya Dékné éntuk
setrapan pati.

60 Nanging senajan okeh wong sing pada maju lan gelem dadi seksi,
paseksiné ora eneng buktiné.

61 Terus énéng wong loro maju ngomong: “Wong kuwi tau ngomong: ‘Aku
bisa mbubrah Gréja Gedé lan bisa ngedekké meneh ing sakjeroné telung
dina.””

62Imam Gedé terus ngadek lan takon: “Apa Kowé ora arep semaur apa-apa
enggoné wong-wong kuwi nyalahké Kowé?”

63 Nanging Gusti Yésus meneng waé. Imam Gedé terus ngomong meneéh:
“Ing jenengeé Gusti Allah sing urip, apa Kowé ngaku nék Kowé Kristus, Anaké

Gusti Allah?” \ | o
64 Gusti Yésus semaur: “Pantyen bener. Nanging ngertia, wiwit saiki kowé

bakal weruh Anaké Manungsa njagong nang tengené Gusti Allah sing kwasa
déwé. Kowé bakal weruh Dékné teka nang méga nang langit.”

65 Krungu tembungé Gusti Yésus kuwi mau, Imam Gedé terus nyuwek-
nyuwek saliné karo ngomong: “Wong iki ngolok-olok Gusti Allah! Wis ora
mbutuhké seksi menéh! Kowé kabéeh pada krungu déwé enggoné wong kuwi
ngolok-olok Gusti Allah.

66 Saiki kepriyé pinemumu?”

Kabeh terus semaur: “Wong kuwi salah, kudu dipateni!”

67Wong-wong terus ngidoni lan ngantemi Gusti Yésus.

68 Enéng liyané sing ngeplak Dékné karo ngomong: “Jajal bedéken, Kristus,
sapa sing ngeplak Kowé?”

Rasul Pétrus nyélaki Gusti Yésus

69Rasul Pétrus ijik njagong nang njaba, nanglatar. Terus énéng wong wédok
slafé Imam Gedé marani dekné karo ngomong: “Lo, kowé lak melu Yésus ta,
wong sangka Galiléa kaé?”

70 Nanging rasul Pétrus ora ngaku. Nang ngarepé wong okeh kono dekné
ngomong: “Aku ora ngerti apa sing mbok omong kuwi.”

71Rasul Pétrus terus lunga sangka lataré kono terus mlaku lawang ngarep.
Nang kono énéng slaf wédok liyané sing weruh dekné. Wongé ngomong karo
wong-wong liyané sing nang kono: “Wong iki uga melu Yésus sangka Nasaret
kaé!”

72 Nanging sepisan meneh rasul Pétrus ora ngaku, malah wani sumpah
ngomong: “Aku blas ora kenal marang wong kuwi!”

73 Ora let suwi wong-wong sing nang kono pada marani rasul Pétrus terus
ngomong: “Pantyen, kowé uga melu Yésus, awit ketara omonganmu!”

74 Rasul Pétrus terus sumpah menéh: “Aku wani mati, aku jan ora kenal
tenan karo wong kuwi.”

75 Ing waktu kuwi terus enéng jago kluruk. Rasul Pétrus sakwat kélingan
tembungé Gusti Yésus, dongé Dékné ngomong: “Sakdurungé jago kluruk,
kowé bakal sélak nganti ping telu, nek kowé ora kenal Aku.” Rasul Pétrus
terus metu sangka panggonan kono lan nangis kelara-lara.

Gusti Yésus dipasrahké marang gramang Pilatus
1 Esuké kabéh pengarepé imam lan para pinituwané bangsa Ju pada
nggaweé putusan arep mateni Gusti Yésus.
2Dekné terus dibanda lan digawa lunga, arep dipasrahké marang Pilatus,
gramangeé bawah kono.

Matiné Yudas o o . o
3 Kadung Yudas ngerti nek Gusti Yésus bakal dipaténi, dekné terus gela

tenan. Yudas iki sing ngelungké Gusti Yésus marang mungsuhé. Dékné terus
mbalekké duwité telung puluh sekel selaka marang para pengarepé imam
lan para pinituwané bangsa Ju.

4Yudas ngomong ngéné: “Aku nggawé dosa, awit aku ngelungké wong sing
ora salah, marakké Dékné éntuk setrapan pati.”

Nanging para pengarepé imam lan para pinituwa mau semaur: “Awaké
déwé ora ngerti jawané, iku urusanmu déweé.”

> Yudas terus nguntyalké duwité nang Gréja Gedé, mlaku lunga terus
nggantung.

6 Para pengarepé imam terus njikuki duwité karo ngomong: “Iki duwit
sing gupak getih, ora kenéng dilebokké nang wadah duwit kurban.”

7 Terus pada setuju nék duwité dienggo tuku keboné wong sing tukang
nggawé kendi. Kebon kuwi arep dienggo kuburané wong sangka liya negara
sing mati nang kono.

8 Mulané tekan sepréné kebon kuwi dijenengké Akeldama, tegesé: kebon
gupak getih.

9Kuwimau kabeh marakkeé klakon apa sing wis diomong karo nabi Yéremia
dék mbiyen, uniné: “Pada nampa duwit telung puluh sékel selaka, yakuwi
regané wong siji miturut timbangané wong Israél.

10Duwit mau dienggo nuku keboné tukang nggawé kendi. Kuwi tembungé
Gusti marang aku.”

Gusti Yésus nang nggoné

gramang Pilatus

11 Gusti Yésus terus ditakon-takoni karo gramang Pilatus. Pitakonané
ngéné: “Apa Kowé ratuné wong Ju?”

Gusti Yésus semaur: “Ya, kuwi bener.”

12Ppara pengarepé imam lan para pinituwané bangsa Ju terus pada nyalah-
nyalahké Gusti Yésus, nanging Dekné meneng waé.

13 Gramang Pilatus terus takon: “Apa Kowé ora krungu enggoné wong-
wong pada nyalahké Kowé bab werna-werna prekara?”

14Nanging Gusti Yésus ora semaur apa-apa blas, marakké Pilatus nggumun
banget.

Gusti Yésus nampa setrapan pati
15 Lumrahé, saben taun nek wayah dina Paskah, Pilatus ngetokkeé setrapan
siji, sing dipilih karo wong okeh.
16 Ing waktu kuwi eneng setrapan sing jenengé Barabas.
17Kadung wong sing pada nglumpuk wis okeh, Pilatus terus takon marang
wong-wong kuwi: “Sapa sing mbok jaluk metu: Barabas apa Yésus sing

diarani Kristus?” ‘ o oo _
18 Pilatus ngomong ngono kuwi, awit dekné ngerti nek wong Ju sengit

marang Gusti Yésus, mulané Dekné dipasrahké marang Pilatus.

19Dongé Pilatus njagong nang krosi kruton, bojoné dekné terus kongkonan
ngomongi dekné ngéné: “Aja melu-melu ngurusi prekarané wong sing ora
salah kuwi. Awit mau mbengi aku ngimpi lan krasa sedi tenan nyawang
wong kuwi.”

20 Nanging para pengarepé imam lan para pinituwané wong Ju pada
ngojok-ojoki wong-wong sing nang kono, pada njaluk supaya Barabas di-
etokké lan Gusti Yésus dipaténi.

21Ppilatus terus takon marang wong-wong: “Karepmu wong loro kuwi, sing
endi sing kudu tak etokké?”

Wong-wong semaur: “Barabas!”

22 Pilatus terus ngomong: “Lah nek Barabas sing metu, lah Yésus, sing
dityeluk Kristus, kudu tak kapakké?”

Wong-wong semaur bareng: “Dipenteng waé!”

23 Pilatus terus takon: “Lah apa salahé wong iki?”

Nanging wong-wong malah tambah banter sing mbengok: “Wong kuwi
dipenteng waé!”

24 Pilatus weruh nék ngono kuwi dékné ora bisa nentremké wong-wong,
malah tambah gedé rétyokké. Mulané dékné terus ngongkon njikukké banyu
lan nang ngarepé wong-wong kuwi dekné misuhi tangané karo ngomong;:
“Aku ora nduwé salah apa-apa nek wong iki mati. Kuwi urusanmu déwé!”

25Wong-wong semaur bareng: “Ora dadi apa, awaké déwé lan anak-anaké
awaké déwé sing tanggung jawab patiné wong kuwi!”

26 Pilatus terus nuruti karepé wong-wong. Barabas dietokké, nanging
Gusti Yésus dipetyuti. Sakwisé kuwi Gusti Yésus terus dipasrahké marang
para soldat supaya dipenténg.

Gusti Yésus digawé sembrana
27 Para soldat terus nggawa Gusti Yésus nang palésé Pilatus, terus pada
nyeluk soldat kabéh sing nang kono, kongkon pada nglumpuk ngubengi
Dekné.
28 Saliné Gusti Yésus terus dityepot, diganti salin abang mbranang kaya

ratu.
29 Soldat-soldat mau terus pada nggawé makuta karo pangé eri-eri, terus

dipasang nang sirahé Gusti Yésus. Tangané tengen dityekeli teken. Sakwisé
kuwi terus étok-étoké pada sujut nang ngarepé, ngomong: “Dipuji ratuné
wong Ju!”

30 Para soldat mau terus ngidoni Gusti Yésus. Tekené terus dijikuk sangka
tangané terus dienggo ngantemi sirahé.

31 Sakwisé moyoki kuwi, para soldat terus nyepot saliné sing abang, terus
dienggoni saliné déwé menéh. Gusti Yésus terus digawa metu arep dipenténg.

Gusti Yésus dipenténg

32 Nang sak njabané kuta terus pada metuki sakwijiné wong sangka kuta
Siréné. Wongé jenengé Simon. Simon dipeksa kongkon nggawa kayuné sing
arep dienggo menténg Gusti Yésus.

33 Sing mlaku terus tekan panggonan sing jenengé Golgota. Golgota kuwi
tegesé: endasé wong mati.

34 Nang kono Gusti Yésus dikeki ngombé anggur dityampuri rasa pait.
Kadung ngityipi, Dekné terus ora gelem ngombé.

35 Gusti Yésus terus dipenténg lan saliné diedum nganggo lotré.

36 Para soldat terus pada njagong nang kono karo njaga.

37Nang nduwuré sirahé Gusti Yésus dipasang tulisan sing ngomongké apa
jalarané Dekné dipenténg. Tulisané ngéné: “Iki Yésus, wong Nasaret, ratuné
wong Ju.”

38 Bareng karo Gusti Yésus uga enéng wong nakal loro dipenténg, siji nang
sebelah tengen, liyané nang sebelah kiwa.

39 Wong-wong sing liwat kono pada gedék-gedek lan moyoki Gusti Yésus.

40 Tembungé ngéné: “Kowé jaréné arep mbubrah Gréja Gedé lan arep
ngedekké meneh sakjeroné telung dina. Nek Kowé pantyén Anaké Gusti
Allah tenan, jajal utyuli awakmu déwé lan meduna sangka penténgan!”

41 Para pengarepé imam lan para guru Kitab lan uga para pinituwané
bangsa Ju pada melu moyoki Gusti Yésus.

42Padangomong ngéné: “Wong liyané ditulungi, lah awaké dékné déwé ora
bisa nulungi! Nek wong iki pantyén ratuné Israel tenan, jajal medun sangka
penténgan, dadiné awaké déwé bisa pretyaya.

43 Dekné njagakké Gusti Allah lan ngakuné Anaké Gusti Allah. Nek Gusti
Allah trésna marang Dekné, ditulungi kono!”

44Wong nakal sing dipenténg bareng, uga pada melu moyoki Gusti Yésus.

Ninggalé Gusti Yésus

45 Molai jam rolas awan sak negara malih peteng, kira-kira telung jam
SUWEné.

46 Kira-kira jam telu soré Gusti Yésus terus mbengok banter: “Eloi, Eloi,
lamah sabaktani!” Kuwi tegesé: “Gustiku, Gustiku, kenéng apa Aku kok
mbok tinggal?”

47 Wong-wong sing liwat kono sing pada krungu kuwi pada ngomong:
“Wong kuwi nyeluk nabi Elia.”

48 Terus enéng siji njikuk spons dietylupké nang anggur ketyut. Sponsé
terus dipasang nang putyuké garan kayu terus dikekké Gusti Yésus kongkon
nyesep.

49 Nanging wong-wong liyané ngomong: “Mengko ndisik, jajal dienténi,
nabi Elia arep nulungi Dekné apa ora!”

50 Gusti Yésus terus mbengok banter sepisan meneéh, terus ninggal.

51 Ing waktu kuwi kordéné Gréja Gedé suwek dadi loro, sangka nduwur
mengisor. Terus énéng lindu lan gunung-gunung pada mbengkak.

52 Kuburan-kuburan pada menga lan okéh wong mati sing mauné temen
nurut Gusti, pada urip meneh.

53 Wong-wong iki pada metu sangka kuburané lan sakwisé Gusti Yésus
tangi sangka pati, wong-wong iki mlebu nang Kuta Sutyi Yérusalém. Nang
kono wong okéh pada weruh wong-wong iki.

>4Kumendan-kumendan lan para soldaté sing njaga Gusti Yésus pada krasa
linduné lan uga pada weruh sembarang sing klakon mau. Kabéh pada wedi
tenan lan pada ngomong: “Wong iki pantyén Anaké Gusti Allah tenan.”

>5 Nang kono okéh wong wédok sing nyawang sangka kadohan. Wong-
wong iki mauné pada meélu Gusti Yésus wiwit sangka bawah Galiléa, tujuané
ngladéni Dekné.

56 Wong weédok-wédok iki kayadéné: Maria Makdaléna, Maria ibuné
Yakobus lan Yosef lan bojoné Sébédéus.

Gusti Yésus dikubur
57Ing wayah soré éneng wong sugih sangka kuta Arimatéa teka. Wongé
jenengé Yosef lan dékné uga muridé Gusti Yésus.
58 Yosef iki mara nang nggoné Pilatus nembung layoné Gusti Yésus. Pilatus
terus mréntah supaya layoné Gusti Yésus dikékké marang Yosef.

59 Yosef terus ngedunké layoné sangka penténgan, terus dibuntel mori
anyar.

60 Layoné terus diselehké nang kuburané Yosef déwé sing ijik anyar. Kubu-
ran iki sakwijiné guwa sing digrowong nang watu. Sakwisé nutup lawangé
kuburané karo watu gedé, Yosef terus lunga.

61 Maria Makdaléna lan Maria sing liyané pada keéri nang kono, njagong
nang ngarepé kuburan.

Kuburané Gusti Yésus dijaga

62 Esuké, ing dina sabat, para pengarepé imam lan para Farisi pada mara
nang nggone Pilatus.

63 Tembungé ngéné: “Bapak gramang, awaké déwé kélingan nek wong
tukang ngapusi kuwi tau ngomong ngéné dongé ijik urip: ‘Sakwisé telung
dina Aku bakal urip menéh!

64 Mulané apik nék bapak gramang mréntah kongkon njaga kuburané
tekan telung dinané. Awit nek ora ngono, mengko murid-muridé bisa
nyolong layoné, terus ngomong-omong marang wong-wong: ‘Gusti Yésus

urip meneh! Lah apusan sing anyar iki mengko nyamariné ngungkuli
apusan sing ndisik.”

65 Pilatus terus ngomong: “Kana nggawa soldat lan kuburané dijaga sing
apik.”

66 Wong-wong terus pada budal nang kuburané Gusti Yésus. Lawangé
kuburané terus diségel lan soldat-soldaté dikongkon njaga nang kono.

28

Tanginé Gusti Yésus sangka pati

1 Kadung dina sabat wis kliwat, ing dina minggu ésuk mruput, Maria
Makdaléna lan Maria liyané pada lunga niliki kuburané Gusti Yésus.

2Dadakan waé énéng lindu sing gedé banget, awit enéng mulékat medun
sangka swarga. Mulékaté terus ngglundungké watu tutupé kuburan, terus
njagong nang watu mau.

3 Mulékaté kétoké kaya klélapé bledék lan saliné putih sumeblak.

4 Soldat-soldat sing jaga kono pada kaget tenan lan sangking wediné
sampeék pada kaya wong mati.

5 Mulékaté terus ngomong marang wong wédok-wédok mau: “Aja pada
wedi! Aku ngerti nék kowé pada nggoléki Yésus sing wis dipenténg.

6 Dekné ora nang kéné, Dékné wis tangi, tyotyok karo sing diomongké dek
mbiyen. Mbok jajal didelok panggonan tilasé.

7Mulané kana pada ndang balika ngomongi murid-muridé nék Dékné wis
tangi lan budal ndisiki nang Galiléa. Murid-muridé diomongi nék bakal
metuki Dékné nang kana. Yakuwi sing kudu tak omongké marang kowé.”

8Wong wédok-wédok mau terus gelis-gelis lunga sangka kuburan kono karo
rasa wedi tyampur bungah. Mlakuné gelis, awit ndang kepéngin ngomongi

murid-murideé Gusti Yésus bab lelakon kuwi mau.
9 Gusti Yésus terus metuki wong wédok-wédok mau, ngomong: “Pada

slameta!” Wong wédok-wédok mau terus pada nyedeki lan sujut nang
ngarepé, terus pada nyekeli sikilé Gusti Yésus.

10 Gusti Yésus ngomong: “Aja pada wedi! Kana balika lan sedulur-
sedulurku pada diomongi kongkon pada budal nang Galiléa. Nang kana
mengko bakal weruh Aku!”

Tembungé sing jaga kuburan

11 Dongé wong wédok-wédok ijik pada mlaku, soldat-soldat sing jaga kubu-
ran terus pada lunga nang kuta Yérusaléem, arep ngomongi marang para
pengarepé imam bab apa sing klakon kabéh.

12 Para pengarepé imam terus pada rembukan karo para pinituwané
bangsa Ju. Wong-wong terus nggawé putusan ngekeki duwit okéh marang
soldat-soldat sing jaga kuburan.

13 Para soldat sing jaga dikongkon ngomong-omongké nek murid-muridé
E}usti Yésus teka ing wayah wengi terus nyolong layonée, dongé sing jaga ijik

uru.

14 Para soldat sing jaga kuburan dipenging wedi, senajan gramangé

krungu, awit para pengarepé imam bakal omong-omongan karo deékné,
supaya sing jaga kuburan ora bakal disetrap.

15 Para soldat mau terus nampa duwité lan nuruti apa karepé para pen-
garepé imam lan pinituwané bangsa Ju. Tembungé para soldat mau terus
kesebar nang tengahé bangsa Ju, tekan sepréné.

Tembungé Gusti Yésus marang murid-muridé

16 Murid-muridé Gusti Yésus sewelas pada budal nang Galiléa, nang gu-
nung sing wis diomong karo Gusti Yésus.

17 Kadung pada weruh Gusti Yésus, murid-murid mau terus pada sujut
nang ngarepé. Nanging énéng murid siji-loro sing durung pretyaya.

18 Gusti Yésus terus nyedeki murid-muridé, terus ngomong: “Sak enéngé
pangwasa nang swarga lan nang bumi wis dipasrahké marang Aku karo

Gusti Allah. ] _
19 Mulané, kana pada budala, bangsa-bangsa nang sak lumahé bumi

diparani kabeh lan didadekké muridku. Pada dibaptis ing jenengé Gusti
Allah Bapaké, Anaké lan Roh Sutyi.

20 Pada diblajari nuruti sakkéhé piwulang sing wis tak wulangké marang
kowé. Lan pada titénana, Aku bakal ngantyani kowé terus tekan entek-
entékané jaman.”

Kabar kabungahan sangka Gusti Allah
miturut Markus

Yohanes Pembaptis

11ki kabar kabungahan bab Gusti Yésus Kristus, Anaké Gusti Allah.

2Kabar kabungahan iki wiwitané kaya sing wis ditulis karo nabi Yésayaing
jaman mbiyén. Ketulis nek Gusti Allah ngomong ngéné marang Anaké:

“Ya wong iki sing tak kongkon teka ndisik,

kongkon nata atiné wong-wong, supaya pada gelem nggugu marang Kowé!”
3 Terus éneng tulisan menéh ngomong ngéné:

“Nang wustéen eneng wong bengok-bengok,

ngomongi wong-wong kongkon pada nata uripé,

awit Gusti arep teka.”

4-6 Kuwi mau kabéh ngomongké Yohanes sing manggon nang wustén.
Saliné Yohanes wulu unta lan sabuké lulang. Pangané namung walang
lan maduné tawon alasan. Yohanes ngomongi wong-wong kongkon pada
ninggal klakuan ala lan pada dibaptis, supaya Gusti Allah ngapura salahé
kabéh. Sangka bawah Yudéa lan sangka kuta Yérusalém wong pirang-pirang
pada teka ngrungokké piwulangé Yohanes. Kabéh pada ngakoni salahé
marang Gusti Allah lan pada dibaptis nang laut Yordan.

7Yohanes ngomongi wong-wong ngéné: “Bakal enéng wong liyané teka.
Wong kuwi kwasané ngungkul-ungkuli aku. Aku jan blas ora kenéeng di-
padakké karo Dekné!

8 Aku mbaptis kowé namung karo banyu, nanging Dekné bakal mbaptis
kowé karo Roh Sutyi.”

Gusti Yésus dibaptis karo Yohanes

9 Ing wayah kuwi Gusti Yésus lunga sangka kuta Nasaret, sangka distrik
Galiléa. Dékné terus dibaptis karo Yohanes nang laut Yordan.

10Kadung Gusti Yésus wis mentas sangka banyu, Dékné terus weruh langité
menga. Sakwisé kuwi terus Roh Sutyi medun kétoké kaya manuk dara,
meéntyloki Dekné.

11 Terus énéng swara sangka langit ngomong: “Kowé Anakku sing tak
trésnani. Aku jan lega banget karo Koweé!”

Gusti Yésus nang wusten
12 Sakwisé kuwi Roh Sutyi terus nuntun Gusti Yésus digawa nang wusten.
13 Nang wusten kono Gusti Yésus patang puluh dina suwéné. Dékné dijajal
karo Sétan, manut marang Gusti Allah apa ora. Panggonan kono kuwi okeh
kéwané galak, nanging Gusti Yésus dijaga lan diladéni karo mulékat-mulékaté
Gusti Allah.

Gusti Yésus molai nggelar kabar kabungahan lan nggolék murid
14 Sakwisé Yohanes dityekel lan dilebokké nang setrapan karo ratu
Hérodeés, Gusti Yeésus terus teka nang Galiléa. Nang bawah kono Gusti Yésus
nggelar kabar kabungahané Gusti Allah.
15 Dékné ngomong ngéné: “Saiki wantyiné wis teka enggoné Gusti Allah
arep ngedekké kratoné. Mulané pada pretyayaa marang kabar kabunga-
hané Gusti Allah lan pada ninggala klakuan ala!”

16 Dongé Gusti Yésus mlaku nang pinggiré mér Galiléa kono, Dekné weruh
Simon lan Andréas ijik pada nguntyalké jalané. Wong loro kakang-adi iki
kerjanané nggolek iwak.

17 Gusti Yésus terus ngomong: “Pada meélua Aku! Kowé bakal tak blajari
dadi tukang nggolek wong.”

18 Simon lan Andréas terus pada ninggal jalané lan ngetutké Gusti Yésus.

19 Kadung Gusti Yésus mlaku rada adoh menéh terus weruh Yakobus lan
Yohanes, kabéh loro anaké Sébédéus. Wong loro iki ijik pada ndandanijalané
nang prauné.

20 Nanging kadung dityeluk karo Gusti Yésus terus pada melu Dekné.
Bapaké lan wong-wong sing ngréwangi nggolék iwak pada ditinggal nang
prauné.

Gusti Yésus ngetokké demit

21 Gusti Yésus lan murid-muridé pada teka nang kuta Kapérnakum. Ing dina
sabat Gusti Yésus mlebu nang sinaguk lan mulangi wong-wong.

22Wong-wong kaget lan nggumun bab enggoné Gusti Yésus mulangi, awit
Dekné mulangi nganggo kwasané Gusti Allah, ora kaya guru-guru Kitab.

23Dongé Gusti Yésus ijik mulangi, terus dadakan waé eneng wong sing nang
kono bengok-bengok. Wong iki dikwasani demit.

24 Wongé bengok-bengok ngomong: “Yésus wong Nasaret, aku arep mbok
kapakké? Apa tekamu iki arep mateni awaké déwé? Aku ngerti Kowé kuwi
sapa. Kowé kuwi wong sutyi, wong kongkonané Gusti Allah.”

25Demité mau terus digentak karo Gusti Yésus, Dékné ngomong: “Meneng!
Metua sangka wong kuwi!”

26 Demité terus ngontang-antingké wongé, terus metu karo njerit-njerit.

27 Wong-wong nggumun kabéh lan pada takon marang sakpada-pada:
“Apa iku ya? Iki wulangan anyar nganggo kwasané Gusti Allah. Déekné wani
mréntah demit kongkon metu lan demité ya manut tenan.”

28 Sakwat jenengé Gusti Yésus kesuwur nang sak bawah Galiléa kono.

Gusti Yésus nambani sing lara
29 Sakwisé kuwi Gusti Yésus terus metu. Dékné terus bareng karo Yakobus
lan Yohanes budal nang omahé Simon. Andréas mbarang ya manggon nang

Omah kuWi' 7 . oo 7 Y 3 .
30Tbu maratuwané Simon ijik ngglétak nang amben, awit lara panas. Gusti

Yésus ya terus diomongi nek wongé lara.

31 Gusti Yésus terus niliki sing lara. Wongé dityekel tangané lan ditangekké.
Wongé terus mari lan ngladeni dayohé.

32Ing wayah wengi, sakwisé srengéngé wis medun, wong sing lara lan sing
dikwasani demit pada digawa nang nggoné Gusti Yeésus.

33Wong sak kuta terus pada nglumpuk nang latar nang ngarepé omah.

34 Wong lara werna-werna ditambani kabeh karo Gusti Yésus. Uga demit-
demit sing ngwasani uripé wong okéh pada dietokké kabéh. Lan demit-demit
mau pada dipenging ngomong apa-apa bab Gusti Yésus, senajana demité
pada ngerti Dékné kuwi sapa.

Gusti Yésus nggelar kabar kabungahan nang désa-désa

nang bawah Galiléa
35Ing wayah ésuk mruput, dongé ijik peteng ndedet, Gusti Yésus tangi terus
lunga nang panggonan sing sepi. Nang kono Dekné ndonga.
36 Simon lan murid-murid liyané terus pada nggoleki Gusti Yésus.

37 Kadung wis ketemu, murid-murid mau terus ngomong: “Gusti, wong-
wong pada nggoléeki Kowé!”

38 Gusti Yésus malah semaur: “Hayuk awaké déwé budal nang désa-désa
liyané nang sak kiwa-tengené kéné. Kana mbarang kudu tak gawani kabar
kabungahan, awit enggonku teka mbréné iki perluné ya namung kuwi.”

39 Gusti Yésus terus mlaku-mlaku marani désa-désa nang bawah Galiléa
karo nggelarkeé kabar kabungahan nang sinaguk-sinaguk. Lan demit-demit
sing ngwasani wong pada dietokké kabéh.

Gusti Yésus nambani wong lara lépra

40 Enéng wong lara 1épra mara nang nggoné Gusti Yésus, terus niba nang
ngarepé njaluk tulung ngomong: “Nék Kowé gelem, Kowé bisa nambani
aku!”

41 Gusti Yésus melas banget, mulané terus ndemek wongé lan ngomong:
“Aku gelem! Kowé wis mari saiki!”

42 Sakwat wongé ya terus mari tenan.

43-44 Gusti Yésus terus ngongkon wongé lunga, nanging dipenging
ngomong-omong karo wong-wong. Gusti Yésus ngongkon wongé ngéné:
“Kana kowé maraa nang nggoné imameé, supaya dekné weruh awakmu
lan kowé ngekékana kurban marang Gusti Allah miturut wété nabi Moses.
Dadiné wong-wong ngerti nek kowé wis mari tenan.”

45Nanging kadung wongé lunga sangka kono, dékné terus molai ngomong-
omongi wong-wong nek dekné wis ditambani karo Gusti Yésus. Saiki Gusti
Yésus ora bisa ngleboni kuta apa désa, tanpa dititeni karo wong-wong. Mu-
lané Dékné terus nang sak njabané kuta waé, nang panggonan sing ora eneng
wongé. Nanging wong-wong sangka endi-endi ijik meksa teka marani Dékné.

2

Wong lumpuh bisa mlaku menéh

1Let kira-kira rong dina Gusti Yésus balik meneh nang Kapérnakum. Wong-
wong krungu nék Dekné nang omah.

2Wong pirang-pirang terus pada ngumpul, sampek nang omahé ora énéng
nggoné menéh. Nang ngarep lawang mbarang ya kebek karo wong. Gusti
Yésus terus mulangi wong-wong bab pituturé Gusti Allah.

3 Terus éneng wong teka arep nang nggoné Gusti Yésus nggawa wong
lumpuh. Wong lumpuh iki digotong wong papat.

4Nanging sangking okéhé wong, sing nggotong wong lumpuh mau ora bisa
tekan nggoné Gusti Yésus. Mulané terus pada njebol payoné omahé. Kadung
wis nggaweé bolongan nang payoné, wongé sing lumpuh terus diedunké sak

klasané.
5 Gusti Yésus weruh pengandelé wong-wong iki, mulané terus ngomong

marang sing lumpuh: “Anakku, Aku ngapura dosamu!”

6 Nang omah kono uga éneng guru-guru Kitab melu ngrungokké.

7 Guru-guru iki pada mbatin: “Lah wong kuwi kok wani-wani ngomong
ngono? Kuwi lak ngelek-elekké Gusti Allah, awit namung Gusti Allah déwé
sing bisa ngapura dosané manungsa!”

8 Nanging Gusti Yésus weruh pikirané guru-guru mau, mulané Dékné terus
ngomong: “Kenéng apa kowé kok pada nduwé pikiran kaya ngono?

9 Gampang sing endi, ngomong marang wong lumpuh iki: ‘Dosamu wis
dingapura’ apa ngomong: ‘Ngadeka, klasamu diangkat lan mlakua!’

10 Aku namung kepéngin nduduhké marang kowé, nek Anaké Manungsa
nduweni kwasa ngapura dosa nang jagat kéné!” Gusti Yésus terus ngomong
marang wong lumpuh mau:

11“Aku ngongkon kowé, ngadeka, klasamu diangkat lan kana mulih!”

12Wongé terus ngadek nang ngarepé wong okéh kono, njikuk klasané terus
lunga. Wong kabeh pada nggumun lan pada ngluhurké Gusti Allah karo
ngomong: “Barang kaya ngéné iki awaké déwé durung tau weruh!”

Gusti Yésus merdayoh nang omahé wong belasting

13 Gusti Yésus terus lunga meneh sangka Kapérnakum. Saiki Dékné mlaku
nang pinggir mér. Wong okeh terus pada teka marani Dékné. Kabeh terus
pada diwulangi.

14 Dongé liwat, Gusti Yésus weruh wong belasting, sing jenengé Lévi, ijik
njagong nang kantoré. Lévi kuwi anaké Alféus. Gusti Yésus terus nyeluk Lévi
ngomong: “Hayuk mélu Aku!” Lévi terus ngadek lan melu Gusti Yésus.

15 Ing sakwijiné dina Gusti Yésus lan murid-muridé pada jagongan nang
omahé Lévi, tunggal sak méja karo wong-wong belasting lan wong-wong
liyané sing dianggep dosa. Wong kaya ngono kuwi okéh sing pada meélu Gusti

Yésus.
16 Enéng guru-guru Kitab sangka golongané wong Farisi pada weruh nek

Gusti Yésus mangan tyampur karo wong belasting lan wong dosa. Mulané
guru-guru Kitab mau terus takon marang murid-muridé Gusti Yésus: “Lah
Yésus kok jagongan lan mangan tyampur karo wong kaya ngono?”

17 Gusti Yésus krungu pitakonané guru-guru Kitab mau, mulané Dekné
terus semaur: “Sing mbutuhké dokter kuwi mesti ya sing lara ta, mosok sing
waras? Mulané, tekaku nang jagat kéné ora nggoleki wong sing nganggep nek
uripé wis bener, nanging nggoléeki wong sing dosa.”

Pitakonan bab pasa

18 Ing sakwijiné dina murid-muridé Yohanes Pembaptis lan para Farisi
pada pasa. Ing dina kuwi énéng wong pada mara nang nggoné Gusti Yésus
takon: “Keneng apa murid-muridé Yohanes lan murid-muridé para Farisi
pada pasa, nanging murid-muridmu kok ora?”

19 Gusti Yésus terus semaur: “Apa dayoh nang mantenan kaé ora pada
mangan énak lan pada melu bungah. Suwéné ijik tyampur karo manténé
mesti ya ora énéng sing sedi.

20Nanging bakal énéng wayahé manténé lanang kuwi bakal digawa lunga.
Ing wayah kuwi kantya-kantyané bakal pada sedilan ora mangan.”

21 Mosok salin lawas keneng ditambal karo gombal anyar sing durung tau
diumbah? Ya ora ta. Awit nék diumbah tambalané bisa mengkeret terus
suwek menéh, ambané ngungkuli mauné.

22 Lan meneh, mosok anggur anyar diwadahi kantongan lulang lawas?
Mesti ora ta! Mengko ndak kantongané bedah lan angguré wutah nganggur.
Anggur anyar kuduné diwadahi kantongan anyar.

Tujuané dina sabat

kanggo manungsa
23 Ing sakwijiné dina sabat Gusti Yésus mlaku turut kebon gandum karo
murid-muridé. Sak barengé mlaku murid-muridé pada ngepeki wohé gan-
dum dipangan.
24 Wong Farisi sing pada weruh kuwi terus ngomong marang Gusti Yésus:
“Lah kepriyé kuwi? Ing dina sabat lak ora éntuk nyambutgawé apa-apa ta?
Lah murid-muridmu kok ngepéki gandum?”

25 Gusti Yésus semaur: “Apa kowé ora tau matya bab ratu Daved, dongé
dékné lan kantya-kantyané pada ngelih banget, nanging ora nduwé pan-
ganan apa-apa?

26 Apa dekné ora terus mlebu nang omahé Gusti Allah lan mangan rotiné.
Dekné lak wis ngerti ta nek namung para imam sing éntuk mangan roti sing
wis dipasrahké marang Gusti Allah kuwi. Ing waktu kuwi sing dadi Imam
Gedé Abiatar. Malah kantyané mbarang diedumi lan pada melu mangan
karo Daved. Lan ora énéng wong sing ngomong nek dekné kléru.”

27 Gusti Yésus terus ngomong menéh: “Gusti Allah enggoné nganakké
dina sabat kuwi ora kanggo ngangelké, nanging kanggo ngepénakkeé uripé
manungsa.

28 Mulané, Anaké Manungsa sing bisa ngarani bab sing éntuk lan sing ora
éntuk ditandangi ing dina sabat.”

3

Gusti Yésus nambani wong

ing dina sabat

1Ing dina sabat liyané Gusti Yésus mlebu nang sinaguk meneh. Nang kono
énéng wong sing tangané lumpuh sebelah.

2 Nang kono uga enéng wong-wong sing pada nggolek jalaran kanggo
ngelahké Gusti Yésus. Wong-wong iki pada ndelokké, awit kepéngin ngerti
Gusti Yésus nambani wongé apa ora ing dina sabat iki.

3 Gusti Yésus terus nyeluk wong sing lumpuh tangané kongkon maju,
supaya wong-wong bisa weruh dékné.

4 Gusti Yésus terus takon marang wong-wong: “Aku kepéngin krungu: ing
dina sabat apik nggawé betyik apa apik nggawé ala? Apik nulungi wong apa
apik maténi?”

Wong-wong amleng kabéh, ora enéng sing wani semaur apa-apa.

> Gusti Yésus nyawang wong-wong karo ya jengkél ya sedi, awit wong-wong
ora gelem niténi barang sing bener. Mulané Dekné terus ngomong marang
wong singlumpuh tangané: “Tanganmu dietungké!” Wongé terus ngetungkeé
tangané, awit wis ora lumpuh meneéh. Saiki wis mari kaya mauné.

6Wong Farisi sing nang kono terus pada lunga. Terus pada rembukan karo
wong-wong golongané Hérodés. Bebarengan wong-wong kuwi pada nggawé
akal kepriyé enggoné arep mateni Gusti Yésus.

Gusti Yésus mulangi sangka prau

7-8 Gusti Yésus lan murid-muridé pada lunga nang pinggir mér Galiléa.
Wong okeh banget pada ngetutké Dekné. Eneéng sing sangka bawah Galiléa
lan Yudéa lan sangka kuta Yérusalem. Uga énéng sing sangka bawah Iduméa,
sangka abrahané laut Yordan lan sangka sak kiwa-tengené kuta Tirus lan
Sidon. Wong-wong iki pada gemruduk marani Gusti Yésus, awit kabéh
krungu nek Dékné nindakké barang sing nggumun-nggumunké.

9 Mulané Gusti Yésus ngomongi murid-muridé kongkon pada nyawiské
prau siji. Dadiné senajan wong okéeh pada esuk-esukan kepéngin maju, Gusti
Yésus ora usah diesuk-esuk wong, awit Dekné bisa njagong nang prauné.

10 Gusti Yésus wis nambani wong pirang-pirang, mulané wong-wong sing
nduwé lara pada ngesuk-esuk, kepéngin ndemék Dekné supaya bisa mari.

1T'Wong-wong sing dikwasani demit nék weruh Gusti Yésus terus pada niba
nang ngarepé. Demité terus pada bengok-bengok ngomong: “Kowé kuwi
Anaké Gusti Allah!”

12 Nanging demit-demit mau diseneni karo Gusti Yésus, dipenging
ngomong-omongké Dekné kuwi sapa.

Gusti Yésus milih rasul rolas

13 Gusti Yésus saiki terus munggah nang gunung. Dékné milih wong-wong
sing kongkon mélu. Wong-wong ya terus pada teka.

14-15 Sangka tengahé wong-wong sing pada teka kuwi Gusti Yésus terus
milih wong rolas sing kudu mélu Dékné nang endi waé. Awit wong rolas iki
sing bakal nggelar kabar kabungahané Gusti Allah lan bakal nduweni kwasa
nundungi demit.

16-17Sing dipilih ya wong rolas iki: Simon sing dikeki jeneng liyané, yakuwi
Pétrus, Yakobus karo Yohanes sing kakang-adi. Kabéh loro iki anaké Sébédéus
lan pada diarani Boanérges karo Gusti Yésus, tegesé: anak gluduk.

18-19Singliya-liyané jenengé Andréas, Filipus, Bartoloméus, Matéus, Tomas,
Yakobus anaké Alféus, Tadéus, Simon sing diarani Patriot lan Yudas sangka
Iskariot, sing ing tembé bakal ngelungké Gusti Yésus marang mungsuhé.

Gusti Yésus lan Sétan

20 Gusti Yésus terus balik nang omah. Nanging wong okeh banget pada teka
meneh marani Dekné, sampék ora kober mangan.

21 Sedulur-seduluré Gusti Yésus pada krungu bab kuwi. Lan meneh énéng
sing ngomong nek Déekné kuwi ora waras. Mulané sedulur-seduluré mau
terus budal arep marani Gusti Yésus diejék mulih.

22 Guru-guru Kitab sing teka sangka Yérusalem pada ngomong: “Wong kuwi
dikwasani Belsebul, penggedéné demit. Mulané Dekné bisa ngetokké demit.”

23Wong-wong mau terus dityeluk karo Gusti Yésus lan diwulangi nganggo
tembung gambar. Gusti Yésus ngomong: “Mosok Sétan arep nglawan balané
déwé? Mesti ora ta!

24 Semunggoné ing sakjeroné negara wongé pada memungsuhan marang
sakpada-pada, negara kuwi mesti bakal rusak.

25 Uga ing sakjeroné omah-omah, nek wongé pada neng-nengan lan
memungsuhan, brayat kuwi mesti ndang bubrah.

26 Lah saiki dipikir déwé sing apik: nek Sétan nglawan balané déwé, lah gek
kepriyé? Mesti Sétan ya wis ora nduwé bala meneh.

27 “Apa eneng wong bisa ngleboni omahé wong sing gedé lan rosa
pawakané, terus nyolongi sembarang sak énéngé? Mestiya ora bisa! Malingé
kudu bisa mbanda sing nduwé omah ndisik, sakdurungé bisa ngusungi
sembarangé.

28 “Tki dirungokké sing apik. Gusti Allah gelem ngapura manungsa,
senajan salahé gedéné lan okéhé kaya ngapa, uga nék ngelek-elekké wong
liyané.

29 Nanging sapa sing ngelek-elekké Roh Sutyi ora bakal dingapura slawas-
lawasé, nanging bakal nyangga salah iku sak terusé.”

30 Gusti Yésus ngomong ngono kuwi, awit wong-wong pada ngarani nek
Dekné dikwasani demit.

Gusti Yésus lan seduluré
31 Sakwisé kuwi ibuné lan adik-adiké Gusti Yésus pada teka. Wong-wong
iki pada ngenteni nang njaba lan kongkonan nyelukké Gusti Yésus.
32 Wong okeh pada jagongan ngubengi Gusti Yésus. Wong-wong terus
ngomong: “Gusti, ibu lan adikmu pada nang njaba nékokké Kowé!”

33 Gusti Yésus semaur: “Ibuku lan adikku kuwi sakjané sapa ta?”

34-35 Deékné terus nyawang wong-wong sing pada njagong ngubengi Dekné
lan ngomong: “Ya iki ibuku lan sedulurku. Sapa waé sing manut marang
Gusti Allah, yakuwi sedulurku lanang lan sedulurku wédok lan ibuku tenan.”

4

Tembung gambar bab wong nyebar

1 Gusti Yésus mulangi wong-wong menéh nang pinggiré mér Galiléa. Nang-
ing sangking okéhé wongé sing pada ngrungokké, Dekné terus munggah
nang prau sing nang kono terus mulangi sangka kono. Wong-wong sing
ngrungokké pada ngadek nang pinggir.

2 Pirang-pirang prekara sing dirembuk karo Gusti Yésus. Dekné nék mu-
langi nganggo gambar.

3 Gusti Yésus ngomong ngéné: “Dirungokké sing apik. Enéng wong budal
nang kebon arep nyebar.

4Dongé nyebar, wijiné enéeng sing tiba nang pinggir dalan terus dipangan
manuk.

5-6 Saloké tiba nang panggonan sing atos, sing tipis lemahé. Ya gelis tukul,
nanging kadung panas banter terus garing, awit ora énéng oyoté.

7Liyané tiba nang panggonan sing okéeh eriné. Wijiné tukul, nanging kalah
karo eri-eriné, mulané ya ora bisa metu wohé.

8 Nanging uga énéng wiji sing tiba nang lemah apik. Wiji iki tukul sampék
gedé terus ngetokké woh dadi telung puluh, liyané malih swidak lan eneng
liyané sing dadi satus.”

9 Gusti Yésus terus nutup piwulangé ngomong: “Sapa sing nduwé kuping,
dirungokké sing apik!”

10Dongé Gusti Yésus njagong déwé, terus éneng wong sing melu ngrungokké
piwulangé mau pada teka bareng karo murid sing rolas. Wong-wong
nyuwun marang Gusti Yésus ndunungké gambar mau.

11 Gusti Yésus terus ngomong ngéné: “Ing jaman mbiyeén Gusti Allah ora
ndunung-ndunungké bab iki, nanging saiki kowé wis pada ngerti wewadiné
Kratoné Gusti Allah. Nanging kanggo wong-wong sing ora gelem pretyaya,
Aku sing mulangi nganggo tembung-tembung gambar.

12Dadiné,

‘Senajana pada weruh,

nanging ora bisa niténi

lan senajana pada ngrungokké

ora bisa dunung.

Awit nek pada niténi

lan pada dunung,

wong-wong kuwi mesti

terus pada manut marang Gusti Allah
lan salahé uga bisa dingapura.
Nanging ora pada gelem.””

Gusti Yésus ndunungké tembungé

13 Gusti Yésus terus ngomong marang wong-wong: “Mosok kowé ora pada
dunung piwulangé sangka tembung gambar iki? Lah kepriyé kowé bisané
dunung sing liya-liyané?

14Wong sing nyebar kuwi wong sing ngabarké pituturé Gusti Allah.

15 Wiji-wiji sing tiba nang pinggir dalan kuwi nggambarké wong-wong
sing krungu pituturé Gusti Allah, nanging terus pada lali. Sétan mbuwang
pitutur mau sangka atiné.

16 Wiji-wiji sing tiba nang panggonan sing atos, kuwi nggambarké wong-
wong sing krungu lan gelem nampa pituturé Gusti Allah. Wong-wong iki
terus pada seneng lan nduweni kabungahan.

17 Nanging pituturé Gusti Allah ora ngoyot ing atiné. Mung demen anyar
waé. Nek katekan kangelan lan disengiti karo liyané, jalaran nurut pituturé
Gusti Allah, wong-wong iki terus semplak pengandelé.

18 Wiji-wiji sing tiba nang tengahé eri-eri kuwi nggambarké wong-wong
sing krungu lan nampa pituturé Gusti Allah.

19 Nanging terus pada bingung bab kauripan ing donya lan mung mikirké
barang sing ora-ora, awit pada kepéngin sugih. Mulané terus pada lali
marang pitutureé Gusti Allah.

20 Nanging wiji sing tiba nang lemah sing apik kuwi nggambarké wong-
wong sing krungu pituturé Gusti Allah terus pada pretyaya sak atiné. Dadiné
pituturé Gusti Allah ngetokké woh ing uripé wong kuwi, ping telung puluh,
liyané swidak lan liyané meneh ping satus.”

Pituturé Gusti Allah kaya dian

21 Gusti Yésus terus mulangi menéh: “Pituturé Gusti Allah kuwi kenéng
dipadakké karo dian. Apa énéng wong nyumet dian terus ditutupi ténggok
apa didekek nang ngisor kolong? Ya ora ta! Diané mesti didekék nang méja
apa dityantelké nang tyagake.

22 Awit apa sing didelikké kuwi mesti kapan-kapan bakal dietokké lan apa
waé sing disimpen kuwi mesti ya supaya kapan-kapan dikétokkeé.

23 Sing nduwé kuping, dirungokké sing apik.”

24 Gusti Yésus terus ngomong: “Aja namung ngrungokké karo kupingmu
waé, nanging sembarang kudu mbok pikir sing apik. Nék kowé ngrungokké
sing tenanan, mesti kowé ya bakal dunung okéh lan pangertimu bakal

mundak terus.
25 Awit sapa sing nggatekké marang pituturku bakal mundak okeh

kaweruhé, nanging s1ng ora gelem nggugu, senajana ngerti namung setitik,
kuwi waé bakal lali.”

Tembung gambar bab wiji sing tukul

26 Gusti Yésus neruské tembungé: “Kratoné Gusti Allah kuwi keneng di-
padakké karo sakwijiné wong sing nyebar wiji nang keboné.

27 Sakwisé nyebar terus ditinggal, mbengi turu, ésuk tangi, suwi-suwi
wijineé tukul déweé sampék gedé, wongé déwé ora ngerti kepriyé tukulé!

28 L,emahé sing nukulké, sampék metu wohé, ndisiké gagangé, terus ngem-
bang lan metu wulené.

29 Nek pariné wis tuwa terus dierit, awit wis wayahé panén.”

Tembung gambar bab wiji
sing tyilik déwé

30 Gusti Yésus terus ngomong: “Kratoné Gusti Allah keneng dipadakké karo
apa meneh?

31Keneng dipadakké karo wiji sing tyilik déwé.

32 Nanging nek disebar terus tukul, gedéné ngungkuli tanduran liyané.
Pangé gedé-gedé, mulané manuk-manuk seneng ngiyup lan nggawé susuk
nang kono.”

33 Gusti Yésus enggoné mulangi wong-wong bab pituturé Gusti Allah ya

nganggo tembung-tembung gambar ngono kuwi, sak kuwaté wong-wong
sing ngrungokkeé.

34 Dekné ora tau mulangi tanpa nganggokké tembung gambar. Nanging
nek Déekné déwé karo murid-muridé, sembarang didunung-dunungké.

Gusti Yésus ngendek ombak gedé

35 Dongé wis surup ing dina kuwi, Gusti Yésus ngejék murid-muridé,
ngomong: “Hayuk pada ngabrah!”

36 Gusti Yésus wis nang njeroné prau. Murid-muridé terus budal numpak
prauné, wong-wong liyané ditinggal nang daratan. Enéng prau-prau liyané
mbarang sing melu.

370ralet suwi terus enéng angin banter. Ombaké ngantemi prauné sampek
kebek banyu lan meh kelep.

38 Gusti Yésus malah ijik turu nang mburi, bantalan. Murid-muridé terus
pada nggugah Dekné ngomong: “Gusti, apa awaké déwé arep mbok ejarké
ben kelep?”

39 Gusti Yésus terus tangi. Angin lan ombak dipréntah: “Mandeka!” Anginé
sakwat mandek lan banyuné malih anteng.

40 Gusti Yésus terus nyeneni murid-muridé: “Keneng apa kowé kok pada
wedi? Apa kowé durung pretyaya marang Aku?”

41 Murid-muridé pada wedi banget lan takon marang sakpada-pada:
“Wong iki sapa ta? Angin lan banyu kok manut marang Dékné?”

S

Gusti Yésus kepetuk wong

sing dikwasani demit

1 Gusti Yésus lan murid-muridé wis ngabrah lan saiki pada tekan pangg-
onané bangsa Gérasa.

2 Kadung medun sangka prau Dekné terus kepetuk wong sing dikwasani
demit. Wong iki tekané sangka guwa-guwa kuburané wong kono.

3 Pantyen wong iki manggoné ya nang guwa-guwa kuburan kono.

4 Wis bolak-balik dekné tangan-sikilé diranté, nanging ajek dipedot. Mu-
lané saiki ora eneng wong sing wani mbanda dékné meneh.

> Awan-wengi wong iki kluyuran nang kuburan lan gunung-gunung kono,
karo bengak-bengok lan ngantemi awaké karo watu.

6 Ing dina kuwi, dongé wongé weruh Gusti Yésus sangka kadohan, dekné
terus mblayu marani terus niba nang ngarepe.

7-8 Gusti Yésus terus mréntah demité: “Demit, metua sangka wong iki!”
Demité terus mbengok banter ngomong: “Duh Gusti Yésus, Anaké Gusti Allah
sing kwasa déwé, Kowé kok ngurusi aku. Akunyuwun, Gusti Allah dadi seksi,
aku mbok aja disetrap.”

9 Gusti Yésus terus takon: “Sapa jenengmu?”

Demité semaur: “Awaké déweé jenengé Légiun, awaké déwé nang kéneé okeh
banget.”

10Demité terus nyuwun banget marang Gusti Yésus, supaya ora dikongkon
lunga sangka panggonan kono.

11 Saiki nang gunungané panggonan kono enéeng babi pirang-pirang ijik
pada nggolek pangan.

12 Demit-demité mau terus pada nyuwun marang Gusti Yésus: “Mbok
awaké déwé dililani mlebu nang babi-babi kaé.”

13 Gusti Yésus nglilani. Demité terus pada metu sangka wongé lan mlebu
nang babi-babi mau. Kira-kira enéng babi rong éwu okéhé, kabeh pada pating

gruduk medun sangka gunungan kono, terus mblandang nang mér. Kabéh
kelep.

14 Sing tukang angon babiné terus pada mblayu lunga, ngomongi wong-
wong sing nang kuta bab lelakon kuwi. Wong-wong terus pada teka, awit
kepéngin weruh déweé.

15 Kadung tekan nggoné Gusti Yésus, terus pada weruh wong sing mauné
dikwasani demit njagong nang kono. Wongé saiki nganggo salin lan angen-
angené wis waras. Nanging wong-wong ijik pada wed.i.

16 Wong-wong sing weruh lelakoné wong sing mauné dikwasani demitlan
babi-babi mau terus pada ngomongi wong-wong kuwi.

17 Mulané kabéh terus pada nyuwun marang Gusti Yésus supaya lunga
sangka panggonan kono.

18 Kadung Gusti Yésus arep munggah nang prauné, wong sing mauné
dikwasani demit terus marani Dékné, nembung arep melu.

19-20 Nanging ora éntuk. Gusti Yésus ngomong: “Kana kowé mulih waé.
Diomongké marang sedulur-sedulurmu apa sing ditindakké karo Gusti Allah
lan sepira gedéné kabetyikané Dékné marang kowé.” Wongé terus lunga lan
ngabar-ngabarké nang sak bawah Dékapolis bab enggoné Gusti Yésus nulungi
dékné. Wong-wong sing krungu pada nggumun kabéh.

Gusti Yésus nangeké anaké Jairus lan nambani wong wédok sing lara
21Gusti Yésus ngabrah meneh karo praune. Wong pirang- pirangterus pada
nglumpuk marani Dékné. Mulané Dékné terus nang pmgglr mér kono waé.

22 Ora let suwi terus énéng wong mara nang nggone Gusti Yésus. Wong iki
pengarepé smaguk jenengé Jairus. Tekan nggoneé Gusti Yésus Jairus terus
niba nang ngarepé.

23 Dekné nyuwun: “Duh Gusti, anakku wédok lara nemen tenan. Mbok
hayuk nang nggonku ta! Anakku mbok ditumpangi tangan supaya bisa
waras lan urip terus.”

24 Gusti Yésus terus melu Jairus. Wong pirang-pirang pada melu, sampek
pada ngesuk-esuk Gusti Yésus.

25Nang tengahé wong-wong kuwi énéng wong wédok siji sing lara ngetokké
getih. Wis rolas taun suwéné wongé nduwé lara kuwi.

26 Pirang-pirang dokter wis diparani, sampék duwité lan bandané entéek
kabeh, nanging ora bisa mari, malah mundak nemen.

27 Saiki wongé krungu nek Gusti Yésus bisa nambani wong lara, mulané
dekné terus nékat melu nrombol nang mburiné Gusti Yésus.

28 Wongé pretyaya ngéné: “Nek aku bisa ndemek saliné waé, aku mesti

mari.”
Mulané wongé ya terus ndemek saliné Gusti Yésus.

29 Sakwat getihé wongé mampet lan wongé krasa nek larané wis ilang

kabeh.

30 Gusti Yésus uga krasa nek enéng kekuwatan metu sangka awaké. Dékné
terus minger ndelokké wong-wong nang mburiné lan takon: “Sapa sing
ndemek salinku?” _ _ _ _ .

31Murid-muridé semaur: “Gusti, lah sapa sing ngerti! Wong pirang-pirang
kaya ngono pada ngesuk-esuk Kowé, lah kok Kowé takon: ‘Sapa sing ndeméek
salinku? ”

32Nanging Gusti Yésus nyawang wong-wong, nggoleki wongé sing ndemek
saliné.

33Wong wédok mau rumangsa sing ndemek lan dékné saiki wis krasa waras
awaké, mulané terus maju. Karo ndredek sangking wediné, dékné niba nang
ngarepé Gusti Yésus terus ngaku.

34 Gusti Yésus ngomong: “Yu, kowé saiki wis mari, awit kowé pretyaya.
Kana mulih. Mlaku sing apik-apik. Kowé wis mari tenan.”

35 Gusti Yésus durung rampung sing ngomong, kok terus enéng kongkonan
sangka omahé Jairus ngomong nek anaké wis mati. Wongé ngomong ngéné
marang Jairus: “Anakmu wis ninggal. Guruné wis aja dirusuhi!”

36 Gusti Yésus krungu, nanging ora ngrewes omongané wong kuwi mau,
malah ngomong: “Aja wedi Jairus, pretyaya waé!”

37 Wong-wong dipenging meélu nang omahé Jairus. Sing diejéek namung
rasul Pétrus, Yakobus lan Yohanes.

38 Kadung wis tekan omahé, Gusti Yésus krungu wong tangisan pating jlerit.

39Dekné mlebu terus ngomong marang wong-wong: “Keneng apa kok pada
nangis pating jlerit? Botyahé ora mati, namung turu!”

40 Nanging Gusti Yésus malah diguyu. Wong-wong terus dikongkon metu
kabéh. Namung wong tuwané botyahé lan murid telu mau diejek mlebu
nang kamareé.

41 Gusti Yésus terus nyekel tangané botyahé karo ngomong: “Talita kum!”
Neék tyara Jawa: “Tangi wuk!”

42 Sakwat botyahé tangi terus mlaku. (Botyahé umuré rolas taun.) Wong
tuwané botyahé lan murid-muridé mau pada nggumun banget.

43 Gusti Yésus terus ngomong: “Aja sampek wong liya-liyané krungu bab
iki.”

Wong tuwaneé terus dikongkon ngekeki mangan botyahé.

6

Nang panggonané déwé

Gusti Yésus ora diajéni

1Sangka nggoné Jairus Gusti Yésus terus mulih nang kuta panggonané. Iku
kuta Nasaret. Murid-muridé mbarang pada meélu.

2Ing dina sabat Gusti Yésus terus molai mulangi nang sinaguk kono. Wong-
wong sing ngrungokké pada nggumun kabéh. Pada ngomong: “Wong iki
éntuk piwulangan sangka ngendi ya? Kok pinter temen? Kok bisa nindakké
mujijat-mujijat mbarang?

3 Iki lak sing tukang nggawé krosi-méja kaé ta? Anaké Maria, tunggalé
Yakobus, Yoses, Yudas lan Simon. Adik-adiké sing wédok mbarang lak
manggon nang kéné ta?” Wong-wong pada nampik Gusti Yésus.

4Mulané Gusti Yésus ngomong marang wong-wong: “Nabi kuwinang endi-
endi diajéni, kejaba nang panggonané déwé. Seduluré déwé waé ora ngajéni.”

> Mulané Dekné ora bisa nindakké mujijat-mujijat nang kono. Namung
wong lara siji-loro ditumpangi tangan karo Gusti Yésus, terus pada mari.

6 Gusti Yésus déwé ya nggumun, wong-wong kok ora gelem pretyaya.

Gusti Yésus ngongkon murid rolas budal

Gusti Yésus terus budal nang désa-désa nang kiwa-tengené kuta Nasaret
kono, mulangi wong-wong bab pituturé Gusti Allah.

7 Dékné uga manggil murid sing rolas dikongkon budal loro-loro nggelar
kabar kabungahan lan dikeki pangwasa nundungi demit.

8Nanging dipenging nggawa apa-apa, kejaba tekené. Pangan ora, duwit ya
ora.

9Keneng nganggo teklek, nanging ora éntuk nggawa salin dobel.

10 Gusti Yésus terus ngomong: “Nek kowé merdayoh nang omahé sakwijiné
wong, nginepa nang kono waé nganti kowé lunga menéh.

11 Nek nang sakwijiné panggonan wongé ora gelem nampa lan ora gelem
ngrungokké kowé, lungaa waé sangka kono. Nanging lemahé diketokké
sangka sikilmu, supaya pada ngerti nék pada nampik kowé.”

12 Murid rolas mau terus pada budal mituturi wong-wong, kongkon pada
ninggal urip ala lan manut marang Gusti Allah.

13 Demit pirang-pirang pada ditundungi lan okeh wong lara pada ditam-
bani nganggo usapan lenga.

Yohanes Pembaptis dipaténi

14 Gusti Yésus selot suwi selot kesuwur lan nang endi-endi wong-wong pada
krungu bab Dékné, uga ratu Hérodés. Enéng sing ngomong: “Yésus iki ya
Yohanes Pembaptis sing urip menéh, mulané Dékné bisa nindakké mujijat.”

15 Liyané ngomong: “Yésus iki mesti nabi Elia sing urip meneéh.”

Enéng liyané menéh sing ngomong: “Yésus kuwi nabi tunggalé liya-liyané
ing jaman mbiyeén.”

16 Kadung ratu Hérodes krungu, dekné ngomong: “Yésus iki Yohanes sing
wis tak ketok guluné, nanging urip meneh.”

17 Awit mauné Yohanes wis dilebokké nang setrapan karo ratu Hérodes, nu-
ruti jalukané Hérodias. Jalaran Yohanes ajek ngomongi ratuné nek klakuané
kebatyut. Hérodés ngepék Hérodias, bojoné Filipus, kakangé déwé.

18Yohanes ngomong: “Kowé ora keneng ngepék ipému déwé nék bojoné ijik
urip!”

19 Mulané Hérodias ngintyim-intyim Yohanes arep dipaténi, nanging du-
rung bisa, awit ijik dialang-alangi karo ratu Hérodés.

20 Hérodes déwé wedi karo Yohanes, awit ngerti nek Yohanes kuwi wong
bener lan wong sutyi, mulané dekné ya dijaga. Hérodés seneng ngrungokké
Yohanes, senajan tembungé marakké dékné wedi lan bingung.

21 Nanging ing sakwijiné dina Hérodias nemu kelunggaran kanggo maténi
Yohanes, yakuwi, dongé ratu Hérodes tutup taun lan nganakkeé pésta gedé;
wong gedé-gedé, uga para penggedéné militér lan para penggedéné distrik
Galiléa pada teka kabeh.

22 Kadung anaké Hérodias molai njoget, ratuné lan dayoh-dayohé terus
pada seneng tenan karo botyah wédok kuwi. Mulané ratu Hérodes terus
ngomong marang botyahé: “Kowé kepéngin apa Wuk, sak njalukmu tak kéki.

23 Tenan, aku janji marang kowé, senajana kowé njaluk separoné ne-
garaku, bakal tak kekké!”

24 Botyahé terus lunga takon ibuné: “Bu, aku énaké njaluk apa ya?”

Ibuné semaur: “Kana kowé njaluk endasé Yohanes Pembaptis!”

25 Botyahé terus balik menéh nang nggoné ratuné ngomong: “Aku njaluk
endasé Yohanes Pembaptis nang piring!”

26 Ratu Hérodes sedi banget krungu penjalukan kuwi. Nanging dékné ora
bisa apa-apa, awit wis kadung janji. Karomeneh dayohé pada melu nyekséni
janjiné.

27 Mulané deékné terus ngongkon sing tukang jaga kono ngetok guluné
Yohanes lan kongkon nggawakké mbrono. Wongé terus budal lan nang
setrapan kono dékné ngetok guluné Yohanes.

28 Endasé terus digawa nang piring dikekké botyahé. Botyahé terus
masrahké endasé marang ibuné.

29 Murid-muridé Yohanes krungu nek dekné wis ninggal, mulané terus
pada njikuk layoné dikubur.

Rangsuman pangan sing nggumunké

30 Para rasul wis pada balik menéh nang nggoné Gusti Yésus. Nang kono
pada nyritakké bab sembarang sing ditindakké lan diwulangké.

31 Gusti Yésus terus ngomong: “Hayuk pada nggolék panggonan sing sepi
kanggo léren sedilut.” Awit wong okeéh pada teka-lunga sampék Gusti Yésus
lan murid-muridé ora kober mangan.

32 Mulané terus ninggal wong-wong lunga karo prauné nggolek pangg-
onan sepi.

33Nanging wong okéh weruh lungané lan niténi parané Gusti Yésus. Sangka
kuta-kuta wong-wong pada budal mlaku ndisiki.

34Kadung Gusti Yésus medun sangka prauné, Dekné weruh wong okéh wis
nang kono. Dékné terus melas banget, awit wong-wong kuwi kaya wedus
sing ora enéng sing ngengon. Mulané Gusti Yésus terus mulangi wong-wong
bab werna-werna prekara.

35Dongé wis soré murid-muridé ngomong marang Gusti Yésus: “Saiki wis
soré lan nang panggonan kéné ora énéng apa-apa.

36 Mbok wong-wong dikongkon lunga béen pada nggolek mangan déwé-
déwé nang désa-désa.”

37 Nanging Gusti Yésus semaur: “Kowé sing kudu ngekéki mangan wong-
wong.”

Murid-muridé ngomong: “Lah kuwi pirang duwit waé?”

38 Gusti Yésus terus takon: “Kana didelok énéng roti pira!”

Kadung wis niliki terus ngomong: “Eneng roti lima lan iwak loro!”

39 Gusti Yésus terus ngongkon murid-muridé nata wong-wong, bén pada
njagong nang suketan, sakkrompol-sakkrompol.

40 Wong-wong terus pada njagong; eneng krompolan sing wongé satus,
énéng sing seket.

41 Gusti Yésus terus njikuk roti lima lan iwak loro mau. Dékné nyawang
nduwur karo ndonga. Sakwisé kuwi rotiné terus dityuwil-tyuwil lan dikekké
marang murid-muridé kongkon ngedum marang wong-wong. Iwak loro
mau uga dityuwil-tyuwil terus diedum-edumké.

42Wong kabeh pada mangan sampek warek.

43 Turahané roti lan iwak sing ora kepangan dilumpukké énéng rolas
ténggok.

44Sing mangan énéng wong limang éwu, kuwi namung wong lanangé.

Gusti Yésus mlaku nang mér

45 Sakwisé iku Gusti Yésus terus ngongkon murid-muridé numpak prauné
ndisik nang désa Bétsaida, nang abrahan. Wong-wong liyané terus disuwun
kongkon mulih.

46 Kadung wis pisah karo murid-muridé, Gusti Yésus terus munggah gu-
nung arep ndonga.

47 Dongé surup prauné wis nang tengah-tengah, nanging Gusti Yésus ijik
nang daratan déwé.

48 Gusti Yésus weruh nék murid-muridé kangélan tenan sing ndayung, awit
tatapan angin. Kira-kira jam telu tekané jam nenem ésuk Gusti Yésus terus
nusul, mlaku nang mér. Kétoké Dekné mlaku terus, kaya arep ngliwati
prauné.

49 Kadung murid-muridé weruh Gusti Yésus mlaku nang banyu terus pada
njerit. Ndarani weruh mokmedi.

50 Kabeh weruh Dékné terus pada wedi.

Mulané Gusti Yésus ngomong: “Aja pada kaget! Iki Aku! Wis aja pada wedi
menéh!”

51 Gusti Yésus terus melu numpak prauné lan anginé terus mandek.
52Murid-muridé durung pada niténi kwasané Gusti Yésus, senajana weruh
Dekné ngekeki mangan wong limang éwu.

Wong lara pada mari menéh

53 Gusti Yésuslan murid-muridé terus ngabrah mér tekan bawah Genésarét.
Nang kono terus medun sangka prauné.

>4 Wong-wong pada niténi nek kuwi Gusti Yésus.

5 Sakwat liya-liyané sak désa terus diomongi kabéh. Sing lara terus
digotongi sak 1émeké.

56 Endi waé sing ditekani Gusti Yésus, kebonan, désa apa kuta, wong-wong
mesti pada teka nggawa sing lara, terus diglétakké nang lataré pasar. Wong-
wong pada nyuwun marang Gusti Yésus nglilani sing lara ndemek saliné
Dekné, senajan namung gombyoké. Sing ndemeék terus pada mari.

7

Bab pernatan gawéané manungsa

1Ing sakwijiné dina eneng wong Farisi lan guru Kitab sak krompol sangka
Yérusalém teka nang nggoné Gusti Yésus.

2Wong-wong iki weruh nek murid-muridé Gusti Yésus éneng sing mangan
tanpa wisuh tangané ndisik.

3 Para Farisi lan sasaté wong Ju kabéh lumrahé wisuh ndisik nek arep
mangan, manut pernatané mbah-mbahané mbiyén.

4Kaya nek tekan pasar mbarang, mesti wisuh ndisik sakdurungé mangan
apa-apa. Lan ijik énéng pernatan pirang-pirang menéh sing kudu dilakoni,
kaya ngumbah mangkok, tyangkir lan kendil.

5 Mulané para Farisi lan guru-guru Kitab mau pada maido Gusti
Yésus ngéné: “Keneng apa kok murid-muridmu ora pada nurut pernatan
tinggalané mbah-mbahané awaké déwé? Kok pada mangan tanpa wisuh
ndisik?”

6 Gusti Yésus semaur: “Kowé kuwi namung kétok apik njabané. Pantyen
tyotyok banget sing diomong karo nabi Yésaya mbiyen bab kowé kuwi, sing
uniné ngéné:

‘Tembungé Gusti Allah: Bangsa iki enggoné memuji Aku namung karo
lambéné, nanging atiné adoh sangka Aku!’

7 ‘Enggoné nyembah marang Aku ora énéng gunané, awit pada mu-
langi wong-wong kongkon nglakoni pernatan-pernatan gawéané ma-
nungsa.’

8“Kowé namung nurut pernatané manungsa, weté Gusti Allah malah pada
mbok singkirké.

9 “Pantyén pinter nggonmu pada nyingkiri weté Gusti Allah, supaya bisa
neruské karepmu déwe.

10 Nabi Moses lak wis tau ngomong ngéné ta: ‘Ngajénana marang wong
tuwamu. Sapa ngolok-olok bapa-biyungé kudu dipaténi’

11-12 Nanging kowé malah pada mulangi ngéné: Urunan sing arep mbok
kékké marang wong tuwamu kenéng dikekké marang Gusti Allah. Dadiné
kowé ora usah ngekeki marang wong tuwamu meneh.

13Dadiné weté Gusti Allah mbok singkirké, kowé malah pada nganggokké
pernatanmu déwé. Lan ijik énéng liya-liyané meneh bab kaya ngono kuwi
sing mbok lakoni!”

Barang sing marakké ala

14-15 Gusti Yésus terus nyeluk wong-wong kabeh dipituturi ngéné: “Tem-
bungku iki dirungokké, supaya kabeh bisa dunung sing apik. Barang sing
mlebu nang wetengé manungsa kuwi ora bisa marakké ala, nanging barang
sing metu sangka pikirané, iku sing marakké manungsa nglakoni ala. (

16 Mulané, dirungokké sing apik, kowé sing nduwé kuping.”)

17Wong-wong terus ditinggal, Dekné terus mlebu omah. Nang njero omah
kono murid-muridé takon marang Gusti Yésus bab sing diwulangké mau,
awit ora pada dunung.

18-19 Gusti Yésus semaur: “Mosok kowé mbarang ora dunung. Apa kowé
ora ngerti nék barang sing dipangan kuwi ora mlebu atiné, nanging mlebu
wetengé manungsa terus metu meneh. Mulané panganan kuwi ora bisa
marakké manungsa ala.” (Nang kéné Dekné ndunungké nék panganan apa
waé keneng dipangan.)

20 Gusti Yésus terus ngomong meneh: “Sing marakké manungsa nglakoni
ala kuwi barang sing metu sangka atiné, yakuwi pikirané.

21-22 Kayadéné laku bédang, nyenyolong, memateni, ngrusui bojoné liyané,
murka, srakah, sak wernané penggawé ala, memeérén, memisuh, sombong

lan sembrana.” ) L o ]
23 Kuwi kabéh metuné sangka pikirané manungsa. Kuwi sing marakké

manungsa ala.
Pengandelé wong wédok

sangka Siro-Fenisia

24 Sangka panggonan kono Gusti Yésus terus lunga nang bawah Sidon lan
Tirus. Nang kono Dékné terus mlebu nang sakwijiné omah, supaya ora eneng
wong ngerti nek Dekné teka. Nanging wong-wong meksa ngerti.

25-26 Ora let suwi terus éneng wong weédok teka. Wongé krungu bab Gusti
Yésus. Wong iki nduwé anak wédok sing kelebon demit. Wongé niba nang
ngarepé Gusti Yésus lan nyuwun supaya ngetokké demit sing ngwasani
anaké. Nanging wong wedok iki dudu wong Ju, dékné wong lairan Fenisia
nang negara Siro.

27 Mulané Gusti Yésus ngomong ngéné: “Ah, mbok bén anak-anaké déwé
pada warek ndisik. Ora lumrah nek pangané anak-anak dikekké asu!”

28 Nanging wong wédoké semaur: “Bener Gusti, nanging asuné lak éntuk
rébelané anak-anak ta?”

29 Gusti Yésus terus ngomong: “Wis, kana mulih. Anakmu wis mari. Sangka
tembungmu kuwi Aku ngerti nek kowé pretyaya marang Aku!”

30 Wongé terus mulih. Tekan omah nemu anaké ngglétak anteng nang
ambeén. Demité wis lunga.

Gusti nambani wong budek-bisu

31 Gusti Yésus lunga sangka bawah Tirus budal nang bawah mér Galiléa.
Nanging mlakuné ngliwati kuta Sidon lan bawah Dékapolis.

32Nang Galiléa kono énéng wong sing budek lan bisu digawa nang nggoné
Dekné. Wong-wong nyuwun marang Gusti Yésus supaya numpangi tangan
marang wong lara iki.

33Wong budek-bisu iki terus didewekké karo Gusti Yésus, adoh karo wong-
wong liyané. Kupingé wongé kabeh loro terus didulek. Sakwisé ngono Gusti
Yésus terus idu lan ndemek ilaté wongeé.

34Dekné terus nyawang nduwur karo ngetyulké ambekan, terus ngomong
marang wongé: “Efata!l” Tegesé: “Mengaa!”

35 Kupingé wongé terus bisa krungu lan ilaté malih lemes, terus bisa
omong-omongan kaya sak lumrahé.

36 Gusti Yésus menging wong-wong ngabar-ngabarké lelakon mau, nang-
ing wong-wong malah pada ndadi sing ngomong-omongi liya-liyané.

37 Kabéh pada nggumun banget lan ngomong: “Wah, jan nyata tenan.
Deékné bisa sembarang. Sing budek bisa krungu lan sing bisu bisa ngomong.”

8

Rangsuman sing nggumunké

1 Ora let suwi wong-wong pada ngumpul menéh ngrungokké piwulangé
Gusti Yésus. Nanging nang kono ora énéng panganan apa-apa. Mulané Gusti
Yésus terus nyeluk murid-muridé ngomong:

2 “Aku melas marang wong-wong! Wis telung dina suwéné wong-wong
pada meélu Aku lan saiki sing dipangan wis enték.

3 Mengko néek sakdurungé mangan wis tak kongkon mulih, menawa bisa
ambruk nang dalan. Lah katik énéng sing omahé adoh pisan.”

4Murid-muridé terus semaur: “Lah awaké déwé sing arep ngekeki mangan
wong semono okehé gek kepriyé? Nang panggonan kéné ora énéng panganan
apa-apal!”

5 Gusti Yésus takon: “Kowé nduwé roti pira?”

Muridé semaur: “Eneng pitu!”

6 Wong-wong terus dikongkon njagong kabeh. Gusti Yésus terus njikuk roti
pitu mau. Sakwisé didongakké terus dityuwil-tyuwil dikekké murid-muridé
kongkon ngedum marang wong-wong. Wong-wong terus pada diedumi.

7Enéng sing nduwé iwak mbarang. Iwaké terus didongakké terus kongkon
ngedum uga.

8Wong kabéh mangan sampék warek. Turahané dilumpukké énéng pitung
ténggok.

9Sing melu mangan kira-kira énéng wong patang éwu.

10 Gusti Yésus lan murid-muridé terus numpak prau budal nang bawah
Dalmanutah.

Wong Farisi kepéngin weruh tanda
11 Eneng wong Farisi pada marani Gusti Yésus terus bantah-bantahan karo
Dekné. Wong Farisi mau arep ngeneng Gusti Yésus lan pada njaluk tandané
nek Gusti Allah sing ngekeki pangwasa marang Dékné.
12 Gusti Yésus terus sambat ing ati lan ngomong: “Kenéng apa wong-wong
iki kok pada kepéngin weruh tanda? Ora, ora bakal tak keki tanda!”
13 Wong-wong mau terus ditinggal. Dekné terus ngabrah karo prauné.

Gusti Yésus nyenéni murid-muridé

14 Nang prauné namung énéng roti siji, awit murid-muridé lali nggawa
liyané.

15 Kadung prauné wis mlaku, Gusti Yésus mulangi murid-muridé
ngomong: “Kowé kudu sing ati-ati tenan karo raginé wong Farisi lan raginé
Hérodes.” (Gusti Yésus sakjané ngomong: “Sing ati-ati karo piwulangé para
Farisi lan piwulangé Hérodés.”)

16 Murid-muridé ora dunung apa tegesé sing diomong karo Gusti Yésus,
mulané pada takon marang sakpada-pada: “Gusti kuwi sakjané ngomongké
bab apa ya? Mestiné waé ya sangking awaké déwé ora sangu roti, mulané
Gusti ngomong ngono!”

17 Gusti Yésus ngerti sing dirembuk murid-muridé. Dekné terus ngomong:
“Kowé kok pada ramé ngomongké bab roti. Mosok kowé durung pada niteni
lan durung dunung? Kowé kok angel banget!

18 Mosok kowé nduwé mripat, nanging ora bisa weruh. Lan kupingmu
kuwi kanggo ngapa kok ora pada krungu? Apa ora énéng sing kélingan?

19 Dongé Aku nyuwil-nyuwil roti lima kanggo ngekéeki mangan wong
limang ewu kaé, pirang ténggok sing turah? Wis lali?”

Muridé pada semaur: “Rolas ténggok!”

20“Lan liyané dina menéh, dongé Aku ngekeéki mangan wong patang ewu
karo roti pitu, pirang ténggok sing turah?”

Muridé semaur: “Pitung ténggok!”

21 Gusti Yésus terus ngomong: “Lah kowé kok durung dunung nek keku-
rangan roti kuwi ora kenéeng ndadékké bingung lan répot. Mulané, sing tak
omong mau prekara liyané.”

Wong lamur bisa weruh menéh

22 Saiki pada tekan désa Bétsaida. Nang kono énéng wong lamur digawa
nang nggoné Gusti Yésus. Sing nggawa pada nyuwun marang Dekné ndemeék
wong sing lamur.

23 Gusti Yésus terus nyekel tangané wongé sing lamur terus digawa metu
nang njabané désa. Nang kono mripaté terus diidoni. Wongé ditumpangi
tangan lan ditakoni: “Kowé weruh apa?”

24Wongé terus ndengongok lan semaur: “Aku weruh wong-wong, nanging
kétoké kaya wit-witan mlaku.”

25 Mripaté terus didemek sepisan meneh. Saiki terus mari lan wongé bisa

weruh mat.
26 Wongé terus dikongkon mulih lan dipenging balik menéh nang désané.

Pengakoné rasul Pétrus

27 Gusti Yésus lan murid-muridé budal nang désa-désa nang sak kiwa-
tengené kuta Sésaréa Filipi. Dongé pada mlaku Dékné takon marang murid-
muridé: “Wong-wong ngarani Aku iki sapa?”

28 Muridé pada semaur: “Wah, wis werna-werna! Enéng sing ngomong nek
Kowé kuwi Yohanes Pembaptis. Liyané ngarani Kowé kuwinabi Elia. Eneng
meneh sing ngomong nék Kowé kuwi sakwijiné nabijaman mbiyen sing saiki
teka meneh.”

29 Gusti Yésus terus takon: “Lah kowé kepriyé? Aku iki sapa?”

Rasul Pétrus semaur: “Kowe kuwi Kristus!” . L
30 Sakwisé krungu kuwi Gusti Yésus menging murid-muridé ngabar-

ngabarké nek Dekné kuwi Kristus.

Gusti Yésus ngomongké bab sangsara lan patiné

31 Gusti Yésus terus molai ndunung-ndunungké marang murid-muridé nek
Dékné kuwi Anaké Manungsa sing bakal nglakoni sangsara okeh. Deékné
bakal disepélekké karo para pinituwa, para pengarepé imam lan guru-guru
Kitab. Dékné bakal dipaténi, nanging bakal tangi meneh ing telung dinané.

32 Gusti Yésus sing ngomongké bab kuwi ya blaka waé. Krungu kuwi
mau rasul Pétrus terus ngomong marang Gusti Yésus, nanging tanpa liyané
krungu: “Gusti, mbok aja ngomong kaya ngono!”

33 Nanging Gusti Yésus malah minger ndelokké murid-murid liyané terus
nyeneni rasul Pétrus: “Lungaa sangka ngarepku Sétan, awit kowé ora manut
kekarepané Gusti Allah, nanging manut pikirané manungsa.”

Murid sing sejati

34 Gusti Yésus terus nyeluk wong-wong sing nang kono lan murid-muridé
mbarang diomongi ngéné: “Sapa sing kepéngin dadi muridku kudu saguh
ninggal kekarepané déwé, manggul pentengané lan melu Aku.

35 Awit sapa sing éman uripé, yakuwi sing bakal kélangan. Nanging sapa
sing nglabuhi Aku lan kabar kabungahan tekan pati, wong kuwi nyawané

bakal slamet slawas-lawase. . . o
36 Lan meneh, senajana sembarang sing mbok golekilan mbok senengibisa

keturutan kabeh, apa gunané, nék kowé kélangan nyawamu?
37 Apa ing donya kéné sing keneng dadi ijolé nyawamu? Lak ora enéng ta?
38 Mulané, sapa sing isin ngakoni Aku lan piwulangku ing jaman sing
kebek ala iki, mbésuk neék Anaké Manungsa teka, bareng karo mulékat-
mulékat sing sutyi nganggo kamulyané Bapaké, Dékné ya ora bakal ngaku nek
kenal wong kuwi.”

9

1 Gusti Yésus terus ngomong menéh: “Mbok dititéni ta! Nang tengahé
wong-wong sing nang kéné iki enéng sing bakal ora mati, sakdurungé weruh
Kratoné Gusti Allah teka nganggo pangwasa.”

Gusti Yésus karo nabi Moses

lan nabi Elia o _ o . ]
2 Nem dina sakwisé kuwi Gusti Yésus ngejék rasul Pétrus, Yohanes lan

Yakobus munggah nang gunung duwur. Kejaba wong papat iki ora énéng
wong liyané meneh. Nang kono Gusti Yésus terus malih. Murid-muridé pada

weruh kabeh. _ . _ _
3 Saliné Gusti Yésus malih putih sumeblak, jan puti tenan.

4Rasul Pétrus, Yohanes lan Yakobus terus weruh nabi Moses lan nabi Elia
omong-omongan karo Gusti Yésus.

5 Rasul Pétrus terus ngomong marang Gusti Yésus: “Gusti, kok ndilalah
temen awaké déwé nang kéné. Apiké awaké déwé nggawé gubuk telu waé,
siji kanggo Kowé, siji kanggo nabi Moses lan siji menéh kanggo nabi Elia.”

6 Rasul Pétrus ngomong ngono kuwi, awit ora ngerti kudu ngomong apa,
sangking kageté.

7Terus éneng méga teka, ayang-ayangé nutupi wong-wong. Sangka méga
mau terus énéng swara ngomong: “Iki Anakku sing tak trésnani. Dekné kudu
mbok gugu.”

8 Kadung para rasul noléh kiwa-tengen wis ora weruh sapa-sapa meneh,
namung Gusti Yésus déwé.

Pitakonan bab tekané nabi Elia o .
9Dongé pada mlaku medun gunung, Gusti Yésus ngomong marang murid-

muridé: “Sembarang sing kowé weruh mau aja diomongké sapa-sapa
ndisik. Mbésuk nek Anaké Manungsa wis tangi sangka pati kowé keneng
ngomongké.”

10 Pantyén murid telu kuwi ya ora ngomong karo sapa-sapa, nanging bab
“tangi sangka pati” sing dirembuk karo Gusti Yésus kuwi wong telu mau ora
pada dunung. Pada kepéngin ngerti apa tegesé.

11 Mulané terus takon marang Gusti Yésus: “Lah kenéng apa guru-guru
Kitab kok ngomong nék nabi Elia kudu teka ndisik?”

12 Gusti Yésus semaur: “Pantyén, guru-guru Kitab kuwi bener. Nabi Elia
kudu teka ngélingké wong-wong menéh bab dalané Gusti Allah. Nanging bab
Anaké Manungsa ketulis nek Dekné bakal nglakoni sangsara okeh lan bakal
disepéléekké.

13Mulané Aku ngomong nék eneng nabi kaya nabi Elia wis teka, kaya sing
ketulis nang Kitab. Nanging déekné digawé sak gelemé, tyotyok karo sing wis
ketulis nang Kitab Sutyi.”

Gusti Yésus nambani botyah

sing kelebon demit

14 Dongé Gusti Yésus karo murid telu mau wis balik meneéh, terus
pada weruh murid-murid liyané ijik eéngkel-engkelan karo guru-guru Kitab,
sampék dirubung wong okeh.

15 Kadung weruh Gusti Yésus terus sakwat pada bungah kabeh, terus
maranilan mbagékké Dékné.

16 Gusti Yésus terus takon marang murid-muridé: “Apa sing mbok rembuk
karo guru-guru kuwi?”

17 Terus enéng wong sing semaur: “Gusti, aku arep nggawa anakku nang
nggonmu. Botyah iki kelebon demit malih bisu.

18 Nek kumat botyah iki niba-niba nang lemah. Tyangkemé metu umpluké
lan botyahé terus kerot-kerot untu lan awaké terus kaku. Mulané aku njaluk
tulung marang murid-muridmu kuwi kongkon ngetokké demité, nanging
ora bisa.”

19 Gusti Yésus terus ngomong: “Keneng apa kowé kok ora nduwé pengan-
del? Sepira meneh suwéné Aku ijik kudu nang tengahmu lan sepira menéeh
suwéné Aku ijik kongkon nyabari kowé? Digawa mbréné botyahé!”

20 Botyahé terus digawa nang nggoné Gusti Yésus.

Kadung demité weruh Gusti Yésus, botyahé terus metyityil-metyityil niba
nang lemah terus nggulung-nggulung tyangkemé metu umpluké.

21 Gusti Yésus terus takon marang bapaké: “Botyah iki wiwit kapan lara?”

22 Bapaké semaur: “Wis wiwit tyilik! Lan wis ping okeh demité
njongkrokké botyahé nang geni apa nang mbanyu bén mati. Mulané aku
nyuwun, nek Kowé bisa, mbok melas, aku ditulungi!”

23 Gusti Yésus ngomong: “Nek Aku bisa? Sembarang bisa nek kowé
pretyayal”

24Bapaké botyahé terus ngomong: “Aku pretyaya, Gusti! Nanging pengan-
delku kurang. Aku mbok diréwangi pretyaya!”

25 Gusti Yésus weruh nek wong-wong sing ngrubung mau tambah okeh,
mulané demité terus ditundung. Gusti Yésus ngomong: “Demit sing marakké
botyah iki budek lan bisu, metua lan aja pisan-pisan balik meneh!”

26 Demité terus metu karo njerit-njerit lan botyahé ngetyetyeng-

ngetyetyeng terus niba kaya wong mati. Wong-wong mikiré botyahé mati
tenan.
27 Gusti Yésus terus nyekel tangané botyahé ditangekké. Botyahé terus

ngadek.

28 Kadung Gusti Yésus wis mlebu nang omah murid-muridé terus takon:
“Gusti, kenéng apa awaké déwé kok ora bisa ngetokké demité?”

29 Gusti Yésus semaur: “Demit kaya ngono kuwi lungané namung karo
pandonga!”

Gusti Yésus ngomong kaping pindoné nék Dékné bakal dipateéni
30 Gusti Yésus lan murid-muridé lunga sangka panggonan kono terus pada
mlaku terus ngliwati Galiléa. Gusti Yésus ora gelem nek wong-wong sampéek
ngerti nek Dékné liwat kono, awit Dékné ijik mulangi murid-muridé.

31 Gusti Yésus ngomong ngéné: “Anaké Manungsa bakal dielungké marang
wong-wong sing bakal maténi Dékné. Nanging ing telung dinané Dékné bakal
tangi meneh sangka pati.”

32 Murid-muridé sakjané ora dunung sing diomong karo Gusti Yésus,
nanging ora eénéng sing wani takon apa-apa.

Piwulang bab sapa sing gedé déwé

33 Gusti Yésus lan murid-muridé teka nang kuta Kapérnakum. Kadung wis
nang omah Gusti Yésus takon: “Nang dalan mau kowé pada ngomongké apa
ta?”

34 Murid-muridé ora éneng sing wani semaur apa-apa, awit nang dalan
mau pada éngkel-engkelan ngomongké bab sapa sing gedé déwé.

35 Gusti Yésus terus njagong, murid rolas mau dityeluk kabeh terus diwu-
langi ngéné: “Wong sing kepéngin diajéni lan dianggep gedé kuwi wong sing
gelem ngalah lan gelem ngladeéni liyané!”

36 Gusti Yésus terus nyekel botyah tyilik didekék nang tengahé murid-
muridé. Dekné ngrangkul botyahé karo ngomong:

37 “Wong sing nampani botyah kaya ngéné iki ing jenengku, wong kuwi
nampani Aku. Lan meneh, wong sing nampani Aku kuwi ora namung
nampani Aku déwé, ora, nanging uga nampani sing ngongkon Aku.”

Bab kantya lan mungsuh

38 Rasul Yohanes ngomong marang Gusti Yésus: “Gusti, awaké déwé weruh
énéng wong ngetokké demit nganggo jenengmu. Nanging wong iku dudu
tunggalé awakeé déwé, mulané awaké déwé ya menging wonge.”

39 Nanging Gusti Yésus semaur: “Aja, wongé aja mbok penging. Awit ora
énéng wong sing saiki nganggokké jenengku kanggo nindakké mujijat terus
sésuké wongeé ngelek-elekké Aku.

40 Awit sapa sing ora nglawan awaké déwé mesti ya ngrujuki awaké déwé.

41 Tenan, ngandela ta! Sapa sing ngekéki ngombé marang kowé jalaran
wongé ngerti nek kowé kuwi muridé Kristus, wong kuwi mesti bakal éntuk
upahé sangka Gusti Allah.”

Bab marakké liyané nglakoni ala

42 Gusti Yésus terus ngomong ngéné: “Sapa sing marakké wong sing enom
ing pengandel ninggal dalanku, wong kuwi luwung dibanduli watu gilingan
waé guluné, terus dityemplungké nang segara.

43 Nek tanganmu marakké kowé nglakoni ala, diketok waé. Luwung kowé
mlebu urip langgeng karo tangan siji, tenimbang tanganmu genep loro,
nanging kowé mlebu nang neraka, nang geni sing ora bisa mati. (

44 Nang neraka uleré ora matilan geniné murup terus.)

45 Nek sikilmu marakké kowé mlaku nang dalan ala, diketok waé. Luwung
kowé mlebu urip langgeng karo sikil siji, tenimbang sikilé genep loro,
nanging dibuwang nang neraka. (

46 Nang neraka uleré ora mati lan geniné murup terus.)

47 Nék mripatmu marakké kowé nglakoni ala, dityepol waé. Luwung
mlebu Kratoné Gusti Allah karo mripat siji, tenimbang mripatmu genep loro,
nanging dityemplungké nang neraka.

48 Nang neraka kuwi kowé bakal ngalami sangsara gedé slawasé.

49 “Saben wong kudu dijajal pengandelé supaya ora luntur. Kuwi kenéng
dipadakké karo nek nguyahi kaé, supaya awet.

50 “Uyah kuwi kanggo gawé tenan. Nanging nek uyahé ilang asiné, ora
énéng apa-apa meneh sing kenéng dienggo ngasinké?

“Mulané, kowé kuwikudu kaya wong sing wis diuyahi. Pada urip bebaren-
gan sing rukun.”

10

Bab pegatan

1 Gusti Yésus lunga sangka panggonan kono terus budal nang Yudéa, terus
ngabrah laut Yordan. Wong pirang-pirang pada nglumpuk ngrubung Dékné,
mulané kaya lumrahé, wong-wong terus diwulangi bab Gusti Allah.

2 Terus enéng wong Farisi pada teka arep ngeneng Gusti Yésus nganggo
pitakonan. Wong Farisi mau takon ngéné: “Apa wong lanang éntuk megat
bojoné?”

3 Gusti Yésus semaur: “Lah weté nabi Moses mulangi kepriyé?”

4 “Entuk, janji wong lanangé gelem nulis layang pegat terus dikekké sing

wédok.”
5> Gusti Yésus terus ngomong: “Nabi Moses nggawé pernatan ngono kuwi

jalaran sangka wangkoté atimu.
6 Nanging kawit mbiyené Gusti Allah nggawé wong lanang lan wong

wédok.
7Mulané wong lanang kuwi bakal ninggal bapa-biyungé lan dadi siji karo

bojoné.
8 Ora wong loro meneh, nanging wong loro kuwi wis dadi siji.
9 Dadiné, apa sing wis digatukké karo Gusti Allah, manungsa ora kenéng

misah.”
10Dongé wis nang omah meneh, murid-muridé terus takon marang Gusti

Yésus bab pegatan mau.

11 Gusti Yésus mulangi ngéné: “Nek wong lanang megat sing wédok terus
ngepéek wong wédok liyané, wong lanang kuwi laku bédang.

12 Uga nek wong wédok megat sing lanang terus ngepek wong lanang
liyané, wong wédok kuwi ya pada waé laku bédang.”

Gusti Yésus mberkahi botyah-botyah

13Wong-wong pada nggawa anaké nang nggoné Gusti Yésus supaya didon-
gakké lan diberkahi. Nanging murid-muridé pada nyenéeni wong-wong kuwi
dipenging ngrusui Gusti Yésus.

14 Kadung Gusti Yésus weruh, dekné terus jéngkél. Mulané Déekné nyeneéni
murid-muridé ngéné: “Mbok bén! Botyah-botyah aja dialang-alangi. Ben
pada mbréné nang nggonku. Awit Kratoné Gusti Allah namung kanggo wong
sing atiné kaya botyah-botyah iki.

15 Pantyen tenan, sapa sing ora nampa Kratoné Gusti Allah kaya botyah-
botyah iki ora bakal bisa ngleboni kraton iki.”

16 Botyah-botyah terus dirangkuli, terus ditumpangi tangan lan diberkahi
siji-siji.

Wong enom sing sugih

17Dongé Gusti Yésus arep budal meneh terus enéng wong mblayu marani
Dekné. Wongé sujut nang ngarepé Gusti Yésus terus takon: “Guru, pantyen
Kowé betyik tenan. Bisané éntuk urip langgeng aku kudu nglakoni apa?”

18 Gusti Yésus semaur: “Kowé kok ngarani Aku betyik? Gusti Allah déwé
sing betyik, ora énéng liyané!

19 Kowé wis ngerti wet-weté ta? Aja maténi wong, aja ngrusui bojoné
liyané, aja nyolong, aja goroh, aja ngapusi wong lan ngajénana marang bapa-
biyungmu.”

20 Wongé semaur: “Guru, kawit tyilik aku wis nurut wet-wet kabéh kuwi.”

21 Gusti Yésus nyawang wonge terus krasa trésna marang dekné, mulané
terus ngomong: “Barang siji sing durung mbok lakoni: kana mulih, apa
nduwému diedolkabeh. Sepira payune dikekké marang wongsing ora nduwe
supaya kowé bisa nduwé banda nang swarga. Nek kuwi wis mbok lakoni

kowe terus mbrénéa melu Aku!” . o
22 Wongé krungu Gusti Yésus ngomong ngono kuwi terus amleng. Dékné

lunga karo sedi, awit dekné sugih tenan.

23 Gusti Yésus terus nyawang murid-muridé ngomong: “Pantyeén angel
tenan kanggo wong sugih mlebu Kratoné Gusti Allah.”

24 Murid-muridé kaget krungu tembung kuwi. Mulané Gusti Yésus terus
ngomong: “Anak-anak, pantyen angel banget mlebu Kratoné Gusti Allah.

25 Luwih gampang unta mlebu bolongan dom, tenimbang wong sugih

mlebu Kratoné Gusti Allah.” _ _
26 Murid-muridé saiki ora dunung blas, mulané takon: “Gusti,lah sapa sing

bisa slamet?” ] _ L . .
27 Gusti Yésus ndelokké murid-muridé terus semaur: “Pantyén, angel

banget kanggo manungsa, nanging ora angel kanggo Gusti Allah. Kanggo
Gusti Allah sembarang bisa klakon.”

Upahé wong sing nurut Gusti Yésus
28 Rasul Pétrus terus ngomong: “Gusti, awaké déwé wis ninggal sembarang

'?’

terus melu Kowe! . o . o .
29 Gusti Yésus semaur: “Dirungokké sing apik omongku iki. Sapa sing

ninggal omah lan keboné, ninggal wong tuwa, sedulur lan anaké jalaran
nglabuhi Aku lan nglabuhi kabar kabungahané Gusti Allah, wong kuwi saiki
mesti nampa sembarang ngungkul-ungkuli mauné.

30 Bakal nampa ping satus, ya omah, sedulur, wong tuwa, anak lan kebon,
senajana karo ngalami kasangsaran. Lan ing tembé bakal nampa urip
langgeng.

31Nanging okeh sing nang ngarep bakalé keéri, malah sing teka keri bakalé
nang ngarep.”

Gusti Yésus mlambangi menéh nék dékné bakal sangsara

32 Saiki Gusti Yésus karo murid-muridé pada mlaku budal nang Yérusalém.
Gusti Yésus mlaku nang ngarep déwé. Murid-muridé durung mari kageté
lan wong-wong liyané sing meélu uga pada wedi. Murid rolas mau terus
dityeluk didéwekké karo Gusti Yésus terus diomongi bab sing bakal dialami
karo Dékné.

33 Gusti Yésus ngomong ngéné: “Dititeni déwé! Saiki awaké déwé arep
nang Yérusalém. Nang kono para pengarepé imam lan para guru Kitab bakal
nyekel Anaké Manungsa. Bakal pada nyalahké Dékné lan masrahké Dékné
marang bangsa liya sing ora kenal marang Gusti Allah kongkon maténi.

34 Wong-wong kuwi bakal pada moyoki, ngidoni lan metyuti Dekné lan
entek-enteké bakal pada mateni Dekné. Nanging ing telung dinané Dekné
bakal tangi sangka pati.”

Bab ngladéni

35 Rasul Yakobus lan Yohanes, kabéh loro anaké Sébédéus, terus maju lan
ngomong marang Gusti Yésus: “Guru, awaké déwé nduwé pitakonan.”

36“Arep takon apa?” Gusti Yésus semaur.

37“Gusti, nek Kowé wis dadi ratu, awaké déwé kepéngin melu njagong kaya
ratu nang sebelahmu, siji nang tengen lan siji nang kiwa.”

38 Gusti Yésus ngomong: “Kowé ora ngerti apa sing mbok jaluk! Apa kowé
gelem nglakoni kasangsaran sing bakal tak alami?”

39“Gelem Gusti!”

Gusti Yésus terus ngomong: “Pantyen, kasangsaran sing bakal tak alami
kowé uga bakal melu ngalami.

40 Nanging bab njagong nang tengen apa kiwaku aku ora nduweni kwasa
ngarani. Iku wis dityawiské karo Gusti Allah kanggo sing dipilih karo Dékné
déwé.”

41 Krungu kuwi murid sing sepuluh terus jéngkél karo rasul Yakobus lan

Yohanes. . . I . Lo .
42 Mulané kabeéh terus dityeluk karo Gusti Yésus, diomongi ngéné: “Kowé

ngerti déwé tyarané wong sing ora pretyaya marang Gusti Allah. Para
penggedé sing kudu nata bangsané malah pada ngwasani lan ngeréh.

43-44 Nanging kowé ora kenéng kaya ngono. Sapa sing kepéngin dadi
pengarep kudu ngladéni liyané lan sapa sing kepéngin dianggep gedé déwé
kudu dadi peladeéné liya-liyané.

45 Awit Anaké Manungsa tekané ya ora njaluk diladeéni, nanging supaya
ngladeni lan masrahké uripé kanggo nebus uripé wong okeh.”

Wong lamur bisa weruh menéh

46 Gusti Yésuslan murid-muridé teka nang kuta Yériko. Kadungbarengkaro
wong pirang-pirang lunga menéh sangka Yériko, eneng wong lamur ngemis
nang pinggir dalan. Wong iki jenengé Bartiméus, anaké Timéus.

47 Bartiméus krungu nek sing liwat nang dalan kono kuwi Gusti Yésus
sangka kuta Nasarét, mulané déekné terus tyeluk-tyeluk: “Yésus, Turunané
ratu Daved, mbok melas marang aku.”

48 Wong-wong terus nyenéni Bartiméus kongkon meneng. Nanging wongé
malah tambah seru sing tyeluk-tyeluk: “Turunané Daved, mbok melas
marang aku!”

49 Gusti Yésus terus mandek lan ngomong: “Wong kuwi dikongkon
mbréné!”

Wong lamur mau terus dityeluk karo wong-wong: “Wis aja wedi, ndang
ngadeka. Gusti nyeluk kowé.”

50 Bartiméus terus mbuwang saliné njaba sing nyrimpet-nyrimpeti terus
gelis-gelis marani Gusti Yésus.

51 Gusti Yésus terus takon: “Aku mbok kongkon ngapa?”

“Aku kepéngin weruh, Gusti!”

52 Gusti Yésus semaur: “Ya wis, kana! Pengandelmu sing nylametké kowé.”

Sakwat Bartiméus bisa weruh terus melu Gusti Yésus.

11

Gusti Yésus mlebu nang Yérusaléem

1'Wong-wong saiki wis tyedek karo Yérusalem, wis tekan désa Betfaké lan
désa Bétani, tyedek karo gunung Olef. Gusti Yésus terus ngongkon murid loro
ngomong:

2“Kana mlebu nang désa sing nang ngarep kaé. Nang kono kowé mengko
bakal nemu kimar enom sing dikentyang. Kimar kuwi durung tau ditumpaki
wong. Diutyuli terus digawa mbréné.

3Nek eneng wong takon apa-apa, ngomong: ‘Gusti sing ngongkon lan Gusti
sing mbutuhké lan bakal ndang dibalekké meneéh. ”

4Murid loro mau terus budal lan pada nemu kimar enom sing dikentyang
nang lawang nang pinggir dalan.

5 Wong-wong sing ngadek nang kono terus takon: “Lah kok mbok utyuli
kimaré, bén ngapa?”

6 Murid loro mau ngomong nek Gusti sing mbutuhké lan bakal dibalékké
menéh, Wong-wong terus ora ngomong apa-apa.

7 Kimaré terus digawa nang nggoné Gusti Yésus terus gegeré dilémeki
klambiné. Gusti Yésus terus numpak kimaré.

8 Wong-wong terus pada nggelar klambiné nang dalan lan liyané pada
nggawa godongan-godongan sangka kebon terus disebar nang dalan.

9Wong-wong sing mlaku nang ngarepé lan mburiné Gusti Yésus terus pada
surak-surak ngomong: “Hosana! Nampaa berkah sing teka ing jenengé

Gusti!
10 Langgenga kratoné ratu Daved, leluhuré awaké déwé. Hosana kanggo

Gusti Allah nang swarga.”

Gusti Yésus misuh wit anjir

11 Tekan Yérusalem Gusti Yésus terus mlebu nang Gréja Gedé, nyawang
sembarang-mbarang nang kono. Dékné terus budal karo murid rolas nang
désa Bétani, awit wis rada surup.

12Esuké, dongé lunga sangka Bétani, Gusti Yésus krasa ngelih.

13 Sangka kadohan Dekné weruh wit anjir sing gembel godongé terus
diparani arep ditiliki énéng wohé apa ora. Kadung tekan wité Gusti Yésus ora
nemu apa-apa blas. Namung énéng godongé, awit durung ungsumé woh.

14 Murid-muridé terus krungu Gusti Yésus ngomong marang wité: “Wiwit
saiki tekan slawasé ora bakal énéng wong sing mangan wohmu meneh!”

Omahé Gusti Allah aja digawé pasar

15 Gusti Yésus lan murid-muridé wis tekan Yérusalem. Nang kono Dékné
arep mlebu nang Gréja Gedé. Nanging nang lataré kono okéh wong sing
dodolan lan liyané sing pada tuku. Mulané wong-wong iki terus diseneni
lan dikongkon lunga kabeh karo Gusti Yésus. Méja-méjané sing tukang ngi-
joli duwit lan dingklik-dingkliké sing tukang adol manuk dara diglémpang-
glémpangké kabeh.

16 Wong-wong sing pada teka nggawa dagangané diendek, ora éntuk liwat
lataré gréja meneh.

17 Gusti Yésus ngomong: “Nang Kitab lak wis ketulis ta! Gusti Allah
déwé ngomong ngéné: ‘Omahku iki papan pandonga kanggo kabéh bangsa.’
Nanging kéné saiki mbok dadékké delikané maling.”

18 Para pengarepé imam lan guru Kitab krungu sing diomong karo Gusti
Yésus terus pada wedi, awit wong-wong liyané kabeh seneng ngrungokkeé
piwulangé Gusti Yésus. Mulané para imam lan guru Kitab mau pada mikir
lan nggoléek akal arep maténi Gusti Yésus.

19 Kadung wis surup Gusti Yésus lan murid-muridé terus lunga sangka
Yérusalém.

Bab pengandel

20 Esuké, dongé liwat meneh, terus pada weruh nek wité malih garing
kabeh sak oyot-oyoté.

21Rasul Pétrus kélingan nek Gusti Yésus misuh wité, mulané terus ngomong:
“Gusti, delokké iku, wité sing mbok pisuh wingi malih garing.”

22 Gusti Yésus terus semaur: “Pada ngandela marang Gusti Allah.

23 Tenan, ngandela ta! Nek kowé mréntah gunungan iki ngomong: ‘Mum-
bula lan nibaa nang segara,” mesti ya bakal klakon tenan, anggeré kowé
blas ora mangu-mangu, nanging pretyaya nek apa sing mbok omong bakal
klakon tenan.

24Mulané Aku ngomong: apa sing mbok jaluk ing pandonga, ngandela nek
kowé wis nampa kuwi, tenan, mesti bakal keturutan.

25 Lan meneh, nek kowé ndonga, sapa waé sing nduwé salah karo kowé
dingapura. Dadiné Gusti Allah nang swarga ya bakal ngapura salahmu. (

26 Nanging nek kowé ora gelem ngapura liyané, Gusti Allah nang swarga
ya ora bakal ngapura kowe.”)

Pitakonan bab pangwasané

Gusti Yésus

27 Gusti Yésus lan murid-muridé pada teka nang Yérusalem menéh. Dongé
Deékné ijik mlaku-mlaku nang lataré Gréja Gedé terus para pengarepé imam,
para guru Kitab lan para penuntuné wong Ju marani Dékné.

28 Wong-wong iki takon marang Gusti Yésus: “Sapa sing ngekeki pangwasa
marang Kowé kok wani nindakké kaya ngono?”

29 Gusti Yésus semaur: “Alon ndisik, sakdurungé Aku semaur, Aku nduweni
pitakonan ndisik marang kowé. Nek kowé bisa nyauri Aku, kowé ya bakal
tak omongi sapa sing ngekeéki pangwasa marang Aku!

30 Sapa sing ngekeki pangwasa Yohanes kanggo mbaptis? Gusti Allah apa
manungsa?”

31 Wong-wong terus pada guneman kepriyé enggoné arep semaur. Awit
nek ngomong: “Gusti Allah,” wong-wong pada wedi nék Gusti Yésus takon:
“Lah keneng apa dekné kok ora mbok gugu?”

32 Nék pada semaur: “Manungsa,” lah kepriyé, mengko wong-wong pada
nesu, awit kabeh pretyaya nek Yohanes kuwi nabi sangka Gusti Allah.

33Mulané terus pada ngomong: “Embuh ya, awaké déwé ora ngerti!”

Gusti Yésus semaur: “Kowé ya ora bakal tak omongi sapa sing ngekeki
pangwasa marang Aku!”

12

Piwulang bab wong-wong

sing nyéwa kebon

1 Gusti Yésus terus mulangi wong-wong mau nganggo tembung gambar
ngéné: “Enéng sakwijiné wong nduwé kebon ditanduri dreif. Keboné
dipageri mubeng terus wongé nggaweé luwangan kanggo meres dreifé. Uga
digawekké omah-omahan sing rada duwur kanggo njaga keboné. Keboné
terus diséwakké marang wong-wong liyané. Wongé déwé lunga nang negara
liya.

2Kadung wis wayah panén sing nduwé kebon ngongkon slafé nang nggoné
wong-wong sing nyéwa keboné, njaluk bageéané.

3Nanging slaf sing dikongkon mau malah dityekel karo sing nyéwa kebon
terus digebuki. Sakwisé kuwi slafé terus dikongkon lunga nganggur, ora
nggawa apa-apa.

4 “Sing nduwé kebon terus ngongkon slaf liyané, nanging sing iki uga
dipentungi sirahé lan dielok-elokké sak gelemé.

5> Liyané meneh dikongkon, iki malah dipaténi. Kabéh sing dikongkoni
meneh nek ora dipateni ya dipentungi.

6Sing nduwé kebon saiki namung nduwé wong siji sing keneng dikongkon,
yakuwi anaké déwé, sing ditrésnani. Wonge terus ngongkon anaké ngomong
ngéné: ‘Menawa waé wong-wong wedi marang kowé, awit kowé anakku
déwe!

7 Nanging wong-wong sing nyéwa keboné malah ngomong marang
sakpada-pada: ‘Iki anaké sing nduwé kebon. Hayuk dipaténi waé, dadiné
keboné weké awaké déwé.’

8 Anaké mau terus dityekel; kadung wis dipaténi terus diuntyalké nang
njabané kebon.

9 “Dipikir déwé jajal. Sing nduwé kebon kudu ngapa saiki? Dékné mesti
bakal budal déwé. Sing nyéwa keboné mesti bakal dipaténi kabéh lan keboné
mesti bakal diséwakké wong liya-liyané?

10 Apa kowé ora tau matya nang Kitab, ayat sing uniné ngéné:

‘Watu sing dibuwang
karo sing tukang nggawé omabh,

malah watu kuwi
sing dadi watu wiwitan.

111ki penggawéné Gusti Allah,
sing nggumunké banget.””

12 Para penuntuné wong Ju pada rumangsa disemoni karo Gusti Yésus lan
wis kudu nyekel Dekné, nanging pada wedi karo wong okéh liyané. Mulaneé
Gusti Yésus terus diejarké waé, terus pada lunga.

Bab sing weéké ratuné lan sing weké Gusti Allah

13 Wong-wong terus énéng sing ngongkon wong Farisi siji-loro lan wong
sangka golongané ratu Hérodés nang nggoné Gusti Yésus, supaya ngenéng
Dekné nganggo pitakonan-pitakonan.

14Kadung wis tekan nggoné Gusti Yésus wong-wong mau ngomong: “Guru,
awaké déwé ngerti nek piwulangmu kuwi bener tenan. Karomenéh Kowé
ora wedi sapa-sapa. Kowé nek mulangi bab dalané Gusti Allah bener lan
énéng wujuté, awit Kowé ora perduli karo sapa-sapa. Mulané awaké déwé
kepéngin takon marang Kowé. Nek miturut agamané awaké déwé kepriyé?
Kudu mbayar belasting marang ratuné apa ora?”

15Nanging Gusti Yésus wis ngerti nek wong-wong sing takon kuwi namung
étok-étok. Mulané Déekné ngomong: “Kenéng apa kowé kok kepéngin ngenéeng
Aku? Jajal nggawa duwit rétyéh siji mbreéné tak deloké.”

16 Terus eneng sing nggawa duwit rétyeh siji. Gusti Yésus terus takon
marang wong-wong mau: “Didelok ta! Nang duwit iki enéng gambaré sapa
lan jenengé sapa?”

Wong-wong semaur: “Gambaré lan jenengé ratuné Rum!”

17 Gusti Yésus terus ngomong: “Lah ya wis ta! Apa sing kudu mbok kekké
marang ratuné ya kékké marang ratuné lan apa sing kudu mbok kekké
marang Gusti Allah ya keékké marang Gusti Allah.”

Wong-wong nggumun krungu saurané Gusti Yésus.

Bab tangi sangka pati

18 Eneng wong Saduki siji-loro mara nang nggoné Gusti Yésus. Wong Saduki
kuwi ora ngandel nék wong mati bakal tangi menéh. Wong-wong iki takon
marang Gusti Yésus:

19 “Guru, nabi Moses wis nggawekké pernatan kanggo awaké déwé ngéné:
‘Nék énéng wong lanang mati ninggal randa tanpa anak, seduluré wong
lanang sing mati kuwi kudu ngepék randa mau dadi bojoné lan nggawekké
turunan kanggo seduluré sing mati.’

20 “Lah saiki éneng sedulur lanang-lanang pitu. Sing mbarep ngepek bojo,
nanging kadung mati ora ninggal anak.

21Sing nomer loro terus ngepék randané dadi bojoné, nanging sing iki uga
mati tanpa nduwé anak. Karo sing nomer telu ya pada waé ngono.

22 Entek-entéké sedulur pitu mau kabeh mati, tanpa ninggal turunan siji-
sijila. Mbok randané ya terus mati pisan.

23 Saiki awaké déwé arep takon: lah mbésuk nék wantyiné wong mati pada
tangi meneh, wong wédok mau bakal dadi bojoné sing endi? Awaké déwé
takon, awit wong wédok iki wis dadi bojoné sedulur kabeh pitu mau?”

24 Gusti Yésus semaur: “Kowé kuwi jan kléru banget. Kowé ora dunung
isiné Kitab lan kowé blas ora ngerti kwasané Gusti Allah.

25 Awit mbésuk nék wong-wong tangi sangka pati uripé bakalé kaya
mulékat swarga, ora énéng tyarané bebojoan.

26 Lan bab tangi meneh sangka pati, apa kowé ora matya nang kitabé nabi
Moses bab grumbulan eri sing murup? Nang kono Gusti Allah lak ngomong
ta marang nabi Moses: ‘Aku iki Gusti Allahé Abraham, Gusti Allahé Isak lan

Gusti Allahé Yakub.’ o _ _
27Tegesé Bapa Abraham, Isak lan Yakub kuwi saiki ngabekti marang Gusti

Allah. Lah wong sing ngabekti marang Gusti Allah kuwi lak wong urip ta,
mosok wong mati? Dadiné Bapa Abraham, Isak lan Yakub kuwi saiki urip
meneh. Nek kowé ora pretyaya kuwi, kowé jan kleru tenan!”

Wet sing gedé déwé

28 Eneng guru Kitab krungu enggoné wong-wong pada bantah-bantahan
lan wong iki niténi nek Gusti Yésus sing nyauri wong-wong ya bener tenan.
Guru Kitab iki mara nang nggoné Gusti Yésus takon ngéné: “Wet sing endi
sing penting déwé?”

29 Gusti Yésus semaur: “Wet sing penting déwé ya iki: ‘Rungokké bangsa
Israel, Gusti Allahé awaké déwé kuwi siji.

30Trésnaa marang Gusti Allah sak atimu lan nyawa-ragamu, kapinteranmu
lan kekuwatanmu dikanggokna kanggo ngladeni Gusti Allah.’

31 Wet liyané sing penting ya iki: ‘Trésnaa marang tunggal manungsa
kaya enggonmu nrésnani awakmu déwé. Ora énéng wet liyané sing gedéné
ngungkuli wet loro iki.”

32 Guru Kitab mau semaur: “Kowé bener, Guru. Pantyén Gusti Allah mung
siji, ora eénéng liyané.

33 Pantyen awaké déwé kudu nrésnani Gusti Allah sak atiné, ing lair lan
batin lan karo sakkéhé kekuwatané. Uga kudu trésna marang liyané kaya
enggoné nrésnani awaké déwé. Iku pantyén luwih apik tenimbang mbeléh
kéwan lan paweh liya-liyané marang Gusti Allah.”

34 Gusti Yésus weruh nék guru Kitab iki sing semaur nggenah lan bener,
mulané Dekné terus ngomong marang wongé: “Kowé wis tyedek karo

Kratoné Gusti Allah.” o ' .
Sakwisé kuwi terus ora énéng sing wani takon apa-apa meneh.

Pitakonan bab Kristus

35 Gusti Yésus dongé mulangi nang Gréja Gedé genténan takon: “Lah guru-
guru Kitab kok ngomong nek Kristus namung manungsa turunané ratu
Daved, dudu Gusti Allah?

36 Ratu Daved déwé lak wisngomong ngéné ta, dongé dekné dikwasani karo
Rohé Allah:
‘Gusti Allah wis ngomong ngéné marang Gustiku:
Mbrénéa njagong nang tengenku,
nganti mungsuhmu wis tak telukké kabéh!
37Lah ratu Daved déwé ngarani Kristus kuwi Gusti. Mosok Kristus turunané
ratu Daved?”

Wong okéh seneng ngrungokké piwulangé Gusti Yésus.

38 Dékné uga mulangi wong-wong ngéné: “Pada sing ati-ati karo para guru
Kitab. Wong-wong kuwi namung seneng mlaku-mlaku nganggo salin kaya
wong sing gedé pangkaté. Nek nang pasar njaluk digatekké lan diajéni karo
wong liyané.

39Nek nang sinaguk apa nang kumpulan péstanjagongé nang ngarep déweé.

40 Pada seneng lan pinter ngrampasi omahé randa-randa terus étok-étoké
ndonga suwi kanggo nutupi klakuané. Wong kaya ngono kuwi bakal éntuk
setrapan sing luwih abot.”

Pawéhé mbok randa ] _ ) ]
41 Gusti Yésus terus njagong nang ngarepé wadah duwit nang Gréja Gedé

kono. Dékné ndelokké wong-wong sing pada nglebokké pawehé. Okeh wong
sugih pada nglebokké duwité. Wong-wong iki paweéhé ya ora setitik.

42 Terus énéng randa mlarat nglebokké retyeh loro sing tyilik banget ajiné.

43 Gusti Yésus terus nyeluk murid-muridé diomongi ngéné: “Pada ngertia,
kanggo Gusti Allah randa mlarat iku paweh sing okéh déwé tenimbang liya-
liyané.

44 Awit wong sing sugih ngekeki sangka kasugihané, nanging randa iku
ngekeki sangka kemlaratané.”

13

Gréja Gedé bakal dirusak
1 Dongé Gusti Yésus metu sangka Gréja Gedé terus eneéng murid sing
ngomong marang Dekné: “Guru, delokké ta, gréjané kuwi jan nggumunké
tenan apiké. Delokké watu-watuné gedéné!”
2 Gusti Yésus semaur: “Kowé weruh Gréja Gedé iki ta? Bakalé ora énéng
watu siji waé temumpang liyané. Kabéh bakal ambruk rata lemah.”

Bab sak wernané karusakan lan kasangsaran nang jagat
3 Gusti Yésus terus njagong nang gunung Oleéf, adep-adepan karo Gréja
Gedé. Nang kono rasul Pétrus, Yakobus, Yohanes lan Andréas terus mara lan

takon:
4“Gusti, kapan sembarang-mbarang kuwi bakal klakon lan kepriyé awaké

déwé bisané ngerti nek wis tekan wantyiné? Apa tandané?”

> Gusti Yésus terus ngomong ngéné: “Pada sing ati-ati. Aja sampék kowé
diapusi lan disasarké wong.

6 Okeh wong bakal teka nganggo jenengku ngomong: ‘Ya aku iki Kristus!’
Okéh wong sing bakal diapusi.

7 Nek kowé krungu éenéng perangan lan kabar-kabar nek bakal énéng
perangan, aja pada kaget. Kuwi kabéh kudu klakon, nanging iku durung

enték-entékané. _ ] _
8 Awit bangsa sing siji bakal nglawan bangsa liyané lan negara sing siji

bakal perang nglawan negara liyané. Uga bakal énénglindu lan kekurangan
pangan nang pirang-pirang panggonan. Nanging kuwi ijik wiwitané waé,
kaya wong wédok nek nglarani kaé nek arep mbayi.

9“Pada sing ati-ati. Awit kowé bakal diserét nang ngarep kruton lan bakal
dipentungi nang sinaguk. Kowé bakal digawa nang ngarepé gramang lan
ratu kongkon ngekeki paseksi kanggo Aku.

10 Pantyen, kabar kabungahané Gusti Allah kudu digelarké ndisik marang
saben bangsa.

11 Nek kowé dityekel lan digawa nang ngarep kruton, aja pada bingung
bab sing kudu mbok omong; Roh Sutyi déwé sing bakal ngekéki tembung ing
atimu ing wantyi kuwi. Kuwi sing kudu mbok omongké.

12 Sedulur bakal ngandakké seduluré déwé lan bapak bakal ngandakké
anaké déweé supaya dipaténi. Anak-anak bakal nglawan lan ngandakké wong
tuwané supaya dipaténi.

13Wong kabeh bakal nyengiti kowé jalaran kowé nurut aku. Nanging sapa
sing mantep terus tekan enték-entékané, kuwi sing bakal slamet.”

Bab kasusahan sing gedé lan kristus-kristus sing palsu

14 Gusti Yésus neruské tembungé: “Kowé bakal weruh nggegilané
karusakan nang panggonan sing dudu panggonané. (Sing pada matya
iki mikira sing apik supaya bisa dunung.) Wong-wong sing nang Yudéa
mblayua nang gunung-gunung, supaya kowé aja sampek dipateni.

15 Wong-wong sing nang nduwur omah aja pada medun. Aja pada mlebu
njikuk apa-apa.

16 Sing ijik nang kebon, aja mulih njikuk salin.

17 Melaské banget bakalé wayah kuwi kanggo wong sing meteng lan sing
nduwé bayi.

18 Ndongaa supaya sembarang iki aja sampek tiba wayahé adem gedé.

19 Awit bakal énéng kasusahan gedé banget. Kawit Gusti Allah nggawé
jagat iki tekané saiki durung tau énéng kasangsaran kaya ngono gedéné lan
sakwisé kuwi ya ora bakal énéng liyané sing ngungkuli kuwi gedéné.

20 Semunggoné kasusahan kuwi ora dityekakké karo Gusti Allah, mesti ya
ora bakal eneng wong siji waé sing slamet. Nanging jalaran melas marang
wong-wong sing wis dipilih, Gusti Allah nyekakké wayah kasangsaran kuwi.

21“Lan nek eneng wong ngomong: ‘Ya iki Kristus,” apa ‘ya kaé Kristus,” aja
pada ngandel.

22 Awit okeh wong bakal teka ngomong: ‘Aku iki Kristus,” apa ‘Aku iki
kongkonané Gusti Allah,’ nanging wujuté dudu lan namung ngapusi. Wong-
wong kuwi bakal nggawé tanda-tanda lan mujijat-mujijat. Tujuané namung
kanggo nyasarké kowé. Semunggoné bisa ngono ya arep nyasarké wong-
wong sing wis dipilih karo Gusti Allah mbarang. Nanging ora bisa.

23Mulané pada sing awaslan ati-ati, awit kowé wis tak omongi sakdurungé
bab sembarang-mbarang kuwi.”

Tekané Anaké Manungsa

24 Gusti Yésus ngomong: “Sakwisé waktu kasusahan gedé kuwi, srengéngé
bakal malih peteng lan mbulané ora bakal semlorot menéh.

25 Lintang-lintang bakal tiba sangka langit lan pangwasa-pangwasa nang
langit bakal hoyak kabeh.

26 Sakwisé kuwi kabeh Anaké Manungsa bakal ngétok nang méga. Kabéh
bakal weruh gedéné kwasané sing semlorot nganggo pepadangé swarga.

27 Dekné bakal ngongkon mulékat-mulékaté nglumpukké wong-wong sing
wis dipilih, sangka wétan, kulon, lor lan kidul, sangka entek-entékané bumi
lan entek-entékané langit.”

Piwulang sangka wit anjir

28 Gusti Yésus nutup tembungé ngéné: “Mbok dititeni wit anjir kaé. Nek
pangé molai ijo lan memes lan metu godongé, kowé ngerti nék wayah panas
wis tyedek.

29 Kaya ngono uga, nék kowé weruh kabéh sing tak omong mau molai
klakon, ngertia nek wis tyedek banget wantyiné enggonku bakal teka.

30 Pada dititeni! Kowé bakal menangi kabeh iki klakon.

31 Langit lan bumi iki bakal ilang, nanging tembungku bakal énéng terus,
slawas-lawasé.

32 “Nanging yakuwi, bab kapan bakalé klakon, ora éneng wong ngerti.
Mulékat-mulékat nang swarga ya ora ngerti lan Anaké Gusti Allah ya ora
ngerti. Sing ngerti namung Gusti Allah Bapaké.

33 Mulané, pada sing awas lan sing ati-ati, awit kowé ora ngerti kapan

bakalé klakon.
34 Keneng tak padakké karo wong nek arep lunga adoh kaé. Dékné lunga

lan sembarangé dipasrahké marang para peladéné. Kabéh dipréntah lan
dikeki bagéan déwé-déwé. Uga sing jaga lawang dipréntah kongkon melék aja
sampék ngantuk.

35 Mulané, pada meléka lan sing awas, awit kowé ora ngerti kapan sing
nduwé omah mau bakalé teka, wayah soré, tengah wengi, wayah jago
kluruk, apa wayah ésuk.

36 Aja sampek, nek dekné teka dadakan, terus nemu kowé ijik turu.

37Mulané saiki Aku ngomong marang kowé kabeéh: ‘Pada meléka lan sing
jaga-jaga.’”

14

Putusan arep maténi Gusti Yésus
1 Rong dina menéh wis wayahé Paskah. Ing dina Paskah kuwi wong Ju
pada manganrotising ora énengraginé. Para pengarepé imam lan para guru
Kitab pada nggolék akal enggoné arep nyekel lan mateni Gusti Yésus, tanpa
wong-wong ngerti.
2 Mulané pada ngomong: “Aja wayahé Paskah, mengko ndak marakké
rameé lan gegeran.”

Gusti Yésus diusapi lenga wangi sing larang

3 Gusti Yésus saiki nang désa Bétani, merdayoh nang omahé Simon sing
mauneé lara lépra. Dongé Gusti Yésus ijik jagongan énéng wong wédok teka
nggawa botol isiné lenga wangi tus sing larang banget regané. Lenga wangi
iki sing digawé oyot-oyoté tanduran nardus. Botolé terus dipetyah guluné
lan isiné diesokké nang sirahé Gusti Yésus.

4Wong-wong terus énéng sing rasan-rasan: “Lah apa jawané lenga wangi
larang-larang kok diebréh-ebreh ngono?

5Semunggoné diedol lak payu okéh ta? Duwité lak ya keneng dikekké wong
ora nduwé ta?” Wong-wong iki terus nyenéni wong wédoké.

6 Nanging Gusti Yésus ngomong: “Bén, mbok diejarké! Kenéng apa kok
mbok penging? Wong wédok iki nindakké barang sing apik banget marang
Aku.

7 Wong mlarat slawasé énéng waé lan sak wantyi-wantyi nek kowé
kepéngin nulungi kowé bisa. Nanging Aku iki ora slawaseé tyampur kowé.

8 Wong wédok iki nindakké sak bisané kanggo nduduhké katrésnané
marang Aku. Dekné interé namung nglengani awakku karo lenga wangi,
sakdurungé Aku dikubur.

9 Dititeni ta, nang endi waé ing donya kéné sing bakal digelari kabar
kabungahané Gusti Allah bakal krungu uga bab sing ditindakké karo wong
weédok iki, kanggo pengéling-éling marang dekné.”

Yudas Iskariot ngelungké Gusti Yésus marang mungsuhé
10 Sangka muridé Gusti Yésus sing rolas terus énéng siji sing budal nang
nggoné para pengarepé imam arep ngelungké Dékné marang wong-wong
kuwi, yakuwi Yudas Iskariot.

11 Wong-wong kadung krungu kuwi terus pada bungah banget lan saguh
ngekeki duwit. Saiki Yudas molai nggolek kelunggaran enggoné arep
ngelungké Gusti Yésus marang para pengarepé imam mau.

Tyetyawis kanggo mangan Paskah

12 Saiki wis wayahé Riyaya Roti Tanpa Ragi. Ing dina sing ndisik déwé
wong-wong lumrahé mbeléh tyempé. Ing dina iku murid-muridé takon
marang Gusti Yésus: “Gusti, Kowé arep mangan Paskah nang endi? Dadiné
awaké déwé bisa tata-tata!”

13 Gusti Yésus terus ngongkon murid loro. Dékné ngomong: “Kana mlebu
nang Yérusalém. Nang dalan kowé bakal kepetuk wong lanang nggawa kendi
isiné banyu. Kowé pada melua wong kuwi.

14 Nek kowé wis tekan omahé, ngomong karo sing nduwé omah ngéné:
‘Guruné nakokké kamar sing arep dienggo mangan Paskah karo murid-
muridé’

15Wongé mengko terus nggawa kowé nang kamar gedé nang nduwur sing
wis ditata. Kana sing arep dipangan dityawis-tyawiské nang kono.”

16 Muridé mau terus pada budal nang Yérusalem, terus kepetuk wongé,
kaya sing diomong karo Gusti Yésus mau. Nang kono terus pada nyawiské
panganan Paskah.

Gusti Yésus ngomong sapa sing arep ngelungké Dékné marang mungsuhé
17Mbenginé kuwi Gusti Yésus teka karo murid-muridé.

18 Dongé pada jejagongan mangan Gusti Yésus terus ngomong: “Aku
ngomong, énéng siji bakal ngelungke Aku marang mungsuhé. Siji sing
mangan tyampur karo Aku iki.”

19 Murid-muridé terus kaget lan sedi. Terus pada genten takon marang
Gusti Yésus: “Mosok aku ta, Gusti?”

20 Gusti Yésus semaur: “Ya siji tunggalé kowé wong rolas kuwi waé, sing
melu nyelupke rotiné nang mangkok.

21 Pantyen, Anaké Manungsa kudu mati. Kuwi wis ketulis kawit jaman
mbiyén. Nanging tyilaka tenan wong sing ngelungké Anaké Manungsa
marang mungsuhé. Wong kuwiluwung ora lair waé mauné.”

Pésta Sutyi

22Dongé pada jejagongan mangan Gusti Yésus terus njikuk rotilan sakwisé
didongakké terus dityuwil-tyuwil dikekké marang murid-muridé. Dekné
ngomong: “Pada dipangan. Roti iki badanku.”

23 Gusti Yésus terus njikuk ombeéné. Sakwisé maturkesuwun marang Gusti
Allah ombéné terus dielungké marang murid-muridé. Kabeh melu ngombé.

24 Gusti Yésus ngomong marang murid-muridé: “Iki getihku sing mili
kanggo wong okeh. Getih iki tandané nék Gusti Allah nggawé prejanjian
anyar karo kowé.

25 Tenan, Aku ngomong, Aku ora bakal ngombé anggur iki menéh tekané
Aku ngombé anggur sing anyar mbésuk nang swarga.”

26 Sakwisé kuwi terus pada singi-singi maturkesuwun lan ngluhurké Gusti
Allah, terus pada budal nang gunung Olef.

Gusti Yésus ngomong nék rasul Pétrus bakal nyélaki Dékné
27 Gusti Yésus ngomong marang murid-muridé: “Kowé bakal pada semplak
pengandelmu lan bakal ninggal Aku, kaya sing wis ketulis nang kitabé nabi
Sakarias, nek Gusti Allah bakal maténi sing tukang angon lan wedusé bakal
pada buyar kabéh.

28 Nanging nek Aku wis ditangekké sangka pati, Aku bakal budal nang
Galiléa, ndisiki kowé.”

29 Rasul Pétrus semaur: “Ora Gusti, senajan liyané ninggal Kowé, aku ora
bakal ninggal Kowé.”

30 Gusti Yésus terus ngomong marang rasul Pétrus: “Titenana déwé, wengi
iki waé, sakdurungé jago kluruk ping pindo, kowé bakal ngengkeng sampeék
ping telu nek ora kenal Aku.”

31Rasul Pétrus terus semaur meneh: “Ora Gusti, tenan, ora pisan-pisan aku
bakal nglakoni kaya ngono. Senajan aku kudu mati bareng karo Kowé, tak
lakoni, nanging aku ora bakal nyélaki Kowe.”

Murid-murid liyané uga ngomong ngono.

Gusti Yésus ndonga nang Gétsémané

32 Gusti Yésus lan murid-muridé terus budal nang panggonan sing jenengé
Getsémané. Dekné ngomong marang murid-muridé: “Kowé ngenténi nang
kéné waé. Aku arep ndonga.”

33 Rasul Pétrus, Yakobus lan Yohanes diejék karo Gusti Yésus. Nang kono
Gusti Yésus molai krasa wedi lan susah banget.

34 Dekné ngomong: “Atiku jan sedi banget. Rasané kaya arep mati. Kowé
nang kéné waé lan aja turu.”

35 Gusti Yésus terus rada ngedohi murid-muridé kuwi, terus niba nang
lemah lan ndonga marang Gusti Allah. Dékné nyuwun, nek bisa, Dékné ora
usah ngalami wantyi kasangsaran kuwi.

36 Tembungé: “Duh Bapakku, Kowé bisa sembarang. Mbok kasangsaran
iki disingkirké sangka Aku! Nanging senajan abot, Aku kepéngin nglakoni
karepmu, ora karepku déwé.”

37 Gusti Yésus terus balik menéh lan nemu muridé sing telu mau ijik turu.
Dékné terus ngomong marang rasul Pétrus: “Simon, lah kowé kok turu.
Mosok ora bisa melék sak jam?

38 Pada meleka lan pada ndedongaa supaya ora pada kalah nek Sétan
nyoba. Pantyén, atiné karep, nanging awaké ora kuwat.”

39 Gusti Yésus terus ninggal murid-muridé terus budal ndonga menéh. Sing
disuwun ya tunggalé, kaya sing ndisik.

40 Kadung balik meneh murid-muridé ijik turu, awit pada ngantuk tenan.
Murid-muridé kadung tangi ora wani ngomong apa-apa.

41 Ping teluné, dongé Gusti Yésus balik meneh sangka ndedonga, Dekné
ngomong marang murid-muridé: “Ijik pada énak-énak turu waé? Wis, saiki
wis tekan wantyiné enggoné Anaké Manungsa bakal dielungké marang
wong ala.

42 Pada tangi, hayuk budal. Delokké, sing arep ngelungké Aku marang
mungsuhé wis teka!”

Gusti Yésus dityekel

43 Gusti Yésus durung sampék rampung sing ngomong kuwi terus Yudas
teka karo wong okeh, pada nggawa pedang lan pentung. Yudas muridé Gusti
Yésus déwé, tunggalé murid sing rolas. Yudas lan wong-wong mau dikongkon
karo para pengarepé imam, guru Kitab lan pengarepé wong Ju.

44Yudas wis nggawé tanda karo wong-wong kuwi ngomong: “Wong sing
tak ambung, yakuwi wongé. Dityekel terus digawa lunga lan dijaga sing
apik!”

45 Kadung wis tekan kono Yudas terusan marani Gusti Yésus, terus
ngomong: “Guru!” Sakwisé ngomong ngono dékné terus ngambung Gusti

Yésus.
46 Gusti Yésus terus dityekel karo wong-wong.

47 Nanging énéng murid siji narik pedangé lan ngantem kupingé slafé
Imam Gedé sampeék tyepol.

48 Gusti Yésus ngomong marang wong-wong mau: “Apa Aku iki wong nakal
kok kowé marani Aku nggawa pedang lan pentung.

49 Saben dina Aku tyampur karo kowé nang Gréja Gedé nek Aku mulangi.
Lah kok ora pada nyekel Aku? Nanging pantyeén ya wis kudu klakon ngéné,
kaya sing wis ketulis nang Kitab.”

50 Murid-muridé terus pada mblayu lunga, Gusti Yésus ditinggal déwé.

51-52 Enéng botyah enom meélu Gusti Yésus. Botyah enom iki namung
nganggo salin mori. Botyah iki dityekel karo wong-wong, nanging namung
kenéng saliné, botyahé mblayu ora nganggo apa-apa.

Gusti Yésus digawa

nang Kruton Agama

53 Gusti Yésus terus digawa nang ngarepé Imam Gedé. Para pengarepé
imam, para guru Kitab lan para pengarepé bangsa Ju terus ngumpul kabéh.

>4 Rasul Pétrus ngetutké Gusti Yésus sangka kadohan sampék mlebu tekan
lataré omahé Imam Gedé. Nang kono rasul Pétrus terus njagong nang
bediyangan nggolek anget tyampur karo wong-wong sing njaga panggonan
kono.

>5Para pengarepé imam lan wong-wong sing tukang ngrutu pada nggoléek
seksi, supaya bisa nemu jalaran kanggo nyalahké lan maténi Gusti Yésus,
nanging ora nemu siji-sijia.

56 Pantyeén okeh sing dadi seksi nyalahké Gusti Yésus, nanging tembungé
ora tyotyok.

>7Eneéng sing nyalahké Gusti Yésus ngéné:

58 “Awaké déwé krungu Dekné ngomong nek bakal mbubrah Gréja Gedé
gaweéané manungsa iki lan omongé dékné bisa ngedekké liyané sakjeroné
telung dina, sing dudu gawéané manungsa.

59 Nanging seksi iki ya pada waé ora tyotyok karo liya-liyané.”

60 Imam Gedé terus ngadek lan maju nang tengahé wong-wong terus
nakoni Gusti Yésus: “Lah kowé saiki arep ngomong apa? Tembungé wong-
wong kuwi bener apa ora?”

61 Nanging Gusti Yésus meneng waé, ora semaur apa-apa. Imamé terus
takon meneh: “Apa kowé kuwi Kristus? Apa kowé Anaké Gusti Allah sing
Sutyi Déwe?”

62 Gusti Yésus semaur: “Pantyen, ya Aku iki. Kowé bakal weruh Anaké
Manungsa njagong nang tengené Gusti Allah sing Kwasa Déwé. Kowé bakal
weruh Dékné teka nang mégané langit.”

63 Imam Gedé krungu Gusti Yésus ngomong ngono terus nesu lan nyuwek
saliné ngomong: “Awaké déwé wis ora mbutuhké seksi menéh.

64 Kowé kabeh wis krungu déwé Dekné ngelek-elekké Gusti Allah. Kepriyé
pinemumu kabeh?”

Kabéh pada nyalahké Gusti Yésus lan pada setuju nék Dekné kudu dipaténi.

65 Enéng sing pada ngidoni lan nutupirainé Gusti Yésus terus diantemi karo
ngomong: “Mbedek jajal, sapa sing ngantemi Kowé!” Sing jaga mbarang
melu ngantemi Gusti Yésus.

Rasul Pétrus nyélaki Gusti Yésus

66 Dongé rasul Pétrus ijik nang lataré kono, nang ngisor, terus énéng slaf
weédok teka, slafé Imam Gedé.

67 Dekné weruh rasul Pétrus njagong nang bediyangan terus ngematké lan
ngomong: “Kowé mbarang tau meélu Yésus, wong Nasarét kaé.”

68 Nanging rasul Pétrus ora ngaku, malah ngengkel ngomong: “Kowé kuwi
ngomongké apata? Aku orangerti apa sing mbok omong kuwi.” Rasul Pétrus
terus mlaku metu tekan lawang njaba. (Terus énéng jago kluruk.)

69 Nang kono slaf wédok mau weruh dekné menéh terus ngomong karo
wong liya-liyané: “Wong iki tunggalé sing melu Yésus.”

70 Nanging sepisan menéh rasul Pétrus ora ngaku.

Ora let suwi wong-wong sing nang kono ngomong marang rasul Pétrus:
“Pantyen tenan, kowé tunggalé muridé Yésus, awit ketara nek kowé wong
sangka Galiléa”

71Rasul Pétrus terus sumpah: “Akujan ora kenal blas karo wong sing mbok
omongké kuwi. Nek Aku goroh aku gelem mati.”

72 Sakwisé rasul Pétrus ngomong ngono kuwi, terus énéng jago kluruk ping
pindoné. Rasul Pétrus sakwat kélingan nék Gusti Yésus ngomong: “Sakdu-
rungéjagoné kluruk ping pindo kowé bakal ngomong ping telu nék ora kenal
Aku.” Rasul Pétrus terus nangis kelara-lara.

15

Gusti Yésus digawa nang ngarepé gramang Pilatus
1 Esuké mruput para warga Kruton Agama pada ngumpul nggawé putu-
san; kuwi para pengarepé imam, para pengarepé bangsa Ju lan para guru
Kitab. Gusti Yésus terus dibanda digawa nang nggoné gramang Pilatus.
2 Pilatus takon marang Gusti Yésus: “Apa kowé ratuné bangsa Ju?”
Gusti Yésus semaur: “Pantyén bener sing mbok omong kuwi.”
3Para pengarepé imam terus pada nyalahké Gusti Yésus bab pirang-pirang
prekara.
4 Pilatus terus takon menéh: “Mosok Kowé ora semaur apa-apa? Delokké,
wong-wong pada nyalahké Kowé. Lah Kowé ngaku apa ora?”
. 5 Nanging Gusti Yésus blas ora semaur apa-apa, marakké Pilatus nggumun
enan.
Gusti Yésus apa Barabas
6 Lumrahé saben taun, nek wayahé riyaya Paskah, gramang Pilatus nge-
tokké wong setrapan siji. Wong-wong dililani milih déwé sapa.
7Saiki nang setrapan kono enéng wong pembruntakan sing pada disetrap.
Eneéng siji sing jenengé Barabas, sing maténi wong dongé énéng rerusuh.
8 Wong okeh teka nang nggoné gramang Pilatus njaluk setrapan siji di-

etokkeé.
9 Pilatus semaur marang wong-wong: “Semunggoné Yésus, ratuné bangsa

Ju, tak etokké, kowé gelem apa ora?”

10 Pilatus takon iki, awit dekné wis niteni nek para pengarepé imam kuwi
ora seneng marang Gusti Yésus.

11 Nanging para pengarepé imam pada ngojok-ojoki wong-wong supaya
pada njaluk Barabas sing dietokke.

12 pilatus terus semaur menéh: “Lah aku kongkon ngapakké karo Yésus,
sing mbok arani ratuné bangsa Ju!”

13 Wong-wong terus pada mbengok: “Dipenteng, Yésus kudu dipenteng!”

14 pilatus takon: “Lah apa salahé Dékné?”

Nanging wong-wong malah pada mbengok luwih banter: “Dipenténg!”
15 Supaya wong-wong pada lega, Barabas terus dietokké. Pilatus terus
mréntah kongkon metyuti lan menténg Gusti Yésus.

Gusti Yésus digawé sembrana

16 Para soldat terus nggawa Gusti Yésus mlebu nang lataré kruton terus
nyeluk liya-liyané kongkon pada nglumpuk.

17 Gusti Yésus terus dienggoni salin abang lan sirahé dipasang makuta
gawéan eri.

18 Sakwisé kuwi terus pada mbagekké Dékné ngomong: “Slamet ratuné
bangsa Ju!”

19 Gusti Yésus terus dipentungi sirahé lan diidoni. Soldat-soldat mau terus
sedeku, étok-étoké nyembah Dekné.

20 Kadung wis marem enggoné nggawé sembrana marang Gusti Yésus,
saliné abang mau terus dityepot meneh lan saliné déwé dienggokké, terus
digawa lunga arep dipenteng.

Gusti Yésus dipenténg
21Ing wantyi kuwi énéng wong mulih sangka kebon liwat kono. Wong iki
jenengé Simon, bapaké Aléksander lan Rufus, mbiyen manggoné nang kuta
Siréné. Simon dipeksa kongkon manggul kayu sing arep dienggo menténg

Gusti Yésus. _ o ]
22 Gusti Yésus terus digawa nang panggonan sing jenengé Golgota. Golgota

kuwi tegesé: endasé wong mati.

23 Nang kono Gusti Yésus dikeki anggur dityampur mur kongkon ngombé,
nanging Dékné ora gelem.

24 Gusti Yésus terus dipenténg lan saliné diedum nganggo lotré, dadiné
ngerti bageané déweé-déwe.

25 Gusti Yésus dipenténg jam sanga ésuk.

26 Kayu sing dienggo menteng dikeki tulisan ngéné: “Ratuné bangsa Ju.” Ya
tembung iki sing dienggo nyalahké Gusti Yésus.

27 Bareng karo Gusti Yésus uga enéng wong ala loro dipenténg. Siji nang
sebelah tengen lan liyané nang sebelah kiwa. (

28 Dadiné keturutan tenan sing ketulis nang Kitab: “Dékné didadekké siji
karo wong ala!”)

29 Wong-wong sing liwat kono pada moyoki Dekné. Pada gédek-gedek lan
muni: “Rasakna saiki! Jaréné Kowé arep mbubrah Gréja Gedé lan arep mbok
dekné menéh sakjeroné telung dina.

30Jajal tulungana awakmu déwé? Meduna sangka penteéngan kuwi.”

31 Para pengarepé imam lan para guru Kitab uga pada moyoki lan
ngomong marang sakpada-pada: “Jaréné bisa nulungi wong liyané, lah
awaké Dekné déwé kok ora bisa nulungi?

32Jaréné Dekné Kristus, ratuné Israel. Jajal medun sangka penténgan kono,
dadiné awaké déweé bisa weruh lan pretyaya.”

Wong-wong sing disalib bareng karo Gusti Yésus uga melu moyoki.

Gusti Yésus ninggal

33 Wiwit jam rolas awan sak negara malih peteng, telung jam suwéné.

34 Ing wayah jam telu Gusti Yésus mbengok banter: “Eloi, Eloi, lamah
sabaktani?” Neék tyara Jawa: “Duh Allahku, kenéng apa Aku kok mbok
tinggal?”

35 Wong liwat sing krungu kuwi ngomong: “Rungokké ta, Dekné nyeluk
nabi Elia.”

36 Eneng siji njikuk spons dietylupké nang anggur terus disundukké
putyuké kayu dawa terus dikekké Gusti Yésus kongkon nyutyup. Wongé
ngomong: “Hayuk dienténi. Awaké déwé kepéngin ngerti nabi Elia nulungi
Dekné apa ora.”

37Nanging Gusti Yésus malah mbengok banter terus ninggal.

38 Kordén tutupé kamar sing sutyi déwé nang Gréja Gedé terus suwek dadi
loro, sangka nduwur mengisor.

39 Penggedéné soldat sing jaga nang ngarepé kayu penténgan kono weruh
ninggalé Gusti Yésus. Dekné ngomong: “Wong iki pantyén Anaké Gusti Allah

tenan.”
40 Nang kono uga énéng wong weédok-wédok sing nyawang lelakon mau

sangka kadohan. Kayadéné Maria Makdaléna, Salum lan Maria, ibuné
Yakobus Tyilik lan Yoses.

41 Wong wédok-wédok iki pada melu lan ngladéni Gusti Yésus dongé Dekné
jjiknang Galiléa. Nanging uga énéngwong wédok-wédok liyané sing teka nang
Yérusaléem bareng karo Gusti Yésus.

Gusti Yésus dikubur _
42-43Ing dina kuwi, dina jemuah, wong Ju pada tata-tata kanggo dina sabat.

Soréné kuwi énéng wong nang nggoné gramang Pilatus nembung layoné
Gusti Yésus. Wong iki jenengé Yosef, mbiyené sangka kuta Arimatéa. Dekné
wargané Kruton Agama, mulané ya diajeni banget karo wong liyané. Yosef
uga ngarep-arep tekané Kratoné Gusti Allah.

44Pilatus déwé nggumun krungu nek Gusti Yésus wis ninggal, mulané dekné
nyeluk penggedéné soldat sing jaga ditakoni apa ninggalé Gusti Yésus wis

SUWI.
45 Sakwisé Pilatus krungu déwé sangka soldat mau nek Gusti Yésus wis

ninggal tenan, layoné terus dipasrahké marang Yoseéf.

46 Yosef terus tuku mori. Gusti Yésus diedunké sangka kayuné, terus
dibuntel mori didékék nang kuburané. Kuburané kuwi guwa gawéan nang
gunungan watu. Yosef terus ngglundungké watu kanggo nutup lawange
guwa kuwi.

47 Maria Makdaléna lan Maria ibuné Yoses uga weruh panggonané sing
dienggo ngglétakké layoné Gusti Yésus.

16

Gusti Yésus tangi menéh

1 Kadung dina sabat wis kliwat, Maria Makdaléna, Maria ibuné Yakobus
lan Salum pada tuku lenga wangi kanggo nglengani layoné Gusti Yésus.

2 Dina mingguné, ésuk mruput, wayahé srengéngé njedul, wong wédok-
weédok iki terus budal nang kuburan.

3 Nang dalan pada rasan-rasan: “Mengko sapa ya sing ngréwangi ngglun-
dungkeé watu tutup kuburané?” Awit watuné gede banget.

4Nanging kadung wis tekan kuburané, wong-wong weruh nek watuné wis
diglundungké.

5> Wong-wong terus mlebu, nanging pada kaget, awit weruh wong enom
njagong nang sebelah tengené. Saliné wongé putih.

6 Wongé ngomong: “Aja pada kaget. Aku ngerti nek kowé nggoleki Yésus,
wong Nasaret sing dipenténg. Dékné wis ora nang kéné, awit wis tangi.
Delokké déwé, mauné wongé dideleh nang kéné ta?

7Kana saiki pada balik waé. Murid-muridé diomongilan ajalali ngomongi
rasul Pétrus. Diomongi nék Gusti Yésus wis budal ndisik nang Galiléa. Nang

kana bakal pada kepetuk Dékné, kaya sing wis diomong sakdurungé Dekné
ninggal.”

8 Wong wédok-wédok mau terus mblayu metu karo ndredek lan bingung.
Sangking wediné terus ora ngomongi liya-liyané.

Gusti Yésus ngétok marang murid-muridé

9 Sakwisé Gusti Yésus tangi sangka pati ing dina minggu ésuk, dekné ndisik
déwé ngétok marang Maria Makdaléna, wong wédok sing mauné diluwari
sangka demit pitu.

10 Maria Makdaléna terus ngabari murid-muridé sing ijik pada sedi lan
pada nangis.

11 Nanging kadung diomongi nek Gusti Yésus urip menéh lan ngétok
marang dékné, murid-muridé malah ora pada ngandel.

12 Gusti Yésus terus ngétok marang murid loro, dongé ijik pada mlaku arep
nang sakwijiné désa. Gusti Yésus ngétok nganggo rupa liya.

13 Murid loro mau terus balik ngomongi liya-liyané, nanging ora pada
ngandel.

14 Qra let suwi Gusti Yésus terus ngétok marang murid sing sewelas, dongé
ijik pada mangan. Dékné nyenéni murid-murid mau, awit ora pada gelem
ngandel marang omongané wong-wong sing wis pada weruh Dékné, sakwisé
tangi meneh sangka pati.

15 Gusti Yésus mréntah murid-muridé ngéné: “Kana pada lunga nggelarké
kabar kabungahané Gusti Allah marang saben wong nang sak lumahé jagat.

16 Sapa sing pretyaya lan dibaptis bakal slamet, nanging sing ora gelem
pretyaya bakal disetrap.

17 Sing pada pretyaya bakal tak keki tanda, yakuwi, bakal bisa ngetokké
demit nganggo jenengku lan bakal ngetokké basa anyar.

18 Senajan nyekel ula lan senajan ngombé ratyun ora bakal masah. Bakal
numpangi tangan marang wong lara lan sing lara bakal mari.”

19 Sakwisé Gusti Yésus ngomong kuwi kabéh marang murid-muridé, Dékné
terus mumbul munggah nang swarga. Nang kana Dékné njagong nang
tengené Gusti Allah.

20 Murid-muridé terus budal nggelar kabar kabungahané Gusti Allah nang
endi-endi. Gusti déwé ya ngréwangi lan ngétokké kwasané nganggo mujijat-
mujijat. Dadiné wong-wong niteni déwé nék tembungé murid-muridé
pantyén pituturé Gusti Allah tenan.)

Kabar kabungahan sangka Gusti Allah
miturut Lukas

Pembukakan

1 Sedulurku Téofilus sing tak ajéni, iki layang sangka nggonku, Lukas.
Pantyén ya wis éneng wong pirang-pirang sing nulis bab lelakon-lelakon sing
kedadéan nang tengahé awaké déwé.

2 Kuwi mau kabéh miturut omongané wong-wong sing pada weruh déwé
kawit wiwitané, terus pada nggelarké kabar kabungahan kuwi.

3 Mulané aku déwé ya terus mikir nulis bab prekara iki kanggo kowé.
Sakdurungé tak tulis, lelakon-lelakon mau kabéh tak titipriksa ndisik, terus
tak tata.

4Dadiné kenéng dititeni déwé nek pitutur sing diwulangké marang sedulur
Téofilus kuwi kenéng dipretyaya kabeéh.

Kabar nék Yohanes Pembaptis

arep lair

> Dongé Hérodes ijik dadi ratu nang distrik Yudéa, énéng sakwijiné imam
sing jenengé Sakarias, sangka golongané imam Abia. Bojoné imam Sakarias
jenengé Elisabet. Ibu Elisabet iki turunané imam Aron.

6 Wong loro iki temen enggoné nuruti kekarepané Gusti Allah, awit pada
temen nglakoni angger-angger lan pernatané Gusti Allah sak kabehé.

7Imam Sakariaslanibu Elisabet ora nduwé anak, awit ibu Elisabét ora bisa
nduwé anak. Karomenéh wong loro iki ya wis tuwa banget.

8 Ing sakwijiné dina imam Sakarias nglakoni kerjanané nang Gréja Gedé
kono, awit wis tiba wantyiné golongané dekné.

9 Lah saiki imam Sakarias sing kudu mlebu nang Panggonan Sutyi, kudu
ngobong menyan. Kuwi sing ngarani nganggo lotré.

10 Ing wantyi kuwi, dongé menyané diobong, nang njaba énéng wong
pirang-pirang pada ndedonga.

11 Lah dadakan waé kok terus énéng mulékat ngétok marang imam

Sakarias. Mulékaté ngadek nang sebelah tengené altar sing dienggo ngobong
menyan.

12Imam Sakarias weruh mulékaté terus kaget lan wedi banget.

13 Nanging mulékaté ngomong: “Aja wedi, Sakarias! Pandongamu wis
ketampa lan Elisabet, bojomu, bakal mbayi anak lanang. Botyahé kudu
mbok jenengké Yohanes.

14 Kowé bakal bungah banget lan wong okéh bakal bungah nék botyah iki

lair.
15 Botyah iki bakal dadi wong sing gedé ajiné kanggo Gusti Allah, mulané

dekné ora kenéng ngombé anggur apa omben liyané sing marakké mendem.
Wiwit sangka wetengé ibuné botyah iki bakal kebek karo Roh Sutyi.

16 Mbésuk dekné bakal nuntun wong Israel, supaya pada manut menéh
marang Gusti Allahé.

17 Anakmu iku bakal dadi kongkonané Gusti Allah lan ing roh lan pang-
wasa déekné tunggalé waé karo nabi Elia. Dékné bakal ngrukunké bapak karo
anaké lan wong sing ora manut marang Gusti Allah bakal katuntun malih
manut. Dadiné dekné bisa nyawiské umat sing pantes kanggo Gusti.”

18Imam Sakarias terus semaur: “Kepriyé aku bisané ngerti nék tembungé
Gusti kuwi bakal klakon tenan, awit aku déwé wis tuwa, semono uga
bojoku?”

19Mulékaté terus ngomong: “Aku iki Gabriel sing ngladéni Gusti Allah nang
ngarepé. Aku dikongkon nggawa kabar kabungahan iki marang kowé.

20 Apa sing tak omong iki mesti bakal klakon ing waktu sing wis ditengeri
karo Gusti Allah. Nanging kowé bakal dadi bisu tekan waktu kuwi, awit
kowé ora ngandel marang tembungku.”

21Wong-wong sing ngenténi nang njaba pada nggumun imam Sakarias kok
suwi temen nang njero Panggonan Sutyi kono.

22 Kadung metu, imam Sakarias ora bisa ngomong apa-apa, namung njajal
ndunung-ndunungké nganggo tangane. Wong-wong terus ngerti nek imam
Sakarias entas dikétoki ing njero Panggonan Sutyi kono. Dekné ya bisu terus.

23 Sakwisé rampung enggoné nglakoni kerjanané nang Gréja Gedé ing
minggu kuwi, imam Sakarias terus mulih.

24 Ora let suwi ibu Elisabet, bojoné, terus meteng. Limang sasi suwéné ibu
Elisabét ora metu sangka omahé.

25 Dekné ngomong: “Saiki Gusti Allah nulung aku tenan. Saiki Dekné wis
ngilangké isinku, aku wis ora usah isin menéh marang wong-wong.”

Kabar nék Gusti Yésus arep lair

26 Kadung ibu Elisabet wis meteng nem sasi, Gusti Allah terus ngongkon
mulékat Gabriel teka nang kuta Nasaret nang distrik Galiléa.

27 Mulékat Gabriél dikongkon metuki sakwijiné prawan sing jenengé
Maria. Maria iki patyangané Yosef, turunané ratu Daved.

28 Kadung Gabriel wis nemu Maria, dekné ngomong ngéné: “Maria, kowé
pantyén diberkahi tenan karo Gusti, awit Dékné miji kowe.”

29 Krungu tembungé mulékat kuwi mau Maria kaget banget, terus mikir
ing ati: “Apa ta tegesé tembung kuwi?”

30 Mulékaté terus ngomong: “Maria, aja wedi! Gusti Allah ngétokké
kabetyikané marang kowé.

31 Kowé bakal meteng lan nglairké anak lanang. Botyahé kudu mbok
jenengké Yésus.

32 Dekné bakal dadi wong sing pinunjul lan bakal dityeluk Anaké Sing
Luhur Déwé. Gusti Allah bakal ndadékké Dékné dadi ratu, nurut bapak-
bapakané mbiyeén, yakuwi ratu Daved.

33Dékné bakal dadi ratuné turun-turunané Bapa Yakub slawas-lawasé lan
enggoné Dékné bakal dadi ratu ora bakal énéngléréné.”

34 Maria terus takon marang mulékaté: “Kepriyé kuwi mau kabeh bakalé
klakon, awit aku durung nduwé bojo?”

35 Mulékaté semaur: “Roh Sutyi bakal nyedeki kowé lan kwasané Gusti
Allah bakal nutupi kowé. Mulané anak sing lair kuwi sutyilan bakal dityeluk

Anaké Gusti Allah. _ o . . .
36 Lan ngertia nek uga ibu Elisabét, sedulurmu sing wis tuwa lan sing

jaréné ora bisa nduwé anak, saiki wis meteng nem sasi.

37 Awit kanggo Gusti Allah ora énéng prekara sing mokal.”

38 Maria terus ngomong: “Aku iki peladéné Gusti. Sembarang kuwi mau
kabéh bakal klakon karo aku kaya sing mbok omong kuwi.” Sakwisé kuwi
mulékaté terus lunga.

Maria niliki ibu Elisabét
390ralet suwi Maria terus budal nang kuta nang gunungané bawah Yudéa.

40 Maria njujuk nang omahé imam Sakarias, terus mlebu mbagekké ibu

Elisabét.
41Dongé ibu Elisabet krungu swarané Maria, bayi sing nang wetengé terus

nggronjal. Ibu Elisabet terus dikwasani karo Roh Sutyi.

42Mulané dekné terus ngomong karo swara banter: “Maria, kowé pantyén
wong wédok sing nampa berkah sing gedé déwé ing sak tengahé wong wédok
kabeh. Semono uga bayi sing nang wetengmu, kuwi bayi sing gedé déwé
berkahé.

43 Sapa ta aku iki, kok sampek ditekani karo ibuné Gustiku?

44 Awit dongé kowé mbagekké aku, bayi sing nang wetengku nggronjal
sangking bungahé.

45 Gedé tenan berkahé Gusti Allah marang kowé, awit kowé pretyaya nek
sembarang sing diomong karo Gusti Allah marang kowé bakal klakon.”

46 Maria terus ngomong:

“Nyawaku ngluhurké Gusti!

47 Gusti Allah, Juru Slametku, marakké atiku bungah.

48 Dekné nggatekké marang aku iki, peladen sing tyilik déwé. Wiwit saiki
kabéh wong bakal ngomong nék aku iki wong sing gedé berkahé.

49 Awit Gusti Allah, sing gedé déwé kwasané, wis nindakké barang sing gedé
banget ing uripku. Pantyén sutyi tenan jenengé Gusti Allah.

50 Gusti ngétokké kawelasané marang wong sing ngajéni marang Dékné, Gusti
melasi turun-turunané.

51 Gusti Allah ngétokké pangwasané lan wong-wong sing gemunggung ing
atiné dibuyarké kabéeh. Rantyamané diorat-arit.

52 Gusti Allah nglorotké para pangwasa sangka jagongané, malah sing tyilik
diunggahké.

53 Gusti Allah ngekeki mangan marang wong sing ngelih, malah diudani karo
sembarang sing betyik, nanging wong sing sugih dikongkon lunga, ora
dikeki apa-apa.

>4 Gusti Allah nulungi Israél, peladéné, awit Dékné arep netepi prejanjiané
marang para mbah-mbahané.

55 Awit Gusti Allah wis janji nek bakal mberkahi Bapa Abraham lan turun-
turunané kabeéh, slawas-lawasé.”

56 Maria terus telung sasi suwéné nang nggoné ibu Elisabet. Sakwisé telung
sasi kuwi dékné terus mulih.

Lairé Yohanes Pembaptis

>7Kadung wis tekan wayahé, ibu Elisabét mbayi anak lanang.

58 Tangga-teparo lan sanak-seduluré pada krungu bab gedéné kabetyikané
Gusti marang ibu Elisabét. Wong-wong iki kabeh pada melu bungah banget.

59 Kadung bayiné wis nduwé umur wolung dina, tangga-teparo lan sanak-
seduluré mau kabéh pada teka, awit bayiné arep disunati. Karepé wong-
wong botyahé arep dijenengké Sakarias, kaya bapaké.

60 Nanging ibuné ngomong: “Ora, botyah iki kudu dijenengké Yohanes!”

61 Wong-wong terus takon: “Lo, nang tengahé sanak-sedulurmu apa énéng
sing jenengeé Yohanes?”

62 Wong-wong terus takon marang imam Sakarias nganggo tangané,
botyahé kudu dijenengké sapa.

63 Imam Sakarias terus njaluk 1éi dienggo nulis. Kadung wis éntuk dekné
terus nulis: “Jenengé Yohanes!” Wong-wong nggumun kabéh.

64 Sakwat imam Sakarias terus bisa ngomong menéh lan dékné terus
ngluhurké Gusti Allah.

65Tangga-teparoné kabéh pada wedilan kabar mau terus mrémén-mrémen
nang bawah pegunungan nang Yudéa kabéh.

66 Wong kabéh sing krungu bab lelakon kuwi terus pada nggatékké tenan
ing atiné lan pada mikir: “Botyah iki mbésuk bakal dadi apa ya?” Awit ketara
tenan nek pangwasané Gusti Allah ana ing botyah iki.

Imam Sakarias memuji Gusti Allah
67 Imam Sakarias, bapaké bayi mau, terus dikwasani karo Roh Sutyi lan

ngetokkeé tembung ngéné:

68 “Hayuk pada memuji marang Gusti, Gusti Allahé bangsa Israél! Awit Dékné
wis nggatékké marang umaté lan pada diluwari.

69 Gusti Allah ngekéki Juru Slamet sing kwasa marang awaké déwé, yakuwi
turunané ratu Daved, peladéné.

70 Gusti Allah dék mbiyéen wis janjiliwat para nabiné sing sutyi.

71 Deékné bakal ngluwari awaké déwé sangka pangwasané mungsuh-
mungsuh lan wong-wong sing sengit marang awaké déwé.

72 Mengkono kuwi Gusti Allah ngétokké kabetyikané marang mbah-
mbahané awaké déwé lan netepi prejanjiané sing sutyi.

73 Gusti Allah wis sumpah marang Bapa Abraham, mbah-mbahané awaké
déwé

74 ]lan Dekné wis janji nek bakal ngluwari awaké déwé sangka mungsuhé
awake déwe.

75 Supaya awaké déwé bisa ngabekti marang Dékné tanpa rasa wedi, nganggo
ati sing sutyi lan jujur nang ngarepé Gusti, slawaseé urip.

76 Lah kowé anakku, kowé bakal diarani nabiné Gusti Allah sing gedé déwé
kwasané. Kowé dikongkon teka ndisik, supaya nggawekké dalan
kanggo Gusti.

77Kowé kudu ndunungké marang umaté, nek bakal dislametké, awit bakal
dingapura dosa-dosané.

78 Gusti Allah iku gedé kawelasané. Dekné bakal teka ngluwari awaké déwé.

79 Kaya srengéngé mletek ing wayah ésuk, mengkono Gusti bakal madangi
kabéh wong sing ana ing pepeteng lan sing tansah krasa wedi. Gusti
Allah nuntun awaké déwé marang dalan katentreman.”

80 Botyah mau terus mundak gedé lan tambah ing kekuwatané Roh Sutyi.

Dekné manggoné nang panggonan-panggonan sing ora kanggonan wong,

nganti tekan wayahé dekné ngétok marang bangsa Israél.

2

Lairé Gusti Yésus

1 Ing waktu kuwi ratu Agustus ngetokké tembung nek kabeh wong sing
manggon nang negara-negara sing ana ing pangwasané kraton Rum kudu
nyatetké jenengé lan kaitung kabéh.

2 Itung-itungan wong sing sepisanan kuwi dianakké dongé Kirénius dadi
gramang nang bawabh Siria.

3 Wong kabeéh terus pada budal nyatetké jenengé nang kutané mbah-
mbahané mbiyen.

4 Lan jalaran Yosef kuwi turunané ratu Daved, mulané dekné ya terus
budal sangka kuta Nasaret nang distrik Galiléa, lunga nang kuta Bétlehém
nang distrik Yudéa. Bétlehém kuwi kuta lairané ratu Daved.

5 Yoseflunga nggawa Maria, patyangané sing meteng.

6 Dongé wong loro mau teka nang kuta Bétlehem wis wayahé Maria kudu
mbayi.

7Maria ya terus mbayi anak lanang sing mbarep. Bayiné terus digedong
lan diselehké nang wadah pakan kéwan, awit Yosef lan Maria wis ora bisa
nemu panggonan menéeh nang omah inepan.

Para pangon lan para mulékat

8 Nang bawah kono ing wengi kuwi éneng pangon-pangon sing ijik njaga
wedusé nang kebon.

9Dadakan waé terus mulékaté Gustingadek nang ngarepé lan pangwasané
Gusti Allah madangi para pangon mau. Wong-wong pada wedi banget.

10 Nanging mulékaté terus ngomong: “Aja pada wedi, awit aku teka ng-
gawa kabar betyik kanggo kowé, kabar sing mbungahké atiné wong kabéh.

11Ing dina iki Juru Slametmu wis lair nang kutané ratu Daved. Dekné kuwi
Kristus, Gusti.

121ki tengeré: kowé bakal nemu bayi digedong lan diselehké nang wadah
pakan kéwan!”

13 Terus dadakan waé énéng mulékat pirang-pirang pada ngantyani
mulékat mau lan bebarengan terus pada memuji Gusti Allah.

14 Tembungé ngéné:

“Pujia Gusti Allah sing nang nduwur lan tentrem ayem nang bumi,
awit Gusti Allah ngétokké kabetyikané marang manungsa.”

15 Kadung para mulékat mau wis lunga nang swarga, para pangon terus
ngomong marang sakpada-pada: “Hayuk pada budal nang kuta Bétlehem.
Gusti Allah wis ngomongi awaké déwé bab sing klakon nang kana. Hayuk
pada ndelok!”

16 Para pangon mau terus gelis-gelis budal, terus nemu Maria lan Yoséflan
Bayiné sing diselehké nang wadah pakan kéwan.

17Kadung wis weruh Bayiné, para pangon terus ngabar-ngabarké bab apa
sing diomong karo mulékaté bab Bayiné.

18 Kabéh wong sing krungu kabaré para pangon mau pada nggumun
banget.

19 Nanging Maria nyimpen lelakon-lelakon kuwi mau kabéh ing atiné lan
digagas apa tegesé.

20 Para pangon terus balik menéh nang kebon karo memuji lan ngluhurké
Gusti Allah, awit kabéh sing dirungu lan sing disekséni pantyen tyotyok karo
sing diomong karo mulékaté.

Gusti Yésus disunati

lan dikéki jeneng
21Kadung umuré wis wolung dina, Bayiné terus disunati lan dikéeki jeneng.
Jenengé Yésus, awit mulékaté ngekeki jeneng kuwi marang Maria, sakdu-
rungeé dekné meteng.

Gusti Yésus digawa nang Gréja Gedé

22 Miturut weté nabi Moses Maria dianggep resik meneh nek wis kliwat
patang puluh dina sakwisé mbayi. Kadung wis tekan wayahé, Maria lan
Yosef terus budal nang kuta Yérusalem arep masrahké Bayiné marang Gusti.

23 Awit nang Kitab ketulis ngéné: “Saben anak mbarep sing lanang kudu
dipasrahké marang Gusti.”

24 Maria lan Yosef budal nang kuta Yérusalem kuwi uga arep nggawa
kurban miturut weté Gusti Allah sing ketulis nang Kitab. Kurbané yakuwi:
manuk dara sak jodo apa manuk dara tyilik loro.

25 Ing waktu kuwi nang kuta Yérusalem kono éneng wong sing jenengé
Siméon. Siméon iki sakwijiné wong sing nuruti kekarepané Gusti Allah lan
ngabekti marang Gusti Allah. Dekné ngarep-arep kapan Gusti Allah bakal
nekakké keslametan marang bangsa Israél. Siméon iki kebek karo Roh Sutyi.

26 Roh Sutyi déwé sing ngomong marang dékné nek dekné ora bakal mati
sakdurungé weruh Juru Slameté manungsa, sing wis dijanji karo Gusti Allah.

27 Katuntun Roh Sutyi Siméon terus mlebu nang Gréja Gedé. Maria lan
Yoséf uga mlebu nang Gréja Gedé nggawa Bayiné arep dipasrahké marang
Gusti Allah, miturut pernatané agama.

28 Siméon terus nyekel Bayiné, terus dibopong karo memuji Gusti Allah
ngomong:

29 “Duh Gusti, Kowé netepi janjimu marang peladénmu. Saiki aku wis bisa
ninggal karo ayem.

30 Awit mripatku wis weruh Juru Slamet Kongkonanmu.

31Dékné sing mbok tyawiské kanggo nylametké kabeh bangsa,

32kaya pepadang sing madangi dalané wong sing ora pretyaya, supaya pada
mara nang nggonmu. Dadiné umatmu, bangsa Israel, nampa pengaleman
sangka liya-liya bangsa.”

33 Yosef lan Maria pada nggumun krungu tembungé Siméon sing
ngomongké bab anaké mau.

34Siméon terus mberkahi Yoséf, Maria lan Bayiné, terus ngomong marang
Maria: “Botyah iki wis dikarepké karo Gusti Allah dadi jalarané tiba lan
tanginé wong okeh nang Israel. Dékné bakal dadi tanda sangka Gusti Allah,
sing bakal dibantah karo wong okeh.

35 Mengkono kuwi angen-angen sing kasimpen ing atiné wong okeh bakal
kebukak. Kowé déwé Maria, bakal ngrasakké sedi, atimu rasané kaya
disuwek karo pedang sing landep kaé.”

36 Nang kono uga énéng nabi wédok sing wis tuwa banget, jenengé Hanah,
anaké Fanuél sangka turunané Aser. Nabi Hanah sakwisé kawin pitung taun
suwéné terus ditinggal mati bojoné.

37 Dadiné dekné saiki randa, umuré wis wolung puluh papat taun. Nabi
Hanah kuwi sasaté awan-wengi nang Gréja Gedé ngabekti marang Gusti
Allah nganggo pandonga lan pasa.

38 Ing waktu kuwi ya dongé nabi Hanah uga teka nang Gréja Gedé. Dekné
terus memuji Gusti Allah lan ngomongké bab Botyah Bayi mau marang
wong kabeh sing pada ngarep-arep kapan Gusti Allah enggoné ngluwari kuta
Yérusalem.

Balik nang kuta Nasaret
39 Sakwisé rampung enggoné pada netepi pernatané Gusti Allah kabeh,
Yoséf lan Maria terus pada mulih nang kuta Nasaret nang distrik Galiléa.
40 Botyah Bayi mau terus mundak gedé lan rosa, dadi botyah sing jembar
kaweruhé lan Gusti Allah ya mberkahi Dekné.

Gusti Yésus nang Gréja Gedé
41 Saben taun wong tuwané Gusti Yésus budal nang kuta Yérusaléem meélu
ngurmat riyaya Paskah.
42 Kadung Gusti Yésus wis nduwé umur rolas taun, Dékné uga diejék nang

Yérusalem. . . . .
43 Sakwisé rampung karo riyaya Paskah Yoseflan Maria terus pada mulih,

nanging Gusti Yésus ijik kéri nang Yérusalem. Wong tuwané malah ora ngerti

44 Ndarani Gusti Yésus wis ndisiki mulih, bareng karo wong-wong. Kadung
wis mlaku sedina muput, Yosef lan Maria terus nggoléki Gusti Yésus nang
nggoné sedulur-seduluré lan kenal-kenalané.

45 Nanging ora bisa ketemu, mulané terus pada balik menéh nang kuta

Yérusalem.
46 Sakwisé nggoleki telung dina suwéné, Yosef lan Maria bisa nemu Anaké

nang Gréja Gedé. Dekné ijik njagong ing sak tengahé para guru. Gusti
Yésus ngrungokké piwulangé para guru mau lan Dekné uga ngetokké werna-
werna pitakonan.

47 Kabéh wong sing krungu tembungé Gusti Yésus pada nggumun bab
kapinterané enggoné mangsuli para guru mau.

48 Bapaké lan ibuné uga nggumun banget. Maria ngomong: “Lik, kenéng
apa kowé kok nggawé bingungé bapak lan ibumu? Awaké déwé nggoléki
kowé sampek susah.”

49 Gusti Yésus semaur ngéné: “Keneng apa kowé kok pada nggoleki Aku?
Apa kowé ora pada ngerti nék Aku kudu nang omahé Bapakku?”

50Yoseflan Maria ora dunung marang tembungé Gusti Yésus kuwi.

>1 Sakwisé kuwi Gusti Yésus terus melu mulih karo wong tuwané nang
kuta Nasarét. Dékné tansah manut marang tembungé wong tuwané. Maria
mikirké prekara-prekara iki kabeh ing atiné.

52 Gusti Yésus terus mundak gedé lan mundak kaweruhé. Dekné uga
mundak ditrésnani karo Gusti Allah lan manungsa.

3

Yohanes Pembaptis molai nyambutgawé

1Ing wantyi kuwi ratu Tibérius wis nyekel pangwasa limalas taun suwéné.
Sing dadi gramang nang distrik Yudéa ing waktu kuwi Pontius Pilatus. Ratu
Hérodés ngwasani distrik Galiléa lan seduluré, sing jenengé Filipus, dadiratu
nang distrik Ituréalan Trankonitis. Lisanias dadi ratuné distrik Abiléne.

2Sing dadi Imam Gedé ing waktu kuwi Anas lan Kayafas. Yohanes kuwi
anaké imam Sakarias lan ing waktu kuwi, dongé dekné ijik manggon nang
wustén, Yohanes nampa tembung sangka Gusti Allah.

3Yohanes terus ndlajahi kiwa-tengené laut Yordan kabeh. Dekné mulangi
wong-wong ngomong ngéné: “Pada ninggala urip sing dosa lan pada njaluka
dibaptis, supaya kowé bisa nampa pangapura sangka Gusti Allah!”

4Lelakon iki pantyén tyotyok karo sing ketulis nang kitabé nabi Yésaya, sing
uniné ngené:
“Rungokké! Enéng wong bengok-bengok nang wustén ngomong ngéné:
‘Gusti pada digawekké dalan.
Pada dilempengkeé dalan sing arep diambahi.
5Jeglongan-jeglongan kudu dihuruki,
gunung-gunung lan puntuk-puntuk kudu dirata.
Dalan sing ménggak-ménggok kudu dilempengké
lan sing endék-duwur kudu dirata.
6 Kabeh bangsa bakal pada weruh
enggoné Gusti Allah bakal nylametké manungsa.

7Wong pirang-pirang terus pada teka nang nggoné Yohanes njaluk dibap-
tis. Yohanes ngomong ngéné marang wong-wong kuwi: “Kowé kuwi anakan
ula. Sapa ta sing ngomongi kowé nek bisa nyimpangi setrapané Gusti Allah
sing bakal teka?

r "

8 Kétokna nganggo klakuanmu néek kowé wis ninggal tenan uripmu sing
dosa kuwi. Aja mikir duméh kowé anak turunané Bapa Abraham waé kuwi
wis tyukup. Ngandela omongku iki: Gusti Allah nduweéni kwasa ngekeki
anak-turunan marang Bapa Abraham sangka watu-watu iki.

9 Delokké, kampaké wis dityepakké kanggo negor wité nang poké oyoté.
Saben wit sing ora ngetokké woh sing apik bakal ditegor lan dibuwang nang
genl.”

10Wong okeh mau terus pada takon marang Yohanes: “Nék ngono, lah saiki
awaké déwé kudu ngapa?”

11Yohanes semaur: “Sapa sing nduwé klambi loro, sing siji kudu dikékké
marang sing ora nduwé blas. Sapa sing nduwé pangan kudu ngekeki marang
sing ora nduwé.”

12 Wong-wong sing tukang njaluki belasting uga pada teka nang nggoné
Yohanes njaluk dibaptis. Wong-wong iki pada takon marang Yohanes ngéné:
“Guru, awaké déwé kudu ngapa?”

13Yohanes semaur: “Aja pada njaluk belasting ngliwati sak perluné.”

14Uga para soldat pada takon: “Lah awaké déwé iki kepriyé? Awaké déwé
kudu nglakoni apa?” Yohanes sing semaur: “Aja pada meres apa ngrampas
lan ngarani wong sing ora salah. Nanging sampé ora sampé pada mangana
gajihanmu déweé.”

15 Ing jaman kuwi wong okeh pada ngarep-arep tekané Kristusé. Mulané
ya okéh wong sing pada mikir nék Yohanes kuwi Kristusé.

16 Mulané Yohanes terus ngomong ngéné marang wong-wong kuwi: “Aku
mbaptis kowé nganggo banyu, nanging bakal enéng wong liyané teka; Dékné
bakal mbaptis kowé nganggo Roh Sutyi lan geni. Wong kuwi kwasané
ngungkul-ungkuli aku. Kanggo ngutyuli sepatuné wongé waé durung pantes

aku.
17Dékné bakal napeéni pariné sing wis diiles. Gabahé bakal dilebokké nang
lumbung, nanging kapahé bakal diobong nang geni sing ora bisa mati.”

18 Ya ngono kuwi lan uga nganggo tembung liya-liyané menéeh Yohanes
nggelarké kabar kabungahané Gusti Allah marang wong-wong.

19 Yohanes uga blaka enggoné melékké marang Hérodés, ratuné Galiléa.
Awit Hérodes mlaku karo Hérodias, bojoné seduluré Hérodes déwé. Yohanes
uga ngomongké bab dosa-dosa liyaneé sing dilakoni karo ratu Hérodes.

20Nanging Hérodés malah ndadra enggoné nglakoni ala, malah nglebokké
Yohanes nang setrapan.

Gusti Yésus dibaptis
21 Bareng karo wong pirang-pirang Gusti Yésus mbarang dibaptis. Dongé
Dekné ijik ndonga, langité menga.
22 Roh Sutyi terus medun nekani Gusti Yésus, kétoké kaya manuk dara.
Terus sangka swarga swarané Gusti Allah ngomong ngéné: “Kowé kuwi
Anakku sing tak trésnani lan sing ndadekké legané atiku!”

Urut-urutané Gusti Yésus ] o
23-24 Dongé Gusti Yésus molai nyambutgawé umuré kira-kira telung puluh

taun. Miturut pikirané wong-wong Gusti Yésus kuwi anaké Yosef. Lah Yosef
kuwi anaké Eli lan Eli anaké Matat. Matat anaké Lévi lan Lévi anaké Melki.
Melki anaké Yanai lan Yanai anaké Yosef.

25Yosef anaké Matatias lan Matatias anaké Amos. Amos anaké Nahum lan
Nahum anaké Hesli. Hesli anaké Nagai.

26 Nagai anaké Mahat lan Mahat anaké Matatias. Matatias anaké Simein
lan Simeéin anaké Yosek. Yosék anaké Yoda.

27Yoda anaké Yohanan lan Yohanan anaké Résa. Résa anaké Sérubabil lan
Sérubabil anake Séaltiel. Séaltiel anake Néri. . .

28 Néri anaké Mélki lan Melki anaké Adi. Adi anaké Kosam lan Kosam anaké
Elmadam. Elmadam anaké Er. _ _ _ _

29 Er anaké Yosua lan Yosua anaké Eliéser. Eliéser anaké Yorim lan Yorim
anakeé Matat. Matat anaké Lévi, . o .

30L¢évi anaké Siméon lan Siméon anaké Yudah. Yudah anaké Yoséflan Yoseéf
anaké Yonam. Yonam anaké Eliakim. o . ]

31 Eliakim anaké Meléa lan Meléa anaké Minah. Minah anaké Matata lan
Matata anaké Natan. Natan anaké Daved. . ) )

32Daved anaké Isai lan Isai anaké Obeéd. Obeéd anaké Boas lan Boas anaké
Salmon. Salmon anake Nakson. . ] . _ ]

33 Nakson anaké Aminadab lan Aminadab anaké Admin. Admin anaké
Arni lan Arni anakeé Hesron. Hesron anaké Peres lan Peres anaké Yudah.

34 Yudah anaké Yakub lan Yakub anaké Isak. Isak anaké Abraham lan
Abraham anaké Térah. Térah anakeé Nakor. ) N .

35 Nakor anaké Seruk lan Seruk anaké Réhu. Réhu anaké Pelek lan Pélék
anaké Eber. Eber anaké Sélak. ] o

36 Sélak anaké Kenan lan Kenan anaké Arpaksad. Arpaksad anaké Sém lan

Sém anaké Noah. Noah anaké Lameh. o ) o
37 Lameh anaké Métusalah lan Métusalah anaké Hénok. Hénok anaké Yared
lan Yared anaké Mahalalel. Mahalalél anake Kenan. )
38 Kenan anaké Enos lan Enos anaké Set. Set anaké Adam lan Adam anaké
Gusti Allah.
4

Gusti Yésus digoda karo Sétan

1 Gusti Yésus saiki kebek karo Roh Sutyi terus lunga sangka laut Yordan.
Dekné terus digawa nang wusten karo Roh Sutyi, patang puluh dina suwéné.

2 Nang kono Gusti Yésus digoda karo Sétan. Suwéné nang wustén kono
Gusti Yésus ora mangan apa-apa. Kadung wis rampung waktuné Dékné krasa
ngelih.

3 Sétan terus ngomong: “Jaréné Kowé Anaké Gusti Allah, ya watu iki
dipréntah kongkon dadi roti!”

4 Gusti Yésus semaur: “Nang Kitab ketulis ngéné: ‘Manungsa uripé ora
namung sangka roti waé. ”

5> Sétan terus nggawa Gusti Yésus munggah nang panggonan sing duwur
banget. Ing sak kedépan Sétan terus ngétokké kraton-kraton kabeh sak jagat
marang Gusti Yésus.

6 Sétan terus ngomong: “Sak enengé pangwasa lan kamulyan bakal tak
kékké marang Kowé. Kabeh kuwi wekku lan aku bisa ngekéekké marang sapa
waé sak karepku.

7Mulané, nek Kowé gelem nyembah marang aku, kabeh kuwi bakal tak
kéekké marang Kowé.”

8 Gusti Yésus semaur: “Nang Kitab énéng tulisan ngéné: ‘Nyembaha marang
Gusti, Dekné Allahmu. Namung Dekné sing kudu mbok ladeni. ”

9 Sakwisé kuwi Sétan terus nggawa Gusti Yésus nang kuta Yérusalem,
didekné nang putyuké payoné Gréja Gedé. Sétan terus ngomong: “Jaréné
Kowé Anakeé Gusti Allah, kana anjlok medun.

10 Nang Kitab lak ketulis ta: ‘Gusti Allah bakal ngongkon mulékaté mageri
kowé!

11Uga enéng tulisan liyané uniné ngéné: ‘Kowé bakal ditampani nganggo
tangané, supaya sikilmu ora kenéng watu.””

12 Gusti Yésus semaur: “Nang Kitab uga énéng tulisan sing uniné ngéné:
‘Kowé aja nyoba Gusti Allahmu!” ”

13 Sakwisé rampung sing nggoda nganggo sak enéngé akal, Sétan terus
ninggal Gusti Yésus sak untara.

Gusti Yésus molai nyambutgawé nang bawah Galiléa
14 Ing kekuwatané Roh Sutyi Gusti Yésus terus balik meneh nang bawah
Galiléa. Nang kono lan sak kiwa-tengené wong kabeh pada krungu bab
Dekné.
15 Gusti Yésus terus mulang nang sinaguk-sinaguk lan wong-wong pada
ngelem Dékné.

Kuta Nasarét nampik Gusti Yésus

16-17 Gusti Yésus terus teka nang kuta Nasaret, kuta panggonané Dekné.
Kaya sak lumrahé, ing dina sabat Gusti Yésus budal nang sinaguk. Nang
kono Dekné terus maju arep matya. Dékné terus dielungi kitabé nabi Yésaya.
Kadung dibukak terus nemu ayat sing uniné ngéné:

18 “Rohé Gusti ana ing Aku, awit Gusti wis milih Aku. Aku dikongkon
nggelarké kabar kabungahan marang wong mlarat. Wong setrapan
kudu tak kabari nék bakal dietokké lan wong lamur bakal weruh. Aku
kudu ngluwari sing ngalami kasangsaran.

19 Lan meneh, aku kudu ngabarké nék saiki wis wantyiné enggoné Gusti
Allah ngétokké kabetyikané marang manungsa.”

20 Sakwisé matya, Gusti Yésus terus nutup kitabé terus dibalekké marang
peladéné Kitab. Dekné terus njagong. Wong kabéh sing nang sinaguk kono
pada nyawang Dekné.

21 Gusti Yésus terus ngomong ngéné: “Ing dina iki, sak barengé kowé
ngrungokké sing tak watya mau, isiné ayat-ayat mau wis keturutan.”

22Wong-wong pada ngrungokké tenan marang tembungé Gusti Yésus lan
pada nggumun apiké piwulangé. Mulané pada rasan-rasan: “Apa kuwidudu

anake Yosef kaé?” o ) '
23 Gusti Yésus terus ngomong ngéné marang wong-wong: “Kowé mesti

bakal nyotyokké paribasan iki marang aku: ‘Dokter, tambanana awakmu
déwé! Awaké déwé krungu bab prekara-prekara sing mbok tindakké nang
kuta Kapérnakum, kuwi tindakna nang kéné, nang kuta panggonanmu déwé.

24 Gusti Yésus terus ngomong meneh: “Ngandela ta, ora énéng nabi sing
kajén nang panggonané déwé.

25 Kowé pada ngerti nek ing jamané nabi Elia nang negara Israel énéng
wong randa pirang-pirang. Telung taun setengah suwéné ora énéng udan,
sampek nang sak negara éneng kurang pangan gedé.

26 Nanging Gusti Allah ora ngongkon nabi Elia nulungi randa nang Israel,
ora. Nanging nabi Elia malah dikongkon marani randa nang kuta Saréfat
nang bawah Sidon.

27Uga ingjamané nabi Elisa, nangIsraél okéh wongsinglaralépra. Nanging
ora énéng 31]1 waé sing ditambani, kejaba namung Naaman, wong sangka
negara Siria.”

28 Sakwisé krungu tembungé Gusti Yésus kuwi mau wong sak sinaguk pada

nesu kabeh. o . _ .
29 Wong-wong pada ngadek, Gusti Yésus terus diserét nang njabané kuta,

terus digawa nang pinggiré gunung sing nyangga kutané kono. Jawané Gusti
Yésus arep dijongkrokké medun.

30 Nanging Dékné nrobos nang tengahé wong-wong mau terus lunga
sangka kono.

Wong dikwasani demit

31 Gusti Yésus terus medun nang kuta Kapérnakum nang bawah Galiléa. Ing
dina sabat Dékné mulang nang sinaguk.

32Wong-wong pada nggumun bab tyarané enggoné Gusti Yésus memulang,
awit tembung-tembungé enéng kwasané.

33Nang sinaguk kono enéng wong sing dikwasani demit.

34 Wongé bengok-bengok ngomong: “Yésus sangka Nasaréet, awaké déwé
arep mbok kapakké? Apa Kowé arep ngrusak awaké déweé? Awaké déwé
ngerti Kowé kuwi sapa! Kowé kuwi Wong Sutyi, kongkonané Gusti Allah!”

35 Demité terus digentak karo Gusti Yésus: “Meneng! Metua sangka wong
kuwi!” Demité terus mbanting wongé, terus wongé tiba nang tengahé wong
pirang-pirang kono. Demité terus metu tanpa nggawé larané wongé.

36 Wong-wong pada nggumun kabeh lan ngomong marang sakpada-pada:
“Wah, jan antep banget tembungé. Dékné nundung demit-demité nganggo
pangwasa lan wujuté ya pada metu tenan.”

37Kabar bab Gusti Yésus iki terus mrémén-mrémen terus nang panggonan-
panggonan sak kiwa-tengené kono.

Gusti Yésus nambani ibu-maratuwané Simon
38 Gusti Yésus terus metu sangka sinaguk kono, terus merdayoh nang

omahé Simon. Ibu-maratuwané Simon ing waktu iku dongé lara panas lan
énéng sing ngomongi Gusti Yésus bab kuwi.

39 Gusti Yésus terus nyedeki sing lara nang sebelah sirahé, terus nundung
larané. Wongé terus waras meneh lan terusan waé ngladeni dayoh-dayohé.

40 Kadung wis surup, wong kabeéh sing nduwé sedulur sing lara pada
digawani nang nggoné Gusti Yésus, larané werna-werna. Wong-wong sing
lara terus ditumpangi tangan siji-siji karo Gusti Yésus, terus pada mari kabeéh.

41 Demit pirang-pirang pada metu pating jlerit, ngomong: “Aku ngerti néek
Kowé kuwi Anakeé Gusti Allah.”

Demit-demit kuwi digentaki karo Gusti Yésus, dipenging ngomong apa-
apa, awit demit-demit kuwi pada ngerti nek Gusti Yésus kuwi Kristus.

Gusti Yésus mulangi nang sinaguk-sinaguk

42 Ing ésuké mruput Gusti Yésus lunga sangka omah nggolék panggonan
sing sepi. Wong-wong terus pada nggoleki Dekné. Kadung wis ketemu terus
pada nyuwun marang Dékné supaya ora lunga.

43 Nanging Gusti Yésus ngomong marang wong-wong mau: “Kabar kabun-
gahan bab Kratoné Gusti Allah iki uga kudu tak gelarké nang liya-liya
panggonan, awit iku kongkonané Gusti Allah marang Aku.”

44 Gusti Yésus ya terus mulangi nang sinaguk-sinaguk nang bawah Yudéa.

)
Murid-murid sing ndisik déwé

IIng sakwijiné dina Gusti Yésus ngadek nang pinggiré mér Genésaret. Wong
pirang-pirang pada esuk-esukan, awit pada kepéngin ngrungokké pituturé
Gusti Allah.

2 Gusti Yésus weruh enéeng prau loro nang pinggir kono. Sing nduwé prauné
wis pada medun, ijik ngresiki jalané.

3 Gusti Yésus terus munggah nang prauné Simon. Simon terus dityeluk
kongkon nyurung prauné sangka daratan. Gusti Yésus terus njagong lan
mulangi wong-wong sangka prauné kono.

4 Kadung wis rampung sing mulangi, Gusti Yésus terus ngomong marang
Simon: “Simon, praumu kana digawa nang tengah lan jalamu diuntyalké
kono supaya éntuk iwak okéh.”

>Semauré Simon: “Guru, wis sewengi muput awaké déwé nggolék iwak sak
kuwaté, nanging ora éntuk apa-apa. Nanging jalaran Kowé sing ngongkon,
jalané tak untyalké meneh.”

6 Kadung jalané wis diuntyalké terus éntuk iwak okéh banget, sampek
jalané arep bedah.

7 Mulané terus pada tyeluk-tyeluk njaluk tulung kantya-kantyané sing
nang prau liyané. Kantya-kantyané terus gelis-gelis teka. Prauneé kabéh loro
terus diiseni iwak sampek kebek, sampék prauné meéh kelep.

8 Kadung weruh kuwi mau kabeh, Simon terus niba nang ngarepé Gusti
Yésus karo ngomong: “Aja nyedeki aku Gusti, awit aku wong dosa.”

9 Simon ngomong ngono kuwi, awit dekné lan kantya-kantyané pada
nggumun tenan weruh iwak semono okehé.

10 Uga Yakobus lan Yohanes, kantya-kantyané Simon, melu nggumun
tenan. Gusti Yésus terus ngomong ngéné marang Simon: “Aja wedi Simon,
wiwit saiki kowé bakal tak dadékké wong sing tukang nggolék wong.”

11 Simon lan kantya-kantyané terus minggirké prauné, terus melu Gusti
Yésus, ninggal sembarang-mbarangé.

Gusti Yésus nambani wong lara lépra

12 Ing sakwijiné dina Gusti Yésus nang sakwijiné kuta. Nang kono énéeng
wong lanang sing lara lépra sak awaké. Kadung weruh Gusti Yésus, wonge
terus niba nang ngarepé terus nyuwun: “Duh Gusti, nék Kowé gelem Kowé
bisa nambani aku!”

13 Gusti Yésus ngelungké tangané terus ndemek wongé karo ngomong:
“Aku gelem, dadia waras!” Sakwat wongé terus mari tenan.

14 Gusti Yésus terus menging wongé ngomong-omongké bab lelakon kuwi.
Wongé dikongkon nang nggoné imamé, kongkon nduduhké awakeé sing wis
waras. Gusti Yésus ngomong ngeéneé: “Kana nang nggone imamé nduduhke
awakmu. Kana ngekéki kurbané miturut pernatané nabi Moses. Dadiné
wong kabéh bisa ngerti nek kowé wis mari tenan.”

15 Nanging kabar bab Gusti Yésus kuwi malah mrémén-mrémen terus tekan
endi-endi. Wong pirang-pirang terus pada teka kepéngin ngrungokké piwu-
langé lan uga supaya ditambani larané.

16 Sakwisé kuwi Gusti Yésus terus mundur nggolek panggonan sing sepi,
arep ndonga.

Gusti Yésus nambani wong lumpuh

17 Ing sakwijiné dina, dongé Gusti Yésus ijik memulang, uga énéng wong
Farisi lan guru-guru Kitab melu njagong ngrungokké. Wong-wong kuwi
tekané sangka kuta-kuta nang bawah Galiléa, Yudéa lan Yérusalém. Gusti
Yésus nampa pangwasané Gusti Allah kanggo nambani sing pada lara.

18 Terus nang kono énéng wong pada teka nggotong wong lumpuh nganggo
peturoné. Jawané arep digawa nang nggoné Gusti Yésus. Wong-wong kuwi
nggoléek akal kepriyé bisané nglebokké wong lumpuh mau nang njero omah
sing dienggo mulangi karo Gusti Yésus.

19 Nanging sangking okehé wong, wong lumpuh mau ora bisa mlebu. Mu-
lané terus digawa munggah, dijebolké payoné, terus sing lumpuh diedunké
sak peturoné nang tengahé wong pirang-pirang sing nang kono, pener nang
ngarepé Gusti Yésus.

20 Gusti Yésus weruh gedéné pengandelé wong lumpuh lan wong-wong sing
nggotong kuwi, mulané Déekné terus ngomong marang wong sing lumpuh:
“Kang, dosamu wis dingapura!”

21 Para guru Kitab lan para Farisi terus pada rerasan: “Sapa ta wong iki
kok wani nyepelékké Gusti Allah? Wong urip ora bisa ngapura dosa, namung
Gusti Allah déwé?”

22 Nanging Gusti Yésus ngerti pikirané wong-wong kuwi, mulané terus
ngomong: “Keneng apa kowé kok pada mikir ngono?

23 Pikiren déwé, gampang sing endi: ngomong ‘dosamu wis dingapura’ apa
ngomong ‘ngadek lan mlakua?’

24 Aku namung arep nduduhké marang kowé nék Anaké Manungsa kuwi
nduweni kwasa ngapura dosa nang bumi.” Gusti Yésus terus ngomong ngéné
marang wong sing lumpuh mau: “Aku ngomong marang koweé: ‘Ngadek,
peturonmu dipanggul lan kana mulih!” ”

25Wongé ya terus sakwat ngadek nang ngarepé wong pirang-pirang kono,
terus manggul peturoné, terus mulih karo memuji lan ngluhurké Gusti

Allah.
26 Wong-wong kabéh mau nggumuné éram-éram lan pada ngluhurké Gusti

Allah. Atiné pada krasa wedi, mulané rerasan: “Lelakon iki jan ngidap-idapi
tenan!”

Gusti Yésus manggil Lévi

27 Sakwisé kuwi Gusti Yésus terus lunga sangka kono. Dékné terus weruh
sakwijiné wong belasting sing jenengé Lévi. Lévi ijjik njagong nang kantoré.

28 Gusti Yésus ngomong ngéné marang dekné: “Hayuk melua Aku.” Lévi
terus menyat, sembarangé ditinggal kabeh, terus melu Gusti Yésus.

29 Lévi terus nganakké pésta nang omahé kanggo Gusti Yésus. Wong
belasting pirang-pirang lan uga wong liya-liyané pada bebarengan mangan
nang pésta kono.

30 Para Farisi lan para guru Kitab sing mélu golongané para Farisi sing
pada weruh kuwi mau ora setuju karo lelakon kuwi. Mulané terus pada
ngomong marang murid-muridé Gusti Yésus: “Kenéng apa kowé kok pada
mangan tyampur karo wong belasting lan wong dosa?”

31 Gusti Yésus nyauri: “Wong sing waras ora mbutuhké dokter. Sing
mbutuhké dokter kuwi sing lara.

32 Aku iki ora teka nggoleki wong sing ngakuné wis apik uripé, ora.
Nanging aku teka iki nggoleki wong dosa, supaya pada ngakoni salahé lan
pada nurut Gusti Allah.”

Pitakonan bab pasa

33 Enéng wong sing pada takon ngéné marang Gusti Yésus: “Murid-muridé
nabi Yohanes ajek pasa lan ndedonga, semono uga murid-muridé para
Farisi. Keneng apa murid-muridmu kok ora nglakoni kuwi?”

34 Saurané Gusti Yésus: “Apa tau enéng dayoh nang kawinan dikongkon
pasa, nek mantené lanang ijik tyampur karo dayohé mau? Mesti ora ta!

35 Nanging enéng wantyiné nek mantené lanang bakal digawa lunga. Ing
waktu kuwi wong-wong bakal pada pasa.”

36 Gusti Yésus terus mulangi nganggo gambar. Dékné ngomong ngéné: “Apa
tau énéng wong nggunting klambi anyar kanggo nambal klambi sing lawas?
Mesti ora! Awit klambiné anyar mengko mesti rusak. Karomeneh gombalé
anyar ya ora pantes karo klambiné lawas.

37Semono uga ora énéng wong madahi anggur anyar nang kantongan lu-
lang sing lawas. Awit nek ngono mengko anggur sing anyar bakal mbedahké
kantongané sing lawas. Angguré mesti bakal wutah lan kantongané bakal
ora kanggo gawé.

38 Anggur anyar kuwi kudu disimpen nang kantongan lulang sing anyar
uga.

39 Semono uga, wong sing ngombéné anggur lawas ora bakal gelem
ngombé anggur anyar. Dekné bakal ngomong: ‘Anggur sing lawas énak

tenan.””
6
Bab dina sabat o ,

1Ing sakwijiné dina sabat Gusti Yésus mlaku turut kebon pari gandum.
Para murid pada ngepek pariné. Pariné mau terus diremeti, terus gandumé
dipangan.

2 Mulané terus énéng wong Farisi siji-loro pada ngluruhi ngéné: “Kowé
kuwi pada ngapa iku. Kowé ngerti ta nek ora keneng nindakké kuwi ing dina

sabat!”
3 Gusti Yésus semaur: “Apa kowé ora tau matya bab sing ditindakké karo

Daved, dongé dekné sak balané pada ngelih.

4Daved ngleboni omahé Gusti Allah, terus njikuk roti sutyi terus dipangan
lan liya-liyané sing melu dikeki mbarang. Lah sakjané lak namung para
imam ta sing éntuk mangan roti sutyi kuwi? Wong liya ora éntuk!”

5 Gusti Yésus terus ngomong ngéné: “Anaké Manungsa nduweni kwasa
ngarani apa sing keneng lan apa sing ora keneng ditindakké ing dina sabat.”

Gusti Yésus nambani wong

ing dina sabat

6Ing dina sabatliyané Gusti Yésus mulangi nang sinaguk. Nang kono énéng
wong sing lumpuh tangané tengen.

7 Para guru Kitab lan para Farisi kepéngin ngerti Gusti Yésus nambani
wongé apa ora ing dina sabat kuwi. Wong-wong kuwi nggolék jalaran
kanggo ngelahké Gusti Yésus.

8 Nanging Gusti Yésus ngerti kekarepané wong-wong kuwi, mulané Déekné
ngomong marang wong sing lumpuh mau: “Réné ngadek nang tengah kéné.”
Wongé ya manut.

9 Gusti Yésus terus takon marang para guru Kitab lan para Farisi mau: “Aku
arep takon marang kowé saiki: ing dina sabat awaké déwé kudu nggawé
betyik apa nggawé ala. Kudu nulungi uripé wong apa kudu ngejarké bén
mati?”

10 Sakwisé nyawang wong-wong mau Gusti Yésus terus ngomong marang
wong sing lumpuh: “Tanganmu dietungké!” Wongé ya manut apa omonge,
tangané terus mari kaya mauné meneh.

11 Nanging para guru Kitab lan para Farisi malah pada nesu, terus pada
ngrembuk Gusti Yésus arep dikapakké.

Gusti Yésus milih rasul rolas .
12 Ora let suwi Gusti Yésus munggah gunung arep ndonga. Sewengi muput

Dékné ndonga marang Gusti Allah.

13 Esuké Dékné terus nyeluk murid-muridé kongkon pada mara. Gusti
Yésus terus milih murid rolas sing diarani rasul.

14-16 Rasul rolas iki yakuwi: Simon, sing uga dityeluk Pétrus karo Gusti
Yésus. Liyané Andréas, seduluré Pétrus. Uga Yakobus, Yohanes, Filipus,
Bartoloméus, Matéus, Tomas, Yakobus anaké Alféus, Simon wong Patriot,
Yudas anaké Yakobus lan Yudas Iskariot. Yudas iki sing ngelungké Gusti
Yésus marang mungsuhé.

Gusti Yésus mulangi

lan nambani wong

17 Gusti Yésus terus medun sangka gunung. Rasul rolas mau melu. Nang
panggonan sing rata Dékné terus mandek. Nang kono wong pirang-pirang
pada nglumpuk. Kejaba para murid uga wong liya-liyané pada teka sangka
bawah Yudéa, sangka kuta Yérusalém lan uga sangka kuta-kuta uruté pinggir
laut, kayadéné kuta Sidon lan Tirus.

18 Wong-wong pada teka, jalaran pada kepéngin ngrungokké piwulangé
Gusti Yésus lan uga supaya ditambani lelarané. Uga wong-wong sing dik-
wasani demit pada nampa waras.

19 Wong kabeh mau pada kepéngin ndemek Gusti Yésus, awit enéng
kekuwatan metu sangka awaké lan kekuwatan kuwi nambani wong sing
lara.

Piwulangé Gusti Yésus

20 Gusti Yésus nyawang murid-muridé terus ngomong:
“Beja kowé kabéh sing mlarat,
awit kowé kuwi nduweéni Kratoné Gusti Allah.
21Beja kowé kabeh sing ngelih,
awit kowé bakal warek.

Beja kowé kabeéh sing saiki tangisan,
awit kowé bakal ngguyu.

22“Beja kowé kabeh sing disengiti wong, sing ora diitung, sing dityatur ala
lan diolok-olok jalaran nurut Anaké Manungsa.

23 Ing waktu kuwi kowé malah kudu bungah lan jingklak-jingklak, awit
kowé bakal nampa upah sing gedé nang swarga. Mbah-mbahané wong-
wong kuwi dék mbiyén wujuté ya wis nindakké sing ala kuwi marang para
nabi.

24 Nanging awas, kowé sing saiki sugih,

awit saiki kowé wis ngrasakké kepénaké donya.
25 Awas, kowé sing saiki warek,

awit kowé bakal kekurangan pangan.

Awas kowé sing saiki ngguyu,

awit kowé bakal sedi lan nangis.

26“Awas, kowé sing dielem karo kabéh wong, awit ya ngono kuwi enggoné
mbah-mbahané wong-wong kuwi pada ngelem nabi-nabi sing palsu.”

Bab nrésnani mungsuhé

27 Gusti Yésus neruské tembungé: “Kowé sing nampa tembungku, run-
gokkeé iki: pada trésnaa marang mungsuhmu, nggawéa betyik marang wong
sing sengit marang kowé.

28 Wong sing mujekké ala marang kowé malah kudu mbok suwunké
berkah lan wong sing nggawé ala marang kowé kudu mbok dongaké slamet.

29 Wong sing ngeplak pipimu sing siji, kekna pisan pipimu sing liyané.
Wong sing ngrebut jasmu, kékna pisan klambimu.

30 Nek enéng wong njaluk apa-apa marang kowé, kékna. Nek énéng wong
ngrebut barangmu, aja dijaluk menéh.

31 Nek kowé kepéngin wong liya nggawé betyik marang kowé, kowé kudu
nggaweé betyik marang liyané.

32 “Lah nek kowé namung nrésnani wong sing trésna marang kowé, aja
njagakké upahé Gusti Allah, awit kowé ora énéng bédané karo wong dosa.
Wong-wong kuwi namung nrésnani wong sing trésna marang wong-wong
kuwi.

33Uga nek kowé nggawé betyik marang wong sing nggawé betyik marang
kowé, koweé aja njagakké upahé Gusti Allah, awit wong dosa ya nindakké
ngono.

34 Lah nek kowé namung ngutangi wong sing bisa nyaur, aja njagakké
upahé Gusti Allah. Awit wong dosa ya ngutangi wong dosa, ngerti nek bakal
nampa meneh apa sing diutangké.

35 Nanging kowé aja kaya ngono! Pada trésnaa marang mungsuhmu lan
nggaweéa betyik marang dekné. Néek ngutangi wong, aja mikir bakal disaur
apa ora. Nek kowé nindakké ngono, kowé bakal nampa upah sing gedé lan
kowé bakal dadi anaké Gusti Allah sing luhur déwé. Awit Gusti Allah nggawé
betyik marang wong sing ora ngerti dibetyiki lan marang wong sing ala.

36 Mulané kowé kudu nduwé ati welas kaya enggoné Gusti Allah Bapakmu
nduwé welas.

37“Aja maido liyané, supaya Gusti Allah ora maido kowé. Aja nyalahké
liyané, supaya Gusti Allah ora nyalahké kowé. Ngapuraa liyané, supaya
Gusti Allah ngapura kowe.

38 Pada paweha marang liyané lan Gusti Allah ya bakal pawéh marang
kowé. Kowé bakal nampa pawehé Gusti Allah kanti luber, kanti tetel-tetel.
Awit takeran sing mbok kanggokké kanggo liyané, ya takeran kuwi sing
dikanggokké Gusti Allah kanggo kowé.”

39 Gusti Yésus uga ngekeki gambar ngéné: “Wong lamur apa bisa nuntun
wong lamur liyané? Mesti ora! Mengko kabeh loro ketyemplung luwangan.

40 Ora enéng murid sing ngungkuli guruné. Nék muridé wis tutuk sing
sinau, deékné bisa pada karo guruné.

41“Kenéng apa kowé weruh klilip nang mripaté sedulurmu, nanging balok
ing mripatmu déwé kowé ora weruh.

42Lah kowé bisa ngomong karo kantyané: ‘Kéné klilip nang mripatmu tak
buwangé, nanging balok nang mripatmu déwé kowé ora weruh. Kowé kuwi
wong lamis. Balok sing nang mripatmu kuwibuwangen ndisik, supaya kowé
bisa weruh mat lan bisa mbuwang klilip sangka mripaté wong liya.”

Bab sing apik lan sing ala

43 Gusti Yésus neruské piwulangé ngéné: “Ora énéng wit apik ngetokké woh
sing ala. Semono uga ora énéng wit ala ngetokké woh sing apik.

44 Saben wit kuwi ketarané sangka wohé. Kowé ora bisa ngepek jambu
sangka rerungkutan lan tukulan eri ora bakal ngetokkeé dreif.

45 Wong betyik kuwi atiné ya mesti betyik lan bakal bisa ngetokké barang
sing betyik sangka simpenané. Nanging wong ala kuwi atiné ya ala lan ya
ngetokké barang sing ala sangka simpenané. Awit apa sing diomong kuwi
metuné sangka mbludakké atiné.”

Bab ngrungokké lan nglakoni

46 Gusti Yésus terus ngomong ngéné: “Kenéng apa kowé kok nyeluk Aku:
‘Gusti, Gusti,’ nanging kowé ora nglakoni omongku?

47 Sapa waé sing teka nang nggonku, gelem ngrungokké tembungku lan
nindakké piwulangku, wong iku kenéng tak padakké karo apa? Saiki arep
tak omongi.

48 Wong kuwi kenéng tak padakké karo wong nggawé omah. Wongé
ngeduk luwangan jeru terus masang pondasiné nang watu. Nek udané gedé
lan banyuné laut ngantemi omahé, omah kuwi ora bisa rubuh, awit ngadek
kentyeng nang watu.

49 Nanging wong sing ngrungokké piwulangku, mung ora dilakoni, kuwi
kaya wong sing ngedekké omah tanpa pondasi. Kadung banyuné laut
ngantem omahé, omahé rubuh, ambruk sak kabehé.”

7

Gusti Yésus nambani slafé ofisir
1 Sakwisé rampung enggoné memulang marang wong-wong, Gusti Yésus
terus mlebu nang kuta Kapérnakum.
2 Nang kono énéng sakwijiné ofisir Rum sing nduwé slaf sing ditrésnani
tenan. Slaf iki lara nemen, wis arep mati.
3 Kadung ofisir mau krungu bab Gusti Yésus, dékné terus kongkonan
pengarepé wong Ju siji-loro nyuwun marang Gusti Yésus supaya teka nang

omahé lan nambani slafé. ] o
4 Wong-wong sing dikongkon mau terus budal nang nggoné Gusti Yésus.

Kadung wis tekan terus pada nyuwun banget marang Dékné ngomong:
“Mbok ofisir iki ditulungi ta, awit ora eneng ilangé.

5> Wongé trésna marang bangsané awaké déwé, wujuté dekné nggawekké
sinaguk awaké déwé.”

6 Gusti Yésus terus melu wong-wong mau. Kadung wis tyedek omahé,
ofisiré terus kongkonan kantya-kantyané metuki Gusti Yésus, kongkon
ngomong: “Guru, ora usah nglumui teka nang omahku. Aku ora pantes
mbok dayohi.

7 Aku déwé ya rumangsa ora pantes mara nang nggonmu. Mbok ngetokké
tembung sak ketyap waé, mesti slafé bisa mari.

8 Awit aku déwé ya ing sak ngisoré penggedéku lan aku déwé uga nduwé
soldat-soldat ing sak ngisorku sing kudu manut marang aku. Nek aku
mreéntah sing sijingomong: Kanalunga, wongé yalungalanliyané tak tyeluk:
réné, wonge mesti teka. Nek aku ngomong karo slafku: iki ditandangi, mesti
ya ditandangi.”

9 Gusti Yésus nggumun krungu tembungé ofisir mau. Dékné terus ndelokké
wong-wong sing pada melu, terus ngomong: “Tenan, Aku durung tau tumon
wong sing nduwé pengandel semono gedéné. Ing sak tengahé wong Israel
waé ora énéng!”

10Kadung wis balik meneh, wong-wong sing dikongkon metuki Gusti Yésus
mau terus pada weruh nek slaf sing lara wis mari.

Gusti Yésus nangeké wong mati

11 Ora let suwi Gusti Yésus terus budal nang kuta Nain. Murid-muridé ya
meélu lan wong pirang-pirang pada ngetutké.

12 Kadung Gusti Yésus wis meh tekan lawangé kuta kono, kok enéng wong
mati dipanggul metu. Sing mati kuwi botyah enom, anak sing ora eneng
tunggalé. Ibuné wis randa. Wong pirang-pirang sangka kuta kono pada melu
layat.

13 Gusti Yésus terus melas marang mbok randa mau, Dékné krasa sedi uga.
Mulané terus ngomong: “Aja nangis Bu!”

14 Gusti Yésus nyedeki bandosané terus dideméek. Wong-wong sing mang-
gulbandosané pada mandek. Gusti Yésus terus ngomong: “Lik, Aku ngomong
marang kowé, tangi!”

15 Botyah sing mati mau terus jenggelek njagong, terus molai ngomong.
Gusti Yésus terus masrahké botyahé marang ibuné.

16 Wong kabeh pada wedi terus ngluhurké Gusti Allah ngomong: “Eneng
nabi gedé tangi nang tengahé awaké déwé. Gusti Allah wis teka arep
nylametké umaté!”

17Kabar bab Gusti Yésus iki terus mremén-mrémén nang bawah Yudéa sak
kabehé lan uga nang sak kiwa-tengené.

Gusti Yésus lan Yohanes Pembaptis

18 Yohanes krungu kabar bab Gusti Yésus sangka murid-muridé.

19 Dekné terus nyeluk murid loro dikongkon nang nggoné Gusti Yésus
kongkon takon ngéné: “Apa Kowé kuwi Kristus sing wis ketulis nék bakal
teka, apa awaké déwé kudu ngenténi wong liyané?”

20 Kadung murid loro mau wis tekan nggoné Gusti Yésus, terus ngomong:
“Yohanes Pembaptis sing ngongkon awaké déwé teka nang nggonmu
kongkon takon apa Kowé kuwi Kristus sing kudu teka, apa awaké déwé kudu
ngenteni wong liyané?”

21Tng waktu kuwi peneré Gusti Yésus ijik nambani wong pirang-pirang sing
lara; demit-demit ditundungi lan wong sing lamur ditambani bisa weruh

meneéh.
22 Gusti Yésus terus semaur ngéné marang wong loro mau: “Kana balik

nang nggoné Yohanes. Kana diomongi bab apa sing kowé weruh lan krungu.
Kana Yohanes diomongi nek wong lamur bisa weruh menéeh, wong lumpuh
bisa mlaku menéh, wonglara lépra bisa resik meneh awaké, wong budek bisa
krungu menéh, wong mati urip meneh lan kabar kabungahané Gusti Allah
digelarké marang wong sing ora nduwé.

23 Beja wong sing ora mangu-mangu bab Aku.”

24 Sakwisé murid-muridé Yohanes lunga, Gusti Yésus terus ngomong ngéné
bab Yohanes marang wong-wong: “Dongé kowé marani Yohanes nang
wustén kaé, sakjané kowé pada mikir bakal weruh apa? Apa ndarani bakal
weruh damen sing keterak angin rana-réné? Lak ya ora ta?

25Lah ndarani arep weruh apa? Apa wong sing nganggo salin sing larang.
Wong-wong sing saliné apik-apik lan uripé adus banda kuwi manggoné nang
pales.

26 .ah kowé nang wustén nggoleki apa? Apa pada kepéngin weruh nabi? Ya
bener! Kowé malah weruh wong sing ngungkuli nabi.

27 Awit Yohanes kuwi kongkonané Gusti Allah sing tekané wis ketulis nang
Kitab ngéné: ‘Gusti Allah ngomong: iki kongkonanku, sing tak kongkon
budal ndisik nggawekké dalan Kowé!” ”

28 Gusti Yésus terusngomong: “Tembungku iki dirungokké: ing sak tengahé
wong kabehing donya kéné ora énéngwong sing ngungkuli Yohanes Pembap-
tis. Nanging senajan ngono, wong sing tyilik déwé ing Kratoné Gusti Allah
gedéné ijik ngungkuli Yohanes.”

29 Wong kabéh sing krungu tembungé, uga wong-wong belasting, pada
ngakoni nék Gusti Allah bener lan pada njaluk dibaptis karo Yohanes.

30Nanging para Farisilan para guru Kitab pada nampik apa sing dikarepké
Gusti Allah ing uripé. Mulané ora pada melu njaluk dibaptis karo Yohanes.

31 Gusti Yésus terus ngomong meneh: “Wong-wong jaman saiki keneng tak
padakké karo apa ya?

32 Eling-éling kaya botyah-botyah sing dolanan nang lataré pasar; sing sak
krompolngomong karo liyané: ‘Koweé tak mainké lagu kabungahan, nanging
ora gelem njoget; wis tak kidungkeé lagu kasusahan, kowé ora nangis!’

33 Dongé Yohanes teka, dekné pasa lan ora ngombé anggur, lah kowé
ngomong jaréné Yohanes kelebon demit.

34Lah nanging dongé Anaké Manungsa teka, Dékné mangan lan ngombé,
kowé ngomong: ‘Delokké kaé, wong murka lan tukang ngombé, kantyané
wong belasting lan wong ala!’

35 Nanging Gusti Allah gedé kaweruhé lan kuwi diwujutké karo wong-
wong sing pada nampa kaweruhé.”

Gusti Yésus merdayoh nang omahé Simon, wong Farisi

36 Sakwijiné wong Farisi, jenengé Simon, nyuwun marang Gusti Yésus teka
lan mangan nang omahé. Gusti Yésus ya terus teka nang omahé Simon terus
njagong.

37 Nang kuta kono enéeng sakwijiné wong wédok sing nglakoni urip dosa.
Kadung wong weédok iki krungu néek Gusti Yésus merdayoh nang omahé
Simon, wong Farisi, dékné terus teka nggawa botol isiné lenga wangi.

38 Wong wédoké terus ngadek nang mburiné Gusti Yésus, nang sebelah
sikilé, terus nangis. Eluhé tumetés nelesi sikilé Gusti Yésus, terus dilapi karo
rambuté. Wong wédok mau terus ngambungi sikilé Gusti Yésus, terus diusapi
karo lenga wangi.

39 Simon, sing ngampirké Gusti Yésus, weruh sing ditindakké karo wong
wédok kuwi terus nggagas: “Nek Yésus kuwinabi tenan, mesti Dekné ya ngerti
nek wong wédok sing ndemek sikilé kuwi wong dosa?”

40 Mulané Gusti Yésus terus ngomong marang Simon: “Simon, aku arep
nduwé omong setitik marang koweé!” Simon semaur: “Mangga Guru,
mangga!”

41 Tembungé Gusti Yésus marang Simon ngéné: “Enéng wong loro nduwé
utang karo wong sing tukang ngutangi duwit. Sing siji utangé 500.000 pérak,
sing liyané 50.000 pérak.

42 Kabeh loro ora bisa mbayar utangé, mulané wong sing ngutangi duwité
ngomong marang wong loro kuwi nék wis ora usah mbayar utangé. Saiki
Aku takon marang kowé Simon: Wong sing endi sing luwih gedé katrésnané
marang wong sing ngutangi duwité?”

43 Simon semaur: “Tak kira ya wong sing luwih okeéh utangé!” Gusti Yésus
ngomong: “Koweé bener.”

44 Gusti Yésus terus ndelokké wong wédoké karo ngomong marang Simon:
“Kowé weruh wong wédok iki! Dongé Aku mlebu nang omahmu, kowé ora
nyawisi banyu kanggo wisuh sikil, nanging wong wédok iki nelesi sikilku
nganggo eluhé terus diusapi karo rambuté.

45 Dongé Aku mlebu omahmu Aku ora mbok ambung, nanging wong
weédok iki ora lérén enggoné ngambungi sikilku, wiwit Aku teka nang om-
ahmu.

46 Kowé ora nglengani sirahku, nanging wong wédok iki nglengani sikilku
karo lenga wangi.

47Ngertia, katrésnané wong iki sing semono gedéné, ngétokké sepira gedéné
dosané wongé sing wis dingapura karo Gusti Allah. Wong sing nampa
pangapura mung setitik, katrésnané ya setitik.”

48 Gusti Yésus terus ngomong marang wong wédoké: “Dosamu kabéeh wis
dingapura.”

49 Wong-wong sing bebarengan mangan karo Gusti Yésus terus pada rasan-
rasan: “Wong kuwi sapa ta kok wani ngapura dosané manungsa?”

S0Nanging Gusti Yésus ngomong marang wong wédok mau: “Pengandelmu
sing nylametké kowé. Wis, kana mlaku sing apik-apik.”

Wong wédok-wédok sing meélu Gusti Yésus

1 Ora let suwi Gusti Yésus mlaku turut kuta-kuta lan désa-désa, tujuané
nggelarké kabar kabungahan bab Kratoné Gusti Allah. Rasul rolas uga melu.

2Kejaba para rasul uga énéng wong wédok siji-loro sing melu, wong wédok-
weédok sing wis ditambani karo Gusti Yésus sangka lelara lan pangwasané
demit kayadéné: Maria, sing tyelukané Makdaléna, sing demité pitu wis
dietokké.

3Uga Yohanah, bojoné Kusah. Kusah kuwiministeré ratu Hérodés. Semono
uga Susanah lan wong wédok-wédok liyané pada melu Gusti Yésus. Wong
weédok-wédok iki enggoné ngladéni Gusti Yésus lan para rasul disangga sangka
sak nduwéné déweé.

Gambar bab wong nyebar

4 Wong pirang-pirang sangka kuta-kuta kabéh pada teka terus. Kadung
kabeh wis ngumpul, Gusti Yésus terus mulangi nganggo gambar ngéné:

> “Enéng sakwijiné wong budal nyebar. Sak barengé nyebar enéng wiji sing
tibanang dalan, terus kepidek-pidek wong liwat lan uga énéng sing dipangan
manuk.

6 Enéng wiji uga sing tiba nang lemah atos. Kadung molai tukul terus
garing, awit lemahé garing.

7 Enéng wiji liyané meneéh tiba nang tengahé eri-eri. Kadung tukul terus
ketyepit karo eri-eri mau, terus mati.

8 Nanging uga éneng wiji sing tiba nang lemah apik. Wiji iki terus tukul lan
ngetokké woh okeh, atusan.”

Gusti Yésus terus nutup tembungé kuwingomong ngéné: “Sapa sing nduwé
kuping, rungokké sing apik tembungku mau.”

Gusti Yésus ndunungké tembungé

9 Para rasul terus takon marang Gusti Yésus apa tegesé gambar wong
nyebar kuwi mau.

10 Saurané Gusti Yésus: “Pituturé Kratoné Gusti Allah sing kasimpen wis
diudarké marang kowé. Nanging wong-wong liya mung diwulangi nganggo
tembung gambar, supaya, senajana nyawang, nanging ora weruh lan sena-
jana krungu, nanging ora dunung.”

11 Gusti Yésus terus ndunungké gambar wong nyebar mau ngéné: “Wiji
kuwi pituturé Gusti Allah.

12Wiji sing tiba nang dalan kuwi nggambarké wong sing krungu pituturé
Gusti Allah. Nanging Sétan terus teka nyaut pitutur mau sangka atiné wongé.
Dadiné wongeé terus ora bisa pretyaya lan ora bisa nemu keslametan.

13 Lah wiji sing tiba nang lemah atos kuwi nggambarké wong sing krungu
pituturé Gusti Allah lan nampa karo bungah. Nanging pituturé ora ngoyot
tenan, wongé sing pretyaya namung sedilut. Nek kangelan teka, wongé terus
semplak pengandelé.

14 Wiji sing tiba nang tengahé tukulan eri kuwi nggambarké wong sing
ngrungokké pituturé Gusti Allah, nanging pitutur mau kalah karo rasa
sumelang, kasugihan lan kesenengané donya. Dadiné pitutur mau ora bisa
mrasuk ing ati lan ora bisa ngetokké pretyaya sing mantep.

15 Lah wiji sing tiba nang lemah apik kuwi nggambarké wong sing ngrun-
gokké pituturé Gusti Allah, terus mikir pitutur kuwi nganggo ati sing resik,
terus dilakoni. Dadiné pitutur kuwi nukulké pretyaya sing mantep ing atiné
wong kuwi.”

Gambar bab dian

16 Gusti Yésus neruské piwulangé ngéné: “Mosok énéng wong nyumet dian
terus dikrukupi ténggok apa didekék nang ngisor amben? Mesti ora. Diané
mesti didekék nang méja, supaya sapa waé sing mlebu bisa weruh padangé.

17«Awit barang sing kasimpen mesti bakal metu lan prekara sing didelikké
mesti bakal kétok lan dikabar-kabarké.

18 “Mulané, dipikir sing apik kepriyé enggonmu ngrungokké pitutur iki.
Awit sapa sing wis nduwé bakal ditambahi, nanging sapa sing ora nduwé
apa-apa malah bakal karebut apa sing dikira diduweni.”

Gusti Yésus lan sedulur-seduluré ] . .
19 Gusti Yésus diparani karo ibuné lan sedulur-seduluré, nanging sangking

okehé wong, wong-wong kuwi ora bisa nyedeki Dékné.

20 Terus éneng wong ngomongi Dékné ngéné: “Guru, ibumu lan sedulur-
sedulurmu nang njaba, kepéngin metuki Kowé.”

21 Nanging Gusti Yésus semaur: “Ibuku lan sedulur-sedulurku kuwi kabeh
wong sing ngrungokké lan nindakké pituturé Gusti Allah.”

Gusti Yésus ngendek ombak gedé
22 Ing sakwijiné dina Gusti Yésus lan murid-muridé pada numpak prau.
Gusti Yésus ngomong marang murid-murid mau: “Hayuk pada ngabrah.”

Terus budal. ] o
23 Nanging sak barengé ngabrah Gusti Yésus keturon. Lah terus dadakan

waé nang mér kono énéng ombak gedé teka. Prauné kelebon banyu sampek
medeéni.

24 Murid-murid mau terus nggugah Gusti Yésus ngomong: “Guru, Guru,
awaké déwé kelep!”

Gusti Yésus terus tangi lan angin lan ombaké terus dipréntah kongkon
mandek. Angin lan ombaké ya terus anteng.

25 Gusti Yésus terus ngomong marang murid-muridé: “Lah endi pengan-
delmu?”

Murid-murid mau pada wedi lan nggumun banget, terus pada ngomong
marang sakpada-pada: “Wong iki sapa ta, kok angin lan ombak manut
marang tembungé?”

Gusti Yésus nambani wong

sing dikwasani demit

26 Gusti Yésus lan murid-muridé pada numpak prau terus tekan bawah
Gérasa, nang wétané bawah Galiléa.

27 Kadung Gusti Yésus wis medun nang daratan terus enéng wong lanang
sing dikwasani demit marani Dékné. Wong mau tekané sangka kuta lan ya
wis suwi wongeé ora nganggo salin lan ora manggon nang omah. Manggoné
nang guwa-guwa sing dienggo ngubur wong mati.

28 Kadung weruh Gusti Yésus wongé terus mbengok lan niba nang ngarepé,
terus ngomong karo swara banter: “Yésus, Anaké Gusti Allah sing kwasa
déwé, aku arep mbok kapakké? Aku nyuwun tenan, aku aja dipilara.”

29Wongé ngomong ngono kuwi, awit demité wis dipréntah karo Gusti Yésus
kongkon metu. Awit demité ajek ngéret-eéret wongé. Wongé wis dilebokké
nang setrapan lan diranté tangan lan sikilé karo wong-wong, nanging meksa
bisa medot terus digawa karo demité nang wusten.

30 Gusti Yésus terus nakoni wongé: “Sapa jenengmu?”

Semauré: “Jenengku Légiun,” awit demit pirang-pirang manggon nang
awaké wongé.

31 Demit-demit mau terus nyuwun marang Gusti Yésus, supaya ora ditun-
dung mlebu nang jurangé wong mati.

32 Tyedek karo panggonan kono énéng babi pirang-pirang pada nggolek
pangan nang gunungan. Demit-demité pada nyuwun marang Gusti Yésus,
supaya kelilan mlebu nang babi-babi kuwi. Gusti Yésus nglilani.

33 Demit-demité terus pada metu sangka wongé, terus pada mlebu nang
babi-babiné. Babi-babi mau terus pada njegur nang mér sangka gunungan
kono, terus pada mati.

34Wong-wong sing angon babi-babi mau weruh lelakon kuwi, terus pada
mblayu nang kuta ngomong-omongké bab lelakon mau nang kuta kono lan
désa-désa nang sak kiwa-tengene.

35 Wong-wong sing krungu terus pada budal ndelok lelakon mau. Kadung
marani Gusti Yésus terus pada weruh wongé sing mauné dikwasani demit.
Wongé njagong nang sandinge sikilé Gusti Yésus, saiki wis nganggo salin lan
sirahé wis waras. Wong-wong sing sangka kuta mau malah terus pada wedi.

36 Wong-wong liyané sing pada weruh déwé terus pada ngomongké bab
enggoné Gusti Yésus nundung demit-demit sing ngwasani wong madu.

37 Wong kabeh nang bawah Gérasa kono terus pada nyuwun banget
marang Gusti Yésus, supaya lunga sangka panggonan kono, awit wong-wong
pada wedi banget. Mulané Gusti Yésus ya terus numpak prau lunga sangka
kono, arep balik nang panggonan sing ndisik.

38 Wong sing mauné dikwasani demit terus nyuwun banget marang Gusti
Yésus arep meélu Dekné. Nanging Gusti Yésus ora nglilani.

39 Gusti Yésus ngomong: “Kana kowé balik nang désamu waé lan wong-
wong diomongi bab sing ditindakké karo Gusti Allah ing uripmu.” Wongé
ya terus balik lan wong sak kuta kabéeh diomongi apa sing ditindakké karo
Gusti Yésus ing uripé dékné.

Gusti Yésus menangké lara lan pati

40 Kadung Gusti Yésus balik lan tekan nggoné, Dékné dipetuk wong pirang-
pirang sing pada bungah, awit wong-wong pantyén wis ngarep-arep Dékné.

41 Nang kono énéng wong marani Gusti Yésus. Wongé jenengé Jairus,
pengarepé sinaguk kono. Jairus niba nang ngarepeé Gusti Yésus lan nyuwun
banget marang Dekné kongkon teka nang omahé.

42 Jairus nduwé anak namung siji, anak wédok sing umuré rolas taun.
Botyahé lara nemen, wis arep mati. Gusti Yésus terus budal nang omahé
Jairus. Nang dalan wong-wong pada desek-desekan arep melu Gusti Yésus.

43 Nang kono enéng wong wédok sing wis rolas taun suwéné lara ngetokké
getih. Bandané wis enték kanggo mbayar dokter, nanging durung bisa mari.

4 Wong wédok mau bisa nyedeki Gusti Yésus sangka mburi, terus ndemeék
gombyoké saliné. Sakwat getihé mampet.

45 Gusti Yésus terus ngomong: “Sapa sing ndemek Aku?”

Jalaran ora énéng sing ngaku, mulané rasul Pétrus terus semaur: “Gusti,
wong sing ngesuk-esuk Kowé okéhé kaya ngéné iki, lah kok Kowé takon sapa
sing ndemek Kowé?”

46 Nanging Gusti Yésus ngomong: “Enéng wong sing ndemek Aku. Aku
krasa, awit énéng kekuwatan metu sangka awakku.”

47 Kadung wong wédok mau ngerti nek konangan, wongé terus niba nang
ngarepé Gusti Yésus. Nang ngarepé wong okeh kono wong wédok mau
terus ngomong kenéng apa dékné kok ndemek saliné Gusti Yésus lan kepriyé
enggoné dekné bisa mari sakwat.

48 Gusti Yésus terus ngomong: “Bener kowé Wuk, pantyén pengandelmu
sing marakké kowé mari. Kana mlaku sing apik-apik.”

49Dongé Gusti Yésus ijik ngomong iku, kok enéng wong teka sangka omahé
Jairus terus ngomong: “Bapak Jairus ora usah ngrusui Guruné meneh, awit
anaké wis ninggal!”

50 Gusti Yésus krungu kabaré wong mau, terus ngomong marang Jairus:
“Jairus, aja bingung, ngandela waé, anakmu bakal mari.”

51 Tekan omahé Jairus Gusti Yésus ora nglilani wong liyané melu Dékné.
Namung rasul Pétrus, Yohanes lan Yakobus lan wong tuwané botyahé éntuk

melu mlebu. _ o _
52 Wong-wong pada sedi lan pada nangisi botyahé. Gusti Yésus ngomong

marang wong-wong kuwi: “Aja pada nangis. Botyahé ora mati, namung
turu!”
>3 Wong-wong pada ngguyu, awit ngerti nek botyahé wis mati tenan.

>4 Gusti Yésus terus nyekel tangané botyahé, terus dityeluk: “Wuk, tangia!”

55 Botyahé terus urip menéh, terus sakwat ngadek. Gusti Yésus terus
ngongkon ngekéki mangan botyahé.

56 Wong tuwané botyahé nggumun banget. Nanging Gusti Yésus menging
ngabar-ngabarké bab lelakon kuwi.

9

Rasulrolas dikongkon budal

1 Gusti Yésus ngumpulké rasul rolas terus dikeki kekuwatan lan pangwasa,
supaya bisa nundungi demit lan nambani wong lara.

2Pararasul mau terus dikongkon budal ngabarké bab Kratoné Gusti Allah
lan nambani wong sing lara.

3 Gusti Yésus ngomong ngéné: “Aja pada sangu apa-apa. Aja nggawa teken
apa kantongan, pangan apa duwit apa salin sérep.

4 Nék énéng wong nampa kowé nang omahé, manggona nang omah kuwi
tekané kowé lunga sangka kuta kono.

5 Nek kowé teka nang kuta sing ora gelem nampa kowé, lungaa waé sangka
kuta kuwi. Lemahé diketok-ketokké sangka sikilmu, supaya wong-wong
nang kuta kono ngerti déwé.”

6 Para rasul terus pada budal turut désa-désa, nggelarké kabar kabunga-
hané Gusti Allah lan nambani wong lara.

Ratu Hérodés bingung

7 Hérodes, ratuné distrik Galiléa, krungu sakkehé lelakon kuwi, terus
bingung. Awit enéng sing ngomong nek Yohanes Pembaptis urip meneh.

8 Liyané menéh ngomong jaréné nabi Elia teka meneh. Uga énéng liyané
meneh ngomong nék sakwijiné nabi jaman mbiyen urip menéh.

9Hérodés ngomong: “Lah Yohanes wis tak ketok guluné. Lah wong iki sapa,
kok aku krungu jaréné nindakké prekara-prekara kabéh kuwi.” Mulané
Hérodes ya kepéngin weruh Gusti Yésus.

Gusti Yésus ngekéki mangan wong limang éwu
10 Para rasul saiki wis balik meneh lan pada ngabarké marang Gusti Yésus
bab sembarang sing dilakoni. Gusti Yésus terus ngejék para rasul lerén nang
panggonan sing sepi nang kuta Bétsaida, supaya bisa karo para rasul déwé.
11 Nanging kadung wong-wong krungu, kabeh terus pada nututi. Gusti
Yésus nampa wong-wong mau lan pada dipituturi bab Kratoné Gusti Allah.
Sing lara pada diwaraské.

12 Kadung wis soré para rasul terus mara nang nggoné Gusti Yésus
ngomong: “Gusti, apa ora apik nek wong-wong mbok kongkon lunga waé,
supaya bisa nggolék pangan lan inepan déwé-déwé nang désa-désa nang sak
kiwa-tengené kéné, awit nang panggonan kéné ora enéng apa-apa.”

13 Gusti Yésus semaur: “Ora, kowé sing kudu ngekéki mangan wong-wong!”

Para rasul terus ngomong: “Lah kepriyé Gusti, awaké déwé namung
nduwé roti lima lan iwak loro. Apa awaké déwé kudu nukokké pangan
kanggo wong-wong kuwi kabeh?”

14Nang kono wong lanangé waé kira-kira énéng limang éwu okehé.

Gusti Yésus terus ngomong marang para rasul: “Kana wong-wong
dikongkon njagong, sak krompol wong séket!”

15 Para rasul nuruti tembungé Gusti Yésus lan wong kabéh pada dikongkon
njagong.

16 Gusti Yésus terus njikuk roti lima lan iwak loro mau. Sakwisé nyawang
nduwur, roti lan iwaké terus diberkahi, terus dityuwil-tyuwil dikekké
marang para rasul, kongkon ngedum marang wong kabeh.

17Kabeh terus pada mangan sampék warek. Turahané terus dilumpukké
karo para rasul, eneng rolas ténggok kebek.

Pengakoné rasul Pétrus

bab Gusti Yésus _ _

18 Ing sakwijiné dina Gusti Yésus ijik ndedonga déwé. Kadung murid-
muridé teka, Gusti Yésus terus takon ngéné: “Wong-wong ngarani Aku iki
sapa?”’

19 Para murid terus pada semaur: “Enéeng sing ngomong nek Gusti kuwi
Yohanes Pembaptis, liyvané ngomong jaréné Gusti kuwinabi Elia. Lah liyané
menéh ngarani Gusti kuwi sakwijiné nabi jaman mbiyén sing saiki urip
meneh.”

20 Gusti Yésus terus takon menéh: “Lah miturut pinemumu déwé, Aku iki
sapa?”

Rasul Pétrus terus semaur: “Gusti, Kowé Kristus, sing dikongkon teka nang
jagat karo Gusti Allah!”

Gusti Yésus ngomongké sepisanan bab kasangsarané lan patiné

21 Murid-murid mau terus pada diwanti-wanti, dipenging ngomongké bab
kuwi mau marang wong liya.

22 Gusti Yésus ngomong: “Anaké Manungsa bakal nglakoni kasangsaran
lan bakal ditampik karo para pinituwa, para pengarepé imam lan para
guru Kitab. Dékné bakal dipaténi, nanging ing telung dinané Dékné bakal
ditangekké sangka pati.”

Apa tegesé nurut Gusti Yésus

23 Saiki Gusti Yésus terus ngomong marang wong kabeh: “Saben wong
sing kepéngin dadi muridku kudu nyingkirké awaké déwé, saben dina kudu
manggul penténgané lan ngetutké Aku.

24 Awit sapa sing namung ngudi nggolék kepénaké uripé, kuwi bakal
kélangan urip sing sejati. Nanging sapa sing ngurbanké uripé kanggo Aku,
kuwi sing nemu urip sing sejati.

25 Awit apa gunané wong bisa nduweni donya iki kabeh, nanging rusak
uripé lan kélangan nyawané?

26 Sapa sing isin ngaku nek dadi muridku lan isin ngakoni nek nurut
piwulangku, Anaké Manungsa uga bakal isin ngakoni wong kuwi, mbésuk

nek Dekné teka ing sloroté kwasané, kwasané Gusti Allah Bapaké lan para
mulékat sutyi.

27Pada rungokna tembungku iki: ing sak tengahé wong sing nang kéné iki
bakal énéng sing ora mati sakdurungé weruh Kratoné Gusti Allah.”

Gusti Yésus nang gunung karo

nabi Moses lan nabi Elia o o ]
28 Kira-kira seminggu sakwisé Gusti Yésus ngomongké bab prekara-

prekara kuwi mau, Dékné terus ngejek rasul Pétrus, Yohanes lan Yakobus
digawa munggah nang gunung arep ndedonga.
29 Dongé ijik ndedonga, rupané Gusti Yésus malih lan saliné malih putih

sumeblak. o o _
30 Ujuk-ujuk terus enéng wong loro omong-omongan karo Dékné, yakuwi

nabi Moses lan nabi Elia. Kabéh loroné teka nganggo sloroté swarga.
31Sing dirembuk bab enggoné Gusti Yésus bakal nglakoni kasangsaran lan
pati nang kuta Yérusaléem, ora suwi meneh, supaya apa sing wis dirantyam

karo Gusti Allah bisa klakon kabéh. .
32 Rasul Pétrus lan kantya-kantyané pada keturon. Kadung tangi terus

pada weruh Gusti Yésus ing sloroté kwasané lan uga weruh wong loro liyané
ngadek karo Déekné.

33 Rasul Pétrus weruh nek nabi Moses lan nabi Elia arep lunga, mulané
dékné terus ngomong marang Gusti Yésus: “Gusti, kok ndilalah temen awaké
déwé nang kéné. Apik nék awaké déwé ngedekké gubuk telu: siji kanggo
Gusti, siji kanggo nabi Moses lan siji kanggo nabi Elia.” Rasul Pétrus ngomong
ngono kuwi, jalaran dekné ora ngerti apa sing diomong.

34 Dongé rasul Pétrus ijik ngomong kuwi, terus enéng méga teka nutupi
wong-wong kuwi. Rasul Pétrus, Yohanes lan Yakobus pada wedi banget, awit
wong-wong kuwi ilang nang mégané.

35 Terus enéng swara sangka méga mau ngomong ngéné: “Iki Anakku sing
wis tak pilih. Pada digugu tembungé.”

36 Kadung swara mau wis meneng, sing kétok nang kono namung Gusti
Yésus déwé, nabi Moses lan nabi Elia wis ora énéng. Murid-murid mau ora
tau ngomongké bab lelakon iki marang sapa waé.

Gusti Yésus nundung demité

botyah lara ayan

37 Ing ésuké Gusti Yésus lan para muridé medun sangka gunung. Wong
pirang-pirang pada marani Dékné.

38 Nang sak tengahé wong okéh kono enéng wong lanang sing mbengok:
“Guru, aku mbok ditulungi! Mbok anakku didelok iki, aku namung nduwé
anak siji iki.

39 Botyahé nek dikwasani demit terus ujuk-ujuk njerit-njerit, awaké terus
kaku lan ngetyetyeng-ngetyetyeng lan tyangkemé metu umpluké. Demité
jan milara botyahé tenan, tanpa lérén lan ora gelem ngetyulké.

40 Aku wis njaluk tulung marang murid-muridmu, nanging ora bisa nge-

tokké demite.”
41 Gusti Yésus terus ngomong: “Kok kebatyut tenan enggonmu ora pretyaya

marang Gusti Allah. Sepira menéh suwéné enggonku kudu tyampur lan
nyabari kowé? Botyahé gawanen mbréné!”

42 Dongé ijik mlaku marani Gusti Yésus botyahé terus dibanting karo
demité lan awaké terus ngetyetyeng-ngetyetyeng. Nanging Gusti Yésus terus
nyentak demité. Botyahé terus diwaraské, terus dipasrahké marang bapaké.

43 Wong kabeh pada nggumun weruh kwasané Gusti Allah sing semono
gedéné.

Gusti Yésus ngomong sepisan menéh néek Dekné bakal

nglakoni kasangsaran

Wong-wong durung mari nggumuné bab lelakon-lelakon mau.

44 Gusti Yésus terus ngomong marang para muridé: “Pada rungokké sing
apik tembungku iki. Anaké Manungsa bakal dielungké marang pangwasané
manungsa.”

45 Nanging para murid ora pada dunung apa tegesé tembungé Gusti Yésus
mau. Prekara kuwi pantyén peteng kanggo para murid, dadiné ora ngerti
apa tegesé. Nanging ora pada wani takon apa-apa.

Sapa ta sing gedé déweé?

46 Ing sak tengahé para muridé Gusti Yésus énéng engkel-engkelan bab sapa
sing penting déwé.

47 Gusti Yésus ngerti pikirané murid-muridé, mulané terus nyeluk botyah
tyilik siji, dikongkon ngadek nang jéjeré.

48 Gusti Yésus terus ngomong marang para murid ngéné: “Sapa sing nampa
botyah tyilik iki ing Jenengku, wong kuwi nampa Aku. Lah wong sing nampa
Aku kuwi uga nampa Gusti Allah sing ngongkon Aku. Awit sing tyilik déwé
nang tengahmu kabeh, yakuwi sing gedé déwé.”

Sapa sing ora nglawan,

yakuwi sing ngrujuki

49 Rasul Yohanes ngomong ngéné marang Gusti Yésus: “Guru, awaké
déwé weruh éneéng wong nundung demit nganggo Jenengmu. Awakeé déwé
menging wongeé, awit wongeé ora melu awake dewé.”

50 Gusti Yésus semaur: “Wongé aja dialang-alangi. Awit wong sing ora
nglawan kowé, kuwi ngrujuki kowe!”

Sakwijiné désa nang bawah Samaria ora gelem nampa Gusti Yésus
>1Dinané enggoné Gusti Allah bakal njikuk Gusti Yésus mlebu swarga wis
tyedek.

52 Saiki Gusti Yésus pantyen wis nggawé putusan arep budal nang kuta
Yérusaléem, mulané terus kongkonan wong budal ndisik. Wong-wong mau
terus mlebu nang sakwijiné désa nang bawah Samaria, arep nggolék inepan.

53 Nanging wong-wong nang désa kono ora gelem nampa Gusti Yésus, awit
wong-wong ngerti nék sing dituju karo Gusti Yésus kuta Yérusalém.

>4Kadung murid loro, yakuwirasul Yakobuslan Yohanes, weruh sing kaya
ngono kuwi, terus pada ngomong marang Gusti Yésus: “Gusti, apa awaké
déwé kelilan mujékké wong-wong disamber bledek waé, supaya mati kabéeh!”

55 Nanging Gusti Yésus minger mandeng murid-murid mau terus pada
diseneni.

56 Gusti Yésus lan murid-muridé terus budal nang désaliyané.

Apa tegesé melu Gusti Yésus

>7 Sak barengé mlaku arep nang désa liyané mau, énéng wong ngomong
ngéné marang Gusti Yésus: “Guru, aku arep melu Kowé nang endi waé!”

58 Saurané Gusti Yésus: “Asu alasan nduwé rong lan manuk nduwé susuk,
nanging Anaké Manungsa ora nduwe panggonan kanggo nyelehké sirahé.”

59 Gusti Yésus terus ngomong marang wong liyané: “Hayuk melua Aku!”

Nanging wongé semaur: “Gusti, aku dililani ngubur bapakku ndisik!”

60 Tembungé Gusti Yésus: “Bén wong mati ngubur sing mati, nanging kowé
kana budal ngabarké bab Kratoné Gusti Allah.”

61 Eneng wong liyané menéh ngomong marang Gusti Yésus: “Gusti, aku
gelem mélu Kowé, nanging aku tak pamitan marang brayatku ndisik!”

62Nanging Gusti Yésus semaur: “Wong sing ngepluk sawahé, nanging noleh
mburi, wong kuwi ora pantes nyambutgawé ing Kratoné Gusti Allah.”

10

Gusti Yésus miji murid pitung puluh

1 Sakwisé kuwi Gusti Yésus terus miji murid menéh, pitung puluh loro
okehé. Murid-murid iki terus dikongkon budal bareng loro-loro, ndisiki
Gusti Yésus, ngleboni saben kuta lan panggonan sing arep ditekani.

2 Gusti Yésus ngomong marang murid-murid iki: “Sing kudu dieneni
pantyén okeh, nanging bauné setitik. Mulané, pada nyuwuna marang sing
nduwé kebon, supaya ngongkon wong okéh kanggo nglumpukké panénané.

3 Kana pada budala lan pada ngertia: Aku ngongkon kowé budal kaya
tyempé nang tengahé matyan-matyan.

4Ajapada sangu duwit apa nggawa kantongan apa sepatu. Nek nang dalan
aja mandek mbagekké wong.

5 Nék kowé mlebu nang sakwijiné omah, mbagekké ngéné: ‘Tentrem-
slamet marang omah iki.’

6 Nek wong sing manggon nang omah kono seneng marang katentreman,
pamujimu marakké wong-wong mau nampa katentreman. Nanging nek
wong-wong ora seneng marang katentreman, pamujimu bakal balik menéh
marang koweé.

7 Nek kowé ditampa nang sakwijiné omah, manggona terus nang omah
kono. Pada mangana lan ngombéa apa sing disuguhké marang kowé, awit
wong sing nyambutgawé wis sak mestiné nék nampa upahé. Nanging aja
ngolah-ngalih enggonmu nginep.

8 Nek kowé mlebu nang sakwijiné kuta lan wong-wong nang kono nampa
kowé apik, mangana apa sing disuguhké marang kowé.

9 Wong lara sing nang kono pada diwarasna lan wong-wong pada
diomongi ngéné: ‘Kratoné Gusti Allah wis nang tengahmu.’

10-11 Nék kowé mlebu nang sakwijiné kuta, nanging wong-wong nang
kuta kono ora gelem nampa kowé, mlakua nang dalan-dalan lan ngomong;:
‘Lemahé kuta iki, sing nempél nang sikilku, tak ketok-ketokké nang
ngarepmu, supaya kowé pada ngerti déwé. Aja lali nék Kratoné Gusti Allah
wis tyedek karo kowé!

12 Pada ngertia, mbésuk ing dina kruton setrapané kuta Sodom ijik énténg
nek dipadakké karo setrapané kuta sing nampik kowé kuwi.”

Kuta-kuta sing ora gelem pretyaya

13 Gusti Yésus terus ngomong ngéné: “Tyilaka kowé, kuta Korasim! Tyilaka
uga kowé, kuta Bétsaida! Awit semunggoné nang kuta Sidon lan Tirus enéng
mujijat-mujijat kaya sing nang tengahmu, wong-wong nang kono mesti
wis mbiyén-mbiyén pada ngakoni salahé lan pada nganggo salin sakah lan
usapan awu sirahé kanggo tanda kasusahané.

14 Mbésuk ing dina kruton kuta Tirus lan Sidon setrapané luwih énténg nék
dipadakké karo setrapanmu.

15 Uga kowé sing manggon nang kuta Kapérnakum! Apa kowé bakal
dijunjung munggah swarga? Ora bakal! Kowé malah bakal dityemplungké
nang panggonané wong mati.”

16 Gusti Yésus terus ngomong marang murid-muridé: “Sapa sing manut
marang piwulangmu, kuwiuga manut marang Aku. Sapa sing nampik kowé,
kuwi ya nampik Aku. Lan sapa sing nampik Aku, kuwi nampik Gusti Allah
sing ngongkon Aku!”

Murid pitung puluh loro wis balik
17 Murid pitung puluh loro mau pada balik karo bungah. Pada ngomong
ngéné: “Gusti, gek demit-demit waé pada manut marang awaké déwé nek
awaké déwé nyeluk Jenengmu.”
18 Gusti Yésus semaur: “Aku weruh Sétan tiba sangka langit kaya klélapé

bledék.
19Pada diéling! Kowé wis tak kéki pangwasa ngidek-idek ula lan kalajengk-

ing lan uga ngalahké kekuwatané mungsuh. Ora énéng apa waé sing bakal
nggawé tyilakamu.

20 Nanging, kowé aja pada bungah jalaran demit-demit manut marang
kowé, luwung pada bungaha nek jenengmu wis ketulis nang swarga.”

Gusti Yésus bungah atiné

21 Ing waktu kuwi Gusti Yésus bungah tenan ing atiné, jalaran kebek
karo Roh Sutyi. Dékné terus maturkesuwun marang Gusti Allah ngomong:
“Bapakku, Gusti Allahé langit lan bumi, Aku maturkesuwun marang Kowé,
awit Kowé nyimpen prekara-prekara iki kanggo wong pinter lan sing nduwé
kaweruh, nanging mbok udarké kanggo wong sing tyilik. Pantyén, kabéh iki
mbok tindakké manut kekarepanmu lan senengmu déwé.

22 “Sembarang kabéh wis dipasrahké marang Aku karo Bapakku. Ora
énéng wong sing ngerti Anaké Gusti Allah kuwi sapa, namung Anaké Gusti
Allah déwé sing ngerti lan ora énéng wong ngerti Gusti Allah Bapaké, kejaba
Anaké lan wong-wong sing wis dipilih karo Anaké supaya kenal marang
Bapaké.”

23 Gusti Yésus terus ngomong, nanging namung marang murid-murid:
“Koweé pantyen wong sing beja banget, awit kowé weruh prekara-prekara
kuwi karo mripatmu déwé.

24 Awit pada ngertia: okéh nabi lan ratu pada kepéngin weruh prekara-
prekara sing kowé weruh, nanging ora bisa. Uga pada kepéngin krungu sing
mbok rungokké, nanging ora bisa.”

Wong Samaria sing nduwé melas

25 Ing sakwijiné dina énéeng guru Kitab teka nang nggoné Gusti Yésus arep
ngenéng Dekné. Wongé ngomong ngéné: “Guru, aku kudu nglakoni apa
bisané nampa urip langgeng?”

26 Gusti Yésus semaur: “Lah nang weté Kitab ketulis kepriyé? Apa sing
mbok watya nang kono?”

27 Guru Kitab mau terus semaur ngéné: “Pada trésnaa marang Gusti
Allahmu sak atimu, sak nyawamu, nganggo sak énéngé kekuwatanmu lan
sak enengé pikiranmu. Uga, trésnaa marang pepadamu kaya enggonmu
nrésnani awakmu déwé.”

28 Gusti Yésus ngomong: “Sauranmu kuwi pantyén bener. Kuwi kudu mbok
lakoni lan kowé bakal nampa urip langgeng.”

29 Nanging guru Kitab mau arep mbenerké dékné déwé, mulané terus
takon marang Gusti Yésus: “Lah sing diarani pepadamu kuwi sakjané sapa
ta?”

30 Gusti Yésus nyauri pitakonan kuwingéné: “Enéng sakwijiné wong medun
sangka kuta Yérusalém arep nang kuta Yériko. Nang dalan wongé dirampok

maling terus digebuki pisan sampek setengah mati terus ditinggal nang

dalan.
31Ndilalahé enéng imam liwat dalan kono. Nanging kadung dékné weruh

wong sing dirampok mau, malah terus mlipir nyimpangi wongé.

32Uga enéng wong Lévi liwat kono, nanging uga dékné nyimpangé wongé.

33 Terus énéng wong Samaritan sing lelungan, liwat dalan kono. Deékné
weruh wong sing dirampok mau terus melas banget.

34 Wongé terus diparani, tatuné terus diusapi anggur lan dilengani, terus
diperban. Sakwisé kuwi wongé terus ditumpakké kimaré dekné, terus
digawa nang omah penginepan lan dirumati nang kono.

35Ing ésuké wong Samaritan mau ngekeki duwit marang sing nduwé omabh,
tyukup kanggo ngrumati wongé sedina-rongdina, karo ngomong: ‘Wong iki
dirumatké sing apik. Nek aku balik ongkos-ongkos liyané bakal tak bayar

kabeéh’”
36 Gusti Yésus terus nutup tembungé nganggo pitakonan ngéné marang

guru Kitab mau: “Miturut pinemumu, wong telu mau, sing endi sing dadi
pepadané wong sing dirampok mau?”

37 Guru Kitab mau semauré: “Ya wong sing melas marang wongé!” Gusti
Yésus terus ngomong: “Bener kowé, kana dilakoni ngono uga!”

Gusti Yésus nang omahé Marta

lan Maria = o ) o e
38 Ing sakwijiné dina Gusti Yésus lan murid-muridé teka nang sakwijiné

désa. Nang kono énéng wong weédok jenengeé Marta. Marta ngampirké Gusti
Yésus nang omahé.

39 Marta nduwé adik sing jenengé Maria. Maria njagong nyedeki Gusti
Yésus, ngrungokkeé piwulange.

40 Nanging Marta ribut banget ngladéeni dayoh-dayohé. Marta terus mara
nang nggoné Gusti Yésus ngomong: “Gusti, mbok disawang ta! Adikku ora
weruh nek aku nyambutgawé ijén. Mbok diomongi kongkon ngréwangi aku!”

41 Gusti Yésus semaur: “Marta, Marta! Kowé kuwi répot mikirké barang
pirang-pirang.

42 Nanging sing perlu kuwi namung siji. Malah Maria wis milih prekara
sing apik déwé, sing ora bakal karebut sangka dékné!”

11

Gusti Yésus mblajari murid-muridé ndonga

1 Ing sakwijiné dina Gusti Yésus ndedonga nang sakwijiné panggonan.
Kadung wis rampung terus enéng murid takon marang Dékné: “Gusti, mbok
awaké déwé diblajari ndonga ta, kaya enggoné Yohanes mulangi murid-
muridé?”

2-4 Gusti Yésus semaur ngéné: “Nék kowé ndedonga, ngomong ngéné:
‘Bapaké awaké déwé nang swarga
muga Jenengmu kasutyekna.
Muga kratonmu tumekaa
lan kekarepanmu klakonana
ing donya kayadéné nang swarga.
Nyuwun rejeki saiki lan saben dina
lan pangapura sangka ing dosa
awit awaké déwé ya ngapura
dosané wong liya.
Nyuwun aja tyedekna panggoda

nanging luwarana sangka ala.

5-6 Gusti Yésus terus ngomong ngene marang murid-muridé: ‘ Semunggone
nang tengahmu éneng wong sing mbengi-mbengi nang nggoné kantyané
nembung: ‘Mbok aku diselangi rotiné telu, awit énéng kantya dolan terus
mampir nang nggonku, nanging aku ora nduwé suguhan apa-apa.’

7Semunggoné kantya sing dijaluki tulung mau semaur: ‘Aja ngrusui aku,
lawangé wis tak kantying lan aku lan anak-anakku wis turu. Aku ora arep
tangi lan ngekéki apa-apa marang kowé’

8 Lah kuwi terus kepriyé? Ngandela, ora jalaran wongé kuwi kantyané
terus sing dijaluki tulung mau bakal tangi lan ngekeki roti, ora. Nanging
wongé bakal tangi, jalaran kantyané ora nduwé isin lan ngetyek sing njaluk
tulung, mulané bakal dikeki penjaluké.

9 “Mulané kowé pada élinga iki: nek kowé njaluk, kowé bakal dikeki; nek
kowé nggolék, kowé bakal nemu; nek kowé totok-totok lawang, kowé bakal

dibukakké. o _ . _ .
10 Awit sapa waé sing njaluk bakal dikeki; wong sing nggolék bakal nemu

lan wong sing totok lawang bakal dibukakke.
11 Para bapak sing nang kéné, mosok nek anakmu njaluk iwak arep mbok

kéki ula? Mesti ora!
12Mosok mbok keéki kalajengking nék anakmu njaluk endok.

13Lah nek kowé waé, wong sing ala, bisa ngekeki barang sing apik marang
anak-anakmu, lah Bapakmu sing nang swarga menéh. Dékné mesti bakal
ngekeki Roh Sutyi marang sapa waé sing nembung.”

Gusti Yésus lan Bélsebul o .
14Ing sakwijiné dina Gusti Yésus nundung demit sing marakké wong bisu.

Kadung demité wis metu, wongeé terus bisa ngomong. Wong kabeh pada
nggumun.

15 Nanging éneéng siji-loro sing ngomong ngéné: “Yésus kuwi enggoné bisa
nundung demit jalaran dikeki pangwasa karo Bélsebul, ratuné demit.”

16 Uga eneng liya-liyané sing arep njajal Gusti Yésus. Wong-wong kuwi
nyuwun Gusti Yésus nggawé tanda pangwasa sangka swarga.

17Nanging Gusti Yésus ngerti pikirané wong-wong kuwi, mulané ngomong
ngéné: “Nék nang sakjeroné negara wonge pada tukaran, negara kuwi bakal
bubrah. Semono uga brayat, nék wongé tukaran karo sakpada-pada, brayat

kuwi bakal bubrah. _
18 Nek ing kratoné Sétan demité pada nglawan sakpada-pada, apa kraton

kuwi bisa ngadek terus? Mesti ora. Aku ngomong ngono kuwi, jalaran
kowé ngarani Aku jaréné enggonku nundungi demit nganggo pangwasaneé

Beélsebul.
19 Semunggoné enggonku nundungi demit nganggo pangwasané Belsebul,

lah murid-muridmu kuwi enggoné nundungi demit nganggo pangwasaneé
sapa? Dadiné murid-muridmu déwé nduduhké nek pikiranmu kuwi kléru.

20 Enggonku nundungi demit kuwi sangka pangwasané Gusti Allah lan
kuwi tandané nék Gusti Allah wis molai ngétokké pangwasané nang ten-
gahmu.

21“Nek enéng wong rosa njaga omahé nganggo gaman sing pepak, barang-
barangé wongé mesti ora bakal ilang.

22 Nanging nek wongé ditekani wong liyané sing luwih rosa, dekné
bakal dikalahké lan gaman-gamané sing dijagakké mau bakal dirampas lan
barang nduwéné wongé bakal diedum-edum.

23“Sapa sing ora ngrujuki Aku, kuwi tegesé nglawan Aku lan sapa sing ora
melu nglumpukké wedusé karo Aku, kuwi sing mbuyarké.”

Demit sing wis metu

bisa balik menéh

24 Gusti Yésus neruské tembungé ngéné: “Neék éneng demit metu sangka
sakwijiné wong, demit mau terus mlaku-mlaku turut panggonan sing ora
kanggonan wong, nggolék panggonan kanggo lérén. Nék demit mau ora
nemu panggonan kuwi, terus mikir: ‘Enaké tak balik nang omah sing wis
tak tinggal kaé!

25 Demité terus balik nang omahé lan weruh nék saiki wis resik lan ditata
apik.

26 Demit mau teruslunga nggoleki kantyané, terus balik nggawa demit pitu
sing alané ngungkul-ungkuli dekné déwé. Demit-demit kuwi terus manggon
ing wong mau. Entek-enteké wong kuwi kasusahané malah ngungkul-
ungkuli mauné, dongé namung kanggonan demit siji.”

27 Sakwisé Gusti Yésus ngomong kuwi mau, terus énéng wong wédok nang
tengahé wong pirang-pirang kono ngomong banter: “Beja tenan wong wédok
sing nglairké lan nyusoni Kowé!”

28 Nanging Gusti Yésus semaur: “Bener, nanging sing luwih beja kuwi wong
sing ngrungokké lan nglakoni tembungé Gusti Allah.”

Wong sing pada njaluk tanda
29 Dongé ijik dirubung wong pirang-pirang Gusti Yésus ngomong ngéné:
“Pantyén ala tenan wong jaman iki. Pada njaluk tanda pangwasa sing
nggumunké, nanging ora bakal éntuk. Namung bakal éntuk tandané nabi

Yonah.
30 Kaya enggoné nabi Yonah dadi tanda kanggo wong-wong nang kuta

Ninewé, mengkono uga Anaké Manungsa ya bakal dadi tanda kanggo wong-
wong iki.

31 Mbésuk nék Gusti Allah ngrutu manungsa, ratu wédok sangka bawah
kidul bakal maju lan nyalahké wong-wong iki. Awit ratu kuwi wis teka
sangka pojoke bumi, kepéngin ngrungokké kaweruhé ratu Soléman. Nanging
ngertia, sing nang kéné iki gedéné ngungkuli ratu Soléman.

32 Mbésuk, ing dinané nek Gusti Allah ngrutu manungsa, wong kuta
Nineweé bakal pada maju mbarang karo wong-wong iki lan bakal nyalahké
wong-wong iki. Awit dongé wong Ninewé krungu tembungé Gusti Allah
sing digelarké karo nabi Yonah, terus pada njaluk ngapura marang Gusti
Allah lan pada ninggal laku ala. Pada ngertia, sing ngadek nang kéné gedéné
ngungkuli nabi Yonah.”

33 Gusti Yésus neruské tembungé: “Mosok ya énéng wong nyumet dian terus
didelikké nang ngisor ambeén, apa ditutupi ténggok? Mestiora ta! Diané mesti
dipasang sing duwur, supaya kabéh wong sing mlebu bisa weruh padangé.

34 Mripat kuwi diané awak. Nek mripaté waras, awaké sak kujur ya
padang njingglang. Nanging nek mripaté buret, awaké sak kujur ya peteng
ndedet.

3"[5 Mulané pada sing ati-ati, supaya pepadang sing ana ing kowé ora dadi
peteng.

36 Nek awakmu padang sak kabehé lan ora eneng petengé blas, awakmu
sak kujur ya bakal padang njingglang, pada waé kaya nek kowé keslorotan
padangé dian kaé.”

Gusti Yésus nyenéni wong Farisi

lan guru Kitab

37 Kadung wis rampung sing memulang, Gusti Yésus terus disuwun man-
gannang omahé wong Farisi. Mulané Dekné ya terus budallan mangan nang

kono.
38 Nanging wong Farisi mau nggumun banget, awit weruh Gusti Yésus

mangan, tanpa wisuh tangané ndisik.

39 Mulané Gusti Yésus terus ngomong: “Bener wong Farisi, kowé pada
misuhi njabané awakmu kaya nek ngisahi njabané mangkok lan piring,
nanging njeroné atimu kebek gagasan murka lan ala.

40 Kowé wong bodo, Gusti Allah sing nggawé njaba, apa ya ora nggawé sing
njero uga?

41 Isiné mangkok lan piringmu kuwi kudu mbok kekné wong sing ora
nduwé, supaya kowé bisa resik sak kabéhé.

42 “Tyilaka kowé wong Farisi! Awit sangka tanduranmu bumbu-bumbu
lan janganan-janganan waé kowé ngekéki prasepuluhané, nanging sing
bener kanggo wong liya lan katrésnan marang Gusti Allah ora mbok per-
lokké. Sakjané kuwi sing kudu mbok perlokké ndisik lan liyané uga kudu

mbok tindakke. . _ _ _
43 “Tyilaka kowé wong Farisi! Awit nék nang sinaguk kowé njalukké

njagong nang ngarep déwé, nang jagongané wong gedé, uga nek nang pasar-
pasar kowé njaluk diajeni.

44 Tyilaka kowé! Awit kowé kuwi kaya kuburan sing ora énéng tengerané,
kuburan sing diidek-idek wong, awit ora ngerti nék kuwi kuburan.”

45 Terus énéng guru Kitab semaur: “Guru, ngono kuwi kowé ngelek-elekké
awaké déwé mbarang!”

46 Gusti Yésus terus ngomong: “Kowé guru-guru Kitab, kowé uga wong
tyilaka! Kowé numpangké momotan sing abot nang pundaké wong, lah
nanging kowé déwé emoh ndemek momotan kuwi karo drijimu.

47 Tyilaka kowé! Awit kowé pada nggawekké kuburan pengéling-éling
kanggo para nabi, lah nanging mbah-mbahanmu déwé sing maténi para nabi
kuwi dék mbiyeén.

48 Dadiné ngono kuwi kowé ngétokké nek kowé setuju karo sing ditindakkeé
karo mbah-mbahanmu dék mbiyén. Wujuté, wong-wong kuwi sing maténi
para nabi lan kowé sing nggawekké kuburan kanggo para nabi.

49 Jalaran sangka kuwi, Gusti Allah ing kaweruhé ngetokké tembung
ngéné: ‘Aku bakal ngongkon nabi-nabi lan rasul-rasul teka; eneng sing bakal
dipaténi lan eneng sing bakal disiya-siya.’

50-51 Ngandela ta! Getihé para nabi sing mili wiwit jamané bumi digawé,
tegesé wiwit getihé Abel, nganti tekan getihé nabi Sakarias, sing dipaténi
nang sak tengahé altar lan Omahé Gusti Allah, kuwi kabéh bakal ditibakké
marang para Farisi lan para guru Kitab iki.

52 “Tyilaka kowé, para guru Kitab! Awit kowé nyekel kuntyiné kaweruh
bab weét-weté nabi Moses, nanging kowé déwé ora ngleboni, malah wong sing
kepéngin ngerti isiné wet-wét kuwi mbok alang-alangi!”

53 Kadung Gusti Yésus wis lunga sangka kono, para Farisi lan para guru
Kitab terus pada nesu banget marang Dekné. Wong-wong mau pada nge-
tokké pitakonan pirang-pirang lan bab werna-werna prekara marang Gusti
Yésus.

>4 Nanging sing dituju supaya Gusti Yésus ngetokké tembung sing kléru,
sing kenéng dienggo jalaran kanggo nyekel Dekné.

12

Pitutur kanggo wong

sing étok-étokan

1Ing waktu kuwi wong éwon-éwon pada nglumpuk sampék esuk-esukan.
Gusti Yésus terus memulang, nomer siji kanggo murid-muridé déwé. Tem-
bungé Gusti Yésus ngéné: “Kowé kudu sing ati-ati tenan karo para Farisi sing
étok-étokan, aja sampék mrasuk marang kowé kaya ragi.

2 Awit sembarang sing ditutup-tutupi bakal kétok lan sembarang sing
digawé simpenan bakal kebukak.

3 Apa sing mbok omong ing wayah mbengi bakal dirungokké ing wayah
awan lan apa sing mbok omong alon-alon nang kamar kantyingan bakal
dikabar-kabarké marang wong kabéh.”

Wedi marang Gusti Allah

4Gusti Yésus neruské piwulangé ngéné: “Kowé kuwi kantya-kantyaku! Aku
ngomong marang kowé: aja wedi marang wong-wong sing bisa maténi awak,
nanging sakwisé kuwi ora bisa ngapa-apakké kowé meneéh.

> Kowé tak omongi sapa sing kudu mbok wedéni. Pada wedia marang Gusti
Allah, awit Dekné nduweni kwasa mbuwang kowé nang neraka, sakwisé
maténi awakmu. Mulané pada élinga, Gusti Allah sing kudu mbok wedeni.

6 “Manuk tyilik kaé nek diedol pira regané? Nanging ora énéng manuk
tyilik siji waé sing Gusti Allah lali.

7Malah rambut nang sirahmu waé Gusti Allah ngerti enéng pira. Mulané
aja wedi, ajimu kuwi ngungkuli manuk tyilik pirang-pirang.”

Bab ngakoni Gusti Yésus

8 Gusti Yésus neruské tembungé ngéné: “Pada ngandela marang sing tak
omong iki! Sapa sing ngaku nang tengahé wong nek dadi muridku, Anaké
Manungsa uga bakal ngakoni dekné nang ngarepé para mulékaté Gusti Allah.

9Nanging sapa sing ngaku nang tengahé wong néek ora kenal marang Aku,
wong kuwi ya bakal tak sélaki nang ngarepé para mulékaté Gusti Allah.

10 “Sapa sing ngetokké tembung ala bab Anaké Manungsa, kuwi bakal
dingapura. Nanging sapa sing ngetokké tembung ala bab Roh Sutyi ora bakal
dingapura.

11 “Nek kowé digawa nang sinaguk arep dikrutu karo penggedéné
pasamuan lan para pangwasa, aja pada wedi kepriyé sing arep ngomong
kanggo mbélani prekaramu.

12 Aja wedi, awit ing waktu kuwi Roh Sutyi bakal ngekeki tembung marang
kowé, sing kudu mbok omongké.”

Wong sugih sing bodo

13 Nang tengahé wong okeh sing pada ngrungokké piwulangé Gusti Yésus
kono éneéng siji sing ngomong ngéné marang Dékné: “Guru, mbok sedulurku
diomongi kongkon ngedum karo aku warisan tinggalané bapak.”

14 Gusti Yésus semaur: “Kang, lah Aku kok mbok dadékké tukang mratung
warisan? Apa iku kerjananku?”

15 Gusti Yésus terus mituturi wong kabéh sing nang kono: “Pada sing ati-
ati, aja sampék pada nduwé watek murka, awit senajan wong nduwé banda
okeh, ora ngomong nék wong kuwi nduweéni nyawané uga.”

16 Gusti Yésus terus ngekeki gambar ngéné: “Eneng sakwijiné wong sugih
nduwé kebon okeh lan lemahé ya jan apik tenan. Mulané pametuné lemahé
ya okeh banget.

17Wong sugih mau terus rasan-rasan ing atiné: ‘Aku saiki kudu ngapa
meneh ya? Aku wis ora nduwé panggonan meneh kanggo nyimpen pame-
tuné kebonku.

18 Saiki apiké ngéné waé: mageseén-magesénku arep tak bubrahi kabeh,
tak nggawé sing luwih gedé kanggo nyimpen pametuné kebonku lan uga
barang-barangku liyané kabeh.

19 Sakwisé kuwi aku terus bisa ngomong marang atiku: Aku wis ayem
saiki. Simpenanku wis okéeh, sampé dipangan pirang-pirang taun. Aku wis
ora usah mikir apa-apa meneh. Garék mangan, ngombeé lan nuruti seneng.’

20 Nanging Gusti Allah ngomong ngéné marang wong mau: ‘Kowé kuwi
wong bodo. Mbengi iki nyawamu bakal dijaluk. Lah sembarang sing wis
mbok tyawis-tyawiské kanggo awakmu kuwi mengko sapa sing nduweni?’ ”

21 Gusti Yésus terus nutup pitutur mau karo tembung iki: “Ya kaya ngono
kuwi lelakoné wong sing nglumpukké banda kadonyaan kanggo awaké
déwé sampek sugih banget, nanging kanggo Gusti Allah wong kuwi ora sugih
blas.”

Bab sumelang

22 Gusti Yésus terus ngomong ngéné marang murid-muridé: “Pada dirun-
gokké sing apik pituturku iki: Aja pada sumelang bab uripmu, bab apa sing
mbok pangan lan apa sing mbok enggo.

23 Uripmu kuwi ajiné ngungkuli pangan lan badanmu kuwi ajiné
ngungkuli sandang.

24 Mbok disawang manuk-manuk ireng kaé, lak ya ora nyebar apa panén
lan ora nduwé godang apa lumbung kanggo nyimpen pangan, nanging pada
dikéki mangan karo Gusti Allah. Lah kowé kuwi apa ajiné ora ngungkul-
ungkuli manuk-manuk kuwi?

25 Sapa nang tengahmu bisa nambahi umuré jalaran sangka enggonmu
sumelang? Mesti ora enéng.

26 Lah nek prekara sing tyilik waé kowé ora bisa nindakké, kenéng apa
kowé kok bingung bab prekara-prekara liyané?

27 Disawang kembang-kembang sing tukul nang kebon kaé. Apa ya kerja
apanggawésalin? Lak ora ta. Nanging sawangen déwé, gek ratu Soléman waé
sing sugihé kaya ngono, ora nduwé salin sing apiké kaya kembang-kembang
kuwi.

28 Semono uga suket sing nang kebon, sing dina iki tukul lan sésuk diobong.
Kuwi waé diapik-apik tenan karo Gusti Allah. Lah kowé menéh. Gusti Allah
mesti bakal nyandangi kowé ngungkul-ungkuli suket-suket kuwi. Nanging
kowé pada tyilik pengandelé.

29 “Mulané, aja pada sumelang lan aja pada bingung bab apa sing bakal
mbok pangan lan mbok ombé.

30Wong sing nggoleki barang-barang kuwilak wong sing ora kenal marang
Gusti Allah. Bapakmu nang swarga lak wis ngerti nek barang-barang kuwi

mbok butuhké. o _ .
31 Sing kudu mbok perlokké ndisik yakuwi, Kratoné Gusti Allah lan

kekarepané, mengko Dékné bakal ngekeéki kowé barang liya-liyané uga.”

Bab banda nang swarga

32 Gusti Yésus neruské piwulangé ngéné: “Kowé wedus sak krompol tyilik,
aja pada wedi. Wis dadi kekarepané Bapakmu nang swarga ngekekké
kratoné marang koweé.

33 Barang-barang nduwému pada edolana lan apa payuné kékna marang
wong sing ora nduwé. Pada nggawéa wadah duwit sing ora bisa rusak lan
bandamu pada simpenen nang swarga. Nang kono kasugihanmu ora bakal
kalong, awit ora bakal dityolong maling apa dipangan renget.

34 Awit nang endi bandamu, ya nang kono uga atimu.”

Bab peladén sing tata-tata

35 Gusti Yésus terus ngomong ngéné: “Kowé kudu sing jaga-jaga ngadepi
prekara apa waé. Klambimu dienggo lan dianmu panjeren.

36 Ora béda slaf sing ngenténi mulihé sing nduwé omah sangka nggoné
wong nduwé gawé kawinan. Neék sing nduwé omah teka lan totok-totok
lawang, slafé gelis-gelis mbukakké.

37 Beja tenan slaf sing ketemu ijik melek nek sing nduwé omah teka.
Ngandela, nék sing nduwé omah mau wis salin, slafé bakal diejéek mangan
bareng lan diladéni.

38 Malah-malah nék sing nduwé omah mau tekané sampek tengah wengi

?pa ésuk mruput lan slafé ijik pada melék. Slaf sing kaya ngono kuwi jan beja
enan.
39Pada élinga, semunggoné wong sing nduwé omah ngerti jam pira tekané

malingé, wongé mesti ora turu, supaya malingé ora mlebu omahé.

40 Mulané kowé uga kudu pada tata-tata, awit Anaké Manungsa bakal teka
ing waktu sing kowé ora mikir.”

41 Rasul Pétrus terus semaur: “Gusti, enggonmu ngekeki pitutur nganggo
gambar kuwi mau namung kanggo awaké déwé iki waé apa kanggo wong
kabéh?”

42 Gusti Yésus terus ngomong: “Slaf sing kaya ngapa sing keneng diarani
slaf sing temen lan dunung? Ya slaf sing dipasrahi penjawab nata kantya-
kantyané tunggal slaf, supaya ngekeki bagéané pangan marang slaf-slaf
liyané nék wis wayahé.

43 Beja tenan slaf sing ketemu ngerjani penggawéané kaya sak mestiné,
wayahé sing nduwé omah teka.

44 Pada ngandela, slaf kuwi bakal dipretyaya karo sing nduwé omah
kongkon ngurusi bandané sak kabehé.

45 Nanging semunggoné slaf mau terus nduwé gagasan ing atiné: ‘Ah, sing
nduwé omabh ijik lunga suwi kok’ lan slaf mau terus ngeplaki slaf-slaf liyané
sing lanang lan sing wédok, nanging dékné déwé malah énak-énak mangan-
ngombé sampek mabuk, slaf mau bakal tyilaka.

46 Awit ing dina sing ora dijagakké sing nduwé omah bakal teka. Slaf mau
bakal dipaténi lan didadekké siji karo wong sing ora pretyaya.

47“S]laf sing ngerti apa karepé sing nduwé omah, nanging ora tata-tata lan
tyawis-tyawis, slaf kuwi bakal digebuki sak kuwaté.

48 Nanging slaf sing ora ngerti kekarepané sing nduwé omah lan uga
nindakké sing ora bener, slaf kuwi ya bakal disetrap, nanging setrapané
bakal énteng. Awit wong sing dikeki okeh bakal ditagih okéh. Semono uga
wong sing dipasrahi prekara okeh, wong kuwi bakal dijaluki luwih okéh.”

Tekané Gusti Yésus misah

49 Gusti Yésus terus neruské tembungé: “Tekaku ngurupké geni nang bumi
lan kaya ngapa ta kepénginku geni kuwi wis bisa murup.

50Nanging sakdurungé kuwi, Aku kudu kebaptis ndisik, Aku durung ayem
nek baptisan kuwi durung klakon.

51 Apa kowé pada mikir nek tekaku ing donya kuwi nggawa katentreman?
Blas ora! Malah tekaku ndadékkeé tyongkreéh.

52 Wiwit saiki nék sak brayat énéng wong lima, wong lima kuwi bakal
tyongkreh, sing telu tukaran karo sing loro lan sing loro tukaran karo sing

telu.
53 Kabéh bakal pada tukaran: bapak karo anaké lanang lan anak lanang

karo bapaké, ibu karo anaké wédok lan anaké wédok karo ibuné, ibu

maratuwa tukaran karo mantuné wédok lan mantuné wédok karo ibuné
maratuwa.”
Niteni tandané jaman
>4 Gusti Yésus saiki terus ngomong marang wong kabéh: “Nék kowé weruh

mendung nang kulon, kowé mesti ngomong nek arep udan lan ya terus udan
tenan.
55 Lah nék anginé teka kidul, kowé terus ngomong nek bakal panas lan

wujuté ya terus panas tenan.

56 Kowé kuwi pantyén wong lamis. Awit kowé bisa niténi tanda nanglangit
lan tanda nang bumi, lah keneng apa kowé kok ora bisa niteni tanda-tandané
jaman iki?

57“Keneng apa kowé kok ora bisa ngarani déwé apa sing bener?

58 Nek kowé digawa nang kruton karo sakwijiné wong, sakdurungé tekan
kruton kowé mesti nglumui nggolék dalan kepriyé bisané ngrampungké
prekara karo wong liyané kuwi. Nek ora ngono, wongé bakal masrahké
kowé marang rékter lan rékteré bakal masrahké kowé marang sekaut sing
bakal nglebokké kowé nang setrapan.

59 Pada ngandela, kowé ora bakal metu sangka setrapan, nek utangmu
durung mbok bayar sak kabéhé”

13
Bab dosa lan setrapané

1Ing waktu kuwi éneng wong sing pada ngomongké marang Gusti Yésus
bab wong Galiléa sing pada dipateni karo gramang Pilatus, dongé wong-
wong kuwi ijik pada pasrah kurban marang Gusti Allah.

2Saurané Gusti Yésus: “Apa kowé mikir nék wong Galiléa sing pada dipateni
kuwi dosané luwih gedé ngungkuli dosané wong Galiléa liya-liyané?

30rangono! Pada ngertia iki, nék kowé ora pada ninggal dosa-dosamu lan
ora pada manut marang Gusti Allah, kowé uga bakal mati kaya wong-wong

kuwi.
4 Lan menéh, wong wolulas sing pada mati kerubuhan putyuké Siloam

kaé, apa kowé mikir nék dosané wong-wong kuwi gedéné ngungkuli dosané
wong-wong nang kuta Yérusalém kabéh?

> Ora ngono! Nanging nék kowé ora nglakoni kauripan anyar, kowé uga
bakal mati kaya wong-wong kuwi.”

Wit anjir sing ora ngetokké woh

6 Sakwisé kuwi, Gusti Yésus terus ngekeki piwulang nganggo gambar sing
uniné ngéné: “Enéng wong nduwé wit anjir nang keboné. Wongé nggolék
wohé, nanging ora nemu siji-sijia.

7Mulané wongé terus ngomong ngéné marang tukang keboné: ‘Wis telung
taun suwéné enggonku ngarep-arep woheé wit anjir iki, nanging ora tau metu
siji-sijia. Wit iki ditegor waé, awit ora énéng gunané urip, kejaba namung
ngentekké isiné lemah?’

8 Nanging tukang keboné semaur: ‘Gusti, mbok wité dililani urip setaun
meneh. Lemahé mengko tak patyuli mubeng, terus tak keki mes.

9 Menawa taun ngarep wit iki bisa metu wohé. Neék ora, ya apiké suk

21N

ditegor waé.

Gusti Yésus nambani wong lara bungkuk ing dina sabat
10Ing sakwijiné dina sabat Gusti Yésus memulang nang sinaguk.
11 Nangkono énéngwong wédok wis wolulas taun suwéné dikwasani demit,
marakké wongé gegeré ora bisa lempeng, dadiné bungkuk.

12 Kadung Gusti Yésus weruh wong wédok mau, wongé terus dityeluk
ngeéneé: “Bu, kowé saiki wis waras!”

13 Gusti Yésus terus numpangi tangan marang wong mau, terus sakwat
gegeré bisa lempeng, mulané wongé memuji Gusti Allah.

14Nanging pengarepé sinaguk kono malah nesu banget, terus muni-muni
marang wong-wong sing nang kono, ngomong: “Enéng nem dina kanggo
nyambutgawé. Nek nggolek waras, mbok teka ing dina-dina kuwi. Aja ing
dina sabat.”

15 Gusti Yésus terus ngomong ngéné marang pengarepé sinaguk mau:
“Kowé kuwi pantyen wong lamis. Ing dina sabat kowé apa ora ngetokké sapi
apa kimarmu digawa ngombé?

16 Lah iki énéng wong wédok anak turunané Bapa Abraham. Wong iki wis
wolulas taun suwéné dibanda karo Sétan. Mosok wongé ora éntuk diutyuli
sangka ranténé Sétan ing dina sabat?”

17 Sakwisé krungu tembungé Gusti Yésus, wong-wong sing pada nglawan
mau abang kabéh sangking kisinan. Nanging wong-wong liyané pada
bungah weruh lelakon sing nggumunké kuwi sing ditindakké karo Gusti
Yésus.

Wulangan bab wiji sing tyilik banget
18 Gusti Yésus terus ngomong: “Kepriyé enggonku nggambarké Kratoné
Gusti Allah? Kenéng tak padakké karo apa?
19Kratoné Gusti Allah kuwi kaya wiji sing tyilik banget. Wiji kuwi ditandur
terus tukul dadi wit lan manuk-manuk pada nggawé susuk nang pangeé.”

Wulangan bab ragi
20 Gusti Yésus mulangi ngéné: “Kratoné Gusti Allah keneng tak padakké
karo apa?
21 Kratoné Gusti Allah kuwi kaya ragi. Enéng wong wédok njikuk ragi
mau terus dityampurké glepung telung takeran, sampék raginé mrasuk nang
glepungé kabéh.”

Bab lawang sing tyiyut

22 Gusti Yésus saiki budal nang kuta Yérusalem, ngliwati kuta-kuta lan désa-
désa. Nang panggonan-panggonan sing diliwati Gusti Yésus mulangi wong-
wong.

23Terus éneng wong takon marang Dekné: “Guru, apa namung wong setitik
sing nampa keslametan?”

24 Gusti Yésus semaur ngéné: “Pada ngudia mlebu liwat lawang sing tyiyut.
Awit pada ngertia nekwong okéh pada ngudi mlebuliwatlawang tyiyut mau,
nanging ora bisa.

25 Nek wis tekan waktuné, sing nduwé omah bakal tangi nutup lawangé.
Kowé bakal ngadek nang njaba totok-totok, ngomong: ‘Gusti, mbok
dibukakké lawangé ta!” Nanging sing nduwé omah bakal semaur: ‘Aku ora

kenal kowé/!’ . o .
26 Kowé bakal semaur: ‘Gusti, awaké déwé wis mangan lan ngombé

bebarengan karo Kowé lan Kowé ya wis mulangi nang dalan-dalané awakeé
déwer

27 Nanging sing nduwé omah bakal semaur meneh, ngomong: ‘Aku ora
kenal kowé! Pada lungaa sangka kéné, kowé sing pada nglakoni ala!’

28 Kowé bakal nangis nék kowé weruh Bapa Abraham lan Isak lan Yakub
lan para nabi kabeh ing Kratoné Gusti Allah, nanging kowé déwé bakal diusir
metu sangka kono.

29 Bakal énéeng wong pada teka sangka wétan lan kulon, sangka lor lan kidul
lan pada melu pésta ing Kratoné Gusti Allah.

30 Pada élinga, énéng wong sing tekané kéri, nanging mlebuné ndisik, lah
sing tekané ndisik, nanging mlebuné keri.”

Katrésnané Gusti Yésus marang

kuta Yérusaléem

31Ing waktu kuwi énéng wong Farisi siji-loro mara nang nggoné Gusti Yésus
lan ngomong: “Kana lunga sangka kéné, awit Hérodés arep maténi kowe!”

32 Gusti Yésus semaur: “Kana ngomong marang kantyil kuwi: ‘Dina iki
lan sésuk Aku nundungi demit lan nambani wong lara, nanging ing telung
dinané Aku bakal rampung penggawéanku’

33 Dadiné saiki, sésuk lan sésuké meneh Aku bakal neruské enggonku
mlaku. Awit ora lumrah nek nabi dipaténi nang panggonan liyané, kuduné
nang Yérusalem.

34 “Yérusalém, Yérusalem! Kowé sing maténi nabi-nabi lan wong-wong sing
dikongkon Gusti Allah nekani kowé pada mbok bandemi watu. Kaya ngapa
enggonku saben-saben arep nglumpukké anak-anakmu, kaya pitik babon
enggoné nglumpukké anak-anaké nang ngisoré swiwiné. Nanging kowé ora
gelem.

35 Saiki omahmu bakal ditinggal suwung. Kowé bakal ora weruh Aku
meneh, nganti tekan waktuné kowé pada ngomong: ‘Kaberkahan sing teka
ing jenengé Gustil’ ”

14

Gusti Yésus nambani wong lara

ing dina sabat
1Ing sakwijiné dina sabat Gusti Yésus merdayoh nang omahé sakwijiné
pengarepé wong Farisi arep pésta. Wong-wong sing nang kono kabeh pada
nyawang marang tindak-tanduké Dékné.
2 Terus enéng wong, sing tangan lan sikilé abuh, mara nang nggoné Gusti

Yésus.
3 Gusti Yésus terus takon marang para guru Kitab lan para Farisi: “Kitab

Sutyi nglilani wong lara ditambani ing dina sabat apa ora?”

4Wong-wong ora semaur apa-apa. Gusti Yésus terus nyekel wong sing lara
mau, terus diwaraské lan dikongkon lunga.

5 Gusti Yésus terus ngomong marang para guru Kitab lan para Farisi:
“Néek nang tengahmu enéng wong sing nduwé anak apa nduwé sapi sing
ketyemplung sumur ing dina sabat, mosok ora ndang ditarik munggah
anaké apa sapiné ing dina sabat kuwi?”

6 Para guru Kitab lan para Farisi ora bisa semaur apa-apa.

Bab andap-asor

7 Gusti Yésus niténi nék dayohé pada milih njagong nang ngarep déwé.

8 Mulané Dékné terus ngomong ngéné: “Nek kowé diulemi nang kawinan,
kowé aja njagong nang jagongan sing nang ngarep déwé. Awit menawa waé
sing nduwé gawé wis ngulemi wong liyané sing luwih diajéni tenimbang
kowé.

9 Mengko wong sing ngulemi kowé kudu nyuwun kowé kongkon nggoléek
jagongan liyané, awit jagongan kuwi wis dityawiské kanggo wong liya.
Dadiné kowé bakal kisinan lan kepeksa njagong nang mburi déwé.

10 Mulané, nek kowé diulemi, njagonga nang mburi déwé, supaya sing
nduwé omah marani kowé lan nyuwun kowé: ‘Tak suwun njagong nang
ngarep.” Dadiné kétok nang ngarepé dayoh liya-liyané nek kowé diajéni.

11 Awit sapa sing ngunggahké awaké déwé, kuwi bakal diedunké. Lah sapa
sing asor, kuwi bakal diunggahké.”

Sapa sing kudu diulemi

12 Gusti Yésus terus ngomong marang wong sing ngulemi Dekné: “Nék
kowé ngulemi wong diejek pésta, senajana awan apa mbengi, aja namung
ngulemi kantya-kantyamu apa sedulur-sedulurmu, apa krandah lan tangga-
teparomu sing sugih. Awit wong-wong kuwi bakal mbales ngulemi kowé.
Dadiné kowé nampa balesané penggawému.

13 Nanging nek kowé nganakké pésta, ngulemana wong sing mlarat, wong
sing ora bisa mlaku, sing lumpuh lan sing lamur.

14 Kowé mesti bakal nampa berkah, awit wong-wong kuwi ora bakal bisa
mbales apa-apa marang kowé. Koweé bakal nampa upahmu sangka Gusti
Allah, mbésuk nék wong sing wis resik atiné bakal ditangékké sangka pati.”

Tembung gambar bab pésta gedé

15 Krungu tembungé Gusti Yésus kuwi mau, terus eénéng sakwijiné dayoh
ngomong: “Beja tenan wong sing kelilan meélu pésta ing Kratoné Allah!”

16 Gusti Yésus terus ngekeki gambar ngéné: “Eneng wong nganakké pésta
gedeé lan ngulemi wong okéh.

17 Sakdurungé pésta mau diwiwiti, wongé kongkonan wong pada marani
wong-wong sing diulemi, tembungé: ‘Hayuk pada teka, awit sembarang wis
ditata.’

18 Nanging wong kabeéh sing diulemi siji-siji pada nyuwun dingapura waé,
awit ora bisa nekani. Wong sing ndisik déwé ngomong: ‘Aku entas tuku
kebon. Saiki aku arep lunga ndelok keboné. Nyuwun ngapura waé, aku ora

bisa teka.” o _ o
19Wong sing liyané ngomong: ‘Aku entas tuku sapi limang jodo. Saiki aku

arep mbrana njajal sapi-sapi mau kanggo nyambutgawé. Aku dingapura
waé, ora bisa teka.’

20Wongliyané sing diulemingomong: ‘Aku entas kawin, aku ora bisa teka.’

21“Wong sing undang-undang mau terus balik lan ngomongi sing nduwé
omah bab kuwi mau kabéh. Krungu tembungé sing undang-undang mau
sing nduwé omah terus nesu banget, terus ngomong: ‘Saiki kana ndang
pada lungaa nang dalan-dalan gedé lan tyilik nang kuta. Kana wong sing
ora nduwé, sing ora bisa mlaku, sing lamur lan sing lumpuh pada digawa

mbréné kabéh.! _ _ )
22 Ora let suwi kongkonan mau balik lan ngomong marang sing nduwé

omah: ‘Kongkonanmu wis tak lakoni, nanging jagongané ijik énéng okéh!

23 Sing nduwé omah terus ngomong: ‘Kana lunga nang dalan-dalan nang
sak njabané kuta lan saben wong diulemi, awit omahku kudu kebek.

24 Ngandela, wong sing pada tak ulemi sing ndisik mau, siji waé ora énéng
sing bakal melu ngrasakké suguhanku.” ”

Ora gampang dadi muridé

Gusti Yésus . .
25 Wong pirang-pirang pada gemruduk ngetutké Gusti Yésus.

26 Dekné terus minger lan ngomong: “Sapa sing arep dadi muridku kudu
gelem kélangan bapa-ibuné, bojo-anaké, seduluré lanang lan wédok, malah
uga kudu saguh kélangan awaké déwé.

27 Sapa ora manggul pentengané déwé lan ngetutké Aku, ora bisa dadi
muridku.

28 “Nék nang tengahmu énéng wong nduwé rantyaman ngedekké omah
duwur, wong kuwi kudu ngitung ndisik pira kostuné. Dadiné ngerti, duwité
tyukup apa ora kanggo ngostoni sak rampungé.

29-30 Nek ora ngono, wong mau sakwisé masang pondasi, terus ora bisa
ngrampungkeé omahé duwur. Saben wong sing weruh mesti bakal ngguyu
wongé lan ngomong: ‘Wong kuwi bisa molai ngedekké, nanging ora bisa
ngrampungkeé’

31 “Lan meneh, nék énéng ratu sing nduwé soldat 10.000 arep perang,
jalaran diluruk ratu liyané sing nduwé soldat 20.000, apa ratu sing ndisik
ora arep mikir-mikir balané tyukup apa ora kanggo nglawan mungsuhé?

32 Nek kétok nek ora bakal kuwat, ratu mau kudu kongkonan metuki ratu
sing ngluruk. Pumpung mungsuhé ijjik adoh, takon apa penjalukané, supaya
ora usah perang.”

33 Gusti Yésus terus nutup tembungé: “Semono uga wong bisa dadi
muridku, namung nek gelem kélangan sembarang nduwéné.”

Bab uyah sing ilang asiné
34 Gusti Yésus terus ngomong meneh: “Uyah kuwi pantyéen apik, nanging
nek ilang rasané, apa sing kenéng kanggo ngasinké?
35Uyah kuwi wis ora énéng gunané, ora kanggo lemah, ora kanggo ngemes.
Apiké namung dibuwang. Sapa sing nduwé kuping, pada dirungokké!”

15

Tembung gambar bab wedus

singilang

1Ing sakwijiné dina okéh wong belasting lan wong sing dianggep ala karo
rayat, pada teka ngrungokké piwulangé Gusti Yésus.

2'Wong Farisi lan para guru Kitab pada pating kedumel ngomong: “Yésus
kok gelem nampani wong ala, malah mangan bareng karo wong-wong
kuwi?”

3Mulané Gusti Yésus terus ngekeki gambar ngéné:

4 “Semunggoné nang tengahmu énéng wong sing nduwé wedus gembel
satus, sing siji ilang. Apa wongé ora terus ninggal wedusé sing sangang
puluh sanga nang pangonan lan lunga nggoléki wedus siji sing ilang, nganti

ketemuné? AT w . :
> Nek wis ketemu, wong mau bungahé ora énéng entéké. Wedusé mesti

terus dipanggul, digawa mulih.
6 Tekan omah kantya lan tanggané bakal diundangi lan ngomong: ‘Hayuk
pada bungah karo aku, awit wedusku sing ilang saiki wis ketemu.’
7Ngandela, kaya ngono uga kahanané nang swarga. Para mulékat bakal
pada bungah banget, awit enéng wong dosa siji sing ninggal dosané lan
nglakoni urip anyar, ketimbang karo wong sangang puluh sanga sing ora
usah.”

Gambar bab duwit sing ilang
8 Gusti Yésus ngekeki gambar liyané sing uniné ngéné: “Enéng wong wédok
nduwé duwit sepuluh pérak terus ilang siji. Wongé mesti terus nyumet dian
lan nyaponi omahé, terus nggoleki njlimet, nganti duwit sing ilang mau
ketemu.

9 Nek wis ketemu, wong wédok mau bakal ngundang kantya lan tanggané
lan diomongi: ‘Hayuk pada bungah-bungah karo aku, awit duwit sing ilang

wis ketemu.’
10 Ngandela, kaya ngono uga para mulékaté Allah bakal pada bungah-

bungah, nek énéng wong dosa siji waé sing ninggal dosané lan nglakoni urip
anyar.”

Tembung gambar bab anak sing ilang

11 Gusti Yésus neruské tembungé karo gambar liyané: “Enéng wong nduwé
anak lanang loro.

12 Anak ragil ngomong karo bapaké: ‘Pak, aku njaluk bageanku sangka
sembarang sing arep mbok tinggalké aku.’” Bapaké terus ngedum apa
nduwéné marang anaké loro.

13 Ora let suwi anak sing ragil terus ngedol bageané. Dékné terus lunga
nang liya negara, duwité digawa kabéh. Nang kana duwité diebréh-ebréh
dienggo nuruti kesenengané, sampeék enték kabeéh.

14 Nang negara kono ndilalahé énéng kekurangan pangan sing gedé. Lah
botyah mau wis ora nduwé apa-apa.

15 Mulané dékné terus mondok nang omahé wong kono, terus dikongkon
kerja ngrumati babi.

16 Botyah mau kaliren lan kaya ngapa kepénginé mareki wetengé karo
ampas pakané babi, nanging ora énéng sing ngekeki.

17 Botyah mau terus éling lan mikir: ‘Bapakku nduwé wong kerja pirang-
pirang lan kabéh bisa mangan sak wareké. Lah aku kok nang kéné kaliren.

18 Apiké aku tak balik nang nggoné bapakku, tak ngomong: Pak, aku
nggawé dosa marang Gusti Allah lan marang Bapak.

19 Aku wis ora pantes diarani anaké Bapak. Aku dianggep wong kerja waé.

20 Botyah mau terus ngadek lan budal nang nggoné bapaké.

“Dongé ijik adoh, bapaké wis weruh dekné. Bapaké terus melas banget,
mulané terus dipapak, dirangkul lan diambungi.

21 Botyahé terus ngomong: ‘Pak, aku nggawé dosa marang Gusti Allah lan
marang Bapak. Aku wis ora pantes diarani anaké Bapak.’

22 Nanging bapaké nyeluk peladeéené terus dipréntah ngéné: ‘Ndang gelis
dijikukké salin sing apik déwé lan dienggokke. Drijiné dienggoni ali-ali lan
sikilé dienggoni sepatu.

23 Terus dijikukké pedét sing lemu dibeléh. Hayuk awaké déwé pada
nganakké pésta.

24 Awit anakku iki wis mati, saiki urip menéh; wis ilang, saiki ketemu!’
Wong sak omah terus pada bungah-bungah.

25 “Ing waktu kuwi anak sing mbarep ijik nang kebon. Kadung mulih lan
wis tyedek karo omahé, dekné krungu tabuan lan jogetan.

26 Botyah mau terus nyeluk sakwijiné peladén ditakoni: ‘Nang omah énéng
apa?

27 Peladené semaur: ‘Adikmu wis mulih lan Bapak ngongkon mbeléehké
sapi sing lemu déwé, awit anaké wis mulih kanti slamet.’

28 “Anak mbarep mau nesu banget sakwisé krungu tembungé peladené.
Dekné ora gelem mlebu omah. Bapaké terus metu marani lan ngomongi
anaké sing ijik nesu.

29Nanging anaké malah ngomong: ‘Pirang-pirang taun aku nyambutgawé
setengah mati kanggo Bapak lan aku ora tau wani marang tembungé Bapak.
Nanging Bapak apa tau ngekeki apa-apa marang aku. Wedus siji waé kanggo
bungah-bungah karo kantya-kantyaku ora tau.

30 Nanging anak ragil iki wis ngentékké bandané Bapak kabéh kanggo
médok, saiki ijik entas teka waé wis dibelehké pedét lemu karo Bapak.’

31Bapaké terus nyauri: ‘Engger anakku, kowé kuwi slawasé lak nang kéné
karo aku. Apa nduwéku kuwi lak ya wis wékmu.

32Ing waktu iki awaké déwé kabeh kudu bungah-bungah, awit adikmu wis
mati, urip meneh, wis ilang, ketemu!” ”

16

Tembung gambar bab penjawab banda sing ngapusi

1 Gusti Yésus ngomong marang murid-muridé: “Eneng wong sugih nduwé
wong sing dadi penjawab banda. Wong sugih mau éntuk wadulan, nek
penjawab banda mau ngebreh-ebréh barangé wongé.

2Mulané penjawab banda kuwi terus dityeluk lan diomongi ngéné: ‘Aku
krungu bab lakumu sing ora bener. Saiki kowé nggawé laporan bab mlebu-
metuné banda sing tak pasrahké marang penjawabmu. Wiwit saiki kowé tak
leréni enggonmu dadi penjawabé bandaku.’

3Wong mau terus mikir: ‘Nék aku dietokké, lah aku arep kerja apa? Matyul
aku ora kuwat, ngemis aku ya isin.

4 Apiké ngéné waé. Nék aku dietokké, aku kudu nduwé kantya sing gelem
tak pondoki!’

5 “Wongé terus nyeluki saben wong sing nduwé utang karo wong sugih
mau. Wong sing nomer siji ditakoni: ‘Utangmu pira?’

6 Saurané wongé: ‘Lenga olef satus blek!” Penjawab banda mau terus
ngomong marang wongé: ‘Iki layangmu utang. Kana njagong lan nggawea
layang liyané, ditulis 50 blek!’

7 Wong sing nomer loro ditakoni: ‘Lah utangmu pira?” Wongé semaur:
‘Gandum satus sakah!” Penjawab banda mau terus ngomong: ‘Nya ikilayang
utangmu. Nggawéa layang liyané, ditulis 80 sakah.’

8 “Penjawab banda mau dielem karo sing nduwé banda enggoné nduwé
akal ngono, awit wong kadonyaan nék ngurus apa-apa akalé ngungkuli
wong sing nurut Gusti Allah.”

9 Gusti Yésus terus ngomong: “Rungokké tembung-tembungku iki. Banda
kadonyaan kuwi enggonen kanggo nggolék kantya, dadiné nek banda kuwi
enték, kowé bakal ditampani nang omah sing langgeng.

10 Sapa sing temen karo prekara sing tyilik, wong kuwi uga keneng
dipretyaya karo prekara sing gedé. Nanging sapa sing ora temen karo
prekara sing tyilik, wong kuwi ya ora temen karo prekara sing gedé.

11Dadiné, nek kowé ora temen karo banda kadonyaan iki, sapa sing bakal
pretyaya marang kowé karo banda kaswargan.

12 Lah nek kowé ora temen karo barangé wong liya, sapa sing arep
ngekékké barangmu marang kowé?

13 “Ora enéng wong sing bisa ngrangkep ngladeéni gusti loro. Awit wongé
bakal sengit marang sing siji lan nrésnani liyané apa ngelem sing siji lan
nyepelékké liyané. Kowé ora bisa ngawula marang Gusti Allah lan uga
ngawula marang duwit.”

Tembungé Gusti Yésus bab

prekara siji-loro
14Wong Farisi pada krungu apa sing diomong karo Gusti Yésus mau kabeéh,
mulané pada nyembranani Dékné.

15 Nanging Gusti Yésus ngomong ngéné marang wong-wong kuwi: “Nang
ngarepé manungsa kowé bisa ngomong nék kowé kuwi bener, nanging Gusti
Allah ngerti apa sing ana ing njeroné atimu. Awit apa sing dianggep pinunjul
karo manungsa, kuwi dianggep asor karo Gusti Allah.

16 “Wet-weté nabi Moses lan kitab-kitabé para nabi kuwi kanggoné na-
mung nganti jamané Yohanes Pembaptis. Wiwit waktu kuwi kabar kabun-
gahan bab Kratoné Gusti Allah digelarké nang endi-endi. Wong pada ngudi
sak kuwaté kepéngin mlebu ing Kratoné Allah mau.

17 Langit lan bumi kuwi malah gampang ilang, tenimbang ilangé tyetyek
siji waé sangka weété nabi Moses.

18 “Sapa sing megat bojoné terus kawin karo liyané, wong kuwi laku
bédang. Wong lanang sing kawin karo wong sing dipegat mau, kuwi ya laku
bédang.”

Tembung gambar bab wong sugih lan Lasarus
19 Gusti Yésus ngomong: “Enéng wong sugih sing nganggo salin sing apik
banget lan dina-dina namung pésta-ramé.
20 Lan uga enéng wong ngemis jenengé Lasarus. Lasarus awaké sak kujur
gudiken, nglésot nang ngarep lawangé wong sugih mau.
21 Lasarus kepéngin mangan turahané péstané wong sugih mau. Dekné
malah diparani asu-asu sing ndilati boroké.

22*Qralet suwi Lasarus mati, terus nyawané digawa mulékat nang swarga,
tyedek karo Bapa Abraham. Wong sugih mau uga mati terus dikubur.

23Nang kono wong sugih mau nandang sangsara sing gedé banget. Kadung
ndelok menduwur, wong sugih mau weruh Bapa Abraham sangka kadohan
lan Lasarus nang sebelahé.

24 Wong sugih mau terus mbengok: ‘Duh Bapa Abraham! Mbok aku
dimelasi. Mbok Lasarus dikongkon ngetylupké drijiné nang banyu lan
neteské banyu mau nang ilatku, awit aku ngrasakké lara nang geni murup
ikil’

25 “Nanging Bapa Abraham semaur: ‘Elinga Ngger anakku, dongé kowé
urip ing donya kowé wis nampa sembarang sing apik, nanging Lasarus
namung nampa sing ora kepénak. Saiki genten Lasarus nang kéné kepénak,
lah kowé nandang sing ora kepénak.

26 Kejaba sangka kuwi, nang tengahé aku lan kowé enéng jurang sing ora
kenéng dilumpati. Wong sangka kéné ora bisa mbrono lan wong sangka kono
ya ora bisa mbréné’

27Wong sugih mau terus ngomong: ‘Nek ngono, mbok aku nyuwun tenan,
supaya Lasarus dikongkon marani omahé bapakku.

28 Awit aku ijik nduwé sedulur lima. Muga-muga sedulurku aja sampek
pada mlebu nang panggonan kasangsaran iki.’

29 “Nanging Bapa Abraham semaur: ‘Sedulur-sedulurmu lak pada nduwé
kitab-kitabé nabi Moses lan para nabi liyané ta? Ya kuwi sing kudu diturut!’

30 Wong sugih mau ijik meksa nyuwun: ‘Mbok ya ta Bapa Abraham, kuwi
durung tyukup. Nanging nek énéng wong mati terus urip menéh lan marani
sedulur-sedulurku, menawa terus pada ninggal urip dosa.’

31 Nanging Bapa Abraham semaur meneh: ‘Nék sedulur-sedulurmu ora
gelem ngrungokké piwulangé nabi Moses lan para nabi liyané, mesti ya ora
bakal pada pretyaya, senajan énéng wong mati tangi sangka kuburané lan
ngomongi wong-wong kuwi!” ”

Bab dosa

1 Gusti Yésus ngomong marang para muridé: “Eneng prekara-prekara sing
marakké wongtibaing dosa, nanging tyilaka banget wong sing dadijalarané.

2 Apiké wong sing kaya ngono kuwi dikalungi watu gilingan, terus dityem-
plungké nang segara. Apik ngono tenimbang wong kuwi marakké wong
pretyaya sing ijik ringkih nggawé dosa.

3Mulané pada sing ati-ati!

“Nék sedulurmu nggawé dosa, diweléhké. Nék dékné rumangsa getun
enggoné nggaweé dosa, dingapura.

4Semunggoné sedulur kuwi nggawé dosa marang kowé sampek ping pitu
sedina lan ping pitu dekné nang nggonmu njaluk ngapura, sedulur kuwi
kudu mbok ngapura.”

Bab pengandel
5 Para rasul terus ngomong marang Gusti Yésus: “Gusti, awaké déwé
nyuwun ditambahi pengandelé.”
6 Gusti Yésus semaur: “Nek kowé nduwé pengandel sing gedéné sak wiji
sing tyilik déwé, kowé bisa ngomong marang wit anjir iki: ‘Mbedola lan
mantyepa nang segara,” mesti wit mau bakal manut tembungmu.”

Kuwajibané slaf

7 Gusti Yésus ngomong: “Semunggoné nang tengahmu éneng sing nduwé
slaf sing mbok kongkon ngepluk apa angon wedus, mosok nék slaf mau
mulih sangka penggawéané terus mbok omongi: ‘Kéné ndang mangan!’

8 Mesti ora ta!l Kowé malah bakal ngomong: ‘Manganku ndang ditata!
Nganggoa salin resik lan tunggoni enggonku mangan tekan rampungé.
Sakwisé kuwi kowé kana mangan.’

9 Slaf kuwi lak ora usah dielem enggoné manut préntahé sing nduwé

omah?
10Mengkono uga kowé. Nek kowé wis nglakoni kabéh sing dipréntah, kowé

nyebuta: ‘Aku iki namung slaf sing lumrah, namung nglakoni kuwajibanku.’

Gusti Yésus maraské wong lara lépra sepuluh

11 Dongé Gusti Yésus neruské lakuné nang kuta Yérusalém, Dekné ngliwati
bawah kompasé distrik Samaria lan distrik Galiléa.

12 Dongé Gusti Yésus mlebu nang sakwijiné désa enéng wong lara lépra
sepuluh marani Dékné.

13Wong-wong mau ngadek lan bengok-bengok sangka kadohan ngomong:
“Yésus, Guru, mbok awakeé déwé dimelasi!”

14 Gusti Yésus weruh wong-wong mau terus ngomong: “Pada lungaa,
awakmu diduduhké marang para imam.”

Sak barengé mlaku wong-wong mau malih waras.

15 Enéng siji weruh nék wis waras, terus balik karo memuji Gusti Allah
nganggo swara banter.

16 Wong mau terus sujut nang ngarepé Gusti Yésus lan maturkesuwun.
Kuwi wong Samaritan.

17 Gusti Yésus ngomong: “Apa ora wong sepuluh sing diwaraské? Lah sing
sanga nang endi?

18 Apa ora bisa teka maturkesuwun marang Gusti Allah? Kenéng apa kok
malah namung wong sing dudu Ju iki sing balik?”

19 Gusti Yésus terus ngomong marang wong Samaritan mau: “Ngadeka,
kana mulih, pengandelmu wis maraské kowe!”

Tekané Kratoné Allah o ]
20 Eneng wong Farisi siji-loro takon marang Gusti Yésus kapan enggoné

Gusti Allah miwiti Kratoné. Gusti Yésus ngomong: “Kratoné Gusti Allah kuwi
ora diwiwiti nganggo tanda-tanda sing kétok.

21'Wong ora bisa ngomong: ‘Hé, delokké, iki Kratoné Allah!” Apa: ‘Lah kaé
nang kana!” Awit Kratoné Allah kuwi nang tengahmu.”

22 Sakwisé kuwi Gusti Yésus terus ngomong marang murid-muridé: “Bakal
énéng waktuné kowé pada kepéngin weruh dinané Anaké Manungsa, sena-
jana namung sedina, nanging ora bisa.

23 Mbésuk bakal enéng wong sing ngomong marang kowé: ‘Lah kaé nang
kana,” apa, ‘Lah iki nang kéné!” Koweé aja nggugu terus metu nggoleki.

24 Awit kaya klélapé bledek sing semlorot nang langit sangka sebelah kéné
tekan sebelah kana, mengkono uga tekané Anaké Manungsa ing dina gedé

kuwi.
25 Nanging Dekné kudu nandang sangsara ndisik lan ditampik karo wong-

wong jaman saiki.

26 Mbésuk kahanané ing jaman tekané Anaké Manungsa pada waé karo
kahanané ing jamané nabi Noah.

27 Wong-wong pada mangan-ngombé, omah-omah, nganti tekan dinané
nabi Noah mlebu nang kapalé lan udané gedé teka lan maténi wong kabeh.

28Uga kaya dek jamané Lot. Wong-wong pada mangan-ngombé, adol-tuku,
nenandur lan nggawé omabh.

29Nanging dongé Lot metu sangka kuta Sodom, ing dina kuwi uga genilan
lirang medun sangka langit ngobong wong kabéh.

30 Kaya mengkono uga mbésuk bakalé kahanané dina tekané Anaké Ma-
nungsa.

31 “Wong sing nang payoné omah ing dina kuwi aja medun mlebu nang
omah njikuk barang-barangé. Semono uga wong sing ijik nang kebon, aja
pada balik nang omahé.

32Pada élinga marang apa sing klakon karo bojoné Lot.

33 Sapa sing ngudi nylametké uripé malah bakal kélangan urip sing sejati.
Nanging sapa sing kélangan uripé malah bakal nampa urip sejati.

34Ngandela Aku, ing wengi kuwi wong loro pada turu nang peturon, sing
siji bakal kajupuk, sing liyané ditinggal.

35Wong wédok loro ijik pada nggiling gandum, sing siji bakal dijikuk, sing
liyané ditinggal. (

36 Wong lanang loro ijik pada nang kebon, sing siji bakal dijikuk, sing
liyané ditinggal.)”

37Para murid terus takon: “Nang endi Gusti?”

Gusti Yésus semaur: “Ngendi enéng batang, nang kono manuk gagak pada
ngrompol.”

18

Tembung gambar bab rékter

sing sak karepé
1 Sakwisé kuwi Gusti Yésus terus ngekeki gambar marang para muridé,
supaya pada mantep ndedonga tanpa semplak.
2 Gusti Yésus ngomong ngéné: “Nang sakwijiné kuta énéng rekter sing ora
wedi marang Gusti Allah lan ora perduli marang wong.

3Nang kuta kono uga enéng randa sing bolak-balik teka nang nggoné rékter
kuwi njaluk apa beneré, enggoné nduwé karépotan karo wong liya.

4-5 Wis suwi rekter mau ora gelem ngréwangi. Nanging enték-enteké rékter
mau nggagas ngéné: ‘Senajan aku ora wedi marang Gusti Allah lan ora
perduli marang wong, nanging jalaran randa kuwi teka waé ngrusui aku,
apiké prekara iki tak urusané. Dadiné wonge ora bolak-balik teka waé lan
mengko entek-enteké ngamuk aku!” ”

6 Gusti Yésus neruské tembungé: “Pada dirungokké tembungé rékter sing
sak karepé kuwi.

7 Nek umaté Gusti awan-wengi pada njaluk tulung, apa Gusti Allah ora
terus bakal ngekeki apa beneré marang umaté? Mosok Dékné ijik arep
ngenteni sSuwi menéeh enggoné nulungi? Mesti ora!

8 Ngandela, Dekné bakal ndang ngekéki apa beneré. Nanging nek Anaké
Manungsa mbésuk teka, apa nang bumi kéné ijik éneng wong sing nduwé
pengandel?”

Tembung gambar bab wong Farisi lan wong belasting

9 Gusti Yésus terus ngekeki gambar liyané kanggo wong-wong sing
nganggep awaké déweé wis apik lan ngepal marang liyané.

10 Tembungé ngéné: “Enéng wong loro mlebu nang Gréja Gedé arep
ndonga. Sing siji wong Farisi, sing liyané wong belasting.

11“Wong Farisimaungadek nang panggonan sing gampang kétok wonglan
ndonga ngéné: ‘Duh Allah, aku maturkesuwun marang Kowé, awit aku ora
kaya wong liya-liyané sing srakah, ngapusi, laku bédang lan ora kaya wong
belasting kuwi.

12 Saben minggu aku pasa ping pindo lan aku paweh prasepuluhé pame-

tuku.’
13 “Nanging wong belasting mau ngadek adoh, malah ndangak waé ora

wani, namung ngantemi dadané karo sambat: ‘Duh Allah, aku wong dosa,

mbok aku dimelasi!’
14 Ngandela, sak lungané sangka panggonan kono, pandongané wong

belasting sing ditampa karo Gusti Allah, ora pandongané wong Farisi. Awit
saben wong sing ngunggahké awaké déwé bakal diedunké, nanging wong
sing ngedunké awaké déwé bakal diunggahké.”

Gusti Yésus mberkahi botyah-botyah

15 Wong-wong pada nggawa anak-anaké sing ijik tyilik nang nggoné Gusti
Yésus, supaya ditumpangi tangan lan diberkahi. Kadung para murid weruh
kuwi terus pada nyenéni wong-wong.

16 Nanging Gusti Yésus nyeluk anak-anak ngomong: “Botyah-botyah kuwi
mbok bén mara nang nggonku. Aja dipenggak, awit Kratoné Gusti Allah
kanggo wong sing kaya botyah-botyah iki.

17 Elinga, wong sing ora manut kaya botyah-botyah tyilik iki ora bisa
mlebu ing Kratoné Gusti Allah.”

Wong sugih angel mlebu ing Kratoné Gusti Allah

18 Enéng sakwijiné pinuntuné wong Ju takon marang Gusti Yésus: “Guru
sing apik déwé, apa sing kudu tak lakoni supaya bisa nampa urip langgeng?”

19Saurané Gusti Yésus: “Kenéeng apa kowé kok ngarani Aku apik? Ora énéng
wong siji waé sing apik, awit sing apik déwé namung Gusti Allah.

20 Kowé mesti wis ngerti angger-anggeré kabéh: aja laku bédang, aja
maténi, aja nyolong, aja goroh lan ngajénana marang bapa lan ibumu!”

21Wongé semaur: “Angger-angger kuwi kabeh wis tak lakoni kawit tyilik.”

22 Sakwisé krungu tembung kuwi Gusti Yésus terus ngomong: “Ijik énéng
sak prekara sing kudu mbok lakoni, yakuwi, kabeh sak nduwému diedol lan
duwité diedum-edumké marang wong sing ora nduwé lan kowé mesti bakal
éntuk banda nang swarga. Sakwisé kuwi terus réné melua Aku.”

23 Kadung krungu tembung kuwi wongé terus sedi, awit dekné sugih
banget.

24 Gusti Yésus weruh nék wongé susah banget, mulané terus ngomong:
“Pantyen angél tenan kanggo wong sugih mlebu Kratoné Gusti Allah!

25 Luwih gampang unta mlebu bolongané dom tenimbang wong sugih
mlebu Kratoné Gusti Allah.”

26 Wong-wong sing ngrungokké tembungé Gusti Yésus mau terus takon:
“Nek ngono, lah sapa sing bisa slamet?”

27 Saurané Gusti Yésus: “Apa sing mokal kanggo manungsa ora mokal
kanggo Gusti Allah.”

28 Rasul Pétrus terus ngomong: “Awaké déwé wis ninggal sembarangé
awaké déwé lan melu Kowe!”

29-30 Tembungé Gusti Yésus: “Bener! Lan ngandela, saben wong sing
ninggal omahé, bojoné, seduluré lan bapa-ibuné, jalaran nglabuhi kratoné
Allah, wong kuwi mesti bakal nampa balesan ping pirang-pirang ing jaman
saiki lan nampani urip langgeng ing jaman tembé.”

Gusti Yésus ngomongké ping teluné nék Dékné bakal dipaténi

31 Gusti Yésus terus nyeluk murid sing rolas didewekké terus ngomong:
“Pada titénana! Awaké déwé saiki lunga nang Yérusalém lan kabéh sing wis
ditulis karo para nabi bab Anaké Manungsa bakal klakon.

32 Dékné bakal dielungké marang wong sing dudu bangsa Ju lan bakal
diolok-olok, disiya-siya lan diidoni.

33 Dékné bakal dipetyuti lan dipaténi, nanging ing telung dinané dekné
bakal tangi menéh.”

34Nanging para murid ora dunung blas tegesé tembung kuwi mau kabeh,
ora ngerti bab apa sing diomong karo Gusti Yésus.

Gusti Yésus maraské wong lamur

35Dongé Gusti Yésus lakuné wis tyedek karo kuta Yériko énéng wong lamur
ngemis nang pinggir dalan.

36 Kadung wong lamur kuwi krungu swarané wong okéh liwat kono, dekné
terus takon: “Eneng apa ta?”

37Enéng wong semaur: “Yésus sangka Nasaret liwat kéné!”

38 Wong lamur mau terus tyeluk-tyeluk: “Yésus, Anaké ratu Daved, aku
mbok dimelasi!”

39 Wong-wong sing nang ngarep kono pada nyenéni kongkon meneng,
nanging wong lamur mau malah mundak banter sing tyeluk-tyeluk: “Anaké
ratu Daved, aku mbok dimelasi!”

40 Gusti Yésus terus mandek lan ngongkon nggawa wongé nang nggoné
Dekné. Kadung wongeé wis nang ngarepe, Gusti Yésus terus takon:

41“Aku arep mbok kongkon ngapa?”

Wongé semaur: “Gusti, aku kepéngin weruh!”

42 Gusti Yésus terus ngomong marang wongé: “Ya, weruha! Pengandelmu
sing maraské kowé.”

43 Sakwat wongé bisa weruh. Wongé terus memuji Gusti Allah lan melu
Gusti Yésus. Kabéh wong sing weruh lelakon kuwi mau uga pada memuji
Gusti Allah.

Gusti Yésus lan Sakéus

1 Gusti Yésus terus mlebu nang kuta Yériko lan mlaku-mlaku nang sak kuta
kono.

2 Nang kuta kono eneng wong sugih jenengé Sakéus, penggedéné wong
belasting.

3Sakéus kepéngin banget weruh Gusti Yésus. Nanging dekné tyendek awaké
lan jalaran kaling-alingan wong okéh, dékné ora bisa weruh Gusti Yésus.

4 Mulané Sakéus mblayu ndisiki terus ménék nang wit anjir, supaya bisa

weruh néek Gusti Yésus liwat kono. o .
> Kadung Gusti Yésus mlaku tekan kono, Déekné ndelok nduwur nang wité

anjir terus ngomong marang Sakéus: “Sakéus, ndang medun! Awit ing dina
iki aku arep mampir nang omahmu.”

6 Sakéus terus gelis-gelis medun lan nampa Gusti Yésus karo bungah.
7 Wong kabeh sing weruh lelakon kuwi mau pada pating kedumel
ngomong: “Lo, lah Dekné kok gelem merdayoh nang omahé wong ala?”

8 Sakéus terus ngadek lan ngomong marang Gusti Yésus: “Gusti, bandaku
sing separo arep tak kekké kanggo wong sing ora nduwé lan sapa waé sing
tau tak apusi bandané bakal tak balekké ping papat.”

9 Gusti Yésus ngomong marang Sakéus: “Ing dina iki Gusti Allah nylametké
kowé lan brayatmu kabéh. Kowé kuwi uga anak-turunané Bapa Abraham.

10 Awit Anaké Manungsa kuwi tekané nggoléki lan nylametké wong-wong
sing ketriwal.”

Tembung gambar bab duwit emas

11 Saiki Gusti Yésus wis meh tekan kuta Yérusalem, mulané okeh wong pada
ngira nék Kratoné Gusti Allah ora suwi menéh bakal kebabar ing donya.

12 Mulané Gusti Yésus terus ngekeki gambar marang wong-wong sing pada
ngrungokké piwulangé. Tembungé: “Eneng wong gedé lunga nang negara
adoh arep ditetepké dadi ratu nang kana. Sakwisé kuwi dekné arep balik

meneh,
13 Sakdurungé budal wong gedé mau nyeluk slafé sepuluh. Saben slaf

dipasrahi duwit emas siji. Tembungé: ‘Duwit iki kana dienggo dedagang
nganti aku teka menéh!

14Jalaran rayaté negara kono sengit marang wongé, mulané pada kongko-
nan nusul, kongkon ngomong: ‘Awaké déweé ora gelem dikwasani wong iku.’

15 “Sakwisé wong gedé mau wis didadekké ratu, dekné terus balik nang
negarané. Dekné Kepéngin ngerti kepriyé enggoné slafé pada dedagang,
mulané pada dityeluk.

16 Slaf sing nomer siji mara ngomong: ‘Ratu, aku wis éntuk bati duwit emas
sepuluh.’

17 Ratuné ngomong: ‘Apik banget, kowé slaf sing apik. Jalaran kowé
keneng dipretyaya karo prekara sing tyilik, saiki kowé tak angkat ngwasani
kuta sepuluh.’

18 Slaf sing nomer loro mara ngomong: ‘Ratu, karo duwit emas siji sing
mbok pasrahké aku, aku éntuk bati duwit emas lima.’

19 Ratuné terus ngomong: ‘Apik banget, saiki kowé bakal tak pasrahi
ngwasani kuta lima.’

20“Slaf sing nomer telu mara ngomong: ‘Ratu, lah iki duwitmu, tak bundel
nang katyu lan tak simpen.

21 Aku wedi karo kowé, awit aku ngerti nek kowé wong kereng. Kowé
njikuk barang sing dudu wekmu lan ngunduh sangka tanduran sing kowé

ora nandur’ _ ] _ )
22 Ratu mau terus ngomong marang slaf kuwi: ‘Kowé kuwi slaf sing ala,

kowé bakal tak setrap miturut tembungmu déwé. Kowé wis ngerti nek aku
iku wong kereng, sing njikuk apa sing dudu wekku lan ngunduh tanduran
sing aku ora nandur.

23Nek ngono tenan, kenéng apa duwit kuwi kok ora mbok dekek nang bank,
supaya nek aku balik aku bisa nampa duwitku sak réntené?’

24 “Ratuné terus ngomong marang wong sing nang kono: ‘Duwité sing
nang nggoné slaf kuwi dijikuk lan dikékké marang slaf sing wis nduwé duwit
emas sepuluh mau.’

25 Wong-wong mau pada semaur: ‘Ratu, slaf kuwi lak wis nduwé duwit
emas sepuluh, ta?’

26 Saurané ratuné: ‘Pada élinga, sapa sing nduwé bakal ditambahi, nanging
sing ora nduweé, barang setitik nduwéné bakal dijikuk.

27 Saiki, digawa mbréné kabéh mungsuhku sing ora seneng nek aku dadi
ratuné. Wong kuwi pada paténana nang ngarepku!” ”

Gusti Yésus diarak mlebu nang

kuta Yérusalem = ) . . o
28 Sakwisé Gusti Yésus ngomongké kuwi mau kabeh, Dékné terus budal

nang Yérusalem ndisiki wong-wong.

29 Kadung wis tyedek karo désa Betfaké lan désa Bétani sing nang gunung
Olef, Gusti Yésus terus ngongkon murid loro kongkon mlaku ndisik.

30Dekné ngomong: “Kana mlebu nang désa nang ngarep kuwi. Kowé bakal
weruh kimar enom dikentyang. Kimar kuwi durung tau ditumpaki wong.
Diutyuli lan digawa mbréné.

31 Nek eneng wong takon: ‘Kenéng apa kok mbok utyuli?” Semaura: ‘Gusti

mbutuhké. ” _ . o _
32 Murid loro sing dikongkon mlaku ndisik mau terus budal. Lan sing

diomong karo Gusti Yésus mau tyotyok kabéh.

33Dongé murid loro mau ijik ngutyuli kimaré, sing nduwé kimar ngluruh:
“Lah keneng apa kok mbok utyuli?”

34 Murid-muridé terus semaur: “Gusti sing mbutuhké.”

35 Kimaré terus digawa nang nggoné Gusti Yésus. Murid-murid mau terus
ngutyuli saliné, terus dilemékké nang gegeré kimaré. Gusti Yésus terus
diangkat lan dijagongké nang kimaré.

36 Sakwisé mlaku, murid-muridé terus pada njeréng saliné nang dalan sing
diliwati.

37Kadung wis tyedek karo kuta Yérusalem, nang dalan sing medun sangka
gunung Oleéf, murid-muridé Gusti Yésus kabeh terus pada surak-surak karo
bungah, memuji jenengé Gusti Allah, jalaran sangka sakkéhé mujijat sing
pada weruh.

38Wong-wong mau surak-surak ngomong: “Nampaa berkah Ratu sing teka
ing Jenengé Gusti! Katentreman nang swarga lan Gusti Allah nang nduwur
sing kudu dipuji!”

39 Wong Farisi siji-loro sing nang tengahé wong okeh kono terus ngomong
marang Gusti Yésus: “Guru, mbok murid-murid kuwi dikongkon meneng!”

40 Nanging Gusti Yésus semaur: “Nék wong-wong kuwi meneng, watu-watu
iki sing bakal surak-surak.”

Gusti Yésus nangisi kuta Yérusalém

41 Kadung Gusti Yésus wis tyedek karo Yérusalem lan weruh kutané, Dekné
mripaté metu eluhé.

42 Tembungé: “Yérusaléem, kaya ngapa ta apiké semunggoné ing dina iki
kowé ngerti apa sing mbok butuhké kanggo katentremanmu. Nanging tekan
saiki kowé durung weruh.

43 Bakal teka waktuné mungsuh-mungsuhmu bakal ngleboni kowé,
nepung lan nyepit kowé.

44 Mungsuhmu kuwi bakal ngrusak kowé lan rayatmu kabéh nganti rata
karo lemah. Watu siji waé ora bakal temumpang nang watu liyané, awit
kowé ora nggatékké marang tekané Gusti Allah sing arep nylametké kowé!”

Gusti Yésus mlebu nang Gréja Gedé

45 Gusti Yésus terus mlebu nang Gréja Gedé lan nggurak wong-wong sing
dodolan nang kono.

46 Tembungé: “Nang Kitab Sutyi énéng tulisan: ‘Omahku kuwi kanggo
pamuji,’ nanging panggonan sutyi iki mbok dadékké rongé maling.”

47-48 Gusti Yésus saben dina mulang nang Gréja Gedé. Para pengarepé
imam, para guru Kitab lan para penuntuné bangsa Ju pada nggolek akal arep
maténi Dékné, nanging ora bisa apa-apa, awit rayaté seneng ngrungokké
piwulangé lan pada ketarik tenan karo Dekné.

20

Pitakonan bab pangwasané

Gusti Yésus _ _
1Ing sakwijiné dina Gusti Yésus mulang lan nggelarké kabar kabungahané

Gusti Allah marang wong okeh nang Gréja Gedé. Para pengarepé imam, para
guru Kitab lan penuntuné bangsa Ju pada mara.

2 Wong-wong kuwi takon marang Gusti Yésus: “Guru, apa Kowé bisa
nduduhké sangka ngendi pangwasamu kanggo nindakké kabéh prekara
kuwi? Sapa sing ngekéki pangwasa marang Kowé?”

3 Gusti Yésus terus ngomong: “Aku uga kepéngin takon marang kowé. Jajal
ngomong!

4 Sapa sing ngekeki pangwasa marang Yohanes kanggo mbaptis wong?
Gusti Allah apa manungsa?”

5> Wong-wong terus pada rembukan. Sing siji ngomong marang liyané:
“Kepriyé awaké déwé sing nyauri? Néek awaké déwé ngomong: ‘Sangka Gusti
Allah,” mengko Dekné bakal ngomong: ‘Lah kenéng apa kowé kok ora pada
pretyaya marang Yohanes?”’

6 Nanging nek awaké déwé ngomong: ‘Sangka manungsa,” awaké déwé
mengko dibandemi watu karo wong okeh iki, awit wong-wong kuwi kabeh
nganggep Yohanes nabi.”

7Dadiné wong-wong mau terus semaur ngéné marang Gusti Yésus: “Awaké
déwé ora ngerti.”

8 Gusti Yésus terus ngomong: “Nek ngono kowé ya ora tak omongi sapa sing
ngekeki pangwasa marang Aku kanggo nindakké kuwi mau kabéh.”

Tembung gambar bab wong

nyéwa kebon
9 Gusti Yésus ngekeki gambar marang wong-wong mau, uniné: “Enéng
wong nduwé kebon dreif. Keboné diséwakké marang wong tani. Sing nduwé
kebon terus lunga adoh lan manggon nang kana sampék suwi.

10Kadung wis wayahé ngunduh, sing nduwé kebon ngongkon slafé marani
wong-wong sing pada nggarap keboné, kongkon njaluk bagéané sangka
pametuné. Nanging wong sing dikongkon mau dipentungi karo wong sing
nggarap keboné, terus dikongkon balik tanpa nggawa apa-apa.

1TWong sing nduwé kebon terus ngongkon slafliyané, nanging slaf iki uga
dipentungi lan diolok-olok karo sing nggarap kebon, terus dikongkon balik
tanpa nggawa apa-apa.

12 Sing nduwé kebon terus ngongkon slaf meneéh, kaping teluné. Nanging
kongkonan kuwi uga dipentungi terus dibuwang nang sak njabané kebon.

13 Enték-enteké sing nduwé kebon mikir: ‘Saiki apiké kepriyé? Aku tak
ngongkon anakku déwé waé, anak sing tak trésnani. Menawa wong-wong
kuwi ngajeni marang anakku.’

14 Nanging kadung para penggarap kebon mau weruh anaké sing nduwé
kebon teka, terus pada rembukan ngéné: ‘Anaké sing nduwé kebon iki énaké
dipaténi waé supaya awaké déwé éntuk warisané.’

15 Wong-wong kuwi terus nyerét anaké sing nduwé kebon nang sak nja-
bané kebon terus dipateni.”

Gusti Yésus terus takon marang wong-wong sing pada ngrungokké: “Saiki
para penggarap kebon mau bakal dikapakké karo sing nduwé kebon?

16 Wis mesti nék wong sing nduwé kebon dreif bakal teka lan maténi para
penggarap lan keboné bakal diséwakké marang wong liya.”

Kadung krungu tembungé Gusti Yésus mau, wong sing ngrungokké terus
ngomong: “Iku ora bakal klakon!”

17 Gusti Yésus nyawang wong-wong mau terus ngomong: “Nek ngono, apa
ta tegesé ayat iki:

‘Watu sing ditampik karo wong sing tukang nggawé omabh,

awit dianggep ora énéng gunané, yakuwi jebul watu sing apik déwé’

18 Sapa sing tiba nang watu kuwi bakal ajur-mumur lan sapa sing ketiban
watu kuwi bakal remuk.”

Pitakon bab mbayar belasting

19 Para guru Kitab lan para pengarepé imam ngerti nek gambar kuwi
kanggo dekné kabéh, mulané pada kepéngin nyekel Gusti Yésus ing waktu
kuwi, nanging pada wedi karo wong okéh.

20 Kekarepané mau terus diundurké ndisik, ngenténi waktu sing pener.
Wong-wong kuwi terus pada kongkonan wong siji-loro sing dibayar,
kongkon étok-étoké wong apik sing ngetokké pitakonan-pitakonan marang
Gusti Yésus, tujuané namung kanggo ngeneng Dékné. Dadiné nék Gusti Yésus
ngetokké tembung sing kleru, wong-wong nduwé jalaran kanggo nyekel
Dékné lan masrahké Dékné marang gramangé.

21'Wong-wong kongkonan mau terus ngomong ngéné marang Gusti Yésus:
“Guru, awaké déwé ngerti nek sembarang sing mbok wulangké lan mbok
gelarké kuwi bener kabéh. Awaké déweé uga ngerti néek Kowé ora wedi
marang sapa-sapa, nanging namung nggelarké apa kekarepané Gusti Allah.

22 Saiki awaké déwé kepéngin ngerti bab iki: manut agamané awaké déwé
iki mbayar belasting marang ratuné éntuk apa ora?”

23 Gusti Yésus ngerti nék wong-wong kuwi nduwé tujuan sing ora apik,
mulané Dekné ngomong:

24 “Ndelok, Aku kepéngin weruh duwit pérak kéné. Kuwi énéng gambaré
sapa lan énéng tulisané apa?”

Wong-wong terus semaur: “Gambaré lan tulisané ratuné!”

25 Gusti Yésus terus ngomong: “Nek ngono, kékna marang ratuné apa sing
weké ratuné lan kékna marang Gusti Allah apa sing weké Gusti Allah.”

26 Mengkono kuwi kétok nék wong-wong kongkonan kuwi ora bisa
ngeneng Gusti Yésus nang ngarepé wong okeh. Wong-wong pada nggumun
lan ora wani ngomong apa-apa.

Pitakon bab tanginé wong mati

27Enéng wong Saduki siji-loro mara nang nggoné Gusti Yésus. Wong Saduki
kuwi ora pretyaya nek wong mati bakal tangi meneh.

28Wong-wong iki takon marang Gusti Yésus: “Guru, nabi Moses wis ngekeki
wet marang awaké déwé kabeh ngéné: ‘Nek éneéng wong lanang mati ninggal
bojo tanpa nduwé anak, seduluré lanang kudu ngepék randa sing ditinggal
mati kuwi. Tujuané supaya nukulké turunan kanggo seduluré sing mati.’

29 Saiki éneng sedulur pitu. Sing mbarep kawin, nanging terus mati tanpa
ninggal anak.

30Randané terus diepek karo adiké sing nomer loro. Dékné uga mati.

31 Terus diepek karo sing nomer telu. Mengkono kuwi mbok randané
sampék wis diepék karo sedulur pitu kabéh, nanging pada mati tanpaninggal

anak. by by 7 7 3 .
32 Entek-enteké randané ya mati pisan.

33 Lah mbésuk nek wong mati pada tangi, wong wédok kuwi dadi bojoné
sing endi? Awit wong lanang pitu kuwi kabéh wis tau dadi bojoné wong
wédok kuwi?”

34 Gusti Yésus terus semaur: “Ing donya kéné wong lanang lan wédok pada

kawin.
35 Nanging wong lanang lan wédok sing kaanggep pantes ditangekké

sangka patilan urip ing jaman kelanggengan kuwi ora pada kawinan.

36 Bakalé kaya mulékat, awit ora pada mati menéh. Wong-wong kuwi pada
dadi anaké Gusti Allah, awit wis pada ditangekké sangka pati.

37 Nabi Moses déwé ngomongké kanti tyeta nek wong mati bakal di-
tangékké menéh. Nang tulisan sing ngomongkeé bab grumbul eri sing murup
dekné ngarani Gusti Allah: Gusti Allahé Abraham, Isak lan Yakub.

38 Gusti Allah kuwi dudu Gusti Allahé wong mati, nanging Gusti Allahé
wong urip. Awit kanggo Gusti Allah wong-wong kuwi kabeh urip.”

39 Eneng guru Kitab siji-loro sing ngomong: “Tembungmu kuwi pantyen
bener tenan, Guru.”

40 Wong-wong mau wis ora wani takon apa-apa meneh marang Gusti Yésus.

Pitakon bab Kristus

41 Gusti Yésus terus takon marang wong-wong mau: “Lah kepriyé kok wong
bisa ngarani Kristus kuwi turunané ratu Daved?

42-43 LLah mangka ratu Daved déwé nang kitab Masmur ngomong ngéné:
‘Gusti Allah ngomong marang Gustiku: Kowé njagonga nang tengenku,
nganti tekan waktuné mungsuhmu pada tak telukké marang kowé!

44 Nek ratu Daved nyebut Dékné nganggo tembung Gusti, lah kepriyé
Kristus kok uga dadi turunané?”

Gusti Yésus ngomongi supaya pada ngati-ati karo para guru Kitab
45Dongé wong kabeh ijik ngrungokké marang Dekné, Gusti Yésus ngomong
marang murid-muridé:
46 “Pada sing ati-ati karo para guru Kitab. Wong-wong kuwi pada seneng
nganggo salin dawa, seneng dibagekké karo wong-wong nang pasar. Nek
nang sinaguk apa nang pésta senengé milih jagongan sing kajen.

47Nanging wong-wong iki pada ngrampas omahé randa-randa lan kanggo
mamerké apiké pada ndedonga sampék suwi banget. Wong-wong kuwi
mesti bakal disetrap sing abot tenan.”

21

Pawéhé mbok randa

1 Nang Gréja Gedé kono Gusti Yésus weruh wong sugih-sugih pada ngle-
bokké duwit nang wadah duwit paweh.

2 Dekné uga weruh énéng mbok randa miskin nglebokké pawehé duwit
rétyeh loro sing tyilik banget ajiné.

3 Gusti Yésus terus ngomong: “Dititeni! Mbok randa miskin kuwi pawéhé
luwih okéh tenimbang wong-wong liyane.

4 Awit wong liya-liyané kuwi enggoné paweh njikuk sangka kalubérané
kasugihané. Nanging mbok randa miskin paweh duwit kabéh sak nduwéné,
sing dibutuhké kanggo ngrumat uripé déwé.”

Gusti Yésus mlambangi nék

Gréja Gedé bakal dirusak
5 Eneng wong siji-loro pada omong-omongan bab apiké Gréja Gedé, eng-
goné diapik-apikké nganggo watu-watu sing apik banget lan uga barang
werna-werna sing disumbangké marang Gusti Allah.
6 Nanging Gusti Yésus ngomong: “Mbésuk bakal klakon, kabeh sing mbok
sawang kuwi bakal ambruk, ora éneng watu sing bakal temumpang nang
watu liyané.”

Kasangsaran lan panyiya-nyiya

7Wong-wong mau takon marang Gusti Yésus: “Guru, kapan prekara sing
mbok omong kuwi klakon? Lah apa tandané sing nduduhké néek prekara
kuwi bakal teka?”

8 Gusti Yésus semaur: “Kowé pada sing awas, aja sampek keneng disasarké
wong. Awit okeh wong sing bakal teka nganggo Jenengku. Wong-wong mau
bakal ngomong: ‘Aku iki Kristus!” lan ‘Saiki wis tekan wantyiné!” Aja pada
nggugu!

9 Kowé aja pada kaget nek krungu kabar bab peperangan lan pembrun-
takan. Awit kuwi kabeh wis pantyen kudu klakon ndisik. Nanging kuwi
durung entek-entekané jaman.”

10 Gusti Yésus terus neruské tembungé: “Bangsa-bangsa bakal pada
peperangan, negara sing siji bakal nglawan negara sing liyané.

11 Nang endi-endi bakal énéng lindu sing nggegirisi, kurang pangan lan
lelara, saiki nang kéné, sésuk nang kana. Uga bakal énéng prekara-prekara
sing nggegirisi lan sangka langit bakal énéng tanda-tanda sing nggumunké.

12 Nanging sakdurungé kabeh kuwi klakon, kowé bakal dityekel lan dipi-
lara. Kowé bakal dikrutu nang sinaguk lan dilebokké nang setrapan. Kowé
bakal digawa nang ngarepé para ratu lan para pangwasa, jalaran koweé
nglabuhi Aku.

13 Kuwi kelunggaran kanggo kowé ngetokké paseksimu bab Aku.

14 Aja pada bingung sakdurungé bab kepriyé enggonmu kudu nanduki
kanggo mbélani awakmu déwé. Pada élinga tenan bab kuwi.

15 Awit Aku déwé sing bakal ngekeki tembung lan kapinteran marang
kowé, marakké mungsuhmu ora bakal bisa ngendek apa mbantah marang
apa sing mbok omong.

16 Kowé bakal dielungké karo bapa-ibumu, karo sedulur-sedulurmu lan
kantya-kantyamu. Kowé bakal énéng sing dipateéni uga.

17Kowé bakal disengiti karo wong kabeéh, jalaran kowé nglabuhi Aku.

18 Nanging rambutmu sakeler waé ora bakal énéng sing kalong.

19 Nek kowé mantep pretyaya terus, kowé bakal slamet.”

Gusti Yésus ngomongké bab rusaké kuta Yérusalém

20 Gusti Yésus neruské tembungé: “Nek kowé weruh kuta Yérusalem diku-
peng karo soldat, pada ngertia, ora suwi menéh kuta kuwi bakal dirusak.

21 Ing waktu kuwi wong-wong nang bawah Yudéa pada lungaa nang
pegunungan. Wong-wong sing nang kuta pada metua sangka kuta lan wong-
wong sing nang njabané kuta aja pada mlebu nang kuta.

22 Awit ing dina-dina kuwi Gusti Allah bakal netepké setrapané lan sem-
barang sing wis ketulis nang Kitab Sutyi bakal klakon.

23 Melaské tenan wong wédok sing meteng lan sing nduwé bayi. Awit
negara iki bakal ngalami kasusahan gedé, jalaran Gusti Allah bakal nyetrap
bangsa iki.

24 Eneéng wong sing bakal dipaténi karo pedang lan enéng uga sing dadi
setrapan diboyong nang negara-negara liya. Wong-wong sing ora kenal
marang Gusti Allah bakal ngidek-idek kuta Yérusalém, nganti tekané waktuné
sing wis ditetepké karo Gusti Allah kanggo bangsa kuwi.”

Tekané Anaké Manungsa

25 Gusti Yésus neruské tembungé ngéné: “Mbésuk bakal éneng tanda-tanda
sing kétok nang srengéngé, mbulan lan lintang-lintang. Nang bumi bangsa-
bangsa bakal pada bingung, jalaran sangka gemlegeré segara lan ombaké
sing medeéni.

26 Okeh wong bakal setengah mati wediné nek pada mikir prekara-prekara
sing bakal klakon nang jagat. Awit kekuwatan-kekuwatan sing nata lakuné
jagat bakal utyul.

27 Ing waktu kuwi wong-wong bakal weruh Anaké Manungsa teka nang
méga nganggo kamulyan lan pangwasa gedé.

28 Nek kabeh kuwi molai klakon, pada ngadeka lan nyawanga nduwur,
awit ora suwi meneh kowé bakal pada keluwaran.”

Piwulang sangka wit anjir

29 Gusti Yésus terus ngekeki gambar ngéné: “Pada titénana wit anjir lan wit
apa waé.

30 Nek wité wis semi, kowé ngerti nék wis nyedeki wayah panas.

31 Mengkono uga, nék kowé weruh prekara-prekara sing tak omong mau
klakon, pada ngertia nek Kratoné Gusti Allah wis tyedek.

32 “Pada ngandela! Wong-wong sing urip ing jaman iki bakal pada
menangi prekara-prekara kuwi mau kabeh klakon.

33 Langit lan bumi bakal ilang, nanging tembungku bakal tetep terus
slawas-lawasé.”

Bab ati-ati
34 Gusti Yésus ngomong: “Jaganen awakmu déwé! Aja sampéek kowé
namung mikirké bab sukak-sukak, mangan énak lan ombén-ombén waé. Lan
aja kokéehan mikirkeé bab kabutuhané urip, mengko kadung dinané Gusti teka
dadakan, kowé durung tata-tata.
35 Awit tekané dina kuwi kaya kala kanggo njiret wong sak jagat kabéh.

36 Pada sing melék lan pada tetep ndedongaa, supaya kowé dikeki
kekuwatan bisa ngliwati kabéh sing bakal klakon kanti slamet lan bisa mara
nang ngarepé Anaké Manungsa.”

37 Gusti Yésus saben awan mulang nang Gréja Gedé, mbenginé munggah
nang gunung Oléf nang sak njabané kuta.

38 Saben ésuk wong kabeh pada teka nang Gréja Gedé, pada ngrungokké
piwulangé Gusti Yésus.

Rantyaman arep maténi Gusti Yésus
1Saiki wis tyedek karo wayahé riyaya Pésta Roti Tanpa Ragi, sing diarani
Paskah.
2Para pengarepé imam lan para guru Kitab pada nggolek akal arep maténi
Gusti Yésus, awit wong-wong kuwi pada wedi karo rayaté.

Yudas gelem nyekelké Gusti Yésus

3Sétan ngleboni Yudas Iskariot, sakwijiné rasul sangka rasul rolas.

4Yudas terus marani para pengarepé imam lan para kumendané sekaut
sing jaga Gréja Gedé, arep ngrembuk kepriyé enggoné déekné nyekelké Gusti
Yésus kanggo wong-wong kuwi.

> Para pengarepé imam lan para kumendané sekaut mau pada bungah
banget lan janji arep ngekeki duwit marang Yudas.

6 Yudas setuju lan wiwit waktu kuwi dekné nggolek akal enggoné arep
nyekel Gusti Yésus kanggo wong-wong kuwi, tanpa wong okeh weruh.

Tyetyawisan Paskah

7Saiki wis tekan dinané riyaya Pésta Roti Tanpa Ragi, yakuwi dinané wong-
wong pada mbeléh tyempé kanggo riyaya Paskah.

8 Gusti Yésus ngongkon rasul Pétrus lan Yohanes, tembungé ngéné: “Kana
pada tata-tata nyawiské kaperluané Paskah sing bakal dipangan awaké
déwé.”

9Sauranérasul Pétruslan Yohanes: “Lah karepé Gusti arep mangan Paskah
nang endi?”

10 Gusti Yésus terus ngomong ngéné: “Rungokké! Nek kowé mlebu nang
kuta Yérusalem, kowé bakal kepetuk karo wong sing nggawa kendi isi banyu.
Wong kuwi dietutké tekan omah sing dileboni.

11 Kowé terus ngomong marang sing nduwé omah: ‘Guru takon, Dékné lan
para muridé kudu mangan Paskah nang endi?’

12 Sing nduwé omah bakal nduduhké kamar gedé nang nduwur sing wis
pepak eneng sembarangé. Pada tyawisna kaperluané Paskah kabéh nang
kono.”

13Murid loro mau budal lan sembarang keturutan kaya sing diomong karo
Gusti Yésus, terus pada nyawiské kaperluané Paskah nang kono.

Pésta Sutyi
14 Kadung wis tekan wayahé mangan Paskah, Gusti Yésus terus njagong
bebarengan karo para rasulé.
15 Dekné terus ngomong ngéné marang para rasul mau: “Aku kepéngin

tenan mangan Paskah iki bebarengan karo kowé, sakdurungé Aku nandang
sangsara.

16 Awit pada ngertia! Aku bakal ora mangan Paskah meneh, nganti tegesé
Paskah iki keturutan ing Kratoné Gusti Allah.”

17 Sakwisé kuwi Gusti Yésus terus ngangkat mangkoké ombeén terus
maturkesuwun marang Gusti Allah. Gusti Yésus terus ngomong marang para
rasul: “Mangkok iki tampanana lan pada ngombéa.

18 Awit kowé tak omongi, wiwit saiki iki Aku bakal ora ngombé anggur
menéh, nganti tekané Kratoné Gusti Allah.”

19 Sakwisé ngono Gusti Yésus terus njikuk roti terus maturkesuwun
marang Gusti Allah. Rotiné terus dityuwil-tyuwil terus dikekké marang
para rasul karo ngomong: “Roti iki badanku sing dikékké kanggo kowé. Iki
tindakké kanggo pengéling-éling marang Aku.”

20 Semono uga, sakwisé mangan, Dekné terus ngekekké mangkoké omben
marang para rasul karo ngomong: “Mangkok iki prejanjiané Gusti Allah sing
anyar, sing ditetepké nganggo getihku, yakuwi getih sing tumeétés kanggo
kowé.

21“Nanging pada dirungokké! Wong sing arep nyekel Aku saiki nang kéné,
njagong sak méja karo Aku!

22 Anaké Manungsa pantyen kudu mati, kaya sing wis dikarepké karo Gusti
Allah, nanging tyilaka tenan wong sing nyekel Dékné kanggo mungsuhé.”

23Pararasul terus pada takon marang sakpada-pada, sapa sing arep nyekel
Gusti Yésus.

Sapa sing gedé déwé

24Para murid pada engkel-éngkelan bab sapa sing dianggep gedé déwé.

25 Gusti Yésus terus ngomong marang para murid mau: “Ratu-ratu ing
donya kéné pada ngereh rayaté lan para pangwasa mau diarani ‘Pembélané
rayat.’

26 Nanging kowé aja kaya ngono. Malah walikané: wong sing gedé déwé
nang tengahmu kudu dadi sing tyilik déwé lan sing dadi pengarep kuwi kudu
dadi kaya peladen.

27 Sapa sing luwih kajén: sing njagong mangan apa sing ngladeni dekné?
Mesti sing njagong mangan ta? Nanging nang tengahmu Aku iki kaya
peladén.

28 “Sakjeroné Aku nandang susah kowé slawasé tyampur karo Aku.

29 Kaya enggoné Bapakku wis ngekeki pangwasa marang Aku nindakké
kratoné, mengkono uga kowé bakal tak keki pangwasa nindakké kratonku.

30 Kowé bakal melu mangan lan ngombé karo Aku ing kratonku lan
kowé bakal pada njagong nang damparé kraton mau, ngrutu bangsa Israel
turunan rolas.”

Gusti Yésus mlambangi nék rasul Pétrus bakal nyélaki Dékné

31 Gusti Yésus terus ngomong marang Simon: “Simon, Simon! Sétan dililani
karo Gusti Allah njajal pretyayamu sak kabéhé, kaya wong tani ngayaki
gandumé, dipisah sangka rambuté.

32Nanging kowé wis tak dongaké, supaya pretyayamu ora nganti semplak.
Lah nék kowé wis ngakoni salahmu lan balik menéh, kowé kudu gentén
nguwatké pengandelé sedulur-sedulurmu.”

33 Saurané rasul Pétrus: “Gusti, aku saguh disetrap lan mati bareng karo
Kowé!”

34 Gusti Yésus terus ngomong: “Pétrus, ngandela! Ing dina iki, sakdurungé
jago kluruk, kowé bakal ngomong ping telu, nek kowé ora kenal marang
Aku.”

Bab dompét, kantongan lan pedang

35 Gusti Yésus terus ngomong marang para muridé: “Dek mbiyen dongé
kowé tak kongkon budal kaé, kowé ora tak lilani nggawa dompét isi duwit,
kantongan lan sepatu. Apa kowé pada kekurangan apa-apa? Lak ora ta?”

Saurané para murid: “Ora Gusti, awaké déwé ora kekurangan apa-apa!”

36 Gusti Yésus terus ngomong: “Nanging saiki, sing nduwé dompeét lan
kantongan kudu digawa; sing ora nduwé pedang kudu ngedol jasé kanggo
tuku pedang.

37 Awit, pretyayaa! Tulisan nang Kitab sing uniné: ‘Dékné bakal dianggep
wong ala,” bakal klakon karo awakku. Lan apa sing ketulis kuwi saiki klakon

tenan.”
38 Para murid terus semaur: “Gusti, lah iki énéng pedang loro.”

Gusti Yésus ngomong: “Wis tyukup!”
Gusti Yésus ndedonga nang

gunung Oleéf

39 Gusti Yésus terus metu sangka kuta Yérusaléem lan kaya lumrahé Dékné
munggah nang gunung Oléf. Para murid pada melu.

40 Kadung wis tekan nggoné, Gusti Yésus ngomong: “Pada ndedongaa
supaya ora keneng panggoda.”

41 Gusti Yésus terus mlaku rada adoh sangka kono, kira-kira adohé sak
balangan watu.

42 Dekné terus sedeku ndonga ngomong: “Duh Bapakku, nek Kowé gelem,
mbok kasangsaran iki disingkirké sangka Aku! Nanging, aja sampeék
kekarepanku, nanging kekarepanmu sing kudu keturutan.” (

43 Terus eneng mulékat sangka swarga ngétok marang Gusti Yésus lan
nguwatké Dékné.

44 Gusti Yésus jan wedi banget, mulané terus tambah tenanan sing nde-
donga. Kringeté sampeék kaya getih tumetes nang lemah.)

45 Kadung wis rampung enggoné ndedonga, Gusti Yésus terus marani
murid-muridé. Murid-murid mau ketemu ijik pada turu, sangking sediné.

46 Gusti Yésus terus ngomong: “Kenéng apa kowé kok pada turu? Pada
tangia lan ndedongaa, supaya ora kenéng panggoda.”

Gusti Yésus dityekel

47 Dongé Gusti Yésus ijik ngomong karo murid-muridé, terus énéng wong
sak rombongan teka. Wong-wong kuwi digawa karo Yudas. Yudas terus
marani Gusti Yésus arep ngambung Dekné.

48 Nanging Gusti Yésus ngomong: “Yudas, apa enggonmu nyekel Anaké
Manungsa nganggo ambung iki?”

49 Kadung murid-muridé Gusti Yésus weruh lelakon kuwi terus ngomong:
“Gusti, apa éntuk diantem karo pedang waé?”

50 Sakwijiné murid terus nyabet slafé Imam Gedé karo pedang, sampék
kupingé sing tengen tyepol.

S1Nanging Gusti Yésus ngomong: “Wis, seméné waé!” Kupingé wongé terus
didemeék, terus bisa waras meneh.

52 Gusti Yésus terus ngomong marang para pengarepé imam lan para
kumendané sekauté Gréja Gedé lan para penuntuné bangsa Ju sing pada teka
nang kono arep nyekel Dékné: “Apa Aku iki mbok kira wong nakal, kok arep
nyekel Aku nganggo pedang lan pentung?

53 Apa Aku saben dina ora nang Gréja Gedé karo kowé. Keneng apa Aku
kok ora mbok tyekel nang kono? Nanging pantyen wis tekan waktumu lan
waktuné pangwasané pepeteng tumandang.”

Rasul Pétrus nyélaki Gusti Yésus

54 Sakwisé Gusti Yésus dityekel, Dékné terus digawa nang omahé Imam
Gedé. Rasul Pétrus ngetutké sangka kadohan.

55 Wong-wong pada nggawé bediyang nang tengahé latar kono terus pada
njagong ngubengi bediyangé. Rasul Pétrus terus melu njagong nang kono.

56 Sakwijiné slaf wédok weruh rasul Pétrus nang padangé geni, terus
ngematké dékné karo ngomong: “Wong kuwi uga melu Yésus!”

57 Nanging rasul Pétrus sélak ngomong: “Aku ora kenal blas karo wong
kuwi!”

58 Ora let suwi enéng wong liyané weruh rasul Pétrus terus ngomong:
“Kowé uga muridé Yésus!”

Nanging rasul Pétrus semaur: “Ora, dudu aku!”

59 Kira-kira let sak jam eénéng wong liyané menéh sing ngomong banter:
“Pantyén wong kuwi muridé Yésus, awit dékné ya wong Galiléa!”

60 Nanging rasul Pétrus semaur: “Kowé ngomong apa kuwi? Aku ora ngerti
apa sing mbok omong kuwi!”

Rasul Pétrus durung sampék rampung sing ngomong kuwi, kok terus énéng
jago kluruk.

61 Gusti Yésus terus noléh lan ndelokké rasul Pétrus. Rasul Pétrus terus
kélingan marang tembungé Gusti: “Ing dina iki, sakdurungé jago kluruk,

kowé bakal nyélaki Aku ping telu.”
62 Rasul Pétrus terus metu sangka kono karo nangis kelara-lara.

Gusti Yésus digawé sembrana
63 Wong-wong sing nyekel Gusti Yésus terus pada moyoki lan nggebuki
Dékné.
64 Mripaté ditutupi terus dikeplaki lan ditakoni: “Jaréné kowé nabi,
bedéken sapa sing ngeplaki Kowé?”
65 Wong-wong sing njaga kuwi pada moyoki Gusti Yésus nganggo tembung
liya-liyané menéh.

Gusti Yésus nang ngarepé

Kruton Agama
66 Ing ésuké para pengarepé wong Ju, para pengarepé imam lan para
guru Kitab pada nglumpuk. Gusti Yésus terus digawa nang ngarepé Kruton
Agama.
67Wong-wong terus takon marang Gusti Yésus ngomong: “Apa kowé kuwi

Kristus tenan!” .
Gusti Yésus semaur: “Senajan Aku ngomong, kowé ya ora bakal ngandel.

68 Senajan Aku takona apa-apa, kowé ya ora bakal pada mangsuli.

69 Nanging saiki Anaké Manungsa bakal njagong nang tengené Gusti Allah
sing kwasa déwe.”

70 Wong-wong terus takon: “Dadiné Kowé Anaké Gusti Allah?”

Gusti Yésus semaur: “Kowé déwé sing ngomong ngono!”

71 Wong-wong terus ngomong: “Awaké déwé wis ora mbutuhké seksi
meneh. Awaké déwé wis krungu sangka tembungé Dekné déwé.”

Gusti Yésus nang ngarepé gramang Pilatus
1Wongkabeh mau terus pada ngadek lan nggawa Gusti Yésus nang ngarepé
gramang Pilatus.

2 Nang kono wong-wong pada nyalahké Dekné, ngomong: “Awaké déwé
wis ngerti nek wong iki nyasarké rayat. Dékné ngojok-ojoki wong supaya ora
mbayar belasting marang ratuné, awit Dekné déwé ngakuné Kristus, ratu.”

3 Gramang Pilatus terus takon marang Gusti Yésus: “Apa kowé kuwi ratuné
bangsa Ju?”

Gusti Yésus semaur: “Bener, pantyén mengkono!”

4Gramang Pilatus terus ngomong marang para pengarepé imam lan wong
okeh sing nang kono: “Nék manut pinemuku wong iki ora salah apa-apa.”

> Nanging wong-wong ngetyek waé ngomong: “Wong iki mulangi wong-
wong kongkon pada mbruntak, molai nang bawah Galiléa terus nang sak
Yudéa lan saiki sampeék tekan kéné.”

Gusti Yésus nang ngarepé

ratu Hérodés

6 Kadung gramang Pilatus krungu omongé wong-wong mau, dékné terus
takon: “Apa wong iki tekané sangka Galiléa?”

7 Bareng krungu nek Gusti Yésus kuwi sangka panggonan pengurusané
ratu Hérodes, dekné terus ngongkon nggawa Gusti Yésus nang nggoné ratu
Hérodés, sing ing waktu kuwi ndilalahé nang kuta Yérusalem.

8 Kadung ratu Hérodés weruh Gusti Yésus, dékné bungah banget, awit wis
suwi krungu bab Dékné, mulané kepéngin weruh déwé. Malah dekné ngarep-
arep bisaa weruh Gusti Yésus nindakké mujijat.

9 Mulané ratu Hérodes ngetokké pitakonan pirang-pirang marang Gusti
Yésus, nanging Dekné ora gelem semaur apa-apa.

10 Para pengarepé imam lan para guru Kitab uga nang kono lan pada
nyalahké Gusti Yésus nganggo prekara-prekara sing abot.

11 Gusti Yésus digawé sembrana karo ratu Hérodés lan para soldat. Dékné
terus dienggoni penganggoné ratu terus digawa balik menéh nang ngarepé
gramang Pilatus.

12Wiwit dina iku ratu Hérodés lan gramang Pilatus pada kekantyan meneh,
mauné memungsuhan.

Gusti Yésus nampa setrapan pati

13 Gramang Pilatus terus ngumpulké para pengarepé imam, para penun-
tun lan uga rayaté.

14 Dekné terus ngomong marang wong-wong: “Kowé nggawa wong iki
nang nggonku lan kowé ngomong nek wong iki nyasarké rayat. Wongé wis
tak takoni nang ngarepmu, nanging aku ora nemu salah blas sing mbok
omongké.

15Uga ratu Hérodés ora nemu salah apa-apa, awit dékné ngongkon nggawa
Yésus balik nang nggonku meneh. Wong iki ora nglakoni salah apa-apa sing
marakké Dekné kudu dikeki setrapan pati.

16 Mulané wongé arep tak kongkon metyuti waé terus tak etyulké.” (

17Wis dadi adat, saben riyaya Paskah gramang Pilatus ngetokké setrapan
siji, manut penjaluké rayat.)

18 Wong okeh sing nang kono pada bengok-bengok: “Wong iku dipaténi!
Barabas dietokkeé.”

19 Barabas kuwi disetrap, jalaran dékné mbruntak nang kuta lan mateni
wong.

20 Jalaran gramang Pilatus kepéngin ngetokké Gusti Yésus, mulané dekné
ngomong sepisan meneh marang wong okéh mau.

21 Nanging wong-wong pada bengok-bengok ngomong: “Dipenténg waé!
Dipenteng!”

22 Gramang Pilatus sampéek ngomong ping teluné marang wong okeh mau,
tembungé: “Nanging wong iki salahé apa? Aku ora nemu salahé wong iki
sing marakké kudu dipaténi. Wong iki arep tak kongkon metyuti waé terus
tak etyulké.”

23 Nanging wong-wong malah tambah bengok-bengok sak kuwaté,

ngomong nék Gusti Yésus kudu dipenténg. Enték-entéké wong okéh mau
menang.

24 Gramang Pilatus terus nggawé putusan ngekeki setrapan pati marang
Gusti Yésus, manut karepé wong okéh mau.

25Barabas, sing disetrap jalaran nglakoni pembruntakan lan maténi wong,
dietokké, manut karepé wong-wong. Gramang Pilatus terus masrahkeé Gusti
Yésus marang wong okéh mau, supaya pada nglakoni apa karepé.

Gusti Yésus dipenténg

26 Gusti Yésus terus digawa metu sangka kuta Yérusalem. Nang dalan
kepetuk wong sing jenengé Simon, sangka kuta Siréné, arep mlebu kuta. Si-
mon dityeluk lan dipeksa kongkon manggul kayu penténgané nang mburiné
Gusti Yésus.

27 Okeh wong pada ngetutké lakuné Gusti Yésus. Nang tengahé wong
okeh kuwi uga énéng wong weédok siji-loro. Wong wédok-wédok mau pada
ngantemi dadané nangisi Gusti Yésus lan pada sambat.

28 Gusti Yésus terus noléh lan ngomong marang wong wédok-wédok mau:
“Kowé, wong weédok Yérusalem, kowé aja pada nangisi Aku; tangisana
awakmu déwé lan anak-anakmu.

29 Awit bakal énéng waktuné wong ngomong: ‘Beja tenan wong wédok sing
gabuk, sing ora tau nglairké anak lan ora tau nyusoni bayi!’

30 Bakal enéng waktuné wong pada ngomong marang gunung-gunung:
‘Aku tibanana,’ lan uga ngomong marang puntuk-puntuk: ‘Aku hurukanal’

31 Awit nek kaya ngéné penggawéné marang kayu sing urip, lah kayu sing
garing meneh bakal dikapakké?”

32 Eneng wong nakal loro sing digiring bareng karo Gusti Yésus, sing uga
arep dipaténi.

33 Kadung wis tekan panggonan sing jenengé “Endas wong,” Gusti Yésus
terus dipenténg bareng karo wong nakal loro mau, siji nang tengené lan siji
nang kiwané.

34 Gusti Yésus terus ndonga: “Duh Bapakku, salahé wong-wong iki mbok
dingapura, awit ora pada ngerti apa sing dilakoni.”

Saliné Gusti Yésus terus dipratung nganggo lotré karo para soldat sing
njaga.

35 Wong okeh pada nyawang lelakon nang kono kuwi. Para pengarepé
bangsa Ju pada moyoki Gusti Yésus, tembungé: “Dékné wis nulungi wong liya.
Nék pantyén wong kuwi Kristus, kongkonané Gusti Allah tenan, jajal kono
apa bisa nulungi awakeé dekné déwé.”

36 Soldat-soldat ya pada moyoki terus marani Gusti Yésus lan ngekeki
anggur ketyut.

37Terus ngomong: “Nek Kowé ratuné wong Ju, tulungana awakmu déwé.”

38 Nang sak nduwuré sirahé Gusti Yésus énéng tulisan: “Yésus, ratuné wong
]u.17

39 Salah sijiné wong nakal sing dipenténg ngolok-olok Gusti Yésus,
ngomong: “Nek Kowé kuwi Kristus tenan, tulungana awakmu déwé lan
awaké déwé wong loro pisan.”

40Nanging wong nakal sing liyané nyeneéni kantyané ngomong: “Apa kowé
ora wedi blas karo Gusti Allah, awaké déwé iki éntuk setrapan pati.

41 Kanggo awaké déwé setrapan iki wis sak mestiné. Nanging wong iki ora
salah apa-apa.”

42 Wongé terus ngomong marang Gusti Yésus: “Gusti, mbok éling marang
aku nek Kowé wis ing kratonmu.”

43 Gusti Yésus semaur: “Pretyayaa, dina iki waé kowé bakal bareng karo
Aku mlebu ing Pirdus.”

Ninggalé Gusti Yésus

44 Kira-kira jam rolas awan sak negara kono kabeh malih peteng ndedet,
sampek jam telu, awit srengéngéné ketutupan.

45Kordén nang Gréja Gedé suwek tengahé.

46 Gusti Yésus terus mbengok banter: “Duh Bapakku, Aku masrahké
nyawaku nang tanganmu!” Sakwisé ngomong kuwi Dékné terus ninggal.

47 Kadung kumendané para soldat sing jaga nang kono weruh lelakon
kuwi mau kabeh, dekné terus ngluhurké Gusti Allah ngomong: “Nyata tenan
nek wong iki ora salah.”

48 Wong-wong sing pada teka mbrono kepéngin weruh lelakon nang kono
uga pada weruh kuwi mau kabeh. Pada rumangsa salah kabeh lan ngantemi
dadané terus pada mulih.

49 Wong kabeéh sing pada kenal karo Gusti Yésus lan uga wong wédok-wédok
sing meélu Gusti Yésus sangka Galiléa pada ngadek lan ndelokké lelakon kuwi
kabeh sangka kadohan.

Gusti Yésus dikubur
50-51 Enéng wong sing jenengé Yosef, sangka Arimatéa, kutané wong Ju.
Yosef iki wong apik lan kajén, wong pretyaya sing ngarep-arep tekané Kra-
toné Allah. Yoseéf iki wargané Kruton Agama, nanging dékné ora nyetujoni
putusané liya-liyané mau bab Gusti Yésus.
52 Yosef terus mara nang nggoné gramang Pilatus nyuwun layoné Gusti

Yésus.
53Yosef terus ngedunké layoné sangka kayu penténgan terus dibuntel mori

alus. Sakwisé kuwi layoné terus dikubur nang kuburan sing ditatah sangka
watu. Kuburan iki durung tau kanggo.

>4Saiki wis dinané kanggo tata-tata, awit sedilut meneh wis tiba dina sabat.

>5Wong wédok-wédok sing melu Gusti Yésus sangka Galiléa ya pada ngetutké
Yosef, mélu ngeterké layoné nang kuburan. Wong-wong kuwi pada weruh
déwé sing nyelehké layoné Gusti Yésus.

56 Wong wédok-wédok mau terus pada mulih lan nyawiské bumbu-bumbu
lan lenga-wangi sing arep dienggo ngusapi awaké Gusti Yésus.

Esuké, dina sabat, wong-wong mau pada léeréen enggoné nyambutgawé,
manut wété dina sabat.

24

Gusti Yésus tangi sangka pati
1Ing dinané minggu, ésuk mruput, wong wédok-wédok mau pada budal
nang kuburan nggawa barang-barangé sing wis dityawiské kanggo ngru-
matilayoné Gusti Yésus.

2Kadung tekan nggoné, wong-wong weruh nek watu sing nutupi kuburané
wis diglundungké.

3 Wong wédok-wédok mau terus mlebu, nanging layoné wis ora énéng.

4Dongé ijik pada ngadek nang kono lan bingung mikirké prekara kuwi, lah
kok dadakan enéng wong lanang loro nganggo salin putih sumeblak ngadek
nang ngarepe.

5 Wong wédok-wédok mau kaget banget terus pada ndingkluk. Wong
lanang loro mau terus ngomong: “Kenéng apa kowé kok pada nggoléki wong
sing urip nang tengahé wong mati?

6 Dekné ora enéng nang kéné, Dékné wis tangi. Apa ora pada kélingan
marang tembungé, dongé Dékné ijik nang Galiléa.

7 Dékné lak ngomong ngéné ta: ‘Anaké Manungsa wis pinesti dielungké
marang tangané wong dosa terus dipenténg. Sakwisé kuwi, ing telung
dinané, Dekné bakal tangi menéh. ”

8 Wong wédok-wédok mau terus kélingan marang tembungé Gusti Yésus

kuwi.
9 Sakwisé balik sangka kuburan, wong wédok-wédok mau terus pada

ngomongké bab lelakon kuwi kabeh marang murid sewelas lan marang liya-
liyané.

10 Wong wédok-wédok sing ngomongké bab lelakon mau yakuwi: Maria
Makdaléna, Yohanah lan Maria, ibuné Yakobus lan wong wédok-wédok liyané
sing uga bebarengan karo wong-wong mau.

1T Nanging pararasul ora pada ngandel marang omongé wong-wong kuwi,
jaréné namung ngobrol.

12 Nanging rasul Pétrus terus gelis-gelis lunga nang kuburan. Kadung
nginguk njeruh dékné namung weruh moriné nang kono. Dékné nggumuné
éram-€éram, terus mulih karo mikir-mikir apa sing entas klakon nang kuburan
kono.

Gusti Yésus ngétok marang

murid loro
13Ing dina kuwi énéng muridé Gusti Yésus loro sing pada mlaku arep nang
désa Emaus. Désa Emaus kuwi adohé kira-kira rolas kilometer sangka kuta

Yérusalem. _ ) _

14 Karo mlaku wong loro kuwi pada ngomongké bab sing entas klakon
mau.

15 Dongé ijik omong-omongan ngono kuwi Gusti Yésus déwé terus teka

mbarengi mlaku.

16 Wong loro mau ora niteni nek kuwi Gusti Yésus, embuh kenéng apa kok
pada pangling karo Dekné.

17 Gusti Yésus terus ngomong: “Kowé kuwi pada ngomongké apa ta?”

Wong loro mau terus mandek lan kétok sedi.

18 Sing siji, sing jenengé Kléopas, semaur: “Tak kira namung Kowé déwé
sing manggon nang Yérusalem sing ora ngerti bab lelakon-lelakon ing dina-
dina sing kepungkur kuwi.”

19 Gusti Yésus terus takon: “Enéng lelakon apa ta?”

Saurané: “Lelakon bab Gusti Yésus sangka kuta Nasarét. Dékné nabi sing
kwasa banget ing penggawéné lan ing piwulangé, sing kajén tenan nang
ngarepé Gusti Allah lan nang tengahé manungsa.

20 Para pengarepé imam lan para pengarepé bangsané awaké déwé wis
pada netepké setrapan pati marang Dekné, mulané terus dipenténg.

21 Awaké déwé kabéh malah wis njagak-njagakké nek Dékné sing bakal
ngluwari bangsa Israel. Saiki lelakon kuwi malah wis kliwat telung dina.

22 Malah saiki sedulur-sedulur wédok sangka golongané awaké déwé pada
marakkeé awaké déwe kageét banget.

23 Jaréné mau ésuk mruput pada budal nang kuburan, nanging ora nemu
layoné Gusti Yésus. Terus pada mulih lan ngomong nék weruh mulékat loro.
Mulékaté mau jaréné ngomong nek Gusti Yésus wis tangi sangka pati.

24Kantyané awaké déwé terus pada budal nang kuburan lan pada nyekseni
déwé nek sembarang sing diomong karo sedulur-sedulur wédok bener kabéh.
Nanging kantya-kantya mau ora weruh Déekné.”

25 Gusti Yésus terus ngomong marang wong loro mau: “Kowé kok bodo
temen lan angél temen pretyaya marang sembarang sing wis diomongke
karo para nabi.

26 Kristus kuwi lak kudu nglakoni kasangsaran, supaya sakwisé kuwi
kaangkat ing kaluhuran.”

27 Gusti Yésus terus ndunung-ndunungké marang wong loro mau bab apa
sing wis diomong nang Kitab Sutyi bab Kristus, wiwit sangka kitab-kitabé
nabi Moses nganti tekan kitab-kitabé para nabi liyané.

28 Kadung wis tyedek karo désa sing arep diparani, Gusti Yésus étok-étoké
arep mlaku terus.

29 Nanging wong loro mau pada ngalang-alangi Dékné ngomong: “Mbok
hayuk mampir nang omahé awaké déwé waé, awit wis surup, sedilut meneh
wis peteng.” Gusti Yésus terus mlebu nang omahé wong loro mau.

30Kadung njagong bebarengan arep mangan, Gusti Yésus terus njikuk roti
lan ndonga, maturkesuwun marang Gusti Allah. Sakwisé kuwi terus nyuwil
roti, terus dielungké marang wong loro mau.

31 Sakwat mripaté wong loro mau kebukak terus bisa niténi Gusti Yésus,
nanging Dékné wis ngilang sangka mripaté wong-wong mau.

32 Wong loro mau terus ngomong: “Wah, mau atiku jan krasa tenan,
dongé Dekné ndunung-ndunungké isiné kitab-kitabé nabi Moses lan para
nabi liyane.”

33 Wong loro mau terus terusan ngadek lan balik menéh nang kuta
Yérusaléem. Nang kono pada ketemu karo rasulé Gusti Yésus sing sewelas, sing
wis pada ngumpul karo murid-murid liyané.

34 Sing pada ngumpul mau ngomong: “Gusti wis ngétok marang Simon!
Dékné pantyén wis tangi meneh!”

35Wong loro sangka désa Emaus mau uga ngomongké marang para murid
sing pada nglumpuk bab apa sing wis dialami déwé dongé nang dalan. Uga
pada ngomongké nek ora pangling karo Gusti Yésus, dongé Dékné nyuwil roti.

Gusti Yésus ngétok marang murid-muridé

36 Dongé murid-murid mau ijik pada ngomongké bab kuwi terus dadakan
waé Gusti Yésus ngadek nang tengahé lan mbagekké: “Tentrem anaa ing
kowé!”

37Murid-murid kabéh pada kagét lan wedi, mikiré weruh memedi.

38-39 Nanging Gusti Yésus ngomong: “Keneng apa kowé kok pada wedi lan
kenéng apa kok pada mangu-mangu? Delokké tangan lan sikilku. Iki pantyeén
Aku tenan. Demeken déwé kéné awakku. Apa memedi nduwé daging lan
balung kaya Aku iki. Kowé weruh déwé ta?”

40 Sak barengé ngomong ngono kuwi Gusti Yésus nduduhké tangané lan
sikilé.

417alaran murid-muridé durung ngandel sangking bungah lan nggumuné,
Gusti Yésus terus takon: “Apa nang kéné énéng apa-apa sing kenéng dipan-
gan?”

42 Murid-muridé terus nggawa iwak goréngan sak iris.

43 Twak sak iris mau terus dipangan nang ngarepé murid-muridé karo

Gustl Yésus. . L o . L
44 Sakwisé kuwi Gusti Yésus terus ngomong ngéné marang murid-muridé:

“Prekara-prekara iki wis tak omongké marang kowé dongé Aku ijik bebaren-
gan karo kowé. Aku wis ngomong nék kabeh sing wis ditulis bab Aku nang
kitabé nabi Moses lan kitabé para nabi liyané lan uga nang kitab Masmur

kuduklakon.” e .
45 Sakwisé kuwi Gusti Yésus terus mbukak pikirané murid-muridé, supaya

pada dunung marang Kitab Sutyi.

46 Gusti Yésus ngomong: “Nang Kitab Sutyi wis ketulis nek Kristus kudu
nglakoni sangsara lan tangi menéh sangka pati ing telung dinané.

47 Uga wis ketulis nék Jenengé Kristus bakal dikabarké marang kabeh
bangsa, nek Gusti Allah ngekéki pangapura marang wong sing pada ngakoni
dosa-dosané lan pada nglakoni urip sing anyar. Kabar iki bakal digelarké
molai nang kuta Yérusalém.

48 Lah kowé kabéh wis nyekseni bab prekara kuwi mau kabeh.

49 Lan Aku déwé bakal ngekeki marang kowé apa sing wis dijanji karo Ba-
pakku. Mulané kowé aja pada lunga sangka kuta Yérusalem ndisik, nanging
pada ngenténana tekané kekuwatan sangka swarga kanggo koweé.”

Gusti Yésus munggah swarga

50 Sakwisé kuwi Gusti Yésus terus nggawa murid-muridé metu sangka kuta
Yérusalem nang panggonan tyedek karo désa Bétani. Nang kono Gusti Yésus
terus ngunggahké tangané lan mberkahi murid-muridé.

51 Sak barengé mberkahi mau, Gusti Yésus kaangkat munggah nang
swarga, pisah sangka para muridé.

52 Murid-muridé terus pada sujut nyembah marang Dékné, terus balik
nang kuta Yérusalém karo ati sing bungah banget.

53 Murid-murid mau terus ora lunga sangka Gréja Gedé lan pada memuyji
lan maturkesuwun marang Gusti Allah.

Kabar kabungahan sangka Gusti Allah
miturut Yohanes

Tembungé Gusti Allah sumberé urip

1Sakdurungé jagat digawé, Tembung wis enéng. Tembung iki mauné nang
nggoné Gusti Allah lan Tembung iki ya pantyen Gusti Allah.

2Sakdurungé jagat énéng, Tembung wis dadi siji karo Gusti Allah.

3 Sembarang enéngé sangka Tembung lan tanpa Tembung ya ora énéng
apa-apa.

4Tembung kuwi sumberé urip lan urip kuwi dadi pepadangé manungsa.

5 Pepadang semlorot ing pepeteng lan pepeteng ora bisa mateni.

Yohanes nggaweékké dalan

Gusti Yésus

67 Enéng sakwijiné wong sing jenengé Yohanes. Yohanes iki sing
dikongkon karo Gusti Allah dadi seksiné Pepadang. Tekané Yohanes
namung kanggo ndunungké marang wong-wong, supaya pada pretyaya
marang Pepadang iki.

8Yohanes déwé dudu Pepadang. Dekné namung ngabarké Pepadang kuwi
sapa.

9 Pepadang sing sejati iki arep teka lan madangi kabeh manungsa.

10 Tembung wis teka nang jagat. Nanging senajana jagat iki énéngé sangka
Dekné, jagat ora niténi Dékné.

11 Tembung nekani bangsané déwé, nanging bangsané déwé ora gelem
nampa Dekné.

12 Nanging kabeh wong sing nampa Dékné lan pretyaya marang Deékné
pada diaku anak karo Gusti Allah.

13 Bisané dadi anaké Gusti Allah kuwi ora jalaran manungsa sing nglairké
ora, nanging jalaran lair sangka Gusti Allah.

14 Tembung dadi manungsa wujut daging lan kulit. Dekné manggon
tyampur karo awaké déwé. Awaké déwé pada nyekseni gedéné kwasané,
sing namung Anaké sing ora enéng tunggalé lan sing kebek kawelasan lan
kabeneran, bisa nampa sangka Bapaké.

15 Ya iki sing diomong karo Yohanes, dongé dékné ngabar-ngabarké,
ngomong: “Ya wong iki sing tak omong, dongé aku ngomong: ‘Sak mburiku
bakal énéng wong teka, nanging Dékné luwih ndisik tenimbang aku, awit
Dekné wis énéng sakdurungé aku lair.’ ”

16 Kabetyikané Anaké Gusti Allah gedé banget. Sangka luberé kabetyikan
kuwi awaké déwé kabeh saben dina nampa berkah tanpa mandek.

17Bener, wet-weté Gusti Allah tekané karo nabi Moses, nanging Gusti Yésus
Kristus sing nggawa kabetyikané lan kawujutané Gusti Allah marang awaké
déwe.

18 Ora énéng wong siji waé sing tau weruh Gusti Allah, nanging Anaké, sing
ora eneng tunggalé, sing wujut Gusti Allah lan dadi siji karo Bapaké, Dekné
sing ngétokké Gusti Allah marang awaké déwé.

Tembungé Yohanes bab Kristus
19 Para penggedéné wong Ju nang kuta Yérusalem pada kongkonan para
imam lan para peladéné Gréja Gedé nang nggoné Yohanes. Kongkon takon,
dékné kuwi sakjané sapa.

20Yohanes saurané ya blaka waé: dékné ngakoni nek dudu Kristus.
21“Lah kowé kuwi sapa? Apa kowé kuwi menawa nabi Elia?”

“Dudu!” _ o
“Apa kowé kuwi nabi sing kudu teka?”

“Ya dudu!” o
22 “Lah sapa? Mbok ngomong ta? Lah mengko awaké déwé kongkon

ngomong apa karo wong-wong sing ngongkon awake déwé?”
23Yohanes semaur nganggo tembungé nabi Yésaya:
“Aku iki swara sing tyeluk-tyeluk nang wustén:
dalané dirata kanggo Gusti!”
24Wong-wong sing pitakonan marang Yohanes kuwi uga wong Farisi.
25Wong Farisi iki terus pada takon menéh marang Yohanes: “Lah nek kowé
dudu Kristus lan dudu nabi Elia lan dudu nabi sing kudu teka, lah kowé kok
mbaptisi wong-wong?”
26 Yohanes semaur: “Kowé pada ngerti nek aku mbaptis karo banyu,
nanging nang tengahmu eneng sakwijiné wong sing kowé durung kenal.
270ra suwi meneh kowé bakal weruh penggawéné Dékné. Nanging aku aja
dipadakké karo Dékné, awit naléni sepatuné Dekné waé aku durung pantes.”
28Wong-wong sing pitakonan kuwi mau nang désa Bétani, nang wétané laut
Yordan. Yohanes mbaptisi wong-wong nang laut iki.

Gusti Yésus Tyempéné Gusti Allah
29 Ing ésuké Yohanes weruh Gusti Yésus marani dékné. Yohanes terus

ngomong: “Delokké kaé! Ya iku Tyempéné Gusti Allah sing nebus dosané
manungsa.

30 Ya wong iki sing tak omong kaé, nék Dekné bakal teka sak mburiku,
nanging énéngé wis kawit mbiyen, sakdurungé aku lair.

31 Aku déwé mauné ya durung niténi Dékné. Nanging enggonku mbaptis
karo banyu kuwi supaya bangsa Israel bisa niténi Dekné kuwi sapa.”

32Yohanes terus ngomong meneh: “Aku weruh Roh Sutyi kaya manuk dara
medun sangka langit terus méntyloki Dékné.

33 Mauné aku ora niteni Dekné. Nanging Gusti Allah sing ngongkon aku
mbaptis karo banyu, Gusti Allah déwé ngomong marang aku: ‘Néek kowé
weruh Roh Sutyi medun terus méntyloki wong, ya wong kuwi sing bakal
mbaptis karo Roh Sutyil’

34 Saiki aku wis weruh déwé karo mripatku, mulané aku ngerti tenan nek
Dékné kuwi Anaké Gusti Allah.”

Murid-muridé Gusti Yésus
sing ndisik déwé

35Ing ésuké Yohanes ya nang kono menéeh karo murid loro.

36 Kadung Gusti Yésus liwat, Yohanes terus nyawang Dekné karo ngomong:
“Yakuwi Tyempéné Gusti Allah sing bakal dadi kurbané manungsa.”

37 Murid loro mau krungu Yohanes ngomong ngono, mulané terus pada

melu Gusti Yésus. . . o
38 Gusti Yésus noleh mburi weruh wong loro mau melu Dékné terus takon:

“Kowé pada arep nang endi?”

Wongé pada semaur: “Guru, omahmu nang endi?”

39 Gusti Yésus semaur: “Hayuk melu Aku, mengko kowé lak weruh déwé!”
Mulaneé terus pada meélu lan pada weruh omaheé sing dienggoni Gusti Yésus.
Mbenginé pada nginep nang kono, awit tekané wis soré, kira-kira jam papat.

40 Murid loro mau sing krungu sangka Yohanes terus melu Gusti Yésus, sing
siji jenengé Andréas, seduluré Simon Pétrus.

41 Esuké Andréas terus gelis-gelis nggoleki Simon, diomongi: “Awaké déwé
wis kepetuk karo Kristus, Juru Slamet sing wis dijanji karo Gusti Allah!”

42 Andréas terus ngeterké Simon nang nggoné Gusti Yésus.

Gusti Yésus nyawang Simon terus ngomong: “Kowé kuwi lak Simon anaké
Yohanes ta? Saiki kowé tak jenengké Kéfas!” (Tembung Kéfas kuwi tunggalé
waé karo Pétrus, tegesé: watu.)

43Esuké Gusti Yésus kepéngin budal nang Galiléa. Nang kana Dékné kepetuk
karo Filipus. Gusti Yésus terus ngomong: “Filipus, hayuk mélua Aku!”

44 Filipus kuwi manggoné nang Betsaida, tunggalé waé karo Andréas lan

Pétrus.
45 Filipus kadung ketemu karo Natanaeél terus ngomong: “Awaké déwé wis

kepetuk karo Yésus, anaké Yosef, wong Nasaret. Wong iki sing diomong nang
Kitab karo nabi Moses lan nabi liya-liyané.”

46 Natanael semaur: “Wong Nasaret? Ah, sapa sing ngandel nék Nasaret
kuwi ngetokké barang betyik!”

Filipus semaur: “Mbok hayuk dititeni déwé ta.”

47 Gusti Yésus weruh Natanaeél teka terus ngomong: “Wah, ya iki sing
jenengé wong jujur, wong sing keneng dipretyaya. Ya iki turunané wong
Israél tenan!”

48 Natanael terus semaur: “Lo, lah Kowé kok ngerti aku iki sapa Gusti?”

Gusti Yésus semaur: “Sakdurungé Filipus ngejék kowé, Aku wis weruh
kowé, dongé kowé njagong nang ngisoré wit anjir.”

49 Natanael terus ngomong: “Gusti, ya Kowé kuwi Anaké Gusti Allah tenan.
Kowé ratuné bangsa Israel!”

50 Gusti Yésus semaur: “Apa kowé ngomong ngono kuwi jalaran Aku
ngomong nek Aku weruh kowé njagong nang ngisor wit anjir? Dititéni
tal Kowé bakal weruh lelakon-lelakon liyané sing nggumun-nggumunké
ngungkul-ungkuli iki.”

51 Gusti Yésus terus ngomong meneéh: “Titénana déwé ta! Kowé bakal weruh
langit menga lan weruh mulékat-mulékaté Gusti Allah pada munggah-medun
ngladéni Anaké Manungsa.”

2

Kawinan nang kuta Kana

1 Let rong dina nang Kana, sakwijiné kuta nang bawah Galiléa, énéeng
kawinan. Ibuné Gusti Yésus nang kono.

2 Gusti Yésus lan murid-muridé uga éntuk undangan, mulané ya pada nang
kono mbarang.

3 Kadung ombeéné wis entek ibuné Gusti Yésus terus ngomong marang
Dékné: “Yésus, wong-wong kentékan anggur.”

4 Gusti Yésus semaur: “Bu, iki urusanmu apa urusanku. Waktuku durung
teka kanggo tumandang.”

5 Tbuné Gusti Yésus terus ngomong marang para peladen: “Apa tembungé
Yésus marang kowé pada ditandangi.”

6 Nang kono enéng kendi watu gedé-gedé nenem. Kendi siji bisa ngemot
kira-kira satus liter. Kendi-kendi kuwi wadah banyu wisuhan sutyi, manut
pernatané agamané wong Ju.

7 Gusti Yésus terus ngongkon para peladén ngiséni kendi-kendiné karo
banyu. Kendiné terus diiséni kabéh sampék kebek.

8 Gusti Yésus terus ngomong: “Njikuka setitik dikekké pengarepé pésta
kongkon ngityipi!” Peladéné ya manut waé.

9 Pengarepé pésta ora ngerti blas bab sembarang iki. Sing ngerti ya
namung para peladen sing ngiséni kendiné. Kadung pengarepé pésta ngityipi
banyuné sing wis dadi anggur, dékné terus ngomong marang mantené
lanang:

10“Lumrahé ombén sing énak déwé disuguhké ndisik, lah nék wong-wong
wis warek terus sing ora patéeka énak dietokké. Lah iki sing énak déwé mandak
mbok suguhké kéri!”

11 Tanda nang kuta Kana nang bawah Galiléa iki tanda sing ndisik déwé,
kanggo ngétokké sepira gedéné kwasané Gusti Yésus. Murid-muridé terus
pada pretyaya marang Dekné.

12 Sakwisé kuwi Gusti Yésus terus budal nang kuta Kapeérnakum, bareng
karo ibuné, sedulur-seduluré lan murid-muridé. Nanging ora nginep suwi
nang kono.

Gusti Yésus mélu nang Gréja Gedé nang Yérusalém
13 Saiki wis nyedeki riyaya Paskahé wong Ju. Mulané Yésus budal nang

Yérusalém. o ] o
14 Nang lataré Gréja Gedé kono Gusti Yésus weruh wong-wong dodolan.

Enéng sing dodol sapi, liyané dodol wedus lan uga énéng sing dodol manuk
dara. Sing tukang ngijoli duwit mbarang ya éneng.

15 Gusti Yésus terus nggawé petyut nganggo tali. Wong-wong sing dodolan
wedus-sapi terus dikongkon lunga sangka kono, sak kéwan-kéwané mbarang.
Duwité sing tukang ngijoli duwit disebar nang lemah lan méja-méjané
diglémpang-glémpangké kabéh.

16 Sing dodol manuk dara disenéni ngéné: “Digawa lunga kabéh dagan-
ganmu kuwi! Omahé Bapakku aja digawé pasar!”

17 Kadung murid-muridé weruh lelakon iki, terus pada kélingan tulisan
nang Kitab sing ngomong ngéné: “Gusti, katrésnanku marang omahmu kaya
geni murup.”

18 Para pengarepé wong Ju terus ngomong: “Kowé kuwi sapa kok wani
ngongkon wong-wong lunga? Awaké déwé kepéngin weruh tandané.”

19 Gusti Yésus semaur: “Mbok Gréja Gedé iki dibubrah ta, sakjeroné telung

dina bakal tak dekné meneh.”
20 “Telung dina?” wong-wong mau semaur. “Patang puluh nem taun

suwéné wong-wong nggawé Greja iki, lah Kowé kok wani ngomong nék bisa
ngedekké ing telung dina?”

21 Sakjané Gusti Yésus ora ngomongké bab Gréja Gedé iki, nanging bab
badané Dékné déwé.

22 Let suwi, dongé Gusti Yésus wis tangi meneh sangka pati, murid-muridé
terus pada kélingan sing diomong karo Gusti Yésus iki.

23 Dongé riyaya Paskah Gusti Yésus nindakké tanda-tanda sing nggumun-
nggumunké nang Yérusalém kono. Mulané wong okeh terus pada pretyaya
marang Dékné.

24-25 Nanging Gusti Yésus déwé ora ngandel marang wong-wong kuwi, awit
Dékné ngerti atiné siji-sijiné. Ora usah énéng sing ngomongi Dekné apa-apa,
Gusti Yésus déwé ngerti njeroné atiné manungsa.

3

Bab lair sepisan menéh
1Eneng wong Farisi sing jenengé Nikodémes, pengarepé agama Ju.
2Ing sakwijiné wengi Nikodémes mara nang nggoné Gusti Yésus ngomong:
“Gusti, awaké déwé ngerti nek enggonmu mulangi awaké déwé kuwi sangka

kongkonané Gusti Allah déwé. Awit nek dudu Gusti Allah déwé sing
ngongkon Kowé, Kowé ora bisa ngekeki tanda-tanda sing nggumunké.”

3 Gusti Yésus terus semaur: “Dirungokké sing apik: ora eneng wong bisa
ngrasakké Kratoné Gusti Allah, nék wong kuwi ora lair sepisan menéh.”

4 Nikodémes takon: “Mosok wong wis tuwa bisa lair menéh? Lah kepriyé
kuwi? Mosok mlebu nang wetengé ibuné terus dilairké menéh?”

5 Gusti Yésus semaur: “Iki dirungokké sing apik tenan! Sapa sing ora lair
sangka banyulan sangka Roh Sutyi ora bakal bisa mlebu Kratoné Gusti Allah.

6 Manungsa kuwi ya namung bisa nglairké urip kamanungsan, nanging
sing lairé sangka Roh Sutyi kuwi urip ing roh.

7 Mulané kowé aja nggumun Aku mau ngomong: ‘Kowé kudu dilairké
sepisan menéh!’

8 Angin kaé mlakuné sak karepé. Awaké déwé krungu swarané, nanging
ora weruh sangka ngendi tekané lan nang endi parané. Wong sing dilairké
meneh karo Roh Sutyi ya kaya ngono kuwi.”

9Nikodémes terus ngomong: “Lah kaya ngono kuwi bisané kepriyé?”

10 Gusti Yésus semaur: “Kowé kuwi lak sakwijiné guru sing kesuwur banget
ta nang Israél? Lah bab kaya ngono waé kok ora dunung.

11Ngandela ta, Akungerti apa sing tak omong lan Aku ngomongké bab sing
Aku weruh déwé. Nanging kowé pada ora pretyaya marang Aku.

12 Bab sing dialami manungsa ing saben dinané waé kowé ora pada
pretyaya, lah nék Aku ngomongké bab sing sangka swarga meneh kowé
ngandela!

13Durung tau énéng wong siji waé munggah nang swarga, kejaba namung
Anaké Manungsa sing tekané sangka swarga medun nang jagat kéné.

14 “Kowé ngerti déwé ta, nabi Moses mbiyén nang wustén nggawé ula-
ulaan terus diunggahké duwur nang kayu, supaya wong-wong sing dityokot
ula nek nyawang ula-ulaan kuwi ora bisa mati; Anaké Manungsa uga bakal
diunggahké nang kayu, kaya ulané nabi Moses kuwi.

15Dadiné sapa sing pretyaya marang Dekné bakal nduweni urip langgeng.

16 Awit katrésnané Gusti Allah marang manungsa gedé banget, nganti
Dekné masrahké Anaké sing ora enéng tunggalé, supaya saben wong sing
pretyaya marang Dékné ora tiba ing karusakan, nanging nduweni urip
langgeng.

17 Gusti Allah enggoné ngongkon Anaké medun nang jagat kéné ora
kongkon nyalahké manungsa, nanging kongkon dadi Juru Slameté ma-
nungsa.

18 “Sapa sing pretyaya marang Dékné ora bakal disalahké, nanging sapa
sing ora gelem pretyaya kuwi wis disalahké, awit ora pretyaya marang
jenengé Anaké Gusti Allah sing ora énéng tunggalé.

19 Salahé manungsa kuwi ngéné: Pepadang teka nang jagat kéné, nang-
ing manungsa malah pada seneng marang pepeteng tenimbang marang
pepadang, awit klakuané ala.

20 Pantyén, lumrahé, wong sing nglakoni ala kuwi ora seneng marang
pepadang lan sak inter-interé nglungani pepadang, awit wedi nek salahé
konangan.

21 Nanging wong sing nglakoni sing bener kuwi malah nggoléeki pepadang,
supaya bisa kétok nék sing dilakoni dékné kuwi manut kekarepané Gusti
Allah.”

Gusti Yésus lan Yohanes Pembaptis

22 Sakwisé kuwi Gusti Yésus lan murid-muridé pada budal nang bawah
Yudéa. Suwéné nang kono Gusti Yésus mbaptisi wong-wong sing pretyaya.

23-24Yohanes uga mbaptisi wong-wong, awit dekné durung dilebokké nang
setrapan. Yohanes mbaptis nang désa Enon, tyedek karo kuta Salim, awit
nang kono okeh banyuné. Wong-wong pada teka mbrono lan pada dibaptis.

25 Saiki murid-muridé Yohanes Pembaptis pada bantah-bantahan karo
wong Ju liyané bab wisuh sutyi.

26 Mulané murid-muridé mau terus mara nang nggoné Yohanes ngomong:
“Guru, wong sing mbok omongkeé kaé, sing kepetuk karo kowé nang abra-
hané laut Yordan kaé lo, Dékné mbaptis wong-wong mbarang lan wong okeh
sing mara mbrono.”

27Yohanes semaur: “Ya malah apik ta? Manungsa kuwi bisané nduwé apa-
apa namung jalaran Gusti Allah ngekeki.

28 Kowé wis pada krungu déwé nék aku iki dudu Kristus. Aku namung
dikongkon teka ndisik nggawekké dalan Dekné.

29 Manten wédok kuwi sing nduweni ya namung mantené lanang.
Kantyané mantené lanang bungah banget nek weruh manténé lega. Kaya
ngono uga aku iki. Saiki aku bungah tenan.

30 Aku suwi-suwi kudu mundur, malah Dékné sing kudu maju.

31 “Aku iki mung wong jagat kéné, mulané sing tak omong ya manut
tyarané jagat. Dékné tekané sangka swarga, mulané Dékné ngungkuli sak
kabéhé.

32Sing dirembuk Dékné kuwi barang sing Dekné weruh lan krungu déwé,
nanging ora énéng sing pretyaya.

33 Wong sing pretyaya marang Dekné kuwi pada ngakoni néek Gusti Allah

bener sak kabehe. _ _ .
34 Pantyén, sing dikongkon karo Gusti Allah kuwi mesti ya namung nge-

tokké tembungé Gusti Allah. Gusti Allah sing ngekeki Rohé tanpa wates
marang Dékné.

35 Gusti Allah Bapaké nrésnani Anaké lan sembarang wis dipasrahké
marang Dekné.

36 Wong sing pretyaya marang Anaké Gusti Allah kuwi nduweéni urip
langgeng, sing ora gelem pretyaya ora bakal ngrasakké urip iki, nanging
bakal nyangga setrapané Gusti Allah sak terusé.”

4

Gusti Yésus omong-omongan karo wong wédok sangka bawah Samaria
1-3Wong Farisi pada krungu nek sing melulan sing dibaptis karo Gusti Yésus
okehé ngungkuli sing meélu Yohanes. (Sakjané sing mbaptis dudu Gusti Yésus
déwé, nanging murid-muridé.) Kadung Gusti Yésus krungu bab iki, Dekné
terus lunga sangka bawah Yudéa lan balik menéh nang bawah Galiléa.
4Dekné kudu liwat bawah Samaria.

5-6Kira-kira jam rolas awan Dekné tekan sakwijiné kuta nang Samaria sing
jenengé Sikar, ora adoh karo keboné Yosef mbiyéen sing dikeki karo Yakub,
bapaké. Nang kebon kono énéng sumuré, yakuwi sumuré Bapa Yakub.
Sangking keselé, Gusti Yésus terus lerén nang kono. Dékné njagong nang
pinggiré sumur mau.

7-8 Ora let suwi éneéng wong wédok Samaritan teka arep nimba banyu. Iku
dongé Gusti Yésus njagong déwé nang sumur kono, awit murid-muridé pada
lunga nang kuta tuku pangan. Gusti Yésus terus njaluk ngombé marang
wonge.

9Wong wédoké semaur: “Kowé kuwi wong Ju, lah kok wani njaluk ngombé
marang aku, wong Samaritan?” (Lumrahé wong Ju ora omong-omongan
karo wong Samaritan.)

10 Gusti Yésus terus ngomong: “Nek kowé ngerti pawehé Gusti Allah lan néek
kowé ngerti sapa sing njaluk ngombé marang kowé iki, mesti malah kowé
déwé sing bakal njaluk ngombé marang Aku lan Aku bakal ngekéeki kowé
banyu sing marakké urip.”

11 Wong wédok mau terus semaur: “Lah kowé ora nggawa timba, katik
sumuré jeru pisan. Kepriyé enggonmu arep njikuk banyu sing marakké urip
iki?

12Sumur iki tinggalané Bapa Yakub. Dékné déwé mbiyén ngombé banyuné
sumur iki, uga anak-anaké lan ingon-ingoné. Lah apa kowé ngungkuli Bapa
Yakub, kok arep ngekeki banyu sing ngungkuli banyuné Bapa Yakub?”

13-14 Gusti Yésus terus ngomong: “Kabéh wong sing ngombé banyu iki bakal
ngelak menéh, nanging sapa sing ngombé banyu sing sangka nggonku ora
bakal ngelak menéh slawasé. Banyu sing sangka nggonku ndadékké sumur
sing mili terus ngetokké banyu sing marakké urip slawasé.”

15Wong wédoké terus ngomong: “Gusti, mbok aku dikeki banyu sing mbok
omong kuwi ta! Dadiné aku ora bakal ngelak menéh lan ora usah mbréné
menéeh nimba banyu.”

16 Gusti Yésus ngomong: “Kana bojomu dityeluk terus balik mbréné

meneh!” o .
17Wongé semaur: “Aku ora nduwé bojo Gusti.”

Gusti Yésus terus ngomong: “Pantyéen kowe ora goroh nek kowé ngomong
ora nduwé hojo.

18 Awit kowé wis kawin ping lima lan wong sing saiki manggon karo kowé
kuwi dudu bojomu déwé. Pantyen kowé ora goroh!”

19Wong wédoké ngomong: “Gusti, aku saiki ngerti nek Kowé kuwi nabi.

20Mbah-mbahané awaké déwé mbiyén-mbiyené pada nyembah Gusti Allah
nang gunung iki. Nanging wong Ju mulangi nek nyembah Gusti Allah kuwi
kuduné namung nang kuta Yérusaléem. Kuwi sakjané kepriyé ta?”

21 Gusti Yésus ngomong: “Yu, ngandela ta, bakal énéng wantyiné kowé ora
bisanyembah Gusti Allah nang gunung kéné lan uga ora bisa nang Yérusalem.

22 Kowé kuwi wong Samaritan ora ngerti sapa sing mbok sembah, nanging
awaké déwé ngerti, awit wong sing bakal nylametké jagat kuwi tekané
sangka bangsa Ju.

23 Ora dadi sebab nang panggonan endi awaké déwé sing nyembah Gusti
Allah, nanging sing dadi sebab kuwi kepriyé awaké déwé sing nyembah.
Panyembah sing sak mestiné kuwi panyembah sing sangka Roh Sutyi lan
sangka ati sing resik. Gusti Allah kepéngin disembah mengkono kuwi.
Pantyeén, wiwit saiki manungsa bisa nyembah Gusti Allah sing sak beneré.

24 Gusti Allah iku wujut Roh. Pasembahan sing temenan kuwi ya pasem-
bahan sing ing roh lan sangka ati sing resik.”

25 Wong wédok mau terus ngomong marang Gusti Yésus: “Aku ngerti nek
Kristus, Juru Slamet sing dijanji karo Gusti Allah, bakal teka. Mbésuk nék
Dekné teka, Dekné sing bakal ndunung-ndunungké awaké déwé bab prekara
iki kabéh.”

26 Gusti Yésus semaur: “Kristus kuwi ya Aku, sing ngomong karo kowé iki!”

27 Dongé Gusti Yésus ijik omong-omongan karo wong wédoké, murid-
muridé terus pada teka. Kabéh kagéet weruh Gusti Yésus omong-omongan
karo wong wédok, nanging ora énéng sing wani takon apa perluné lan apa
sing diomong.

28 Wong wédoké malah terus mblayu mulih nang kuta, kendiné ditinggal
nang kono. Tekan nggone terus nyeluki wong-wong ngomong:

29 “Hayuk melu aku ta! Aku kepetuk wong sing ngomongi aku bab kabéh
lelakoné uripku, senajan aku ora kenal wongé. Menawa waé Dekné Kristus!”

30 Wong-wong terus pada lunga sangka kuta marani Gusti Yésus.

31Murid-muridé terus ngomong marang Gusti Yésus: “Gusti, mbok mangan
ndisik ta?”

32 “Ora,” Gusti semaur, “Aku nduwé pangan liyané, nanging kowé ora
ngerti apa!”

33 Murid-muridé terus pada takon marang sakpada-pada: “Apa wis énéng
sing ngekéki mangan Dekné ya?”

34 Gusti Yésus semaur: “Panganku kuwi nglakoni kekarepané Gusti Allah
sing ngongkon Aku lan Aku kudu ngrampungké penggawéanku!

35 Kowé lak ngomong ta: ‘Patang sasi meneh terus panen’ Nanging pada
disawang déwé, sawah-sawahé wis kuning kudu dienéni.

36-37 Sing tukang panen wis nampa upahé. Wis nglebokké panenané
penggaweané, yakuwi wong-wong sing pada nampa urip langgeng. Saiki
sing nyebar lan sing panen pada bungah kabeh loro. Bener sing ngomong:
‘Sing siji nyebar, liyané panén!

38 Kowé kuwi pada tak kongkon ngenéni sebarané liyané. Liyané sing
kemringet, nanging kowé sing panén.”

39 Wong Samaritan pirang-pirang sangka kuta terus pada pretyaya nek
Gusti Yésus kuwi Kristus. Bisané ngerti ya sangka paseksiné wong wédok
mau, sing ngomong nek Gusti Yésus ngerti lelakoné uripé dékné.

40 Mulané wong-wong terus pada nyuwun marang Gusti Yésus kongkon
nginep nang kutané. Gusti Yésus ya terus nginep rong dina nang kono.

41 Wong-wong pada ngrungokké piwulangé Gusti Yésus, mulané sing pada
pretyaya terus tambah okeh banget.

42 Wong-wong iki pada ngomong karo wong wédoke: “Awaké déwé saiki
pretyaya tenan, nanging ora namung jalaran kowé ngomongi awake déwe,
ora, nanging awaké déwé saiki wis krungu déwé. Mulané awakeé déwé ngerti
tenan nek pantyén Dekné Kristus, sing nylametké jagat.”

Gusti Yésus nambani anaké

amtenar gedé
43 Sakwisé rong dina kuwi Gusti Yésus terus mlaku terus nang bawah

Galiléa.
44-45 Nang Galiléa kono wong-wong pada bungah banget ditekani Gusti

Yésus, senajan Dékné déwé ngomong nék nabi kuwi nang negarané déwé ora
diajéni. Nanging saiki pada ngerti kwasané Gusti Yésus, awit dongé pada
melunang Yérusalem wayah Paskah wong-wong pada weruh Dekné nindakke
barang sing nggumun-nggumunké.

46 Gusti Yésus terus teka nang kuta Kana meneh. Ya nang kuta iki Gusti Yésus
ndadekké banyu dadi anggur, dongé Dekné teka sepisanan nang kéné. Eneng
wong sangka Kapernakum sing anaké lanang lara. Wong iki amtenar gedé
nang palesé ratuné.

47Wongé krungu nék Gusti Yésus wis balik nang Galiléa, wis ora nang Yudéa
menéh, Anaké wongé lara nemen, wis arep mati, mulané wongé terus mara
nang nggoné Gusti Yésus lan nyuwun Deékné supaya melu mulih nambani
botyahé.

48 Gusti Yésus mandak ngomong: “Kowé nék ora pada weruh tanda karo
mripatmu déwé ora gelem pretyaya!”

49 Nanging wongé ngetyek waé nyuwun Gusti Yésus: “Mbok melas ta Gusti,
hayuk mélu ta. Mengko anakku ndak mati!”

50 Gusti Yésus semaur: “Wis, kana mulih waé. Anakmu wis mari.”

Wongé pretyaya tembungé Gusti Yésus, mulané terus mulih.

>1 Nang dalan dékné dipapak karo para peladéné. Para peladén mau
ngomong nek botyahé wis mari.

52Wongé terus takon jam pira botyahé mari. Wong-wong semaur: “Wingi
jam sijil”

53 “JTam siji!” Wongé terus kélingan nék iki wantyiné dongé Gusti Yésus
ngomong marang Dékné: “Kana mulih! Anakmu wis mari!” Mulané déekné
lan wong sak omah kabéh pada pretyaya marang Gusti Yésus.

>4 Nang Galiléa kéné iki tanda kwasané Gusti Yésus sing nomer loro.
Lelakon iki ora let suwi sakwisé Dékné teka sangka Yudéa.

S

Gusti Yésus nambani wong

ing dina sabat

1 Ora let suwi Gusti Yésus budal nang Yérusalem, arep melu ngguyupi
riyayané wong Ju.

2 Nang Yérusalem kono, ora adoh karo Lawang Wedus, énéng blumbangé,
sing ing basa Ibrani jenengé Betesda. Blumbang iki diubengi karo gadrilima.

3 Gadri-gadriné kuwi kebek karo wong lara sing pating glétak nang kono.
Enéng sing lamur, liyané lumpuh lan uga énéng sing pintyang mbarang.
Wong-wong iki pada ngenteni obahé banyuné blumbang kono.

4 Awit énéng wantyiné mulékat medun ngobahké banyuné. Nék banyuné
obah, sapa sing nyemplung ndisik ya bakal mari, ora perduli apa larané.

> Nang kono énéng wong sing wis lara telung puluh wolu taun suwéné.

6 Gusti Yésus weruh wongé lan ngerti nek wong kuwi wis lara suwi banget,
mulané ditakoni: “Apa kowé kepéngin mari tenan?”

7Wongé semaur: “Lah kepriyé, aku ora nduwé sapa-sapa sing ngedunké
aku nek banyuné obah! Nek aku arep nyemplung, aku wis kedisikan liyané.”

8 Gusti Yésus terus ngomong marang wongé: “Kowé ngadeka! Klasamu
digulung lan mlakua!”

9Wongé terus sakwat mari, nggulung klasané terus mlaku.

Kuwi tiba dina sabat. . _ _ _
10 Mulané para penggedéné bangsa Ju terus nyenéni wong sing ditambani

karo Gusti Yésus kuwi, ngomong: “Saiki lak dina sabat ta? Kowé ora keneng
manggul klasamu.”

11 Nanging wongé semaur: “Lah aku dikongkon karo wong sing nambani
aku kongkon manggul klasaku lan mlaku!”

12“Sapa sing ngongkon kowé?”

13 Nanging wongé ora ngerti sapa sing nambani dékné, awit Gusti Yésus wis
lunga, jalaran nang kono wongé malih okéeh banget.

14 Ora let suwi Gusti Yésus kepetuk wongé nang Gréja Gedé. Gusti Yésus
terus ngomong marang dekné: “Saiki kowé wis mari ta! Aja nglakoni
barang sing ora apik menéh, mengko kowé ndak tiba ing kasangsaran sing
ngungkul-ungkuli mauné.”

15 Wongé terus lunga nang nggoné para penggedéné bangsa Ju, ngomongi
nek sing nambani dékné kuwi Gusti Yésus.

16 Mulané para penggedé mau arep nyekel Gusti Yésus, awit Dekné nam-
bani wong ing dina sabat.

17 Nanging Gusti Yésus ngomong marang wong-wong kuwi: “Bapakku ora
lerén enggoné tandang betyik, uga ora leren ing dina sabat, mulané Aku uga
ya nulungi wong terus, ora perduli ing dina apa.”

18 Tembungé Gusti Yésus kuwi marakké para penggedé tambah jengkelé lan
pada kepéngin mateni Dékné. Wong-wong kepéngin maténi Gusti Yésus kuwi
oranamung jalaran Dékné nerak wété dina sabat, nanging uga jalaran Dékné
ngarani nék Gusti Allah kuwi Bapaké, tegesé Dekné madakké Dekné déwé
karo Gusti Allah.

Pangwasané Anaké Gusti Allah

19 Gusti Yésus ngomong ngéné marang wong-wong mau: “Aku arep
ngomong sak beneré. Aku ora bisa nindakké apa-apa sangka karepku déwé,
nanging Aku nuruti karepé Bapakku. Apa sing ditindakké karo Gusti Allah
Bapakku, yakuwi tak tindakké uga.

20 Bapakku nrésnani Aku. Dékné nduduhké sembarang marang Aku,
sembarang sing ditindakké karo Dekné. Nambani wong kuwi durung apa-
apa. Dekné bakal nduduhké lelakon sing ngungkul-ungkuli kuwi, supaya
kowé pada nggumun kabeéh!

21Kaya enggoné Gusti Allah Bapakku nangéké wong mati bisa urip meneh,
Aku uga ngekeki urip marang sapa waé sak karepku.

22 Gusti Allah déwé ora ngrutu sapa-sapa. Kwasa kanggo ngrutu kuwi wis
dipasrahké marang Anaké.

23 Dadiné wong kabeh kudu ngajéni marang Anaké, kaya enggoné ngajéni
marang Gusti Allah Bapaké. Sapa sing ora ngajéni marang Anakeé ya ora
ngajéni marang Gusti Allah Bapaké sing ngongkon Anaké.”

24 Gusti Yésus terus ngomong meneh: “Kowé tak omongi sak beneré! Sapa
sing ngrungokkeé tembungku lan pretyaya marang sing ngongkon Aku, wong
kuwi nduweéni urip langgeng. Dékné ora bakal disetrap, awit wis utyul
sangka patilan mlebu ing urip.

25Ngandela Aku ta! Ora suwi menéh sing pada mati bakal krungu swarané
Anaké Gusti Allah. Sapa sing krungu swarané bakal urip. Sing tak omong iki

saiki wis molai klakon. = . ' _
26 Gusti Allah Bapaké, sing ngekéki urip marang sembarang ing donya

kéné, Dekné wis ngekekké kwasané marang Anaké, mulané Anaké uga bisa
ngekeki urip marang sembarang ing donya.

27 Gusti Allah Bapaké uga wis ngekeki kwasa marang Anaké kanggo ngrutu
manungsa, awit Dékné kuwi Anaké Manungsa.

28 Aja kaget lan aja nggumun! Mbésuk wong-wong sing wis dikubur bakal
krungu swarané.

29 Sing mauné pada nindakké betyik bakal tangi nampa kauripan. Sing
pada nindakké ala bakal tangi nampa setrapané.

30 Aku ora bisa nindakké apa-apa sangka karepku déwé. Aku manut
karepé Gusti Allah. Uga nék Aku ngrutu manungsa, Aku manut karepé Gusti
Allah, mulané ya sak beneré. Aku ora nuruti karepku déwé, nanging karepé
Gusti Allah, sing ngongkon Aku.”

Gusti Yésus nduwé seksi . . o .
31 Gusti Yésus terus ngomong menéh: “Nek Aku déwé sing ngomongké bab

Aku, bener kowé nék ora gelem pretyaya.

32Nanging Gusti Allah sing ngomongké bab Aku. Aku ngerti nek Dékné ora
goroh. Apa sing diomong karo Dékné bab Aku kuwi tenan.

33 Kowé pada kongkonan takon marang Yohanes bab Aku. Apa déekné
goroh bab Aku? Lak ora ta?

34 Aku ngomong ngono kuwi ora jalaran Aku mbutuhké paseksiné ma-
nungsa, nanging jalaran Aku kepéngin nék kowé nampa keslametan.

35 Yohanes kuwi kaya dian sing murup lan madangi lan namung sak
untara kowé gelem kepadangan dian kuwi.

36 Nanging Aku nduweéni seksi sing ngungkul-ungkuli paseksiné Yohanes.
Awit penggawé-penggawé kongkonané Gusti Allah Bapakku sing tak tindakke
saiki ngujutké nek Gusti Allah déwé sing ngongkon Aku.

37 Gusti Allah sing ngongkon Aku, Dékné déwé wis ngomongké bab Aku,
senajana kowé durung tau krungu swarané lan weruh rupané.

38 Mulané pituturé Gusti Allah ora bisa manggon ing atimu, awit kowé ora
pretyaya marang Aku, kongkonané Gusti Allah.

39 Kowé pada nyinau Kitab Sutyi, awit kowé mikir nék kuwi bisa ngekeki
urip langgeng. Lah Kitab Sutyi kuwi ngomongké bab sapa? Apa ora
ngomongké bab Aku?

40 Nanging kowé ora gelem mara nang nggonku supaya bisa nampa urip
langgeng.

41“Aku ora kepéngin mbok elem.

42 Lan Aku wis ngerti nek kowé ora trésna marang Gusti Allah.

43 Aku teka jalaran Gusti Allah Bapakku ngongkon Aku, nanging Aku mbok
Eampik. Nek énéng wong liyané sing tekané sangka karepé déwé malah mbok

ampa.

44 Kowé ora pada nggoléek lem-lemané Gusti Allah sing siji. Kowé namung
kepéngin dielem manungsa, mulané kowé ora bisa pretyaya.

45 Aja mikir nek Aku bakal nyalahké kowé nang nggoné Gusti Allah
Bapakku. Nanging nabi Moses déwé, sing mbok jagakké, dekné sing nyalahké
kowé.

46 Kowé kuwi ora pretyaya marang nabi Moses. Awit nek kowé pretyaya
marang nabi Moses, kowé mesti ya pretyaya marang Aku, awit sing ditulis
karo nabi Moses kuwi ya ngomongké bab Aku.

47 Nanging nek kowé ora pretyaya marang sing ditulis karo nabi Moses,
mosok kowé ya bakal pretyaya tembungku?”

6

Gusti Yésus ngekéki mangan marang wong limang éwu

1Sakwisé kuwi Gusti Yésus terus ngabrah mér Galiléa. Mér iki uga jenengé
mér Tibérias.

2Wong okeh banget pada ngetutké Dekné, awit wis pada weruh penggawé
sing nggumun-nggumunké, dongé Dekné nambani sing lara.

3 Gusti Yésus terus munggah gunung lan njagong nang kono karo murid-
muridé.

4Saiki riyaya Paskah wis tyedek.

> Kadung Gusti Yésus nyawang kiwa-tengen Dékné weruh wong okéh gem-
ruduk pada teka. Mulané Dékné terus takon marang rasul Filipus: “Ngendi
sing dodol roti kanggo ngekeki mangan wong-wong kabéh iki ya?”

6 Sakjané Gusti Yésus wis ngerti kepriyé enggoné arep ngekeki mangan
wong-wong iki, nanging Déekné namung kepéngin ngerti sepira gedéné pen-
gandelé rasul Filipus.

7 Rasul Filipus semaur: “Gusti, duwit sak tumpuk waé ijik kurang
kanggo nukokké mangan wong seméné okehé iki, senajana namung dikeki
saktyuwil-saktyuwil!”

8-9Rasul Andréas, adiké rasul Pétrus, terus ngomong: “Lah iki énéng botyah
nduwé roti lima lan iwak loro. Nanging apa ya sampé kanggo wong seméné
okehé?”

10 Gusti Yésus terus ngomong marang murid-muridé: “Wong-wong pada
kongkon njagong kabéh!” Wong-wong terus pada njagong nang suketan.
Namung wong lanangé kira-kira énéng limang éwu okéehé.

11 Gusti Yésus terus njikuk rotiné. Sakwisé Dekné maturkesuwun marang
Gusti Allah rotiné terus diedum. Iwaké mbarang, sakwisé didongakké terus
diedum-edumké. Kabéh mangan sak wareké.

12 Kadung wis warek kabeh Gusti Yésus terus ngongkon murid-muridé
nglumpukké turahané, supaya ora énéng sing dietyéh-etyéh.

13 Turuhané roti lima mau dilumpukké kabeh éntuk rolas ténggok.

14 Wong-wong pada nggumun weruh lelakon kaya ngono kuwi, mulané
ngomong: “Pantyen tenan, wong iki nabi sing kudu teka, nabi sing diarep-
arep karo awaké déwé.”

15 Saiki Gusti Yésus ngerti nék wong-wong arep meksa Dékné kongkon dadi
ratuné, mulané Dékné terus lunga meneh munggah gunung, déwékan.

Gusti Yésus mlaku

nang nduwuré banyu

16-17 Kadung wis surup murid-muridé terus pada numpak prauné arep
ngabrah nang kuta Kapérnakum. Saiki wis molai peteng, nanging Gusti Yésus
durung nututi.

18 Anginé selot banter lan ombaké ya selot gedé.

19 Kadung wis ndayung kira-kira limang kilométer murid-murid mau
weruh Gusti Yésus mlaku nang nduwuré banyu nyedeki prauné. Kabéh pada
wedi.

20 Nanging Gusti Yésus ngomong: “Aja pada wedi! Iki Aku!”

21 Murid-muridé terus nembung Gusti Yésus supaya mélu numpak prauné.
Nanging ora suwi, awit prauné wis tekan nggoné.

Wong-wong nggoléki Gusti Yésus

22-241ng ésuké wong pirang-pirang pada teka meneh nang panggonan sing
ing winginé Gusti Yésus ngedum roti. Wong-wong iki mikiré Gusti Yésus ijik
nang kono, awit wingi namung énéng prau siji lan prau iki digawa ngabrah
karo murid-muridé. Wong-wong weruh néek Gusti Yésus ora mélu ngabrah.
Nanging kadung Gusti Yésus ora ketemu nang kono, wong-wong terus pada
ngabrah nang Kapérnakum karo prau-prau sing teka sangka kuta Tibérias.
Wong-wong arep nggoleki Gusti Yésus.

Gusti Yésus kuwi roti
sing ngekeki urip

25 Nang abrahan kono wong-wong terus nemu Gusti Yésus, terus pada
takon: “Guru, lah kapan Kowé mbréné?”

26 Gusti Yésus semaur: “Aku ngerti apa jalarané kowé pada nggoléki Aku.
Kowé nggoléki Aku jalaran kowé wis pada mangan roti sampek warek. Ora
jalaran kowé dunung tegesé tanda-tanda sing tak tindakké!

27 Aja nggolek pangan sing bakal enték, nanging pada nglumui nggolek
pangan sing ora eneng entéké, pangan sing bisa ngekeki uriplanggeng. Anake
Manungsa sing bisa ngekeki pangan iki. Gusti Allah Bapakku wis ngekeki
kwasa marang Aku.”

28 Wong-wong terus takon: “Kekarepané Gusti Allah kuwi kepriyé ta?
Awaké déwé kudu nglakoni apa waé?”

29 Gusti Yésus semaur: “Kekarepané Gusti Allah kuwi namung iki: kowé
kudu pretyaya marang Aku, awit Aku kongkonané Gusti Allah.”

30Wong-wong terus ngomong: “Néek ngono, apa tandané nek Kowé kongko-
nané Gusti Allah? Awaké déwé kepéngin weruh supaya bisa pretyaya marang

Kowe.
31 Mbah-mbahané awaké déwé mbiyén ya ora tau kekurangan pangan

nang wustéen, awit dirangsumi roti sangka swarga karo nabi Moses, kaya
sing ketulis nang Kitab: ‘Dekné ngekeki mangan roti sangka swarga marang
wong-wong.” ”

32 Gusti Yésus terus ngomong: “Tak omong sak beneré, dudu nabi Moses
sing ngekeki roti sangka swarga, nanging Gusti Allah Bapakku. Dékné sing
ngekeki roti sangka swarga, yakuwi roti sing sejati.

33 Roti sing sangka nggoné Gusti Allah kuwi ya roti sing medun sangka
swarga lan ngekeki urip langgeng marang manungsa.”

34Wong-wong terus nembung: “Guru, awaké déwé mbok dikeki roti iku sak
terusé ta?”

35 Gusti Yésus semaur: “Ya Aku iki roti sing ngekéki urip. Sapa sing mara
nang nggonku ora bakal ngelih meneéh lan sapa sing pretyaya marang Aku
ora bakal ngelak menéh.

36 Aku pantyen wis ngomong! Senajan kowé weruh Aku lan penggawéku,
kowé ora pada pretyaya marang Aku.

37Nanging énéng sing pada teka marani Aku, yakuwi wong sing dipilih lan
sing dipasrahké marang Aku karo Gusti Allah Bapakku. Wong sing pada teka
marani Aku kuwi ora bakal tak tampik.

38 Aku medun sangka swarga kuwi ora arep nglakoni kekarepanku déwé,
nanging Aku nglakoni kekarepané Gusti Allah sing ngongkon Aku.

39 Lah kekarepané Gusti Allah kuwi apa? Ya iki: wong sing wis dipasrahké
marang Aku kuwi aja sampek énéng sing ilang siji-sijia. Malah mbésuk, ing
dina sing kéri déwé, dina sing wis dityawiskeé karo Gusti Allah, wong-wong
iki bakal tak tangekké sangka pati.

40 Kekarepané Gusti Allah Bapakku kuwi ngéné: sapa sing niténi nek Aku
Anaké lan pretyaya ing Aku bakal nduweéni urip langgeng lan bakal tak
tangekké ing dina kuwi.”

41Wong-wong terus pada nggremeng. Ora pada ngandel apa sing diomong
karo Gusti Yésus, ora ngandel nek Dékné roti sangka swarga.

42 “Mosok? Dekné lak anaké Yosef lan Maria ta? Lah kok wani ngomong
nek Dekné medun sangka swarga?”

43“Aja pada pating gremeng,” Gusti Yésus semaur.

44 “Ora éneng wong sing bisa dadi muridku, nék dudu Bapakku, sing
ngongkon Aku, narik wong kuwi. Mulané wong sing dadi muridku kuwi
bakal tak tangekké sangka pati, mbésuk ing dina sing keri déwé.

45 Sapa waé sing wis diwulangi lan didunung-dunungké karo Gusti Allah
Bapakku bakal pretyaya marang Aku. Lak wis ketulis ta nang kitabé para
nabi nek Gusti Allah bakal mulangi wong-wong!

46 Ora ngomong nek énéng wong sing wis tau weruh Gusti Allah, ora. Sing
wis tau weruh ya namung Aku iki, awit Aku tekané sangka nggoné Gusti
Allah Bapakku.

47Pantyén tenan. Sapa sing pretyaya marang Aku nduweni urip langgeng.

48 Aku iki roti sing ngekeki urip.

49 Mbah-mbahanmu mbiyén pada mati kabéh nang wustén, senajan pada
mangan manah.

50 Séjé banget karo roti sing sangka swarga. Wong sing mangan roti kuwi
ora bakal mati.

51 Aku iki roti sing nguripké, roti sing sangka swarga. Sapa sing mangan
roti iki bakal urip slawasé. Roti sing tak kekké ya awakku déwé iki. Awakku
tak kékké supaya jagat iki nduweéni urip.”

52 Sakwisé krungu Gusti Yésus ngomong ngono wong-wong terus pada
bantah-bantahan karo kantya-kantyané déwé ngomong: “Lah gek kepriyé
wong iki enggoné arep ngekeékké dagingé marang awaké déwé kongkon
mangan?”

53 Gusti Yésus semaur: “Pada élinga!l Nek kowé ora mangan dagingé lan
ngombé getihé Anaké Manungsa, kowé ora bakal nduweni urip blas!

>4Sapasing mangan dagingkulan ngombé getihku nduweni urip langgeng.
Mbésuk, ing dina sing keri déwé, wong kuwi bakal tak tangekké sangka pati.

55 Awit daging lan getihku kuwi pangan lan ombeén sing sejati.

56 Wong sing mangan dagingku lan ngombé getihku bakal dadi siji karo
Aku lan Aku uga dadi siji karo wongé.

57 Gusti Allah Bapakku sing ngongkon Aku, Dekné ngekeki urip sing sejati.
Aku urip, jalaran Dékné ngekeki urip iki marang Aku. Mengkono uga sapa
sing mangan dagingku bakal urip, jalaran Aku ngekéki urip iki marang
Dekné.

58 Ya iku roti sing sangka swarga. Sapa sing mangan roti iki bakal urip
slawasé. Ora tunggalé manah sing dipangan wong-wong mbiyén nang
wusten. Awit kabéh pada mati.”

59Ya iku mau kabeh sing diomong karo Gusti Yésus, dongé Dekné mulangi
nang sinaguk nang kuta Kapérnakum.

Tembung-tembung kasukman

lan panguripan

60 Okeh wong sing pada meélu Gusti Yésus. Kadung krungu piwulang mau
terus pada sambat: “Piwulang iki abot! Sapa sing kuwat?”

61Senajan ora énéeng sing ngomongi Dékné, nanging Gusti Yésus ngerti nek
wong-wong mau ora setuju karo piwulangé, mulané pada nggremeng.

62 Gusti Yésus terus ngomong: “Lah kok pada kaget? Mbésuk kowé bakal
pada weruh déwé Anaké Manungsa balik menéh munggah nang swarga.

63 Sing ngekeki urip kuwi namung Rohé Gusti Allah. Kekuwatané ma-
nungsa ora bisa nambahi apa-apa. Tembung-tembung sing tak omongké
marang kowé kuwi ngrembuk bab kasukman. Tembung-tembung kuwi sing
nguripke.

64 Nanging nang tengahmu enéng sing ora pretyaya.” Kawit mauné Gusti
Yésus wis ngerti sapa waé sing ora gelem pretyaya lan sapa sing bakal
ngelungké Dékné marang mungsuhé.

65 Gusti Yésus terus ngomong meneh: “Mulané Aku wis ngomong marang
kowé nek ora énéng wong gelem dadi muridku, nék ora Gusti Allah Bapakku
sing narik.”

66 Sakwisé kuwi okéh wong sing pada mundur, ora gelem melu Gusti Yésus
meneh.

Pengakoné rasul Pétrus
67 Gusti Yésus terus ngomong marang murid sing rolas: “Apa kowé
mbarang arep ninggal Aku?”
68 Rasul Simon Pétrus semaur: “Gusti, lah awaké déwé kongkon melu sapa?
Namung Kowé sing bisa mulangi awaké déwé bab urip langgeng.

69 Awaké déwé saiki wis pretyaya lan wis ngerti tenan nék Kowé kuwi
Kristus, Anaké Gusti Allah sing urip.”

70 Gusti Yésus ngomong: “Sing milih kowé kabéh wong rolas lak Aku déwé
ta? Nanging nang tengahmu sing siji Sétan.”

71 Gusti Yésus nyemoni Yudas, anaké Simon sangka Iskariot. Awit, senajan
Yudas tunggalé murid rolas, nanging dékné sing bakal ngelungkeé Gusti Yésus
marang mungsuhé.

7

Gusti Yésus lan seduluré
1 Sakwisé kuwi Gusti Yésus mlaku turut bawah Galiléa. Dékné ora gelem
nang bawah Yudéa, awit para penggedéné wong Ju nang kono pada nggoléek
jalaran arep maténi Dekné.
2Saiki dongé arep enéng riyaya gedé, yakuwi riyaya Ngedekké Tarup.
3Mulané adik-adiké Gusti Yésus pada ngomong marang Dékné: “Mbok kéné
ditinggal. Kana budal nang Yudéa waé, dadiné murid-muridmu bisa weruh

kwasamu.

4 Sapa kepéngin kesuwur ora kenéng ndelikké pangwasané. Neék niyat
nduduhké kwasamu, ya dikétokké marang wong kabeh pisan.”

> Adik-adiké ngomong ngono kuwi, jalaran ora pada pretyaya marang
Deékné.

6 Nanging Gusti Yésus semaur: “Kanggo Aku saiki durung wantyiné. Séjé
karo kowé, kowé sak wantyi-wantyi bisa budal.

7Wong-wong ora bisa sengit marang kowé, awit kowé tunggalé karo wong-
wong. Nanging Aku disengiti banget, awit Aku nyalahké wong-wong nek
klakuané ala.

8 Kana kowé pada budal. Aku ora budal ndisik, awit kanggo Aku iki durung
wantyiné.”

9Mulané Gusti Yésus ya terus kéri nang Galiléa kaya sing diomong mau.

Gusti Yésus nang Gréja Gedé

10 Kadung adik-adiké wis pada budal, Gusti Yésus terus budal mbarang,
nanging ijén, tanpa enéng wong sing ngerti.

11 Nang riyaya kono para penggedéné wong Ju pada nggoléki Gusti Yésus.
Pada takon marang sakpada-pada: “Wongé nang endi?”

12 Pinemuné wong-wong bab Gusti Yésus séjé-séjé. Eneng sing ngomong:
“Yésus kuwi wong apik!” Nanging énéng liyané sing ngomong: “Ora, Dékné
arep nyasarké wong-wong!”

13 Nanging ora énéng sing wani ngomong blaka, awit pada wedi karo para
penggedé.

14 Nang tengahé minggu riyaya kuwi Gusti Yésus terus mlebu nang Gréja
Gedé lan mulangi nang kono.

15 Para penggedéné wong Ju pada nggumun banget, mulané ngomong:
“Wong iki lak ora tau melu sekolahané awaké déwé ta? Lah kok nduweni
kaweruh semono okehé?”

16 Gusti Yésus semaur: “Sing tak wulangké iki ora pikiranku déwé, nanging
piwulangé Gusti Allah sing ngongkon Aku.

17 Sapa sing gelem nuruti karepé Gusti Allah mesti bakal niteni déwé nek
sing tak omong kuwi piwulang sangka Gusti Allah, ora pikiranku déwé.

18 Wong sing mulang manut pikirané déwé kuwi namung nggoléek lem-
lemané wong kanggo dékné déwé. Nanging sapa sing nuju supaya Gusti

Allah sing dielem, wong kuwi mesti keneng diendelké lan dékné ora bakal
nyasarké.

19Kowé lak wis ditinggali weté Gusti Allah ta karo nabi Moses? Ya apa ora?
Nanging siji waé ora énéng sing nglakoni. Lah kenéng apa kowé kok arep
maténi Aku?”

20 Wong-wong semaur: “Kowé kuwi édan! Sapa sing arep matéeni Kowé?”

21 Gusti Yésus ngomong: “Namung barang siji sing tak lakoniing dina sabat,
namung nambani wong lara, lah kowé kok wis pada ramé kaya ngono!

22 Wis ping pira waé kowé pada nyunati bayi lanang ing dina sabat nek
wolung dinané tiba ing dina kuwi. Awit nabi Moses wis mulangi kowé, kudu
nyunati botyah bayi nék umuré wis wolung dina. Nanging sakjané dudu
nabi Moses sing molai karo sunatan. Sakdurungé nabi Moses énéng, sunatan

wis dilakokké. . _ _ _ . .
23Nek kowé nyunati botyah ing dina sabat jalaran kowé manut pernatané

nabi Moses, lah kowé kok pada nesu karo Aku nek Aku nambani wong ing

dina sabat? o .
24 Mulané, nek ngomong kuwi aja namung manut sak weruhmu ing

njabané waé, nanging sembarang kudu mbok timbang sing apik ndisik.”

25 Sakwisé kuwi terus énéng wong siji-loro sangka Yérusalém kono sing
ngomong: “Iki lak wong sing digoleki arep dipaténi kaé ta!

26 Lah Dekné kok malah mulangi nang ngarepé wong-wong. Lah kok ora
énéng sing nyekel? Apa penggedé-penggedéné wong Ju saiki pada pretyaya
nek Dékné Kristus?

27 Mosok ah? Jaréné nek Kristus teka ora énéng wong ngerti Dékné kuwi
sangka ngendi! Nanging panggonané wong iki awaké déwé ngerti!”

28 Mulané dongé Gusti Yésus mulangi nang Gréja Gedé Dékné terus
ngomong karo swara sing banter: “Bener, menawa waé kowé pada ngerti
Aku iki sapa lan Aku iki sangka ngendi. Nanging tekaku iki ora sangka
karepku déwé! Aku iki énéng sing ngongkon lan sing ngongkon Aku kuwi
keneéng mbok pretyaya. Mung waé kowé ora kenal marang Dekné.

29 Nanging Aku ngerti Dékné, awit Aku tekané sangka nggoné Dékné lan
Dekné sing ngongkon Aku.”

30 Krungu kuwi wong-wong terus kudu nyekel Gusti Yésus, nanging ora
éneéng sing wani, awit durung wantyiné.

31Saiki malah wong okeh terus pada pretyaya marang Gusti Yésus. Wong-
wong iki pada ngomong: “Ya iki Kristus. Apa bakal énéng liyané sing bisa
nindakké penggawé sing gedéné ngungkuli sing ditindakké wong iki. Aku
ora ngandel!”

32 Para Farisi krungu omongané wong-wong bab Gusti Yésus, mulané
terus pada pertimbangan karo para pengarepé imam. Sakwisé kuwi para
Farisi lan para pengarepé imam pada ngongkon sekaut-sekauté Gréja Gedé
kongkon nyekel Gusti Yésus.

33 Gusti Yésus ngomong: “Enggonku tyampur karo kowé iki namung garek
sedilut. Ora suwi menéh Aku bakal balik meneh nang nggoné sing ngongkon
Aku mbréné iki.

34 Kowé bakal nggoléki Aku, nanging ora bakal bisa nemu Aku, awit
panggonan sing bakal tak enggoni iki kowé ora bisa nekani.”

35Para penggedéné wong Ju mau terus pada takon marang sakpada-pada:
“Wong iki arep lunga nang endi ta kok ngomong néek awaké déwé ora bakal
bisa nemu Dékné. Apa Dékné arep lunga mélu wong-wong sing saiki pada
buyar tyampur wong Grik? Menawa arep mulangi wong-wong sing ora
ngerti Gusti Allah?

36 Aku kok ora dunung. Dékné ngomong nek awaké déwé bakal nggoleki
Deékné, nanging ora bakal nemu. Dekné ngomong meneh nék awaké déwé ora
bakal bisa nekani panggonané Dekné. Dekné sakjané ngomongké apa ta?”

37Dina penutupé riyaya kuwi dina sing penting déwé. Gusti Yésus ngadek
terus ngomong banter: “Sapa ngelak, mbrénéa nang nggonku, bakal tak keki
ngombé.

38 Nang Kitab wis ketulis nek banyu sing nguripké bakal mbludak sangka
atiné wong sing pretyaya marang Aku!”

39 Nang kéné Gusti Yésus ngomongké bab Roh Sutyi, tegesé, sapa sing
pretyaya marang Déekné bakal nampa Roh Sutyi. Nanging Roh Sutyi durung
teka, awit Gusti Yésus durung munggah nang swarga.

Pinemuné wong-wong bab

Gusti Yésus séjé-séjé

40 Okeh wong sing pada ngrungokké piwulangé Gusti Yésus mau. Enéng
sing ngomong: “Wong iki pantyen nabi sing kudu teka!”

41 Nanging enéng liyané sing ngomong: “Ya, wong iki Kristus!”

Terus éneng sing liyané menéh semaur: “Mosok? Apa Kristus tekané
sangka Galiléa! Ora ngandel Aku?

42 Lak wis ketulis nang Kitab ta neék Kristus kuwi turunané ratu Daved lan
lairé kuwi nang Bétlehem, kuta lairané ratu Daved.”

43 Dadiné pikirané wong-wong mau bab Gusti Yésus ora tunggalé, éneng
sing ngomong ngéné, énéng sing ngomong ngono.

44 Enéng sing arep nyekel Dékné, nanging ora pada wani.

45 Sekaut-sekaut sing njaga Gréja Gedé terus pada balik menéh nang
nggone para pengarepé imam lan para Farisi, terus pada ditakoni: “Lah endi
wongé? Kok ora mbok gawa mbréné?”

46 Sekaut-sekaut mau semaur: “Piwulangé wongé jan nggumunké tenan.
Awaké déwé durung tau krungu wong liyané ngomong kaya wong iki!”

47 Para Farisi terus ngomong: “Lah apa kowé mbarang wis dikenéng karo
wongeé?

48 Apa éneng wong siji waé sangka para penggedéné wong Ju lan sangka
para Farisi sing pretyaya marang Dékné? Lak ora énéng ta?

49 Wong-wong kuwi pada keblinger, awit ora pada dunung isiné Kitab!”

50Ing tengahé para Farisi iki énéng wong siji sing wis tau mara nang nggoné
Gusti Yésus. Dekné jenengé Nikodémes.

51Nikodémes ngomong: “Miturut weté agamané awaké déwé, awaké déwé
ora keneng nyalahké wong, sakdurungé wongé ditakoni lan digoléki apa
salahé?”

52Liyané pada semaur: “E, é, omongmu kok kaya-kaya kowé arep mbélani
wong Galiléa kuwi. Mbok digoleki déwé nang Kitab ta, mengko lak kowé
weruh déwé nek Galiléa kuwi ora tau ngetokké nabi.”

53 Sakwisé iki wong-wong terus pada mulih nang omahé déwé-déwé.

8

Wong wédok laku bédang konangan
1 Gusti Yésus ora mulih, nanging terus budal nang gunung Olef.
2 Esuké Dekné mruput budal menéh nang Gréja Gedé. Wong okeh teka.
Gusti Yésus terus njagong lan mulangi wong-wong iki.

3 Nang tengahé wulangan terus énéng guru-guru Kitab lan wong Farisi
pada teka nggawa wong wédok kongkon ngadek nang tengahé wong-wong.
Wong wédok iki konangan laku bédang.

4 Guru-guru Kitab lan para Farisi terus ngomong marang Gusti Yésus:
“Guru, wong weédok iki konangan laku bédang.

5 Miturut weté nabi Moses wong sing nglakoni dosa kaya ngono kuwi kudu
dipaténi, dibandemi watu. Lah pinemumu kepriyé?”

6 Wong-wong takon iki tujuané namung arep ngeneng Gusti Yésus, nggolek
jalaran kanggo nyalahké Dekné. Nanging Gusti Yésus malah ndingkluk terus
nulis nang lemah karo drijiné.

7Wong-wong mau pada ngetyek terus kepéngin krungu Gusti Yésus semaur;,
mulané Gusti Yésus terus ngadek lan ngomong: “Sapa sing rumangsa blas ora
nduwé salah kenéng molai mbandem watu marang wong wédok iki.”

8 Gusti Yésus terus ndingkluk lan nulis nang lemah menéh.

9Kadung krungu Gusti Yésus semaur ngono guru-guru Kitab lan para Farisi
terus pada lunga siji-siji, molai karo para pinituwa. Dadiné namung garek
Gusti Yésus déwé karo wong wédoke sing ijik nang ngarepé wong-wong kono.

10 Gusti Yésus terus ngadek lan takon marang wong wédoké: “Lah wong-
wong sing nggawa kowé mbréné pada nang endi saiki? Apa ora énéng sing
nyalahké kowé?”

11Wongé semaur: “Ora Gusti, ora énéng siji-sijia!”

Gusti Yésus terus ngomong: “Aku uga ora nyalahké kowé, kana mulih,
nanging aja nglakoni dosa menéh!”

Gusti Yésus pepadangé jagat

12 Ing liya waktu Gusti Yésus ngomong marang wong-wong: “Aku iki
pepadangé jagat. Wong sing melu Aku ora bakal mlaku ing pepeteng meneh,
nanging bakal nduweni pepadangé urip.”

13 Para Farisi terus semaur: “Kowé kuwi ngomongké awakmu déwé, ora
énéng seksi liyané, tembungmu ora kanggo!”

14 Gusti Yésus terus ngomong: “Tembungku iki nyata, senajana namung
Aku déwé sing ngomongkeé. Aku ngerti tekaku iki sangka ngendilan paranku
iki nang endi. Nanging kowé ora ngerti apa-apa bab Aku!

15 Kowé kuwi nek ngomong namung manut apa weruhmu waé. Aku ora
nyalahké sapa-sapa.

16 Nanging semunggoné Aku kudu nyalahké, putusanku mesti bener, awit
dudu Aku déwé sing nggawé putusan, nanging Aku karo Bapakku sing
ngongkon Aku.

17Nang wetmu déwé ketulis nek paseksi bisané kanggo namung nék éneng
wong loro sing nyekseéni.

18 Sing dadi seksiku kuwi wong loro, yakuwi Aku déwé lan Bapakku, sing
ngongkon Aku.”

19 Wong-wong terus takon: “Lah endi Bapakmu.”

Gusti Yésus semaur: “Kowé kuwi ora ngerti Aku iki sapa, mulané kowé ya
ora pada ngerti Bapakku. Semunggoné kowé ngerti Aku iki sapa, kowé ya
mesti ngerti Bapakku!”

20 Gusti Yésus ngomong iki dongé Dékné mulangi nang Gréja Gedé. Dékné
ngadek tyedek karo kotakan-kotakan wadah duwit pawéh marang Gusti
Allah. Ora eneng wong sing nyekel Dékné, awit durung wantyiné.

Gusti Yésus ora sangka jagat kéné

21 Ora let suwi Gusti Yésus terus ngomong meneh marang wong-wong:
“Aku iki bakal lunga lan kowé bakal pada nggoléki Aku lan bakal mati
nggémbol salahmu. Kowé ora bisa teka nang panggonan sing bakal tak
parani.”

22Para pengarepé wong Ju terus ngomong: “Lah wong kuwi kok ngomong
nek awaké déwé ora bisa teka nang panggonan sing arep diparani Déekné.
Wong kuwi arep nggantung apa kepriyé ta?”

23 Gusti Yésus terus ngomong: “Kowé kuwi sangka ngisor, nanging Aku
sangka nduwur. Kowé wong donya kéné, nanging Aku ora.

24 Mulané, Aku wis ngomong nék kowé bakal mati nggawa salahmu. Awit
nek kowé ora pada pretyaya nek Aku iki pantyén wujut kaya sing tak omong,
tenan, nek mati kowé bakal nggawa salahmu.”

25 Wong-wong terus takon: “Kowé kuwi sakjané sapa ta?”

Gusti Yésus semaur: “Iku wis ora usah tak omong menéh, awit enggonku
ngomong wis ora kurang-kurang.

26 Okeh prekara sing kudu tak omong kanggo nduduhké salahmu, nanging
Aku emoh ngomongké kuwi. Akunamung kepéngin nggelarké marang saben
wong apa tembungé sing ngongkon Aku. Dekné kuwi bener lan kenéng
dipretyaya.”

27 Wong-wong ora ngerti nek Gusti Yésus ngomongké bab Gusti Allah,
Bapaké.

28 Mulané Gusti Yésus terus ngomong: “Mbésuk nék kowé wis pada ngung-
gahké Anaké Manungsa nang kayu pentengan, kowé bakal ngerti Aku iki
sapa. Kowé uga bakal ngerti nek Aku ora nglakoni apa-apa sangka karepku
déwé, nanging sing tak omong namung manut piwulangé Gusti Allah Ba-
pakku marang Aku.

29 Sing ngongkon Aku kuwi slawasé karo Aku. Dekné ora tau ninggal Aku
déwé, awit Aku slawasé namung nglakoni sembarang sing ndadékké legané
atiné Dékné.”

30 Sakwisé Gusti Yésus ngomongké kuwi mau kabéh terus okéh wong sing
pada pretyaya marang Dékné.

Turunané Bapa Abraham
31 Gusti Yésus terus ngomong marang wong Ju sing pada pretyaya: “Nek
kowé pada nglakoni piwulangku, kowé kuwi nyata dadi muridku.
32 Kowé bakal nglakoni kekarepané Gusti Allah lan jalaran sangka kuwi

kowé bakal merdéka.” ] ‘ o
33 Wong-wong terus semaur: “Kowé kuwi ngomong apa ta? Awaké déwé

bakal merdéka? Kapan awaké déwé tau dadi slafé wong? Awaké déwé lak
turunané Bapa Abraham ta?”
34 Gusti Yésus semaur: “Pada ngertia! Sapa waé sing nglakoni ala kuwi dadi

slafé ala, _ . ]
35 Slaf kuwi ora nduweni kwasa apa-apa lan ora bakal slawasé nang

omahé sing nduwé. Nanging anaké wongé nduweni kwasa nang omah kono

slawasé.

36 Mulané, nek Anaké Gusti Allah wis ngluwari kowé, kowé bakal merdéka
tenan.

37 Aku ngerti nek kowé kuwi kabeh turunané Bapa Abraham, nanging

senajan ngono kowé pada arep maténi Aku, awit piwulangku blas ora mbok
tampa ing atimu.

38 Sing tak omong iki apa sing diduduhké marang Aku karo Bapakku,
nanging kowé kuwi nglakoni kekarepané bapakmu, yakuwi Sétan.”

39 Wong-wong semaur: “Bapaké awaké déwé kuwi Bapa Abraham!”

Gusti Yésus ngomong: “Nek kowé kuwi turunané Bapa Abraham tenan,
klakuanmu ya mesti kaya Bapa Abraham!

40 Aku ngomongi kowé bab sing bener lan sing nyata, awit iki Aku krungu
sangka nggoné Gusti Allah déwé, malah Aku arep mbok paténi. Apa Bapa
Abraham mbiyén ya ngono? Lak ora ta!

41 Kowé kuwi niru bapakmu!”

Wong-wong terus semaur: “Bapakmu? Gusti Allah déwé bapaké awaké
déwé lan awaké déwé ora tau ninggal Dekné.”

Anak-anaké Sétan _ .
42 Gusti Yésus ngomong: “Semunggoné Gusti Allah kuwi bapakmu tenan,

kowé mesti ya trésna marang Aku. Aku iki tekané sangka nggoné Gusti
Allah terus mara nang tengahmu. Aku mbréné iki ora sangka karepku déwé,
nanging Gusti Allah sing ngongkon Aku.

43 Kowé kuwi ora pada dunung tembungku, awit kowé ora sabar ngrun-
gokké piwulangku!

44 Kowé kuwi anaké Sétan lan kowé namung seneng nuruti karepé ba-
pakmu. Sétan kuwi kawit mbiyené tukang maténi. Klakuané blas ora tau
énéng beneré, awit dekné setitik waé ora énéngbeneré. Nek dékné goroh kuwi
pantyen wis lumrah, awit dékné tukang goroh lan goroh kuwi tukulé sangka

Sétan.
45 Mulané ora nggumunké nek kowé ora pada pretyaya marang piwu-

langku, awit piwulangku kuwi bener.

46 Jajal, sapa sing bisa nduduhké dosaku? Kenéng apa kowé kok ora pada
pretyaya marang Aku, senajana Aku ngomong sak beneré.

47 Pantyen! Wong nék anaké Gusti Allah tenan mesti ya nggugu tembungé
Gusti Allah. Nanging kowé dudu anaké Gusti Allah, mulané ya ora pada
nggatekké marang piwulangé!”

Gusti Yésus lan Bapa Abraham

48 Wong-wong terus ngomong: “Awaké déwé lak wis ngomong ta, kowé
dudu wong Ju tenan, nanging wong Samaritan. Kowé kelebon sétan!”

49 Gusti Yésus semaur: “Ora, Aku ora kelebon sétan. Aku nggunggung Gusti
Allah Bapakku, nanging kowé malah ngelék-élekké Aku.

50 Aku ora kepéngin dielem, ora. Eneng siji sing ngelem Aku lan Dekné bakal
nduduhké sapa sing bener lan sapa sing kléru.

S1Elinga! Wong sing nglakoni piwulangku kuwi slawasé ora bakal ngalami
pati.”

52 Wong-wong Ju mau terus pada ngomong: “Saiki awaké déwé ngerti
tenan nek kowé gemblung. Bapa Abraham lak mati ta? Lan para nabi
mbarang! Lah kowé kok ngomong: ‘Sapa sing nglakoni piwulangku ora

bakal mati?’ _ _ .
53 Lah nék Bapa Abraham waé mati, para nabi uga kabeh mati, lah kowé

kuwi sapa? Apa kowé ngungkuli Bapa Abraham?”

54 Gusti Yésus semaur: “Apa Aku ngungkuli Bapa Abraham? Semunggoné
Aku ngelem awakku déwé, tembungku ora énéng ajiné. Nanging Gusti Allah
déwé, Bapakku, sing ngelem Aku. Dékné sing mbok arani Gusti Allahmu.

55 Nanging kowé ora kenal marang Dékné. Aku iki sing kenal marang
Dékné. Aku goroh nék Aku ngomong Aku ora kenal marang Dékné, kaya
enggonmu pada goroh kuwi. Aku kenal marang Dékné lan Aku manut
marang tembungé.

56 Bapa Abraham ngarep-arep tekaku karo bungah. Saiki kuwi wis klakon,
mulané Dekné ya bungah tenan.”

>7Wong-wong mau terus ngomong marang Gusti Yésus: “Lah umurmu waé
durung énéng séket taun kok ngomong nék wis weruh Bapa Abraham?”

8 Gusti Yésus semaur: “Pada ngertia! Sakdurungé Bapa Abraham énéng
Aku wis énéng.”

59 Wong-wong terus pada njikuk watu kanggo mbandemi Gusti Yésus,
nanging Dékné terus ndelik lan lunga sangka Gréja Gedé kono.

9

Gusti Yésus nambani wong lamur

1Dongé Gusti Yésus mlaku Dekné terus weruh wong sing lamur kawit lairé.

2Murid-muridé terus takon: “Guru, apa sing marakké wong iki lair lamur:
salahé déekné déwé apa salahé wong tuwane?”

3 Gusti Yésus semaur: “Ora salahé sapa-sapa! Wongé déwé ora salah lan
wong tuwané ya ora salah. Wong kuwi lamur supaya kwasané Gusti Allah
bisa kétok sangka uripé.

4 Saiki pumpung ijik awan awaké déwé kudu nyambutgawé nuruti
kekarepané Gusti Allah sing ngongkon Aku. Ora suwi menéh wengi bakal
teka lan awaké déwé ora bisa nyambutgawé apa-apa menéh.

5 Suwéné Aku nang jagat kéné Aku pepadangé jagat.”

6Sakwisé ngomong ngono Gusti Yésus terus idu nang lemah. Lemahé terus
diulet-ulet karo iduné terus diusapke mripaté wongé sing lamur.

7 Gusti Yésus ngomong marang wongé: “Kana saiki raup nang blumbang
Siloam!” (Siloam kuwi tegesé: sing dikongkon.) Wongé terus budal. Sakwisé
raup dekné terus mulih, nanging saiki mripaté wis weruh.

8 Tangga-tanggané lan wong-wong liyané sing saben dinané weruh wongé
ngemis pada rasan-rasan: “Wong iki apa dudu sing tukang ngemis kaé?”

9 Enéng sing semaur: “Ya, pantyén dékné!” Liyané ngomong: “Dudu,
namung rupané sing kaya dékné.”

Nanging wong sing mauné lamur semaur: “Pantyén aku iki sing tukang
ngemis!”

10 Wong-wong terus takon: “Lah saiki kowé kok bisa weruh?”

11 “Wong sing jenengé Yésus sing nambani aku. Dékné ngulet-ulet lemah
karo iduné terus diusapké mripatku. Sakwisé kuwi aku terus dikongkon
raup nang blumbang Siloam. Kadung aku wis raup aku terus bisa weruh.”

12Wong-wong takon: “Lah wongé nang endi?”

“Embuh ya,” wongé semaur.

Para Farisi kepéngin ngerti kepriyé wongé bisané mari

13-14 Gusti Yésus enggoné ngulet-ulet lemah karo iduné kanggo nambani
wong lamur mau ing dina sabat. Ing dina sabat kuwi wong Ju ora éntuk
nyambutgawé apa-apa, mulané wongé terus digawa nang nggoné para
Farisi arep dikelahké.

15 Wongé ditakoni: “Kepriyé mripatmu bisané mari?” Wongé semaur:
“Mripatku diusapilemabh teles, aku terus raup terus bisa weruh!”

16 Enéng para Farisi sing terus ngomong: “Aku ora ngandel nék wong iki
kongkonané Gusti Allah. Nék wongé ngerti Gusti Allah mosok nerak weté

dina sabat?” ] . . .
Nanging liyané ngomong: “Nék wong ala mosok bisa nambani wong

lamur?” Pinemuné wong-wong séjé-seje.

17 Wongé terus ditakoni meneh: “Kowé sing ditambani karo wongé, lah
kowé ngarani wongé kuwi sapa?”

“Dékné kuwi nabi,” wongé semaur.

18 Nanging para penggedéné wong Ju ora ngandel nék wongé kuwi mauné
lamur terus saiki bisa weruh. Mulané terus nyeluk wong tuwané.

19 Wong tuwané ditakoni: “Apa iki anakmu sing jaréné lamur kawit lairé.
Lah saiki kok bisa weruh?”

20 Wong tuwané semaur: “Ya, iki anakku sing lamur kawit lairé!

21 Nanging awaké déwé ora ngerti kepriyé dekné bisané weruh saiki lan
sapa sing nambani. Mbok dekné ditakoni déwé ta. Dékné wis gedé, mesti ya
bisa ngomong déwé!”

22Wong tuwané ngomong ngono kuwi, jalaran pada wedi karo para Farisi.
Awit para Farisi wis pada setuju nek sapa waé sing ngakoni nék Gusti Yésus
kuwi Kristus, wong kuwi bakal dietokkeé sangka sinaguk.

23 Kuwi jalarané wong tuwané ngomong marang wong-wong kongkon
takon déwé.

24 Wongé terus dityeluk sepisan meneh lan diomongi: “Janjia nang
ngarepé Gusti Allah nek kowé ora goroh. Awaké déwé weruh nék Yésus kuwi
wong salah.”

25 Wongé semaur: “Embuh wongé wong salah embuh ora, kuwi aku ora
ngerti. Aku namung ngerti nék aku mauné lamur, nanging saiki aku bisa
weruh!”

26 “Lah kowé diapakké kok saiki bisa weruh?”

27 “Aku mau lak wis ngomong ta, nanging kowé ora gelem ngrungokké.
Apa kowé mbarang kepéngin dadi muridé Dékné!”

28 Wong-wong terus pada nesu ngomong: “Kowé sing dadi muridé Dekné.

Awakeé déwé iki muridé nabi Moses. _ _
29 Awaké déwé ngerti nek Gusti Allah wis omong-omongan karo nabi

Moses, nanging Yésus kuwi embuh sangka ngendi, awaké déwé ora ngerti.”

30 Wongé terus semaur: “Saiki aku jan nggumun tenan. Lah wongé sing
nambani mripatku marakké aku bisa weruh kok kowé durung ngerti Dékné
kuwi sapa?

31 Awaké déwé ngerti nek Gusti Allah ora nampa pandongané wong salah.
Gusti Allah namung ngrungokké marang wong sing ngajéni lan manut
marang Dekné.

32 Kawit mbiyen awaké déwé ora tau krungu nék énéng wong tau nambani
mripaté wong lamur kawit lairé, terus bisa weruh.

33 Nek wong iki dudu Gusti Allah sing ngongkon Dékné mesti ya ora bisa
nambani aku?”

34 Para Farisi terus semaur: “Kowé kuwi apa? Kawit lairmu tekan saiki
kowé kebek salah. Lah kowé kok arep mulangi awaké déwé!” Wongé terus
dietokké sangka sinaguk.

35Gusti Yésus krungu nék wongé dietokké sangka sinaguk. Kadung kepetuk
karo wongé Dekné terus ngomong: “Apa kowé pretyaya marang Anaké
Manungsa?”

36 Wongé semaur: “Lah Anaké Manungsa kuwi sapa ta? Aku kepéngin
ngerti, dadiné aku bisa pretyaya marang Déekné.”

37Gusti Yésus ngomong: “Kowé wis weruh wongé, ya sing omong-omongan
karo kowé iki!”

38“Aku pretyaya, Gusti!” Wongé terus niba nyembah Gusti Yésus.

39 Gusti Yésus ngomong: “Tekaku nang jagat kéné ngétokké sapa sing gelem
manut marang Gusti Allah lan sapa sing ora! Dadiné, sing lamur bisa weruh
lan sing weruh dadi lamur.”

40 Enéng wong Farisi sing krungu kuwi terus pada ngomong: “Apa awaké
déwé iki lamur?”

41 Gusti Yésus semaur: “Semunggoné kowé lamur, kowé ora nduwé salah.
Lah saiki kowé déwé ngomong nék kowé weruh, mulané kowé salah sak
teruse!”

10

Gusti Yésus pangon sing sejati

1 Gusti Yésus terus mulangi wong-wong mau nganggo gambar ngéné: “Iki
dirungokké sing apik. Nék éneng wong mlebu kandang wedus, nanging ora
liwat lawangé, wong kuwi mesti maling apa tukang ngrampok.

23 Pangoné mlebu kandang liwat lawangé lan sing jaga kandang mesti
bakal mbukakké lawangé. Wedusé kabeh niteni swarané pangoné. Wongeé
nyeluki jenengé wedusé siji-siji terus digiring metu arep diengon.

4Nek wedusé kabeh wis dietokké, pangoné terus mlaku nang ngarep déwé.
Wedusé terus ngetutké dekné, awit kabeh niteni swarané.

> Wedus-wedus iki ora bakal ngetutké wong liyané. Nék énéng wong
liyané teka, wedusé malah pada mblayu lunga, awit ngerti nék kuwi dudu
pangoné.”

6 Gusti Yésus nganggokké gambar iki, nanging wong-wong ora dunung.

7-8 Mulané Dekné terus ndunung-ndunungké ngéné: “Omongku iki dirun-
gokké sing apik tenan! Ya Aku iki lawangé kandang wedus. Kabéh sing
tekané sakdurungé Aku, kuwi maling lan tukang ngrampok. Mulané wedus-
wedus ora ngrungokké swarané.

9 Aku iki lawangé. Wong sing mlebu liwat Aku bakal slamet. Wong kuwi
mlebu-metu bakal nemu pangan.

10Kowé pada ngerti, maling kuwi tekané namung arep nyolong, maténilan
ngrusak. Nanging Aku teka ngekeki urip kalubéran.

11 “Aku iki pangon sing sejati. Pangon sing sejati saguh mati nglabuhi
wedus-weduse.

12-13 Wong sing namung kerja angon kuwi dudu pangoné lan dudu sing
nduwé wedusé. Wong kaya ngono kuwi malah mblayu lunga nék eneng
kéwan galak teka arep mangan wedusé. Wedus-weduseé mesti ditinggal, awit
dekné namung kerja. Wedus-wedusé ditubruk karo kéwané galak terus pada
buyar.

1415 Aku iki pangon sing sejati. Kaya enggoné Gusti Allah Bapakku
mangerténi Aku lan Aku mangerteni Dekné, kaya ngono uga Aku ngerti
wedusku siji-sijiné lan wedusku siji-sijiné ya ngerti Aku. Aku ora éman
uripku kanggo nglabuhi wedus-wedusku.

16 Aku uga nduwé wedus-wedus liyané sing ora nang kandang kéné.
Wedus-wedus kuwi uga kudu tak engon lan bakal pada ngrungokké
swaraku. Bakal tak giring dadi siji karo wedus-wedus sing wis nang kéné.
Dadiné wedus-wedusku kabeh bakal tunggal kandang lan tunggal pangon.

17“Gusti Allah Bapakku nrésnani Aku, awit Aku masrahké uripku, supaya
Aku bisa nampa uripku meneh.

18 Aku masrahké uripku sangka karepku déwé. Ora enéengsing bisa ngrebut
sangka Aku. Mati ya karepku déweé lan urip ya karepku déwé. Kuwi
kekarepané Gusti Allah Bapakku.”

19 Tembung-tembungé Gusti Yésus kuwi marakké para penggedéné wong
Ju sing nang kono pada engkel-éngkeélan.

20 Okeh sing ngomong: “Yésus kuwi wong édan, wong kelebon sétan. Aja
dirungokké.”

21 Saloké ngomong: “Nek wong kelebon sétan mosok bisa mulangi kaya
ngono. Mosok sétan bisa nambani wong lamur? Lak ora ta?”

Sing pretyaya lan sing ora

22Saiki nang kuta Yérusalém énéngriyaya gedé. Saben taun enéng riyaya iki
kanggo ngélingké bukakané Gréja Gedé. Riyaya iki tiba wayahé adem.

23 Gusti Yésus mlaku-mlaku nang Gréja Gedé kono nang panggonan sing
jenengé Gadriné Soléman.

24 Para penggedéné wong Ju terus pada ngubengi Dékné takon: “Mbok
awaké déwé ndang diomongi ta! Nek kowé kuwi pantyen Kristus tenan,
mbok ngomong blaka ta?”

25 Gusti Yésus terus semaur: “Aku lak wis ngomong ta! Nanging kowé
ora gelem pretyaya. Aku nindakké penggawé sing nggumun-nggumunké
kanggo tanda nek Gusti Allah Bapakku sing ngongkon Aku lan sing ngekeki

kwasa Aku. .
26 Nanging kowé meksa ora pretyaya. Kowé ngerti keneng apa kowé kok

ora pada pretyaya? Jalaran kowé kuwi dudu wedusku.

27Wedusku niténi swaraku lan meélu Aku. Aku ngerti wedusku siji-sijiné.

28 Kabeh tak keki urip langgeng lan ora bakal tiba ing karusakan. Ora énéng
sing bisa ngrebut wedusku sangka tanganku.

29 Gusti Allah Bapakku sing ngekeki wedus-wedus kuwi marang Aku lan
kwasané Gusti Allah Bapakku kuwi ngungkuli kwasa sak kabéhé. Ora eneng
sing bisa ngrebut wedus-wedusku sangka kwasané Gusti Allah Bapakku.

30 Aku karo Gusti Allah Bapakku kuwi tunggalé.”

31 Para penggedéné wong Ju terus njikuki watu meneh arep dienggo

mbandemi Gusti Yésus. ) _ o _
32 Gusti Yésus terus ngomong: “Kowé lak wis pada weruh déwé ta? Wis

ping pira Aku nindakké penggawé betyik? Kuwi mau kabéh sangka karepé
Gusti Allah Bapakku. Lah sing endi sing marakké kowé arep mbandemiwatu
Aku?”

33 Wong-wong mau terus semaur: “Dudu kuwi sing marakké awaké déwé
arep mbandemi kowé! Kowé kuwi namung manungsa ta? Lah kok ngomong
nek Kowé karo Gusti Allah tunggalé. Kowé kuwi ngélék-elékké Gusti Allah!”

34 Gusti Yésus terus ngomong: “Nang kitabmu déwé Gusti Allah lak tau
ngomong ngéné ta marang wong-wong sing dikongkon nuntun bangsané:
‘Kowé kuwi pada tak arani allah!” Lan kowé ngerti ta nék sing ketulis nang
Kitab kuwi nyata.

35-36 Lah nek wong-wong sing dipilih dikongkon nuntun bangsané diarani
allah karo Gusti Allah, lah kowé kok pada nyalahké Aku. Kok pada ngomong
nek Aku ngeléek-elekké Gusti Allah? Lak Gusti Allah déwé ta sing miji Aku lan
ngongkon Aku teka nang jagat kéné? Lah Aku kok ora éntuk ngomong nék
Aku iki Anaké Gusti Allah?

37 Nek Aku ora ngétokké kwasané Gusti Allah Bapakku, kowé ora usah
pretyaya marang Aku.

38 Kowé kabeh wis pada weruh déwé, nanging meksa kowé ora pada
pretyaya marang Aku. Senajana kowé ora pretyaya marang Aku, mbok pada
pretyayaa tanda-tanda sing tak tindakké kuwi. Dadiné kowé bisa niténi lan
dunung nék Gusti Allah Bapakku karo Aku siji lan Aku karo Gusti Allah
Bapakku ya siji.”

39 Wong-wong krungu Gusti Yésus ngomong ngono kuwi terus arep nyekel
Dekné, nanging Gusti Yésus terus nglungani.

40 Dékné terus ngabrah laut Yordan tekan sakwijiné panggonan. Mbiyén
Yohanes molai mbaptis nang panggonan kuwi. Gusti Yésus terus nang kono

rada suwi.
41 Okeh wong pada teka nang nggoné Gusti Yésus lan pada ngomong:

“Yohanes déwé ora tau nindakké penggawé sing nggumunké, nanging sem-
barang sing diomong karo dékné bab Gusti Yésus kuwi nyata.”
42 Mulané wong okeh terus pada pretyaya marang Gusti Yésus.

11

Lasarus ninggal

1 Saiki nang désa Bétani eéneng wong lara. Wong iki jenengé Lasarus,
kakangé Marta lan Maria.

2Ya Maria iki sing ora let suwi menéh ngusapi sikilé Gusti Yésus karo lenga
wangi sing larang terus dilapi karo rambuté.

3Marta lan Maria terus kongkonan ngomongi Gusti Yésus nek Lasarus lara.
Lasarus kuwi ditrésnani karo Gusti Yésus.

4 Kadung Gusti Yésus krungu kabaré, Dékné terus ngomong ngéné:
“Pernyakit iki ora bakal marakké Lasarus ninggal, malah bakal kanggo
ngluhurké Gusti Allah lan jalaran sangka kuwi uga ngluhurké Anaké Gusti

Allah.”
56 Bener Gusti Yésus trésna tenan marang Lasarus, Marta lan Maria,

nanging Dekné meksa ora ndang budal, malah ijik ngenténirong dina meneéh.
7Sakwisé rong dina kuwi Gusti Yésus terus ngejék murid-muridé ngomong
ngéné: “Hayuk budal nang Yudéa menéh!”

8 Murid-muridé semaur: “Guru, apa Kowé wis lali nék para penggedéné
wong Ju pada arep maténi kowé nang kana. Lak durung suwi waé ta? Lah
Kowé kok arep balik nang Yudéa menéh?”

9 Gusti Yésus ngomong ngéné: “Sedina kuwi lak rolas jam ta. Nek kowé
mlaku ing wayah awan kowé ora bakal kesandung, awit padang.

10Nanging nek kowé mlaku ing wayah wengi, kowé bakal kesandung, awit
peteng.”

11 Gusti Yésus terus ngomong meneéh: “Lasarus, kantyané awaké déwé, wis
turu saiki, nanging dékné arep tak gugah.”

12-13 Murid-muridé mikir nék Lasarus wis bisa turu kepénak, mulané terus
pada ngomong: “Gusti, nék Lasarus wis bisa turu kepénak, dékné ya mesti
ndang mari.”

14 Sakjané Gusti Yésus ngomongké nek Lasarus wis ninggal, mulané terus
ngomong blaka waé: “Lasarus wis ninggal!

15 Aku bungah nek Aku durung nang kana, dadiné kowé bisa weruh meneh
lan bisa pretyaya. Mulané hayuk saiki pada budal nang nggoné Lasarus.”

16 Rasul Tomas, anak kembar, terus ngomong marang murid-murid liyané:
“Hayuk awaké déwé pada melu waé, dadiné bisa mati bareng karo Gusti
Yésus.”

Gusti Yésus sing nangéké wong mati lan sing ngekeéki urip

17 Kabéh terus budal nang désa Bétani. Kadung wis tekan nggoné, Gusti
Yésus krungu nek Lasarus wis dikubur patang dina.

18 Bétani kuwi ora adoh karo Yérusaléem, namung kira-kira telung kilomeéter.

19 Mulané para penggedéné wong Ju okeh sing pada teka niliki Maria lan
Marta sing kepaten.

20 Kadung krungu neéek Gusti Yésus teka, Marta terus metu arep mapak,
nanging Maria ora meélu.

21 Marta terus ngomong marang Gusti Yésus: “O Gusti, nék Kowé wis teka
kawit wingi-wingi kakangku mesti ora sida ninggal.

22Nanging uga saiki, senajan dekné wis ninggal, aku ngerti nek Gusti Allah
bakal ngekeki Kowé apa penjalukmu.”

23 Gusti Yésus semaur: “Marta, kakangmu bakal urip meneh.”

24Tembungé Marta: “Bener Gusti, aku ngerti nek dekné bakal urip meneéh,
mbésuk ing dina sing keéri déwé, nek kabéh wong mati bakal tangi meneh!”

25 Gusti Yésus terus ngomong: “Ya Aku iki sing nangeké wong mati lan
ngekeki urip langgeng. Sapa sing pretyaya marang Aku bakal urip meneéh,
senajan wis mati.

26 Wong kuwi wis nampa urip langgeng lan ora bakal mati slawasé, jalaran
pretyaya marang Aku. Apa kowé pretyaya kuwi, Marta?”

27 Marta semaur: “Ya Gusti, aku pretyaya tenan nek Kowé kuwi Kristus,
Anaké Gusti Allah sing kudu teka nang jagat kéné.”

28 Marta terus balik nang nggoné Maria lan ngomong alon-alon marang
dékné: “Maria, Guruné wis teka. Dekné nékokké kowé!”

29 Sakwisé krungu kuwi Maria terus sakwat ngadek arep metuki Gusti

Yésus.
30 Gusti Yésus durung mlebu nang désané, nanging ijik nang panggonan

dongé kepetuk karo Marta.

31 Para penggedéné wong Ju sing pada teka nglipur Maria weruh déekné
menyat lunga, ndarani Maria arep nangis nang kuburan, terus pada nge-
tutké.

32 Kadung Maria wis tekan nggoné Gusti Yésus, dekné terus niba nang
ngarepé ngomong: “O Gusti, nek Kowé wis nang kéné kawit wingi-wingi,
kakangku mesti ora sida ninggal.”

33 Gusti Yésus weruh Maria lan wong-wong sing pada melu mbrono mau
pada nangis, Dékné terus krasa melas lan sedi banget.

34 Dekné terus takon: “Lasarus mbok kubur nang endi?”

“Hayuk tak gawa nang kuburané, Gusti,” wong-wong semaur.

35 Mripaté Gusti Yésus terus metu eluhé.

36 Para penggedéné wong Ju sing pada weruh kuwi terus ngomong: “Dekné
jan trésna tenan marang Lasarus!”

37 Nanging saloké énéng sing ngomong ngéné: “Dékné lak bisa nambani
wong sing lamur ta! Ajuré ya bisa ngalang-alangi supaya Lasarus ora mati.”

Gusti Yésus nangeké Lasarus

sangka pati

38 Saiki Gusti Yésus wis tekan kuburané, atiné terus krasa susah lan jéngkel
menéh. Kuburané kuwi guwa sing ditutupi watu gedé.

39 Gusti Yésus terus ngomong: “Kuburané dibukak!”

Marta semaur: “Gusti, kakangku wis dikubur patang dina suwéné. Saiki
wis mambu!”

40 Gusti Yésus ngomong marang Marta: “Aku lak wis ngomong marang
kowé ta! Nek kowé pretyaya tenan marang Aku, kowé bakal weruh sepira
gedéné kwasané Gusti Allah!”

41Watuné sing dienggo nutupi kuburané terus disurung. Gusti Yésus terus
nyawang nduwur lan ndonga: “Bapakku, Aku kesuwun nek Kowé nampa
pandongaku.

42 Aku déwé ngerti nék saben-saben Aku ndonga marang Kowé, apa pen-
jalukku keturutan. Nanging Aku ngomong kuwi mau, supaya wong-wong

sing nang kéné iki pada krungu lan pada pretyaya nék Kowé sing ngongkon
Aku.”

43 Sakwisé ndonga, Gusti Yésus terus mbengok: “Lasarus, metua mbréné!”

44 Lasarus, sing mauné mati, terus metu, nanging tangané lan sikilé ijik
dibuntel mori. Rainé mbarang ijik ditutupi katyu mori. Gusti Yeésus terus
ngomong: “Moriné diutyuli supaya wongeé bisa mlaku.”

45 Para penggedéné wong Ju sing melu Maria pada weruh lelakon kuwi
mau, mulané terus énéng okéh sing pada pretyaya marang Gusti Yésus.

46 Nanging eneng sing pada budal nang nggoné para Farisi mbarang
ngomongké nek Gusti Yésus nguripké Lasarus meneh.

47 Mulané para pengarepé imam lan para Farisi terus pada nglumpukké
para penuntuné agama lan nang begandringan kono terus pada takon: “Lah
awaké déwé saiki kepriyé? Yeésus iki nindakké penggawé sing nggumun-
nggumunkeé.

48 Nek diejarké ngono suwi-suwi wong kabéh pada melu Dékné. Mengko
bangsa Rum wedi nek bangsané awaké déwé ora bakal manut lan entek-
entéké bangsa Rum bakal ngrusak Gréja Gedé lan bangsané awaké déweé.”

49-50 Nanging Kayafas, Imam Gedé, semaur ngéné: “Mosok kowé durung
pada dunung? Luwung Dekné sing mati tenimbang awaké déwé kabeh sak
bangsa.”

51Kayafas ngomong ngono kuwi ora sangka pikirané dekné déwé, nanging
Gusti Allah sing ngekéki tembung dekné, awit dekné kuwi Imam Gedé ing
taun kuwi. Kuwi jalarané dékné ngomongké nek Gusti Yésus kudu mati
nglabuhi bangsané.

52 Lan meneh, Gusti Yésus enggoné mati ora namung nglabuhi bangsané
waé, nanging uga supaya kabeh wong sing pretyaya marang Déekné bisa dadi
siji, senajana pada pentyar sakparan-paran.

53 Sakploké dina kuwi para penggedéné wong Ju pada nggoléek akal arep

mateni Gusti Yeésus. ) . ) _
>4Mulané Gusti Yésus ora ngétok menéh nang tengahé wong-wong, nanging

Dekné terus lunga sangka kono budal nang kuta Efraim, tyedek karo wustén.
Gusti Yésus terus nang kono karo murid-muridé.

55 Saiki wayahé Paskah wis tyedek, mulané wong okeh pada teka nang
Yérusaléem arep pada nindakké sesutyen.

56 Wong-wong pada lingak-linguk nggoléki Gusti Yésus. Nek pada ngumpul
nang Gréja Gedé kono terus pada takon marang sakpada-pada: “Dékné bakal
teka apa ora ya?”

>7 Para pengarepé imam lan para Farisi wis ngongkon ngabar-ngabarké,
nek enéng wong ngerti Gusti Yésus kuwi nang endi, kudu diomongké, supaya
Dékné dityekel.

12

Gusti Yésus diusapi

lenga-wangi sikilé
1 Nem dina sakdurungé riyaya Paskah molai Gusti Yésus teka nang désa
Bétani. Bétani kuwi panggonané Lasarus, sing mauné wis mati, nanging terus
ditangekké meneh karo Gusti Yésus.
2Mulané saiki wong-wong pada mangan énak karo Gusti Yésus. Sing laden
Marta, lah Lasarus jejagongan karo Gusti Yésus.

3 Maria kok terus njikuk lenga-wangi sak botol diesokké nang sikilé Gusti
Yésus terus diusapi karo rambuté. Sak omah terus malih mambu lenga-
wanginé. Kuwi lenga-wangi nardus sing tus, sing regané larang banget.

4-5 Nanging muridé Gusti Yésus sing jenengé Yudas Iskariot, nyeneni Maria
ngéné: “Lenga-wangi kuwi semunggoné diedol payu pirang duwit waé, lak
kenéng dienggo nulungi wong sing ora nduwé ta?” Ya Yudas iki sing mbésuké
ngelungké Gusti Yésus marang mungsuhé.

6 Dékné ngomong ngono kuwi sakjané ora jalaran dekné mikirké wong sing
oranduwé, ora, nanging jalaran dekné kuwi maling. Dekné sing nyekel duwit
lan dékné ajek njikuki dienggo dekné déwé.

7 Gusti Yésus terus ngomong ngéné: “Mbok bén! Maria ngusapi Aku karo
lenga-wangi iki énéng tujuané. Dékné molai tata-tata kanggo mbésuk nek Aku

bakal dikubur. _ )
8 Wong mlarat kuwi slawasé eneng waé, nanging enggonku tyampur karo

kow¢é iki ora suwi.”

Lasarus arep dipateni
9 Saiki wong okeh pada krungu nek Gusti Yésus nang Bétani kono, mulané
terus pada mbrono mbarang. Nanging ora namung kepéngin weruh Gusti
Yésus wae, wong-wong uga kepéngin weruh Lasarus sing urip menéh.
10-11 Telakoné Lasarus kuwi marakké wong Ju pirang-pirang pada
pretyaya marang Gusti Yésus. Mulané para pengarepé imam saiki arep
mateni Lasarus mbarang.

Gusti Yésus diarak mlebu Yérusalém ) .
12Liyané dina wong pirang-pirang pada teka nang Yérusalem arep ngurmat

riyaya Paskah. Wong-wong iki krungu nék Gusti Yésus arep teka mbrono
mbarang.

13 Mulané terus pada metu sangka kutané arep mapak Gusti Yésus. Wong-
wong nggawa godong palem terus pada nyuraki Gusti Yésus ngomong:
“Hosana, muga slameta kongkonané Gusti Allah sing teka iki, sing bakal dadi
ratuné bangsa Israél”

14 Gusti Yésus nemu kimar enom terus ditumpaki. Kuwi tyotyok karo sing
wis ketulis nang Kitab.

15 Ayat kuwi uniné ngéné:

“Aja wedi, anak Sion!
Delokké, ratumu teka numpak kimar enom.”

16 Ing waktu kuwi murid-muridé durung dunung apa sing klakon iki,
nanging sakwisé Gusti Yésus mati lan tangi meneh sangka pati terus pada
kélingan apa sing ketulis nang Kitab lan pada ngerti nek kuwi saiki wis klakon

kabéh.
17Wong-wong sing pada weruh Gusti Yésus nangeké Lasarus sangka pati

terus pada ngomong-omongké bab kuwi.

18 Mulané wong pirang-pirang terus budal metuki Gusti Yésus, jalaran pada
krungu Dekné nindakké penggawé sing nggumunké tenan.

19 Para Farisi saiki terus ngomong marang sakpada-pada: “Kowé weruh
déwé ta! Awaké déwé wis ora bisa apa-apa! Delokké kuwi! Sasaté wong
kabeh pada ngetutkeé Yésus!”

Gabah neék ora dipendem nang lemah ora bakal tukul
20 Bareng karo wong-wong sing pada nang riyaya kono uga énéng wong
Grik siji-loro teka arep nyembah Gusti Allah.
21 Lah terus eneng sing mara nang nggoné rasul Filipus mbarang. Rasul
Filipus kuwi muridé Gusti Yésus sing sangka kuta Betsaida nang bawah

Galiléa. Wong-wong Grik kuwi takon marang rasul Filipus ngéné: “Kangé,
awaké déwé kepéngin omong-omongan karo Yésus!”

22 Rasul Filipus terus ngomongi Andréas lan kabeh loro terus mara nang
nggoné Gusti Yésus ngomongké bab karepé wong-wong Grik mau.

23 Gusti Yésus semaur ngéné: “Pantyén, saiki wis wantyiné. Gusti Allah
bakal ngluhurké Anaké Manungsa.

24Dirungokké sing apik omongku iki: gabah sak elas kaé nék ora dipendem
nang lemah terus mati ya ora bakal dadi okeh. Slawasé ya sak elas waé.
Nanging nek dipendem nang lemah terus mati, malah bisa ngetokké woh

okeéh.
25 Mulané, sapa sing éman uripé malah bakal kélangan. Nanging sapa sing

ora éman uripé ing donya iki, malah bakal nemu urip sing langgeng.

26 Lan meneh, sapa sing kepéngin ngladeni Aku kudu ngetutké Aku, supaya
bisa meélu Aku ngendi paranku. Sapa sing ngladéni Aku bakal diajeni karo
Gusti Allah Bapakku.”

Gusti Yésus ngomong nék

Dékné bakal mati

27 Gusti Yésus terus ngomong meneh: “Atiku saiki sedi lan bingung. Lah
Aku kudu ngomong apa? Mosok Aku nembung marang Gusti Allah Bapakku
supaya Aku ora usah nglakoni kasangsaran iki? Ora, awit Aku teka nang
jagat kéné tujuané nglakoni kuwi!”

28 Gusti Yésus terus ndonga: “Gusti Allah Bapakku, mbok diluhurké Je-
nengmu!”

Sakwisé Gusti Yésus ndonga ngono kuwi terus énéng swara sangka langit
ngomong ngéné: “Wis tak kétokké kwasaku, nanging bakal tak wujutké
sepisan menéh!”

29Wong-wong sing nang kono uga krungu swarané, ndarani eneng gluduk.
Liya-liyané ngomong nék énéng mulékat omong-omongan karo Gusti Yésus.

30 Nanging Gusti Yésus ngomong ngéné: “Swara kuwi mau ora kanggo Aku,
nanging kanggo kowe.

31 Saiki wis wantyiné enggoné Gusti Allah bakal nduduhké salahé ma-
nungsa nang jagat kéné. Saiki wis wantyiné enggoné Sétan, sing ngwasani
jagat iki, bakal diedunké.

32 Nanging Aku bakal diunggahké sangka bumi iki. Nék Aku diunggahké
sangka bumi iki, Aku bakal narik wong kabeh marang Aku!”

33 Kuwi Gusti Yésus ngomongké nék Dekné bakal mati nang kayu penténgan.

34 Mulané wong-wong terus pada semaur: “Lo, awaké déwé ngerti sangka
Kitab néek Kristus bakal urip slawasé. Lah jaréné Kowé Anaké Manungsa, lah
Kowé kok ngomong nek Kowé bakal mati. Lah Anaké Manungsa kuwi sapa?”

35 Gusti Yésus terus ngomong ngéné marang wong-wong: “Aja pada bin-
gung. Pepadang iki nang tengahmu mung garék sak gebyaran waé. Mulané,
pumpung ijik énéng, mlakua nang pepadang. Mengko nek wis peteng kowé
ora weruh dalan.

36 Pretyayaa marang pepadang, pumpung ijik énéng nang tengahmu,
supaya kowé dadi anaké pepadang.”

Sakwisé ngomong ngono kuwi Gusti Yésus terus lunga, ora ngétok marang
wong-wong.

37 Nanging senajana Gusti Yésus nindakké penggawé sing nggumun-
nggumunké lan wong-wong pada weruh déwé, meksa wong-wong ora
pretyaya marang Dekné.

38 Pantyen tyotyok tenan karo sing diomong karo nabi Yésaya, sing uniné
ngéné:

“Gusti, sapa sing gelem pretyaya tembungé awaké déwé?
Sapa sing gelem nggatékké marang kwasamu? Ora énéng!”

39Mulané, kangelan tenan wong-wong enggoné arep pretyaya. Nabi Yésaya

mbiyén ya wis tau ngomong ngéné mbarang:

40 “Gusti Allah sing marakké wong-wong ora weruh

lan Gusti Allah sing marakké wong-wong atiné kaku.

Nék ora ngono, mengko ndak pada dunung

lan pada balik menéh nang nggoné Gusti Allah lan diwaraske.”

41 Kuwi mau nabi Yésaya ngomongké bab Gusti Yésus, awit nabi Yésaya wis
weruh kwasané Gusti Yésus.

42 Nanging senajan kepriyé waé énéng wong gedé-gedé pirang-pirang,
yakuwi penggedé-penggedéné wong Ju, sing pada pretyaya nék Gusti Yésus
kuwi kongkonané Gusti Allah. Nanging wong-wong iki pada wedi karo para
Farisi, mulané ora gelem blaka nék pretyaya, mengko ndak dietokké sangka
sinaguk.

43 Karomeneh wong-wong luwih seneng dielem manungsa tenimbang
dielem Gusti Allah.

Tembungé Gusti Yésus

sing ngrutu manungsa
44 Ing liya dina Gusti Yésus terus ngomong ngéné marang wong-wong:
“Wong sing pretyaya marang Aku kuwi sakjané ora namung pretyaya
marang Aku waé, nanging wong kuwi pretyaya marang Gusti Allah, awit
Gusti Allah sing ngongkon Aku.
45Dadiné wong sing weruh Aku kuwi uga weruh Gusti Allah sing ngongkon

u.

46 Tekaku nang jagat kéné dadi pepadang, supaya wong sing pretyaya
marang Aku ora nang pepeteng meneh.

47 Nek énéng wong ngrungokké pituturku nanging ora dilakoni, Aku ora
bakal nyetrap wong kuwi. Aku teka nang jagat kéné ora arep nyalahké
manungsa, ora. Aku mbréné iki arep nulungi manungsa.

48 Aku ora bakal nyalahké wong sing nyepéléekké Aku lan sing ora manut
pituturku, ora! Nanging pitutur sing tak gelarké, kuwi sing bakal nyalahké
manungsa, mbésuk nek kabeh wong bakal dikrutu.

49 Enggonku memulang ora metu sangka karepku déwé, ora. Gusti Allah
Bapakku sing ngongkon Aku, Dékné sing ngomongi Aku apa sing kudu tak
omong.

50 Lan Aku ngerti nek sing dikarepké karo Gusti Allah kuwi nggawa urip
langgeng kanggo manungsa. Mulané, sing tak omong ya namung apa
omongé Gusti Allah Bapakku.”

13

Gusti Yésus misuhi sikilé murid-muridé _ o
1Riyaya Paskah wis kurang sedina. Gusti Yésus wis ngerti néek saiki Dékné

kudu ninggal jagat kéné lan kudu budal nang nggoné Gusti Allah Bapaké.
Gusti Yésus pantyen nrésnani murid-muridé sing nang jagat kéné lan saiki
Deékné kepéngin nduduhké néek katrésnané Dékné langgeng.

2Saiki Gusti Yésus lan murid-muridé ijik jejagongan mangan. Yudas, anaké
Simon Iskariot, wis dikenéng karo Sétan lan arep ngelungké Gusti Yésus
marang mungsuhé.

3 Gusti Yésus wis ngerti kuwi lan Dekné uga ngerti nék sembarang wis
dipasrahké marang Dekné karo Gusti Allah. Gusti Yésus uga ngerti nék Dékné
tekané sangka nggoné Gusti Allah lan kudu balik menéh nang nggoné Gusti

Allah.
4 Mulané Dekné terus ngadek, saliné njaba diseélehké, terus ngubetké

gombal nang bangkékané.

> Sakwisé kuwi sikilé murid-muridé terus disirami lan diwisuhi terus
dilapi karo gombal sing diubetké nang bangkékané mau.

6 Kadung tiba rasul Simon Pétrus sing kudu disiram sikilé, dekné menging
Gusti Yésus ngomong ngéné: “Gusti, mosok Kowé arep misuhi sikilku?”

7 Gusti Yésus semaur: “Enggonku misuhi sikilmu iki saiki kowé durung
ngerti apa tegesé, nanging mbésuk kowé bakal dunung.”

8 Rasul Pétrus terus ngomong: “Aja Gusti, Kowé aja pisan-pisan misuhi
sikilku!”

Gusti Yésus semaur: “Nek kowé ora tak wisuhi, kowé ora bisa nyambut-
gawé karo Aku.”

9 Saiki rasul Simon Pétrus terus ngomong: “Nék ngono ya aja namung
sikilku sing diwisuhi, nanging tanganku lan sirahku mbarang!”

10Nanging Gusti Yésus semaur: “Wong sing wis adus kuwi wis resik kabeh
awaké. Namung sikilé sing kudu diwisuhi. Kowé wis resik, awit salahmu wis
dingapura, nanging ora kowé kabéh.”

11 Gusti Yésus ngerti sapa sing arep ngelungké Dékné marang mungsuhé,
mulané Dekné ngomong nék ora kabéh resik.

12 Sakwisé Gusti Yésus misuhi sikilé murid-muridé, Dekné terus nganggo
saliné njaba meneh terus njagong. Dekné terus ngomong: “Apa kowé pada
dunung keneng apa kok Aku misuhi sikilmu?

13 Kowé lak ngarani Aku iki Gurumu lan Gustimu ta? Kuwi bener, Aku
pantyen Gurumu lan Gustimu tenan.

14 Lah nek Aku iki, sing dadi Gurumu lan Gustimu, misuhi sikilmu, kowé
uga kudu misuhi sikilé liyané.

15 Aku wis ngekeki tulada marang kowé, kuwi kudu mbok lakoni uga.

16 Mulané pada élinga sing tak omong iki: slaf kuwi ora ngungkuli sing
nduwé lan wong sing dikongkon ora ngungkuli sing ngongkon.

17 Saiki kowé wis pada ngerti iki, beja kowé, nék kuwi mbok lakoni.”

18 “Nanging Aku ora ngomong nek kowé kabeéh bakal slamet. Aku ngerti
sapa sing tak pilih. Nang Kitab wis ketulis ngéné: ‘Wong sing mangan bareng
karo Aku bakal mungsuh Aku.” Tulisan kuwi kudu klakon.

19 Kuwi durung klakon, nanging kowé saiki molai tak omongi. Dad-
iné mbésuk nék wis klakon, kowé kabéh pada pretyaya nék Aku iki sing
dikongkon karo Gusti Allah.

20 Elinga iki: sapa sing nampa kongkonanku ya nampa Aku. Lan sapa
nampa Aku ya nampa Gusti Allah sing ngongkon Aku.”

Gusti Yésus ngomong sapa sing arep ngelungké Dékné marang mungsuhé

21 Sakwisé ngomong ngono kuwi Gusti Yésus terus sedi atiné. Dékné
ngomong: “Aku ora goroh. Enéng siji nang tengahmu sing bakal ngelungké
Aku marang mungsuhé.”

22 Murid-muridé ora pateka pretyaya terus pada ndelokké sakpada-pada,
ora ngerti Gusti Yésus kuwi ngomongké sapa.

23 Rasul Yohanes, murid sing disenengi karo Gusti Yésus, njagong nang
jejéeré.

24 Mulané rasul Simon Pétrus terus ngongkon takon marang Gusti Yésus,
sapa sing arep ngelungké Dékné marang mungsuhé.
25 Rasul Yohanes terus lenden nyedeki Gusti Yésus karo takon: “Sapa ta

Gusti?”
26 Gusti Yésus semaur: “Aku arep ngetylupkeé roti sak tyuwil nang mangkok.

Sing tak elungi tyuwilan roti, yakuwi wongé!” Gusti Yésus terus ngetylupké
roti sak tyuwil nang mangkoké terus dikekké marang Yudas, anaké Simon

Iskariot.
27Kadung Yudas nampani roti kuwi mau, Sétan terus ngleboni deékné. Gusti

Yésus ngomong marang Yudas: “Apa sing mbok karepké ndang dilakoni.”
28 Nanging murid-muridé ora dunung sing diomong Gusti Yésus marang

Yudas.
29 Ndarani Gusti Yésus ngongkon Yudas ndang tuku kaperluané riyaya

minggu Paskah kuwi, apa ngekeki duwit marang wong sing ora nduwé, awit
Yudas sing nyekel duwit.
30 Sakwisé Yudas nampa rotiné dekné terus lunga. Saiki wis wayah wengi.

Pepakon sing anyar

31 Kadung Yudas wis lunga Gusti Yésus terus ngomong: “Saiki Anaké
Manungsa bakal diluhurké lan lantaran Dekné Gusti Allah bakal diluhurké.

32 Nek Gusti Allah diluhurké lantaran Anaké, Gusti Allah uga bakal
ngluhurké Anaké lantaran Dékné déwé. Lan ora suwi menéh Gusti Allah
bakal ngétokké iki.

33 Kantyaku sing tak trésnani, enggonku kumpul karo kowé garék sedilut.
Kowé bakal nggoleki Aku. Aku wis tau ngomong marang para penggedéné
wong Ju lan saiki Aku ngomong marang kowé: panggonan sing tak parani

kowé ora bisa nekani. _ _
34 Saiki kowé tak keki pepakon anyar sing kudu mbok lakoni tenan: pada

trésnaa marang sakpada-pada. Kaya enggonku nrésnani kowé, kowé uga
kudu nrésnani sakpada-pada.

35 Nek kowé pada trésna tenan marang sakpada-pada, wong-wong liyané
bakal niteni nek kowé kuwi murid-muridku.”

Gusti Yésus ngomong nék rasul Pétrus bakal nyélaki Dékné

36 Rasul Simon Pétrus takon marang Gusti Yésus: “Lah Kowé arep lunga
nang endi Gusti?”

Gusti Yésus semaur: “Kowé saiki durung bisa melu nang panggonan sing
arep tak parani iki, nanging mbésuk kowé bakal nututi Aku.”

37 “Lah kenéng apa aku saiki kok ora bisa ngetutké Kowé Gusti? Aku
kepéngin melu Kowé, senajan tak labuhi mati!”

38 Gusti Yésus terus semaur: “Kowé gelem tenan? Ora Pétrus, titénana ta,
sakdurungé jago kluruk kowé bakal ngomong sampek ping telu nek kowé
ora kenal karo Aku!”

14

Gusti Yésus dalané nang nggoné Gusti Allah
1 Gusti Yésus terus ngomong marang murid-muridé: “Kowé aja pada sedi
lan bingung, nanging pada pretyaya terus marang Gusti Allah lan marang

Aku.
2 Nang omahé Gusti Allah Bapakku okeh panggonané. Semunggoné ora

ngono mesti kowé ya tak omongi. Saiki Aku arep budal nggawekké pangg-

onan kowé. . _
3Nek Aku wis rampung Aku bakal balik meneh marani kowé, supaya kowé

bisa manggon dadi siji karo Aku.

4Panggonan sing bakal tak parani kuwi kowé wis pada ngerti dalané!”

5 Rasul Tomas terus semaur: “Gusti, panggonan sing arep mbok parani
waé awakeé déwé ora ngerti, lah dalané menéh awaké déwé ngertia.”

6 Gusti Yésus terus ngomong: “Aku iki dalané marang Gusti Allah lan Aku
sing nduduhké Gusti Allah kuwi sapa lan Aku sing ngekéki urip marang
manungsa. Ora enéng wong bisa mara nang nggoné Gusti Allah Bapakku nek

ora liwat Aku. . ' .
7Nek kowé ngerti Aku kowé ya ngerti Gusti Allah Bapakku. Saiki kowé wis

ngerti Dekné, awit kowé wis weruh Dékné.

8 Rasul Filipus terus takon marang Gusti Yésus: Gusti, awaké déwé wis lega
nek mbok duduhi Gusti Allah Bapaké awaké déwé!”

9 Gusti Yésus semaur: “Filipus, Aku lak wis suwi bebarengan karo kowé ta?
Lah kok kowé ora niténi Aku? Sapa sing weruh Aku ya weruh Gusti Allah
Bapakku. Lah kowé kok ijik takon kepéngin weruh Gusti Allah Bapakku?

10 Kowé lak ngerti ta nek Gusti Allah Bapakku karo Aku kuwi tunggalé.
Pitutur sing tak wulangké marang kowé kuwi ora sangka karepku déwé,
nanging sangka karepé Gusti Allah Bapakku. Dékné manggon ing Aku lan
Deékné sing tumandang sangka Aku.

11 Ngandela ta nek Aku karo Gusti Allah Bapakku kuwi tunggalé. Peng-
gawéku sing nggumun-nggumunké kuwi lak wis ngujutké kuwi ta!

121ki dirungokké sing apik: sapa sing pretyaya marang Aku bisa kaya Aku
nindakké penggawé sing nggumun-nggumunké. Ora namung kuwi waé,
nanging malah bisa nindakké ngungkul-ungkuli kuwi, awit Aku arep budal
nang nggoneé Gusti Allah Bapakku.

13Lanjalaran Aku nangkana, apa penjalukmu bakal keturutan, janji kowé
nembung nganggo Jenengku. Mesti Aku bakal nuruti penjalukmu, dadiné
Aku bisa ngluhurké Gusti Allah Bapakku.

14 Nek kowé njaluk apa waé nganggo Jenengku, bakal tak turuti.”

Bab Roh Sutyi

15 Gusti Yésus terus ngomong meneh: “Néek kowé trésna tenan marang Aku
kowé uga mesti nglakoni omongku.

16 Semono uga, Aku bakal nembung marang Gusti Allah Bapakku, supaya
Dekné ngongkon liyané sing bakal nulungi kowé slawasé. Kuwi Roh Sutyi,
sing bakal mulangi koweé bab Gusti Allah kaya sak beneré.

17Wong sing ora pretyaya marang Gusti Allah ora bisa nampa Roh Sutyi,
awit ora niténi lan ora dunung. Nanging kowé bakal ngerti Roh Sutyi, awit
Dekné bakal karo kowé lan bakal manggon ing uripmu.

18“Ora, kowé ora bakal tak tinggal déwé, Aku bakal balik marang kowé.

19 Ora suwi meneh wong jagat bakal ora weruh Aku menéh, nanging Aku
bebarengan karo kowé terus. Lan kowé bakal urip, awit Aku urip.

20 Ing wantyi kuwi kowé bakal dunung nek Aku karo Gusti Allah Bapakku
kuwi dadi siji. Semono uga kowé bakal dunung nék kowé karo Aku iki uga
dadi siji.

21“Wong sing ngerti pituturku lan nglakoni apa omongku, ya wong kaya
ngono kuwi sing trésna marang Aku tenan. Wong kuwi bakal ditrésnani tenan
karo Gusti Allah Bapakku lan Aku mbarang bakal nrésnani wong kuwi. Lan
meneh, Aku bakal nduduhké marang Dékné Aku iki sapa.”

22 Enéng murid sing jenengé Yudas, nanging dudu Yudas Iskariot. Yudas
ikingomong marang Gusti Yésus: “Gusti, lah Kowé kok ngétokké kwasamu na-
mung marang awaké déwé, ora marang wong-wong liyané sing ora pretyaya
marang Kowé?”

23 Gusti Yésus semaur: “Wong sing trésna marang Aku kuwi uga bakal nurut
pituturku lan Gusti Allah Bapakku bakal nrésnani wong sing kaya ngono
kuwi. Aku lan Gusti Allah Bapakku bakal urip bebarengan karo wong kuwi.

24 Nanging wong sing ora trésna marang Aku uga ora bakal nurut pitu-
turku, senajana pituturku kuwi dudu tembungku déweé, nanging tembungé
Gusti Allah sing ngongkon Aku.

25 “Suwéné Aku ijik tyampur karo kowé Aku mulangi kowé sembarang-
mbarang kuwi.

26 Nanging Gusti Allah Bapakku bakal ngongkon Roh Sutyi, Penulungmu,
teka dadi wakilku. Dékné sing bakal ngréwangi kowé lan ndunung-
ndunungké marang kowé bab sembarang. Dékné uga bakal ngéling-élingké
marang kowé bab sembarang sing wis tak wulangké.

27 “Saiki kowé tak tinggali katentreman. Ora katentremané donya kéné,
ora, nanging katentreman sing namung Aku déwé bisa ngekéki. Mulané,
kowé aja pada sedi lan aja pada wedi.

28 Pantyen Aku wis ngomong nék Aku arep lunga, nanging Aku bakal balik
meneh. Mulané, nek kowé pada trésna tenan marang Aku, kowé malah kudu
bungah néek Aku bakal lunga nang nggoné Gusti Allah Bapakku, awit Gusti
Allah Bapakku kuwi gedéné ngungkuli Aku.

29 Sakdurungé sembarang iki klakon kowé wis tak omongi, dadiné mbésuk

nek wis klakon tenan, kowé bisa niténi nék sembarang sing tak omong kuwi
tenan.
30 Aku wis ora bisa ngomong okeh-okeh menéeh marang kowé, awit Sétan,

ratuné donya, wis ngétok. Aku ora ngomong nek dekné kuwi bisa menangké
AKku, ora.

31 Nanging Aku namung manut apa kongkonané Gusti Allah Bapakku.
Dadiné wong kabéh bisa niténi nék Aku trésna tenan marang Gusti Allah
Bapakku.

“Wis, hayuk saiki pada lunga!”

15

Gusti Yésus, wit sing sejati
1 Gusti Yésus terus ngomong ngéné marang murid-muridé: “Aku iki kenéng
dipadakké karo wité, lah kowé pangé. Gusti Allah Bapakku keneng di-
padakké karo sing tukang kebon.
2Pang sing ora ngetokké woh kuwi mesti diketok karo sing tukang kebon
lan pang sing metu wohé dikeprasi lan diresiki supaya ngetokké woh sing

luyih okeh, o , o
3 Kowé wis pada resik atiné. Pitutur sing tak wulangké marang kowé kuwi

wis ngresiki atimu.

4 Rumaketa marang Aku, dadiné Aku uga bisa rumaket marang kowé.
Pangé kuwi ora bisa ngetokké woh nék ora rumaket marang wité, kaya
ngono uga kowé, nék ora rumaket marang Aku kowé ora bisa ngetokké woh.

5 “Aku iki wité lan kowé kuwi pangé. Nek kowé rumaket marang Aku lan
Aku rumaket marang kowé, kowé bakal ngetokké woh okeh. Pedot sangka
Aku kowé ora bisa apa-apa.

6 Wong sing ora rumaket marang Aku kuwi kaya pang sing diketok dadi
garing, terus dilumpukké lan dibuwang nang geni bén kobong.

7 Nek kowé rumaket marang Aku lan nglakoni pituturku, mbok njaluka
apa waé ta, mesti bakal keturutan.

8 Gusti Allah Bapakku bakal diluhurké nék kowé ngetokké woh okeh. Kuwi
ngétokké nek kowé dadi muridku tenan.

9 Gusti Allah nrésnani Aku, mengkono uga katrésnanku marang kowé. Pada
mantepa ing katrésnan iki.

10 Kaya enggonku manut marang karepé Gusti Allah Bapakku lan ngalami
katrésnané, semono uga kowé. Nek kowé manut marang pituturku, kowé uga
bakal ngalami katrésnanku sak terusé.

11 “Aku ngomong kuwi mau kabéh marang kowé, supaya kowé bisa
nduweni kabungahanku lan supaya kabungahan iki bisa mundak terus.

12 pituturku marang kowé ya iki: pada trésnaa terus marang sakpada-pada
kaya enggonku trésna marang kowe.

13 Wong sing trésna lan saguh mati nglabuhi kantyané, kuwi wong sing
nduweéni katrésnan tenan. Ora eneéng katrésnan sing gedéné ngungkuli kuwi.

14 Kowé dadi kantyaku nék kowé pada manut marang pituturku.

15 Kowé saiki wis ora tak arani slaf meneh, awit slaf kuwi ora tau diejeki
atungan karo sing nduwé omah. Nanging apa omongé Gusti Allah Bapakku
marang Aku, kabéh tak dunung-dunungké marang kowé, supaya kowé uga
pada ngerti. Mulané kowé kuwi ora tak arani slaf menéeh, nanging kowé
kantyaku.

16 Aku sing milih kowé, dudu kowé sing milih Aku. Kowé tak pilih lan tak
kongkon budal ngetokké woh terus, aja sampékilang wohé. Apa penjalukmu
marang Gusti Allah Bapakku mesti bakal keturutan nek kowé nembung
nganggo Jenengku.”

17 Sepisan menéh tembungku marang kowé: “Pada trésnaa marang
sakpada-pada.”

Disengit wong

18 Gusti Yésus terus ngomong meneh: “Wong-wong sing ora pretyaya
marang Aku pada sengit marang kowé. Nanging aja pada kaget, malah pada
ngertia nek wong-wong kuwi pantyén sengit marang Aku.

19 Semunggoné kowé tunggalé karo wong-wong kuwi, wong-wong mesti
pada seneng karo kowé, awit kowé diaku tunggalé waé. Nanging kowé wis
tak pilih lan tak singkirké sangka tengahé wong-wong kuwi, dadiné kowé
wis ora tunggalé karo wong-wong kuwi, mulané kowé ya disengiti.

20 Aku lak wis ngomong ta nek slaf kuwi ora ngungkuli sing nduwé.
Mulané, nek wong-wong wis nyiya-nyiya Aku, wong-wong uga bakal nyiya-
nyiya kowé. Semunggoné wong-wong gelem nampa pituturku, wong-wong
mesti uga bakal nampa tembungmu.

21Nanging aja nggumun, wong-wong pada ngono karo kowé kuwi, jalaran
kowé muridku. Wong-wong kuwi ora pretyaya marang Gusti Allah sing
ngongkon Aku.

22 Semunggoné Aku ora teka lan mituturi wong-wong bab Gusti Allah,
wong-wong kuwi pantyén ora keneng disalahké nek ora gelem nampa Aku.
Nanging Aku wis mituturi wong-wong kuwi, mulané pada salah tenan.

23 Sapa sing sengit marang Aku ya pada waé sengit marang Gusti Allah
Bapakku.

24 Semunggoné Aku ora ngujutké tembungku nganggo tanda sing
nggumun-nggumunké, sing durung tau ditindakké karo wong liyané, wong-
wong kuwi blas ora kenéng disalahké. Nanging wong-wong pada weruh
sembarang-mbarang kuwi karo mripaté déwé, senajan ngono meksa ijik
sengit marang Aku lan sengit marang Gusti Allah Bapakku.

25 Pantyén, nang kitabé kono déwé wis ketulis ngéné: ‘Wong-wong pada
sengit marang Aku tanpa jalaran.” Tulisan iki pantyén klakon.

26 “Nanging aja pada wedi, Aku arep budal nang nggoné Gusti Allah
Bapakku lan Aku bakal ngongkon Roh Sutyi, Penulungmu, ndang teka nang
nggonmu. Dekné kuwi tekané sangka nggoné Gusti Allah Bapakku lan Dékné
bakal nduduhké bab Gusti Allah kaya sak beneré lan uga bab Aku.

27 Nanging kowé uga dadi seksiku, awit kawit Aku molai nyambutgawé
kowé meélu Aku.”

16

Penggawéané Roh Sutyi

1 Gusti Yésus terus ngomong: “Kuwi mau kabéh tak dunung-dunungké
marang kowé, supaya mbésuk nek wis klakon tenan, kowé aja sampek kaget
lan ilang pengandelé.

2 Pantyen bakal klakon tenan. Kowé ora namung bakal dietokké sangka
sinaguk, nanging wong-wong bakal maténi kowé mbarang. Malah mikiré
pada nggawé betyik marang Gusti Allah Bapakku nek nglakoni ngono kuwi.

3 Wong-wong pada nglakoni kaya ngono kuwi, jalaran ora pada ngerti
tenan marang Gusti Allah lan marang Aku.

4 Nanging kowé tak omongi sakdurungé, supaya mbésuk nek kabeh iki
klakon tenan kowé pada éling marang tembungku lan ora pada kageét.

“Mauné kowé ora tak omongi bab iki, awit Aku ijik tyampur karo kowé.

> Nanging saiki Aku arep balik menéh nang nggoné Gusti Allah sing
ngongkon Aku teka nang jagat kéné. Pantyén Aku arep lunga, lah kok ora
énéng sing takon marang Aku kenéng apa Aku kok arep lunga.

6 Malah terus pada sedi ngono bab sembarang sing tak omongké kuwi.

7Nanging tenan, luwih apik kanggo kowé nek Aku lunga, supaya Aku bisa
ngongkon Roh Sutyi, Penulungmu, teka. Nek Aku ora lunga, Dékné ora bakal

teka.
8 Malah mbésuk nék Roh Sutyi teka, Dékné bakal nduduhké marang ma-

nungsa nek pikirané bab dosa, bab sing bener lan bab kruton kleru kabeh.
9Roh Sutyi nduduhké apa bab dosa? Manungsa dosa, jalaran ora pretyaya
marang Aku.

10Bab sing bener, Roh Sutyi bakal nduduhké nek Gusti Allah nganggep Aku
bener. Nék ora ngono mosok Aku arep ninggal kowé lan balik menéeh nang
nggoné Gusti Allah Bapakku.

11 Bab kruton, Roh Sutyi bakal nduduhké nek Gusti Allah wis nggawé
putusan nyetrap ratuné jagat, yakuwi Sétan, slawase.

12“Eneéng okeh sing ijik kudu tak omong marang kowé, nanging saiki kowé
durung bisa dunung kuwi kabéh.

13 Mbésuk nek Roh Sutyi teka, Dekné sing bakal ndunung-ndunungké
sembarang. Dekné sing bakal mulangi bab Gusti Allah kaya sak beneré;
ora nurut pikirané Dékné déwé, ora, nanging Dekné namung mulangké apa
omongé Gusti Allah. Lan meneh, Roh Sutyi uga bakal ndunung-ndunungké
bab sembarang-mbarang sing bakal klakon.

14 Sembarang sing diomong karo Dekné kuwi sangka nggonku, mulané
Deéekné bakal ngluhurké Aku.

15 Sembarang sing sangka nggoné Gusti Allah Bapakku kuwi ya sangka
nggonku uga. Mulané Aku mau ngomong nék sembarang sing diwulangké
karo Roh Sutyi kuwi sangka nggonku.”

Susah lan bungah

16 Gusti Yésus terus ngomong menéh: “Ora suwi meneh Aku bakal lunga lan
kowé ora bakal weruh Aku menéh, nanging ora let suwi sakwisé kuwi Aku
bakal teka meneh.”

17Murid-muridé terus pada takon marang sakpada-pada: “Lah Gusti Yésus
kuwi sakjané ngomongké bab apa ta, kok ngomong nek ora suwi meneh
bakal lunga lan ora let suwi sakwisé lunga bakal teka meneh. Lan meneéh,
Deéekné ngomong nék arep nang nggoneé Gusti Allah Bapaké.

18 Kok ngomong ora let suwi meneh? Kuwi ngomongké apa ta? Awaké
déwé kok ora dunung!”

19 Gusti Yésus weruh nék murid-muridé pada kepéngin takon marang
Deékné, mulané Dekné terus ngomong: “Kowé ora pada dunung enggonku
ngomong nek ora suwi menéh Aku bakal lunga terus ora let suwi meneh Aku

bakal teka meneh.
20 Saiki arep tak dunungké, mulané dirungokké sing apik. Kowé bakal

pada sambat lan tangisan, nanging wong-wong sing ora pretyaya marang
Gusti Allah bakal pada bungah. Kowé bakal pada sedi, nanging sedimu bakal
dadi kabungahan.

21 Kaya wong wédok sing arep mbayi kaé: suwéné mbayi ngrasakké lara,
nanging nek bayiné wis lair wongeé bungah tenan, lali larané.

22 Kaya ngono uga kowé. Saiki kowé pada sedi, jalaran Aku arep lunga.
Nanging nek Aku balik meneh kowé bakal pada bungah ora enéeng entéeké.
Ora énéng wong sing bakal bisa ngrebut kabungahan iki sangka atimu.

23“Ing wayah kuwi kowé ora usah takon Aku apa-apa meneh. Diéling tenan
omongku iki: nembunga apa waé marang Gusti Allah Bapakku, Dekné mesti
bakal nurutj, jalaran sangka Aku.

24Tumekané saiki kowé durung tau nembung apa-apa nganggo jenengku.
Pada nembunga, Gusti Allah mesti bakal ngekeki. Kuwi kekarepané Dekné,
supaya kowé bisa bungah tenan.”

Gusti Yésus wis menangké jagat

25 Gusti Yésus terus ngomong menéh: “Tekané saiki enggonku mulangi
kowé namung nganggo tembung-tembung gambar, nanging ora let suwi
meneh Aku ora usah mulangi ngono menéh. Sembarang bab Gusti Allah
Bapakku bakal tak omongké blaka waé.

26 Ing wayah kuwi Aku ora usah nembungké kowé, nanging kowé déwé
sing bakal nembung nganggo jenengku marang Gusti Allah Bapakku.

27 Gusti Allah déwé trésna marang kowé, jalaran kowé pada trésna marang
Aku lan pada pretyaya nek Gusti Allah sing ngongkon Aku.

28 Pantyen tenan, Aku iki tekané sangka nggoné Gusti Allah Bapakku
medun nang jagat kéné. Saiki Aku arep ninggal jagat iki balik nang nggoné
Gusti Allah Bapakku.”

29 Murid-muridé terus ngomong: “Lah mbok ngono ta Gusti! Saiki Kowé
sing mulangi ora angél.

30 Saiki awaké déwé ngerti nék Kowé ngerti sembarang. Awaké déwé ora
usah takon marang Kowé menéh. Mulané saiki awaké déwé pretyaya nék
Kowé kuwi tekané sangka nggoné Gusti Allah.”

31 Gusti Yésus ngomong: “Apa kowé pada pretyaya tenan saiki? Aku ora
ngandel nék kowé nduwé pretyaya sing mantep tenan.

32 Dititeni ta! Bakal énéng wantyiné, ora suwi meneh, kowé kabeh bakal
buyar déwé-déwé parané. Aku bakal mbok tinggal déwé. Sakjané ya ora
déwé, awit Gusti Allah Bapakku ngantyani Aku.

33 Kowé tak omongi kuwi mau kabéh supaya kowé bisa rumaket marang
Aku lan nduweni ayem. Nang jagat kéné kowé bakal kangélan tenan, awit
kowé nurut Aku, nanging dikuwatké terus, Aku wis menangké sembarang
kuwi.”

17

Pandongané Gusti Yésus kanggo Dékné déwé, murid-muridé lan kabéh wong
sing pretyaya

1 Sakwisé ngomong kuwi mau kabéh Gusti Yésus terus nyawang nduwur
lan ndonga: “Duh Bapakku, saiki wis tekan wantyiné. Mbok diluhurké
Anakmu, supaya Anakmu bisa ngluhurké Kowe.

2 Kowé wis ngekeki kwasa marang Dekné, supaya Dékné bisa ngwasani
saben wong lan bisa ngekéki urip langgeng marang saben wong sing wis
mbok pasrahké marang Dekné.

3Urip langgeng iku yakuwi: nék wong-wong pada ngakoni nek Kowé déwé
Gusti Allah sing nyata lan ora énéng tunggalé lan Yésus Kristus, sing mbok
kongkon nulungi manungsa.

4 Duh Bapakku, Aku wis ngluhurké Kowé ing jagat kéné, awit Aku wis
ngrampungké penggawéan kongkonanmu marang Aku.

5 Mulané, mbok saiki Aku dijikuk meneh, supaya Aku bisa nampa kaluhu-
ran nang ngarepmu, kaya mbiyéen sakdurungé jagat énéng.

6 “Wong-wong sing wis mbok pilih sangka donya lan mbok pasrahké
marang Aku kuwi saiki wis pada ngerti Kowé kuwi sapa, awit Aku wis
ngétokkée Kowé marang wong-wong kuwi. Wong-wong iki mauné wekmu,
nanging saiki wis mbok pasrahké marang Aku. Pantyen wong-wong iki pada
nampa pituturmu.

7 Mulané saiki pada niténi nek sembarang sing tak wulangké lan tak
tindakké kuwi mau kabéh tekané sangka nggonmu.

8 Pantyen, Aku namung mulangké marang wong-wong apa omongmu
marang Aku. Kuwi kabéh pada ditampa, mulané saiki kabéh pada dunung
tenan nék Aku tekané sangka nggonmu lan pada pretyaya nék kowé sing
ngongkon Aku.

9 “Aku saiki ora ndongakké wong-wong sing ora pretyaya, ora, Aku ndon-
gakké murid-murid iki, sing wis mbok pasrahké marang Aku. Murid-murid
iki pada waé wékmu.

10 Apa sing wekku kuwi ya wekmu lan apa sing wékmu ya pada waé wekku.
Pantyen, murid-murid iki ngétokké sepira gedéné katrésnanku lan kwasaku.

11 Aku saiki arep lunga sangka jagat iki, Aku arep balik nang nggonmu
meneh, nanging murid-murid iki tak tinggal nang kéné. Duh Bapakku sing
sutyi, Aku nyuwun, murid-murid iki sing wis mbok pasrahké marang Aku,
mbok dipageri karo kwasané jenengmu. Aku nyuwun supaya pada bisa
bebarengan dadi siji ing sembarang, kaya Awaké Déwé iki.

12 Suwéné Aku nang jagat kéné Aku déwé sing nuntun nganggo kwasané
jenengmu lan ora énéng sing mbalik dalan karusakan, kejaba mung siji.
Pantyeén sing siji kuwi wis nduwé karep ala, supaya apa sing wis ketulis nang
Kitab klakon tenan.

13 Nanging Aku saiki arep balik nang nggonmu. Mulané, pumpung Aku
ijik nang jagat kéné Aku ngomong sembarang iki, supaya murid-murid iki
bisa nduweni kabungahan tenan, kabungahan sing namung Aku déwé bisa
ngekeki.

14 Pada tak wulangi pituturmu lan saiki uripé pada waé kaya Aku, malih
séjé karo wong sing ora pretyaya marang Kowé. Mulané ya pada disengiti
tenan karo wong sing ora pretyaya.

15 Duh Bapakku, Aku ora nyuwun supaya murid-murid iki mbok jikuk
sangka jagat kéné, nanging Aku nyuwun supaya mbok pageri sangka
kwasané Sétan.

16 Murid-murid iki uripé wis ora tunggalé karo wong-wong sing ora
pretyaya marang kowé, awit Aku ya ora tunggalé uga.

17Mulané Aku nyuwun, supaya pada nurut pituturmu, dadiné bisa temen
nurut Kowé. Pituturmu sing ngétokké Kowé sak nyatané.

18 Kaya enggonmu ngongkon Aku teka nang jagat kéné ngabarké pitu-
turmu marang manungsa, Aku semono uga ngongkon murid-murid iki.

19 Aku masrahké uripku marang Kowé kanggo nglabuhi murid-muridku
iki, supaya kabéh uga pada masrahké uripé marang Kowé ing lair lan batin.

20 “Duh Bapakku, Aku ora namung ndongakké murid-murid iki waé,
nanging Aku uga ndongakké wong sing nampa pituturé murid-murid iki
terus pada pretyaya marang Aku.

21 Aku nyuwun bisaa kabeh pada rukun bebarengan lan bisaa rumaket
marang Awaké Déwé, kaya enggonku rumaket marang Kowé lan Kowé
marang Aku. Dadiné wong sing ora pretyaya bisa niténi nék Kowé sing
ngongkon Aku teka nang jagat kéné.

22 Kaya enggonmu ngétokké ing uripku Kowé kuwi kaya ngapa, Aku uga
ngétokké ing uripé sing pada pretyaya, Aku iki kaya ngapa. Nék kabéh bisa
kaya Aku, kabéh uga bakal bisa rukun dadi siji kaya enggoné Kowé karo Aku
iki dadi siji.

23 Dadiné Kowé urip ing Aku lan Aku urip ing atiné wong-wong kuwi lan
kabéh bisa dadi siji, kaya sing mbok karepké. Nek bisa ngono jagat bakal
pretyaya nék Kowé sing ngongkon Aku lan uga bisa pretyaya nék Koweé trésna
tenan marang manungsa, kaya enggonmu trésna marang Aku.

24 “Duh Bapakku, murid-murid iki mbok pasrahké marang Aku. Karepku
murid-murid iki bisa nang nggonku, supaya bisa weruh kamulyanku. Ya
Kowé sing ngekeki kamulyan iki marang Aku, awit Kowé trésna marang Aku
kawit jagat iki durung énéng.

25 Duh Bapakku sing bener slawasé, senajan wong jagat kéné ora ngerti
Kowé, Aku ngerti Kowé lan murid-muridku iki saiki wis ngerti nék Koweé sing
ngongkon Aku.

26 Aku wis nduduhké marang murid-muridku Kowé kuwi sapa lan bakal
tak duduhké terus. Karepku, supaya pada nduweéni katrésnan kaya eng-
gonmu nrésnani Aku lan supaya Aku bisa dadi siji karo murid-muridku

kuwi.”
18

Gusti Yésus dityekel

1Sakwisé Gusti Yésus ndonga kuwi Dékné terus ngabrah kriki Kidron karo
murid-muridé. Kadung wis ngabrah terus pada mlebu nang kebon olef.

2 Gusti Yésus ajek mbréné karo murid-muridé, mulané Yudas mbarang ya
ngerti panggonan iki. Ya Yudas iki sing ora let suwi ngelungké Gusti Yésus
marang mungsuhé.

3 Yudas mbarang mbrono nggawa soldat-soldat lan sekaut-sekaut sing
njaga Gréja Gedé. Soldat-soldat lan sekaut-sekaut iki kongkonané para

pengarepé imam lan para Farisi lan pada teka nggawa obor lan sentir lan
uga gaman-gaman.

4 Gusti Yésus wis ngerti bakal énéng apa, mulané Dekné terus metu mapak
wong-wong. Dékné takon: “Kowé kuwi pada nggoleki sapa?”

>Wong-wong semaur: “Awaké déwé nggoléki Yésus, wong sangka Nasaret!”

Gusti Yésus terus ngomong: “Yésus kuwi ya Aku iki!”

Yudas mbarang ya nang kono karo soldat-soldat lan sekaut-sekaut sing
pada teka mau.

6 Wong-wong krungu Gusti Yésus ngomong ngono terus pada mundur
sampek nggeblak.

7 Gusti Yésus takon sepisan meneh: “Sapa ta sing mbok goleki kuwi?”

Terus pada semaur: “Yésus, wong sangka Nasaret!”

8“Aku lak wis ngomong ta nék Yésus kuwi ya Aku iki. Nek namung nggoléki
Aku, kantya-kantyaku iki ya diejarké waé.”

9Ya pantyen bener, awit Gusti Yésus wis tau ngomong ngéné marang Gusti
Allah Bapaké: “Sing wis mbok pasrahké marang Aku ora énéng siji-sijia sing
tak ilangké!”

10Rasul Simon Pétrus, sing nggawa pedang, narik pedangé dienggo nyabet
kupingé slafé Imam Gedé sampek tyepol. Slaf iki jenengé Malkus.

11 Nanging Gusti Yésus malah nyenéni rasul Pétrus: “Pedangmu kuwi
dilebokké meneh! Mosok Aku ora gelem nglakoni kasangsaran sing wis
dikarepké karo Gusti Allah Bapakku?”

Gusti Yésus digawa

nang ngarepé Anas
12 Soldat-soldat lan kumendané lan sekaut-sekauté Gréja Gedé terus pada
nyekel Gusti Yésus.
13 Tangané ditaléni terus digawa nang nggoné Anas. Anas iki bapak
maratuwané Kayafas, sing dadi Imam Gedé ing wayah kuwi.
14 Ya Kayafas iki sing ngomong marang para penggedéné wong Ju nek
luwih apik wong siji mati tenimbang sak bangsa kabéh.

Rasul Pétrus ngomong nék

ora kenal Gusti Yésus o _
15 Rasul Simon Pétrus lan murid liyané, yakuwi rasul Yohanes, pada

ngetutké Gusti Yésus. Rasul Yohanes kuwi kenal karo Imamé Gedé, mulané
déekné terus melu mlebu nang omahé Imamé Gedé.

16 Nanging rasul Pétrus ngenteni nang njabané lawang. Murid liyané sing
kenal karo Imamé Gedé terus metu lan ngomong marang wong weédoké sing
tukang mbukak lawang. Rasul Pétrus mbarang terus diejek mlebu.

17Wong wédok sing jaga lawang terus ngomong marang rasul Pétrus: “Apa
kowé dudu tunggalé muridé wongé?”

Rasul Pétrus semaur: “Ora!”

18 Tki dongé wayah adem, mulané slaf-slaf lan sekaut-sekauté Gréja Gedé
sing nang kono pada nggawé bediyang karo areng supaya anget. Wong-
wong pada ngadek ngubengi bediyangé. Rasul Pétrus mbarang melu ngadek
nang kono.

Gusti Yésus ditakoni karo Anas
19 Saiki Gusti Yésus ditakoni karo Imamé Gedé bab murid-muridé lan
piwulangé.
20 Gusti Yésus semaur: “Aku nek mulangi nang ngarepé wong okeh, nang
sinaguk apa nang Gréja Gedé, nang panggonan sing dienggo ngumpul wong
Ju. Aku ora tau ndelik-ndelik.

21 Nek kepéngin ngerti apa sing tak wulangké ya takon marang wong-
wong sing pada ngrungokké. Wong-wong kuwi mesti ngerti apa sing tak
wulangké.”

22 Sakwisé Gusti Yésus ngomong ngono terus sekauté Gréja Gedé sing
ngadek nang kono napuk Dékné karo ngomong: “Karo Imam Gedé aja wani
ngomong ngono ya!”

23 Gusti Yésus semaur: “Nék omongku kuwi mau ora bener, apa kleruné?
Lah nék omongku bener, Aku kok mbok tapuk?”

24 Anas terus mréntah kongkon nggawa Gusti Yésus nang nggoné Kayafas,
Imamé Gedé. Tangané Gusti Yésus ijik dibanda.

25 Saiki rasul Pétrus ijik ngadek nang bediyangan kono. Wong-wong sing
nang kono takon marang dékné: “Kowé lak muridé wong kuwi ta?”

Rasul Pétrus semaur: “Ora ah!” ) _ _ o
26 Terus énéng slafé Imam Gedé, seduluré slaf sing dibatyok kupingé karo

rasul Pétrus, ngomong: “Kaya-kaya aku weruh kowé mbarang karo Dekné
nang kebon olef!”

27Rasul Pétrus terus semaur meneéh: “Ora ah!”
Sakwat terus énéng jago kluruk.

Gusti Yésus nang ngarepé Pilatus

28 Sakwisé kuwi Gusti Yésus terus digawa lunga sangka omahé Kayafas.
Saiki digawa nang omahé gramangeé. Kuwi ijik ésuk banget. Wong-wong Ju
malah ora pada mlebu nang omahé gramangé, awit gramangé kuwi dudu
wong Ju. Lan miturut agamané wong Ju ora éntuk mlebu omahé sing dudu
bangsané, mengko ndak reget awaké. Nék ora resik ora éntuk melu mangan
pangan Paskah.

29 Mulané gramang Pilatus terus nglumui metu lan takon marang wong-
wong: “Apa salahé wong iki?”

30 Wong-wong semaur: “Nék ora wong nakal mosok digawa mbréné karo
awaké déwé!”

31 Pilatus terus ngomong: “Kana dikrutu kowé déwé miturut weté aga-
mamu déwe!”

Wong-wong semaur: “Nanging awaké déwe ora dililani ngongkon maténi
wong!”

32 Pantyén kudu klakon sing wis diomong karo Gusti Yésus bab kepriyé
Dekné enggoné bakal mati.

33 Gramang Pilatus terus mlebu menéh nang omahé. Gusti Yésus terus
dityeluk lan ditakoni: “Apa Kowé kuwi ratuné bangsa Ju tenan?”

34 Gusti Yésus semaur: “Kuwi pitakonanmu déwé apa wong liyané sing
ngongkon kowé?”

35 Pilatus terus ngomong: “Anggitanmu kuwi aku wong Ju? Bangsamu
déwé lan pengarep-pengarepé imam sing nggawa kowé mbréné nang ng-
gonku! Salahmu apa kok kowé dityekel!”

36 Gusti Yésus semaur: “Duduwong jagat kéné sing ndadékké Aku dadiratu.
Semunggoné wong jagat kéné sing ndadéekké Aku dadi ratu, balaku mesti
pada nglawan mbélani Aku supaya Aku ora dityekel karo wong Ju. Nanging
yakuwi, dudu wong jagat kéné sing ndadékké Aku dadi ratu.”

37 Pilatus terus ngomong marang Gusti Yésus: “Nek ngono Kowé ratu

tenan?”
Gusti Yésus semaur: “Pantyén, bener sing mbok omong kuwi. Aku lair lan

Akutekanangjagatkéné kanggo nduduhké bab sing bener. Sapa sing seneng
marang pitutur sing bener mesti nggugu tembungku.”
38 Pilatus terus semaur: “Pitutur sing bener? Ah, kuwi apa!”

Sakwisé ngomong kuwi Pilatus terus mara meneh nang nggoné wong-
wong Ju sing nang njaba. Dekné terus ngomong: “Aku ora nemu salah ing
wong iki!

39 Nanging wis lumrahé aku ngetokké wong setrapan siji nek wayah
Paskah. Lah karepmu kepriyé? Apa kowé njaluk ratuné bangsa Ju sing tak
etokke?”

40 Wong-wong terus pada mbengok: “Ora, ora Dekné! Awaké déwé njaluk
Barabas!” Barabas kuwi wong nakal.

19

1 Gramang Pilatus mréntah ngongkon metyuti Gusti Yésus.

2Soldat-soldat sing nang kono terus pada ngubet-ubetké pangé eri digawé
kaya makuta terus dipasang nang sirahé Gusti Yésus, terus dienggoni salin
abang mbarang, supaya kétok kaya ratu.

3Soldat-soldat mau terus étok-étoké mbagekké ngomong: “Slameta ratuné
bangsa Ju!” Sakwisé ngono Gusti Yésus terus dikeplaki.

4 Pilatus terus metu sepisan meneh nang ngarepé wong-wong Ju mau!
Dekné ngomong: “Lah iki wongé tak gawa nang nggonmu menéh. Sak
ngertiku wong iki ora nduwé salah apa-apa!”

5 Gusti Yésus terus digawa metu, ijik nganggo makuta eri lan salin abang
mau. Pilatus terus ngomong menéeh marang wong-wong: “Ya iki wongé!”

6 Kadung para pengarepé imam lan sekaut-sekauté Gréja Gedé weruh
Gusti Yésus, sakwat terus pada mbengok: “Dipenténg! Dipenténg!”

Pilatus terus semaur: “Ya kono néek arep mbok penténg. Kanggo aku wong
iki ora salah apa-apa!”

7 Wong-wong terus pada semaur: “Miturut weté agamané awaké déwé
wong kuwi kudu dipaténi, awit Dékné ngomong nek Dékné kuwi Anaké Gusti
Allah!”

8 Pilatus krungu wong-wong ngomong ngono kuwi mau terus tambah
wedi.

9 Dekné terus mlebu meneh lan takon marang Gusti Yésus: “Kowé kuwi
sakjané sapa ta?”

Nanging Gusti Yésus ora semaur apa-apa.

10 Mulané Pilatus terus ngomong: “Kowé mesti ngerti ta sapa sing nakoni
Kowé iki? Lah kok ora gelem semaur? Apa kowé ora ngerti nék Aku nduweni
kwasa ngongkon ngutyuli lan ngongkon menténg Kowé!”

11 Gusti Yésus terus semaur: “Neéek Gusti Allah ora ngekeki kwasa kowé,
kowé blas ora bisa ngapa-apakké Aku. Mulané, sing salah gedé déwé kuwi
ya wong sing ngelungké Aku marang kowe!”

12 Pilatus krungu Gusti Yésus ngomong ngono kuwi terus nggolek akal
supaya Gusti Yésus ora usah disetrap meneh, nanging wong-wong pada
mbengok: “Nék wong kuwi ora mbok setrap, kowé ya dudu kantyané ratuné,
awit sapa sing ngaku nek dekné kuwi ratu ya nglawan ratuné.”

13Kadung Pilatus krungu wong-wong ngomong ngono dekné terus nggawa
Gusti Yésus metu, terus njagong nang krosi sing dienggo ngrutu. Krosi iki
ngadek nang jogan watu, nék tyara Ibrani jenengé Gabata.

14 Tki tiba dinané wong Ju pada tyetyawisan kanggo dina sabat minggu
Paskah kuwi, kira-kira jam rolas awan. Pilatus terus ngomong marang
wong-wong: “Lah iki ratumu!”

15 Wong-wong malah terus pada bengok-bengok: “Digawa lunga, digawa
lunga wong kuwi, kana dipenteng!”

Pilatus terus ngomong: “Mosok aku mbok kongkon menténg ratumu?”

Para pengarepé imam terus semaur: “Namung Sésar ratuné awaké déwé,
awaké déwé ora nduwé ratu liyané.”

16 Gusti Yésus terus dipasrahké marang para penggedéné wong Ju supaya
dipenténg.

Gusti Yésus dipenténg

17 Para soldat terus nggawa Gusti Yésus metu sangka kutané kono digawa
nang panggonan sing jenengé “Endasé Wong Mati,” nek tyara Ibrani jenengé
Golgota.

18 Gusti Yésus déwé sing manggul kayuné sing arep dienggo menténg Dékné.
Gusti Yésus terus dipenténg bareng karo wong loro liyané, sing siji nang
tengené lan liyané nang sebelah kiwa, dadiné Gusti Yésus nang tengah-
tengah.

19 Nang kayuné penténgan terus dikongkon ngekeki tulisan ngéné karo
Pilatus: “Yésus sangka Nasaret, ratuné wong Ju!”

20 Panggonan sing dienggo menténg kuwi ora adoh karo kutané kono,
mulané wong Ju okeh pada weruh lan matya tulisan kuwi. Karomenéh kuwi
ketulis ing tembung Ibrani, Latin lan Grik.

21 Para pengarepé imamé bangsa Ju terus pada nembung marang Pilatus
ngganti tulisan kuwi. Dadiné tulisané ora: “Ratuné wong Ju,” nanging:
“Wong iki ngomong nék Dékné ratuné wong Ju!”

22 Nanging Pilatus semaur: “Apa sing wis tak tulis wis bén ngono!”

23 Sakwisé soldat-soldat pada menténg Gusti Yésus, saliné Dekné terus
diutyuli kabeh lan diedum dadi papat, dadiné kabéh papat éntuk bagéan.
Namung garek saliné njero, sing ora énéng dondomané.

24 Mulané soldat-soldat mau terus ngomong: “Aja disuwek ah, hayuk
dilotré waé, sing menang sing éntuk!” IKki tyotyok karo sing wis ketulis nang
Kitab, uniné ngéné:

“Sandanganku diedum-edumké

lan salinku dilotré!” . _
Apa sing diomong ya terus dilakoni tenan karo para soldat.

25 Tbuné lan bibiké Gusti Yésus, uga Maria Klopas lan Maria Makdaléna
pada ngadek nang ngarepé kayu pentengan kono.

_ 26 Gusti Yésus weruh ibuné karo rasul Yohanes. Rasul Yohanes kuwi murid
sing disenengi tenan karo Gusti Yésus. Gusti Yésus terus ngomong marang

ibuné: “Bu, kuwi anakmu!”

27 Sakwisé ngono terus ngomong marang murid sing disenengi kuwi
ngéné: “Kuwi ibumu!” Mulané sakploké kuwi ibuné Gusti Yésus terus
dirumati karo rasul Yohanes.

Gusti Yésus ninggal

28 Gusti Yésus ngerti nek saiki sembarang wis klakon, mulané, supaya apa
sing wis ketulis nang Kitab uga bisa klakon, Dékné ngomong: “Aku ngelak!”

29 Nang kono enéng kendi isiné anggur ketyut. Terus énéng soldat ngety-
lupké spons nang angguré kuwi terus dipasang nang putyuké kayu hisop,
terus didekekké nang lambéné Gusti Yésus.

30 Sakwisé Gusti Yésus nyesep angguré, Dekné terus ngomong: “Wis ram-
pung!”

Dekné terus ndingkluk terus ninggal.

31 Lah kuwi tiba dina jemuah, dina wayahé wong Ju pada tyetyawisan
kanggo dina sabat. Wong-wong ora gelem nek ing dina sabat kuwi lay-
oné Gusti Yésus ijik nang kayu penténgan, awit iki dina sabat sing gedé.
Mulané para penggedéné wong Ju pada nembung marang Pilatus, supaya

wong-wong sing dipenteng pada diremuki sikilé lan diedunké sangka kayu
penténgan kono.
32 Para soldat terus nang nggoné sing liyané ndisik sing dipenténg bareng

karo Gusti Yésus. Kabeh loro sikilé terus diremuk. L
33 Nanging kadung para soldat mau nang nggoné Gusti Yésus pada weruh

nek Dekné wis mati, Mulané sikilé Dekné ora sida diremuk,
34Nanging terus énéng soldat njojoh bangkékané Gusti Yésus karo tumbak,

terus sakwat metu getihé lan banyuné.

35 Aku, Yohanes, weruh sembarang iki lan aku dadi seksi, aku ora goroh.
Akungertitenan lan sing tak omong iki apa wujuté. Akungomong iki supaya
kowé pretyaya marang Gusti Yésus.

36 Ngertia nék sembarang iki klakon, awit nang Kitab wis ketulis ngéné:
“Balungé Dékné blas ora eneng sing bakal diremuk.” Dadiné tulisan iki wis
klakon.

37 Lan énéng tulisan liyané menéeh nang Kitab sing uniné ngéné: “Wong-
wong bakal nyawang marang wong sing wis dijojoh.”

Gusti Yésus dikubur

38 Sakwisé kuwi mau kabéh terus Yosef, murid sing sangka kuta Arimatéa,
nembung marang Pilatus, apa éntuk njikuk layoné Gusti Yésus. Yosef iki
muridé Gusti Yésus, nanging mauné ndelik-ndelik, awit wedi karo para
penggedéné wong Ju. Pilatus ya nglilani penjaluké Yosef, mulané layoné
Gusti Yésus ya terus arep dijikuk karo Yoseéf.

39 Nikodémes mbarang melu teka karo nggawa wangi-wangi tyampurané
mur lan alué. Okehé kira-kira énéng telung puluh kilo. Ya Nikodémes iki sing
teka nang nggoné Gusti Yésus ing wayah wengi, dongé teka sepisanan.

40 Yosef lan Nikodémes terus njikuk layoné sangka kayu penténgan kono,
terus dibuntel mori bareng karo wangi-wanginé mbarang. Kuwi pantyén
wis dadi lumrahé wong Ju nek arep ngubur wong mati.

41 Tyedek karo panggonan sing dienggo menteng Gusti Yésus kono énéng
kebon. Nang kebon kuwi énéng kuburané anyar sing durung tau dienggo
ngubur wong.

42Layoné Gusti Yésus terus dikubur nang kono, awit kuburan kuwi tyedek,
katik wis lat pisan, dina sabat wis arep molai.

20

Kuburané suwung. Gusti Yésus

tangi sangka pati

1Ing dina mingguné, ésuk-ésuk ijik peteng, Maria Makdaléna teka nang
kuburan. Nang kono dekné weruh nék watuné sing dienggo nutupi kubu-
rané wis ora eneng.

2 Maria terus sakwat lunga nggoleki rasul Simon Pétrus lan murid liyané
sing disenengi karo Gusti Yésus. Dékné terus ngomong marang murid loro
kuwi: “Layoné Gusti Yésus dijikuk karo wong-wong, nanging awakeé déwé ora
ngerti embuh didékék nang endi.”

3Rasul Pétrus lan murid liyané mau terus gelis-gelis budal nang kuburan.

4 Kabéh loro mblayu, nanging rasul Yohanes mblayuné luwih banter,
mulané dekné sing teka ndisik nang kuburané.

5 Rasul Yohanes nginguk njeruh terus weruh moriné nang kono, nanging

dekneé ora mlebu. ]
6 Ora let suwi rasul Pétrus teka terus mlebu.



Yohanes 20:7 207 Yohanes 20:22-23

7 Rasul Pétrus weruh moriné lan uga gombal mori sing dienggo mbuntel
sirahé. Nanging gombal iki ora tyampur karo mori liyané, malah wis
dilempit.

8 Rasul Yohanes, sing teka ndisik nang kuburané, terus melu mlebu
mbarang. Dekné weruh kuwi mau kabeh terus pretyaya nek Gusti Yésus wis
tangi meneh.

9 Awit, senajan wis ketulis nang Kitab nék Gusti Yésus bakal mati terus urip
menéh, murid-muridé mauné durung pada dunung tulisan kuwi.

10Rasul Pétrus lan Yohanes terus pada mulih menéh.

Gusti Yésus ngétok marang

Maria Makdaléna . o o . ]
11 Maria, sing uga melu rono meneh, saiki nang kono déwé nang njabané

kuburané. Dékné terus nginguk njeruh karo nangis.

12 Maria terus weruh mulékat loro nganggo salin putih njagong nang
panggonan sing mauné dienggo ngglétakké layoné Gusti Yésus. Sing siji
njagong nang sebelah sikil lan liyané sebelah sirah.

13 Mulékaté mau terus pada takon marang Maria: “Yu, kenéng apa kowé
kok nangis?”

Maria semaur: “Gustiku digawa lunga karo wong-wong, nanging aku ora
ngerti Dékné embuh didekék nang endi!”

14 Sakwisé semaur ngono dekné terus minger lan weruh Gusti Yésus,
nanging Maria ora niténi nék kuwi Dékné.

15 Gusti Yésus terus ngomong: “Yu, keneng apa kowé kok nangis? Kowé
kuwi nggoleki sapa?”

Ndarani Maria sing takon kuwi wong sing tukang resik-resik kebon kono,
mulané déekné semaur: “Kang, nek kowé sing nggawa lunga layoné, mbok
aku diduduhi nggoné ta, arep tak jikuk!”

16 Gusti Yésus terus ngomong: “Maria!”

Maria terus sakwat minger lan semaur: “Rabuni!” (Rabuni iku tembung
Ibrani tegesé: “Guruku.”)

17 Gusti Yésus terus ngomong: “Aku aja didemek ndisik, awit Aku durung
budal nang nggoné Gusti Allah Bapakku. Kana saiki sedulur-sedulurku
diomongi nek Aku budal nang nggoné Gusti Allah Bapakku sing uga Ba-
pakmu, Gusti Allahku lan uga Gusti Allahmu.”

18 Maria terus nang nggoné murid-muridé ngomong: “Aku weruh Gusti!”
Apa sing diomong karo Gusti Yésus terus diomongké marang murid-muridé.

Gusti Yésus ngétok marang murid-muridé

19 Mbenginé kuwi murid-muridé Gusti Yésus pada ngumpul. Lawang-
lawangé dikantyingi kabeh, awit pada wedi karo para penggedéné wong Ju.
Gusti Yésus terus dadakan teka ngadek nang ngarepé murid-muridé terus
ngomong: “Pada slameta!”

20 Sakwisé ngomong kuwi Gusti Yésus terus nduduhké tangané lan
bangkékané. Murid-muridé pada bungah tenan weruh Gusti Yésus.

21 Gusti Yésus terus ngomong sepisan meneh: “Pada slameta! Kaya enggoné
Gusti Allah Bapakku ngongkon Aku, semono uga Aku ngongkon kowé.”

22-23 Sakwisé ngomong ngono kuwi Gusti Yésus terus ndamu murid-muridé
karo ngomong: “Nampaa Roh Sutyi! Sapa sing mbok ngapura salahé ya
nampa pangapura, sing ora mbok ngapura ya uga ora nampa pangapura.”

Rasul Tomas ora ngandel

24 Rasul Tomas, muridé Gusti Yésus sing diarani Anak Kembar, ora nang
kono dongé Gusti Yésus teka nang tengahé murid-muridé mau.

25 Nanging kadung déekné diomongi karo murid-murid liyané nék pada
weruh Gusti Yésus, dekné ora ngandel.

Malah ngomong: “Aku ngandel nék aku weruh tipaké bolongané pakuné
nang tangané lan aku bisa nglebokké drijiku nang bolongané kuwi lan aku
bisa ndemeék bangkekané sing dijojoh!”

26 Let seminggu murid-muridé Gusti Yésus pada ngumpul meneh. Saiki
rasul Tomas mbarang eneng. Lawang-lawangé dikantyingi kabéh, nang-
ing Gusti Yésus teka meneh, ngerti-ngerti wis ngadek nang tengahé terus
mbagekké: “Pada slameta kabéh!”

27 Gusti Yésus terus ngomong marang rasul Tomas: “Tomas, delokké
tanganku iki, réné demeken. Bangkekanku mbarang iki didemek jajal! Mbok
aja kaya wong sing ora pretyaya, nanging ngandela!”

28 Rasul Tomas terus semaur: “Duh Gusti, pantyen Kowé Gusti Allahku.”

29 Gusti Yésus terus ngomong: “Kowé saiki pretyaya, awit kowé wis weruh
Aku. Nanging beja tenan wong sing pretyaya tanpa weruh Aku!”

Tujuané buku iki
30 Jjik enéng prekara liyané pirang-pirang meneh sing nggumunké, sing
ditindakké karo Gusti Yésus nang ngarepé murid-muridé, sing ora ketulis
nang buku iki.
31 Nanging sing ketulis iki nduduhké nek Gusti Yésus kuwi Kristus Anaké
Gusti Allah. Nek kowé pretyaya marang Dekné, kowé nduweni urip langgeng.

21

Gusti Yésus ngétok nang
pinggir mér Tibérias

1 Ora let suwi Gusti Yésus ngétok marang murid-muridé sepisan meneh.
Saiki nang mér Tibérias. Kuwi ngéné.

2 Murid-muridé dongé pada ngumpul, yakuwi Simon Pétrus, Tomas Kem-
bar, Natanaél sing sangka kuta Kana nang bawah Galiléa, anaké Sébédéus
loro lan murid loro liyané.

3 Lah rasul Simon Pétrus terus ngomong karo liya-liyané: “Aku arep
nggolek iwak!”

Liya-liyané semaur: “Awakeé déwé arep melu!” Kabeh terus budal karo
prauné, nanging mbengi kuwi ora éntuk apa-apa.

4Esuké Gusti Yésus teka nang pinggir mér kono, nanging murid-muridé ora
niteni nék kuwi Dékné.

5> Gusti Yésus terus takon: “Ora éntuk apa-apa?”

Murid-muridé semaur: “Ora!”

6 Gusti Yésus terus ngomong: “Jalané diuntyalké nang tengené prauné
ta, mengko lak éntuk!” Murid-muridé terus nguntyalké jalané, nanging
sangking okéehé iwaké ora kuwat narik.

7 Rasul Yohanes terus ngomong marang rasul Pétrus: “Kuwi Gustil!”
Kadung rasul Pétrus krungu nek kuwi Gusti Yésus, dékné sakwat nganggo
saliné terus njegur, awit mauné namung nganggo salin njero.

8 Murid-murid liyané terus nggawa prauné nang daratan karonarik jalané
sing kebek iwak. Daratané ora adoh, kira-kira satus meter.

9Kadung wis tekan daratan terus pada weruh geni areng lan iwak dipang-
gang nang nduwuré. Enéng rotiné mbarang.

10 Gusti Yésus terus ngomong: “Kana njikuk iwak setitik éntukmu njala
kuwi!”

11 Rasul Pétrus terus narik jalané nang daratan. Jalané kebek karo iwak
gedé-gedé, eneng satus seket telu, nanging senajana iwaké okéehé semono,
jalané ora bedah.

12 Gusti Yésus terus nyeluk murid-muridé: “Réné pada sarapan!” Ora énéng
sing wani takon kuwi Gusti Yésus apa dudu, awit wis pada ngerti nek kuwi
Dékné.

13 Gusti Yésus terus njikuk rotiné dikékké murid-muridé, iwaké mbarang.

14 Sakwisé Gusti Yésus tangi sangka pati Dekné wis ngétok marang murid-
muridé ping telu iki.

Gusti Yésus lan rasul Pétrus

15 Gusti Yésus terus takon marang rasul Pétrus: “Simon, anaké Yohanes, apa
kowé trésna tenan marang Aku, ngungkuli liya-liyané?”

Rasul Pétrus semaur: “Kowé wis ngerti déwé Gusti, Aku trésna marang
Kowé!”

Gusti Yésus terus ngomong: “Tyempé-tyempéku pada diengon!”

16 Gusti Yésus takon sepisan meneh: “Simon, anaké Yohanes, apa kowé
trésna tenan marang Aku?”

Rasul Pétrus semaur: “Ya Gusti, Kowé wis ngerti déwé ta!”

Gusti Yésus terus ngomong: “Wedus-wedusku pada diengon!”

17 Saiki Gusti Yésus takon ping teluné: “Simon, anaké Yohanes, apa kowé
trésna tenan marang Aku?”

Rasul Pétrus terus sedi banget krungu Gusti Yésus takon kaya ngono kuwi
sampek ping telu.

Dekné semaur: “Gusti, Kowé ngerti sembarang. Kowé ngertinek Aku trésna
marang Kowe!”

Gusti Yésus terus ngomong: “Wedus-wedusku pada diengon!”

18 Gusti Yésus saiki ngomong: “Mbiyén dongé kowé ijik enom, kowé
sabukan déwé lan kowé rana-réné sak karepmu déwé. Nanging mbésuk nek
kowé wis tuwa, kowé bakal ngunggahké tanganmu lan wong liyané bakal
nyabuki kowé lan nggawa kowé nang panggonan sing kowé ora seneng.”

19 Gusti Yésus ngomong ngono kuwi kanggo mlambangi rasul Pétrus
kepriyé dékné enggoné bakal mati kanggo ngluhurké Gusti Allah. Sakwisé
kuwi Gusti Yésus terus ngomong: “Hayuk melu Aku!”

20 Kadung rasul Pétrus noléeh mburi dekné weruh nek rasul Yohanes
mbarang melu. Ya rasul Yohanes iki sing njagong jéjéré Gusti Yésus dongé
pada mangan bareng lan dekné sing takon: “Sapa sing arep ngelungké Kowé
marang mungsuhé, Gusti?”

21Rasul Pétrus weruh rasul Yohanes kuwi terus takon marang Gusti Yésus:
“Gusti, lah Yohanes kepriyé?”

22 Gusti Yésus semaur: “Semunggoné Aku karep nek dékné urip terus
tekané mbésuk nek Aku teka menéh, lah kuwi lak dudu prekaramu ta!
Nanging kowé kudu meélu Aku!”

23 Nang tengahé wong-wong sing pada pretyaya marang Gusti Yésus terus
énéng omongan mremeén-mrémen, jaréné rasul Yohanes ora bakal mati.
Nanging Gusti Yésus ora ngomong nék rasul Yohanes ora bakal mati, Dékné
ngomong: “Semunggoneé Aku karep nék Dékné urip terus tekané mbésuk nék
Aku teka meneh, lah kuwi lak dudu prekaramu ta?”

Penutup

24Ya aku iki, Yohanes, sing nyekseni lan nulis sembarang iki. Awaké déwé
ngerti nék sembarang sing tak omong kuwi wujut tenan.

25Nanging Gusti Yésus ijik nindakké barang liya-liyané okeh banget. Semu-
nggone kabeéh ditulis siji-siji, aku mikir jagat iki ora kamot kanggo madahi
buku-bukuné sing ditulis.

Lelakoné para Rasul

Pembukakan
1-2 Sedulurku Téofilus, iki layangku sing nomer loro. Nang layang sing

ndisik aku wis nulis okeh bab penggawéané lan piwulangé Gusti Yésus,
wiwit Dekné molai nyambutgawé tekané Dekné munggah meneh nang
swarga. Sakdurungé munggah meneh nganggo kwasané Roh Sutyi, Gusti
Yésus ngomongi lan ndunung-ndunungké ndisik marang rasul-rasulé sing
wis dipilih, bab sembarang-mbarang sing kudu dilakoni.

3 Sakwisé tangi meneh sangka pati, Gusti Yésus ngétok ping okeh marang
para rasul, patang puluh dina suwéné. Kuwi kanggo tanda sing nyata tenan
nek Dekné urip. Gusti Yésus uga mulangi marang para rasul bab Kratoné
Gusti Allah.

4Dongé Gusti Yésus ijik tyampur karo para rasul, Dékné menging wong-
wong kuwi ora éntuk lunga nang endi-endi ndisik. Gusti Yésus ngomong
ngéné marang murid-muridé: “Kowé aja pada lunga sangka kuta Yérusalém
ndisik, nanging pada enténana enggoné Gusti Allah Bapakku nuruti prejan-
jiané ndisik, kaya sing wis tak omongké marang kowe kaé.

5 Pantyen Yohanes mbaptis kowé, nanging namung karo banyu. Ora suwi
meneh kowé bakal kebaptis karo Roh Sutyi.”

Gusti Yésus munggah nang swarga

6 Ing sakwijiné dina, dongé ngumpul karo Gusti Yésus, para rasul terus
pada takon ngéné: “Gusti, apa Kowé bakal dadi ratuné bangsa Israél, supaya
bangsa Israel bisa ngwasani bangsa liya-liyané meneh kaya mbiyén!”

7 Gusti Yésus semaur: “Gusti Allah Bapakku ora nglilani kowé ngerti bab
iku. Dékné déwé sing ngarani kapan kuwi klakon.

8 Nanging kowé bakal nampa kekuwatan nék Roh Sutyi medun lan ng-
wasani kowé. Lan nek kuwi wis klakon, kowé bakal dadi seksiku nang kuta
Yérusalém, nang bawah Yudéa kabéh lan nang bawah Samaria lan nang sak

lumahé bumi.” . .
9 Sakwisé ngomong ngono kuwi Gusti Yésus terus munggah nang swarga.

Para rasul pada weruh munggahé nganti ora kétok, awit terus ketutupan
mega.

10Dongé para rasul ijik pada nyawang nduwur terus dadakan éneng wong
loro nganggo salin putih ngadek nang jéjeéré.

11'Wong loro mau terus ngomong: “Hé wong Galiléa, lah kowé kok pada
ngadek lan pada ndelokké nang langit ngono? Kaya enggonmu pada weruh
Gusti Yésus munggah nang swarga, ya ngono kuwi Dékné bakal balik meneh.”

Pararasul pada ngenteni

tekané Roh Sutyi

12 Sangka gunung Olef kono para rasul terus balik nang kuta Yérusalem.
Kuwi kira-kira enéeng sak kilometer.

13 Tekan Yérusalem terus pada munggah nang kamar nduwur nang omah
sing dienggoni kono. Para rasulé Gusti Yésus kabeh yakuwi: Pétrus, Yohanes,
Yakobus, Andréas, Filipus, Tomas, Bartoloméus, Matéus, Yakobus anaké
Alféus, Simon wong Patriot lan Yudas anakeé Yakobus.

14 Para rasul mau arep nganakké kumpulan pandonga bebarengan karo
wong wédok-wédok, uga Maria, ibuné Gusti Yésus lan sedulur-seduluré.

Matias kepilih dadi gantiné

Yudas Iskariot

150ralet suwi, dongé para rasul ijik ngumpul, kabehé kira-kira énéng wong
satus rong puluh, rasul Pétrus terus maju ngomong ngené:

16 “Para sedulur, sing wis ketulis nang Kitab, sing wis diomong karo Roh
Sutyi lantaran ratu Daved, kudu klakon. Nang Kitab kuwi ngomongké bab
Yudas, sing ngréwangi wong-wong sing nyekel Gusti Yésus.

17Yudas kuwi tunggalé karo awaké déwé, awit dékné wis dipilih karo Gusti
Yésus melu ngerjani penggawéaneé awaké déwe.

18 “Karo duwit upahé ala sing dilakoni mau Yudas terus tuku kebon. Nang
kono dekné mati, tiba mengkurep, wetengeé njebrot sampék mbrodol ususé.

19 Wong-wong nang Yérusalem pada ngerti kabéh bab iki, mulané keboné
kuwi dijenengké ‘Akeldama’ tegesé: ‘Kebon Getih.” ”

20 Rasul Pétrus terus ngomong meneh: “Nang kitab Masmur énéeng tulisan
ngeéneé:

‘Omahé dadia suwung,

aja sampek enéng sing ngenggoni.’

Uga eneng tulisan liyané ngéné:

‘Bén wong liyané nggenténi penggaweéané.

21-22“Mulané para sedulur, saiki kudu énéng wong siji sing kudu nggenepi
dadi rasul sing dipilih karo Gusti, wong sing uga melu nyekséni enggoné
Gusti Yésus tangi sangka pati. Wong iki kudu dipilih sangka tengahé sedulur-
sedulur sing kawit wiwitané bebarengan karo awaké déwé, suwéné awaké
déwé meélu Gusti Yésus, wiwit Dékné dibaptis karo Yohanes nganti tekan
budalé nang swarga.”

23 Wong-wong sing kumpulan mau terus pada milih wong loro, yakuwi
Yoséf, sing uga jenengé Barsabas (uga katyeluk Yustus) lan wong sing liyané
jenengé Matias.

24-25 Wong-wong terus pada ndedonga marang Gusti ngomong ngéné:
“Duh Gusti, Kowé sing mangerténi atiné kabeh manungsa. Mulané Gusti,
mbok dipilih sangka wong loro iki, sapa sing kudu ngganti Yudas. Awit
Yudas ninggal penggawéané lan lunga nang panggonan sing wis dityawiskeé
kanggo dekné.”

26 Saiki sing milih terus nganggo lotré lan Matias sing kepilih dadi rasulé
Gusti Yésus, kanggo nggenepi rasul sing rolas.

2

Tekané Roh Sutyi

1 Saiki dongé dina Pantékosta. Wong-wong sing pretyaya marang Gusti
Yésus ijik pada ngumpul bebarengan, pada ndedonga.

2 Lah kok terus dadakan waé eneng swara sangka langit, gemrubuk kaya
angin gedé. Swarané ngebeki omah sing dienggo kumpulan kuwi.

3Wong-wong terus weruh kaya ilat geni. Ilat geni iki nang nduwuré saben
wong sing nang kono.

4Wong-wong kuwi kabéh terus dikwasani karo Roh Sutyi, terus ngetokké
tembung sangka basa liya, tembung-tembung sing metu sangka karepé Roh
Sutyi.

5 Ing wayah kuwi kuta Yérusalém katekan wong Ju pirang-pirang sangka
negara ngendi waé, wong sing pretyaya marang Gusti Allah.

6 Kadung wong-wong kuwi krungu swara mau terus pada gemruduk
marani panggonané. Wong-wong iki pada nggumun kabeh, awit saben wong

krungu murid-muridé Gusti Yésus ngetokké tembung ing basané wong-wong
Ju sing pada teka mau.

7Sangking nggumuné wong-wong mau terus pada ngomong: “Wong-wong
kuwi lak sangka Galiléa ta?

8 Lah awaké déwé kok krungu wong-wong kuwi ngomong basané awaké
déwé kabeéh?

911 Awaké déwé iki lak teka sangka werna-werna negara ta, kayadéné
negara Parti, Medi, Elam lan Mésopotami, Yudéa lan Kapadosia, Pontus lan
Asia, Frigia lan Pamfili, negara Egipte lan bawah Kiréné nang negara Libia.
Uganangkéné enéngwong Julan wongliya bangsa sing pada ngleboni agama
Ju sing sangka kuta Rum, sangka pula Kréta lan bawah Arab. Lah awaké
déwé kok bisa krungu wong-wong kuwi ngomongké penggawéné Gusti Allah
sing nggumun-nggumunké ing basa-basané awake déwé?”

12 Wong-wong sing pada nyawang kuwi pada nggumun tenan, mulané
pada takon marang sakpada-pada: “Iki apa ta sakjané?”

13 Malah terus enéeng sing pada sembrana lan semaur: “Wong-wong kuwi
mabuk!”

Tembungé rasul Pétrus
14 Rasulé Gusti Yésus sing rolas terus pada maju lan rasul Pétrus terus
ngomong karo swara banter: “Para sedulurku kabéeh bangsa Ju lan para
sedulurku kabéh sing manggon nang kuta Yérusalem, omongku iki dirun-
gokke sing apik, supaya kowé kabeh bisa dunung lelakon sing nang kéné iki.
15 Aja mikir nek wong-wong iki mabuk, ora, awit saiki ijik jam sanga ésuk.
16 Nanging lelakon iki wis diomong karo nabi Joel ing jamané mbiyén.
Dékné ngomong ngéné:
17‘Ing enték-enteékané jaman
Gusti Allah bakal ngedunké Rohé
marang kabéh manungsa.
Anak-anakmu lanang lan wédok
bakal ngetokké tembung-tembung
sangka Gusti Allah.
Sing enom-enom bakal nampa kaweruh
lan sing tuwa-tuwa bakal éntuk impeén.
18 Ing wayah kuwi
Gusti Allah bakal ngedunké Roh Sutyi
marang peladen-peladén lanang lan wédok
lan peladen-peladen iki bakal pada
ngetokké tembung-tembung
sangka Gusti Allah.
19 Gusti Allah bakal ngekeki
mujijat-mujijat nang langit nduwur
lan nang bumi ngisor
bakal énéng tandané uga,
yakuwi getih, geni lan kebul.
20 Sakdurungé dinané Gusti teka,
dina sing gedé lan nggumunkeé,
srengénge bakal malih peteng
lan mbulané bakal malih abang
kaya getih.
21Tng wayah kuwi
saben wong sing nyebut jenengé Gusti



Para Rasul 2:22 214 Para Rasul 2:32

7 ”

bakal kapitulungan.

22 Rasul Pétrus terus ngomong meneh: “Para sedulurku bangsa Israél!
Pada pretyayaa marang sing tak omong iki. Gusti Yésus sangka kuta
Nasaret, pantyén Dékné sing dikongkon teka nang jagat kéné karo Gusti
Allah. Bab kuwi kowé kabeh wis pada niteni déwé sangka prekara-prekara
sing nggumun-nggumunké, sing ditindakké karo Gusti Allah lantaran Gusti
Yésus. Kowe kabéh wis pada ngerti bab kuwi, awit kabeh kuwi klakon nang
tengahmu kéné.

23 Manut pikirané lan kekarepané Gusti Allah déwé Gusti Yésus wis dipas-
rahké marang kowé kabéh. Gusti Yésus mbok paténi lantaran wong dosa sing
maku Dékné nang kayu penténgan.

24 Nanging kesuwun marang Gusti Allah sing nangeké Gusti Yésus sangka
pati lan ngutyuli Dékné sangka sangsarané pati, awit pangwasané pati ora
bisa nggondéli Dékné.

25 Ratu Daved mbiyen ngomongké bab Gusti Yésus ngéné:

‘Aku slawasé karo Gusti Allah,
Dekné nang jéjérku,

mulané Aku ora wed.i.

26 Atiku lan tembungku

kebek karo kabungahan.
Senajana Aku kudu mati,

Aku ora wedi,

nanging Aku nduweni pengarep-arep.
27 Awit Gusti Allah

ora bakal ngelungké Aku
nang panggonané wong mati

lan ora bakal
nglilani badanku

dadirusak nang kuburan,
awit Aku temen marang Dékné.

28 Gusti Allah wis nduduhké
dalan sing nekakké kauripan
marang Aku.

Nang jejeré Gusti Allah

Aku nduweéni bungah ing ati.’

29 “Para sedulur kabéh, ratu Daved, mbah-mbahané awaké déwé, wis mati
lan kakubur. Wujuté kuburané dekné kawit saiki ijik énéng nang nggoné
awaké déwe.

30 Ratu Daved kuwi pantyén nabi lan dékné ngerti nek Gusti Allah wis
ngetokkeé prejanjian marang dekné nganggo sumpah, yakuwi, Gusti Allah
bakal ngedekké ratu sangka turunané ratu Daved déwé.

31Ratu Daved mau sakjané wis weruh apa sing bakal ditindakké karo Gusti
Allah ing tembé. Dekné ngomongké bab tanginé Kristus sangka pati, dongé
dékné ngomong:

‘Gusti Allah ora bakal
ngelungké aku
nang panggonané wong mati

lan Gusti Allah ora bakal
nglilani badanku

dadi rusak nang kuburan.’
32“Ya Gusti Yésus iki sing ditangekké sangka pati karo Gusti Allah. Awaké
déwé iki kabéh dadi seksiné kuwi.

33 Para sedulur, Gusti Yésus saiki wis munggah nang swarga lan Dekné
njagong nang tengené Gusti Allah lan wis nampa Roh Sutyi sangka Gusti
Allah Bapaké, kaya sing wis dijanji. Ya Roh Sutyi iki sing wis diedunké
marang awaké déwé kabeh. Ya penggawéané Roh Sutyi iki sing saiki mbok
sawang lan mbok rungokké.

34 Awit para sedulur, ratu Daved déwé ora munggah nang swarga, dekné
namung ngomong ngéné:

‘Gusti Allah wis ngomong marang Gustiku:
Réné njagong nang tengenku.

35 Nganti mungsuh-mungsuhmu

wis tak dadékkeé

antyik-antyiké sikilmu.’

36 “Para sedulur, dadiné bangsa Israel kabeh saiki kudu ngerti, nek Gusti
Yésus sing mbok paténi nang kayu penténgan, sing didadékké Gustilan Kristus
karo Gusti Allah.”

Mundaké pasamuan Kristen

37 Kadung wong-wong pada krungu tembungé rasul Pétrus kuwi mau,
atiné terus krasa susah banget. Terus pada takon marang rasul Pétrus lan
rasul liya-liyané: “Lah saiki awaké déwé kudu nglakoni apa?”

38 Rasul Pétrus semaur: “Kowé kabeh kudu ninggal urip sing ala lan kudu
nurut Gusti. Kowé kudu njaluk dibaptis nganggo jenengeé Gusti Yésus Kristus,
supaya kowé bisa nampa pangapura sangka dosamu lan kowé mesti bakal
nampa pawehé Gusti Allah, yakuwi Roh Sutyi.

39 Awit prejanjian iki pantyén kanggo kowé lan turunanmu kabéh lan
kabéh bangsa liyané sing dipanggil karo Gusti Allahé awaké déwé.”

40 Ya ngono kuwi enggoné rasul Pétrus ndunung-ndunungke marang
wong-wong lan ngundang wong-wong supaya pada nylametkeé uripé sangka
karusakan sing bakal nekani kabéeh wong sing nglakoni ala.

41 Okeh wong sing pada pretyaya marang tembungé rasul Pétrus, terus
pada dibaptis. Ing dina kuwi sing pretyaya tambah telung ewu wong.

42 Wong-wong sing pretyaya pada temen enggoné nggatekké marang pi-
wulangé para rasul lan pada bebarengan ing sembarang, pada mangan
bebarengan lan pada ndedonga bebarengan.

Uripé wong-wong nang pasamuan sing ndisik déwé

43 Para rasul nindakké prekara pirang-pirang sing nggumun-nggumunké,
mulané kabéh wong pada wedi lan ngajéni tenan.

4'Wong-wong sing pretyaya pada tambah kentyeng enggoné bebarengan.
Apa nduwéné dianggep weké wong kabeh.

45 Eneng sing ngedoli apa nduwéné lan sepira payuné diedum-edumké
marang liya-liyané, manut butuhé déwé-déwé.

46 Saben dina wong-wong mau pada ngumpul nang Gréja Gedé lan pada
mangan bebarengan nang omahé, gentén-genténan. Apa énéngé dipangan
karo ati bungah lan trima.

47 Wong-wong iki pada memuji marang Gusti Allah lan pada diajéni lan
disenengi karo wong kabéh. Saben dina Gusti nambahi wong sing pada
nampa keslametan.

3
Wong lumpuh diwaraské
1Ing sakwijiné dina, kira-kira jam telu awan, wayahé kumpul pandonga,
rasul Pétrus lan rasul Yohanes budal nang Gréja Gedé.

2Nang jejeré lawangé gréjané, sing jenengé Lawang Apik, énéng wong sing
lumpuh kawit lairé. Wong iki saben dina digéndong diselehké nang jejéeré
lawang kono, supaya ngemis marang wong sing pada mlebu nang Gréja Gedé

kono.
3 Kadung wongé weruh rasul Pétrus lan rasul Yohanes liwat kono, wongé

terus njaluk duwit.

4Rasul loro mau mandeng wongé terus rasul Pétrus ngomong:

5> “Delokké aku iki!” Wongé terus ndelokké rasul Pétrus lan rasul Yohanes,
ndarani arep dikeki apa-apa.

6 Nanging rasul Pétrus malah ngomong: “Duwit aku ora nduwé, nanging
apa nduwéku tak kékké marang kowé: ing Jenengé Gusti Yésus Kristus sangka
Nasaret, mlakua!”

7 Rasul Pétrus terus nyekel tangané wongé sing tengen terus diréwangi
ngadek. Sikilé lan poloké wongé terus sakwat krasa kuwat.

8 Wongé terus ngadek jejek lan molai mlaku rana-réné, terus meélu rasul
Pétrus lan rasul Yohanes mlebu Gréja Gedé karo mentyolot-mentyolot lan
memuji Gusti Allah.

9 Wong pirang-pirang sing nang kono pada weruh wongé mlaku lan
memuji Gusti Allah.

10 Wong-wong niteni nek wongé kuwi sing tukang ngemis nang jejeré
Lawang Apik. Mulané wong-wong nggumuné ora enéeng enteké bab sing
klakon ing uripé wong kuwi.

Tembungé rasul Pétrus

nang Gréja Gedé

1TWong sing mauné lumpuh nanging saiki bisa mlaku kuwi terus ngetutké
rasul Pétrus lan rasul Yohanes waé, mulané wong-wong sing nggumun mau
pada ngrubung rasul Pétrus lan rasul Yohanes nang kono, nang panggonan
sing jenengeé Gadriné Soléman.

12 Kadung rasul Pétrus weruh wong pirang-pirang mau, déekné terus
ngomong: “Para sedulur bangsa Israel, kenéng apa kowé kok pada nggumun.
Lah kok pada nyawang kaya awaké déwé waé sing marakké wongé bisa

mlaku.
13 Gusti Allahé Bapa Abraham, Isak lan Yakub, Gusti Allahé mbah-

mbahané awaké déwé, wis ngunggulkeé peladéné, yakuwi Gusti Yésus. Kowé
wis masrahké Dekné marang para pangwasa, nang ngarepé gramang Pila-
tus. Dékné mbok tampik, senajan Pilatus déwé wis nggawé putusan arep
ngetyulké Dékné.

14 Dekné wong sing nglakoni kekarepané Gusti Allah lan Dékné ora énéeng
salahé, nanging malah mbok tampik. Kowé malah nembung marang Pilatus
kongkon ngutyuli wong sing tukang mateni wong.

15 Tibaké kowé mateni wong sing dadi dalané kauripan. Nanging Gusti
Allah wis nangeké Gusti Yésus sangka pati lan aku lan kantya-kantyaku wis
nyekseéni kuwi déwé.

16 Ya pangwasané Jenengé Gusti Yésus sing ngekeki kekuwatan marang
wong iki. Kowé pada niténi déwé, jalaran sangka pretyaya ing jenengé Gusti
Yésus Kristus wong lumpuh iki bisa waras sak kabéhé. Kowé pada weruh
déwe.

17 “Para sedulur, aku saiki pantyen wis ngerti nek kowé mauné pada ku-

rang pangertiné. Mulané kowé lan penuntun-penuntunmu pada nindakké
ngono.

18 Nanging pantyen wis kudu klakon ngono, supaya apa sing diomong
karo Gusti Allah lantaran para nabi ing jaman mbiyeén saiki bisa keturutan,
yakuwi: Kristus kudu nglakoni sangsara.

19 Mulané para sedulur, pada ninggala urip sing ala lan pada balika
marang Gusti Allah, supaya kowé bisa nampa pangapura sangka dosamu.

20 Gusti Allah mengko mesti terus ngepénakké atimu lan ngongkon Gusti
Yésus, sing wis dadi Juru Slametmu, teka.

21 Gusti Yésus saiki kudu ngenteni nang swarga nganti tekan waktuné
sembarang dadi anyar, kaya sing wis diomong karo Gusti Allah lantaran
para nabi ing jaman mbiyeén.

22’Wujuté nabi Moses wis ngomong ngéné:

‘Gusti Allahmu bakal

ngongkon nabi teka marang kowé,

kaya enggoné ngongkon aku,

nabi sangka tengahmu déwé.

Kowé kudu nggatekkeé

marang sembarang

sing diomong karo dékné.

23 Nanging sapa sing ora nggugu

marang nabi mau,

bakal dipisah lan diusir

sangka brayaté Gusti Allah.’

24Para nabikabéh sing pada ngetokké tembungé Gusti Allah, molai karonabi
Samuel lan liya-liyané sak mburiné dekné, kabeh wis pada ngomongké bab
jaman iku.

25 Prejanji-prejanjiané Gusti Allah sing diomong karo para nabi kuwi kabeh
kanggo kowé. Mulané kowé katut ing prejanjiané Gusti Allah marang para
simbah ing jaman mbiyén, yakuwi prejanjiané Gusti Allah marang Bapa
Abraham sing uniné ngéné:

‘Kabéh bangsa nang sak lumahé bumi

bakal mélu nampa berkah,

jalaran sangka turunanmu.’

26 Yakuwi mau jalarané enggoné Gusti Allah wis milih lan ngongkon
Peladéné nekani kowé ndisik, mberkahi lan nuntun kowé kabéh, supaya
kowé pada ninggal dalan sing ala.”

4

Rasul Pétrus lan rasul Yohanes dityekel

1 Dongé rasul Pétrus lan rasul Yohanes ijik pada mituturi wong pirang-
pirang mau, dadakan waé terus diparani para imam, uga kumendané sing
jaga Gréja Gedé lan wong-wong sangka golongané para Saduki.

2Wong-wong kuwi pada nesu, jalaran para rasul mau mulangi wong-wong
nek Gusti Yésus wis tangi sangka pati. Kuwi kanggo tanda nek wong mati
bakal tangi meneh.

3Rasul loro mau terus dityekel lan dilebokké nang setrapan sampeék ésuké,
awit wis sore.

4 Nanging wong-wong sing pada ngrungokké piwulangé para rasul mau
okeh sing pretyaya marang Gusti Yésus lan saiki sing pretyaya okéhé malih
kira-kira limang éwu, namung wong lanangeé.

Rasul Pétrus lan rasul Yohanes nang ngarepé Kruton Agama

> Ing ésuké para pengarepé wong Ju, para pinituwa lan para guru Kitab
pada ngumpul nang kuta Yérusalém.

6 Wong-wong kuwi arep pada rembukan karo Imam Gedé Anas, uga
Kayafas, Yohanes lan Aleksander lan wong kabéh sing dadi brayaté Imam

Gedé.
7 Para rasul mau terus dikongkon maju lan ditakoni: “Sapa sing ngekeki

pangwasa marang kowé bisa nambani wong? Kowé nganggokkeé jenengeé
sapa?”

8 Rasul Pétrus terus semaur ing pangwasané Roh Sutyi: “Para pengarep lan
para pinituwal!

9 Awaké déwé saiki dikrutu jalaran awaké déwé nggawé betyik marang
wong sing lumpuh kaé. Lan kowé kepéngin ngerti kepriyé wongé bisané
mari!

10 Mulané, saiki kowé kabéh lan bangsa Israel pada ngertia iki: wong iki
bisa waras ngadek nang ngarepmu sangka pangwasané Jenengé Gusti Yésus
Kristus sangka kuta Nasaret. Dekné sing mbok paténi nang kayu pentengan,
nanging ditangekké sangka pati karo Gusti Allah.

11Ya bab Gusti Yésus iki sing ketulis ngéné nang Kitab:

‘Watu sing ora dikanggokké
karo sing tukang nggawé omah

malah dadi watu

sing penting déwé!

12 Keslametan kuwi tekané namung sangka Gusti Yésus, ora sangka wong
liya. Awit nang sak ngisoré langit iki ora énéng jeneng liyané pawehé Gusti
Allah marang manungsa, sing bisa nylametké awaké déwé.”

13 Para warga Kruton Agama pada nggumun kabeh weruh kekendelané
rasul Pétrus lan rasul Yohanes, malah-malah pada krungu nék rasul loro iki
namung wong tyilik waé, ora wong sing duwur sekolahané. Wong-wong
mau terus kélingan nék para rasul iki tau meélu Gusti Yésus.

14 Nanging para warga Kruton Agama mau ora bisa ngomong apa-apa,
jalaran weruh wong sing ditambani kuwi ngadek karo para rasul.

15 Mulané wong-wong sing ngrutu mau terus ngongkon para rasul metu
sangka kamar kono. Para warga Kruton Agama terus pada rembukan déwé.

16 Wong-wong iki terus takon marang sakpada-pada: “Wong-wong kuwi
kudu dikapakké ya? Kabéh wong sing manggon nang Yérusaléem wis ngerti
nék wong-wong kuwi nindakké tanda sing nggumunké tenan. Bab kuwi
awaké déwé kudu ngakoni.

17 Nanging supaya prekara iki ora mremén-mrémen, apiké wong-wong
kuwi dipenging ngomong karo wong liyané menéh bab Yésus.”

18 Rasul Pétrus lan rasul Yohanes terus dityeluk kongkon mlebu menéh
terus dipenging aja pisan-pisan ngomongké apa mulang bab Jenengé Gusti
Yésus.

19 Nanging rasul loro mau semaur: “Mbok pada dipikir déwé ta? Sing
endi sing bener nang ngarepé Gusti Allah: manut omongmu apa manut
tembungé Gusti Allah?

20 Awaké déwé ora bisa nyimpen apa sing awaké déwé wis weruh lan
krungu déwé.”

21 para warga Kruton Agama mau ora nemu jalaran blas kanggo nyetrap
para rasul mau, mulané ya namung dipenging sing tenanan. Rasul Pétrus
lan rasul Yohanes terus dietokké, awit wong kabéh pada memuyji Gusti Allah,
sakwisé weruh lelakon karo wong sing lumpuh mau.

22Wujuté wong sing bisa mlaku jalaran sangka mujijat kuwi umuré ya wis
patang puluh taun.

Wong pasamuan pada ndonga njaluk kekendelan

23Sakwisé dietokké, rasul Pétrus lan rasul Yohanes terus pada balik marani
kantya-kantyané lan pada nyritakké apa sing diomong karo para imam lan
para pinituwa.

24Krungu tembungé rasul Pétrus lan rasul Yohanes mau, wong-wong terus
pada ndonga marang Gusti Allah: “Duh Gusti sing nggawé langit, bumi,
segara, lan sak isiné kabeh!

25 Lantaran Roh Sutyi Gusti wis ngomong ngéné liwat peladéné Gusti,
yakuwi ratu Daved, mbah-mbahané awaké déwé mbiyén:
‘Kenéng apa wong
sing ora kenal
marang Gusti Allah
kok pada nesu
lan pada nggawé rantyaman
sing ora énéng gunané?
26 Ratu-ratuné pada tata-tata
lan para pangwasa
pada nglumpuk
arep nglawan
marang Gusti Allah lan Kristus.’
27Wujuté ratu Hérodes lan gramang Pontius Pilatus ya wis pada setuju karo
wong sing ora kenal marang Gusti Allah lan karo bangsa Israel, supaya pada
nglawan marang Gusti Yésus, Peladéné Gusti sing temen, sing wis dipilih karo

Gusti.
28 Enggoné wong-wong kabeh kuwi pada nglumpuk, tujuané arep nindakké

sembarang sing wis dikarepké karo Gusti déwé kawit wiwitané.
29 Mulané saiki Gusti, rungokké enggoné wong-wong kuwi pada medén-
medéni marang awaké déwé kabéh lan muga-muga Gusti ngekeki kekendelan

{narang peladen-peladéné, supaya awaké déwé bisa nggelarkeé pituturé Gusti
erus.
30 Muga Gusti ngelungké tangané kanggo nambani sing lara lan nindakké

mujijat nganggo jenengé Peladéné Gusti sing sutyi, yakuwi Gusti Yésus.”

31 Kadung wong-wong rampung enggoné ndedonga, panggonan sing di-
enggo ngumpul mau terus hoyak. Kabeh terus dikwasani karo Roh Sutyi
terus pada ngabarké pituturé Gusti Allah karo kendel.

Urip bebarengan nang pasamuan

32 Wong-wong sing pretyaya mau pada rukun dadi siji ing ati lan
kekarepan. Ora énéng wong sing ngarani apa nduwéné kuwi namung weké
dékné déwé, nanging sembarang dikanggokké bebarengan.

33 Para rasul pada ngekeki paseksi bab tanginé Gusti Yésus sangka pati
nganggo pangwasa sing gedé lan Gusti Allah ngedunké berkahé kanti lubér
marang wong-wong mau kabeéh.

34 Nang pasamuan ora énéng wong siji-sijia sing kekurangan, awit wong-
wong sing nduwé kebon lan omah pada diedoli.

35 Sepira payuné terus dipasrahké marang para rasul. Duwité terus
diedum-edum marang wong-wong sing mbutuhké, miturut butuhé déweé-
déwe.

36-37 Semono uga Yosef, wong Lévi sangka pula Siprus, sing dityeluk Barn-
abas karo para rasul. Tembung Barnabas kuwi tegesé panglipur. Yosef iki
ngedol keboné. Duwité terus dipasrahké marang para rasul.

S

Lelakoné Ananias lan Safira
1-2 Nang pasamuan kono uga énéng sakwijiné wong sing jenengé Ananias
lan bojoné jenengé Safira. Ananias ngedol keboné, nanging sakdurungé
masrahké duwité marang para rasul, dékné njikuk kanggo dekné déwé.
Safira uga setuju. Duwité liyané terus dikekké marang para rasul.
3 Nanging rasul Pétrus ngomong: “Ananias, keneng apa kowé kok nglilani
Sétan ngwasani atimu, nganti kowé wani ngapusi Roh Sutyi lan nyolong

duwité kebonmu?
4 Sakdurungé mbok edol kebon kuwi lak wekmu déwé ta? Sakwisé mbok

edol duwité lak ya wékmu déwé ta? Apa jalarané kowé kok nindakké sing
kaya ngono? Dudu manungsa sing mbok apusi, nanging Gusti Allah!”

5Kadung krungu tembung kuwi, Ananias terus tiba mati. Wong kabéh sing
krungu bab kuwi terus pada wedi banget.

6Sedulur enom-enoman sing nang kono terus pada mlebu, mbuntellayoné
terus dikubur.

7 Kira-kira telung jam sakwisé kuwi Safira terus teka, nanging ora ngerti
nek bojoné wis mati.

8 Rasul Pétrus takon marang Safira: “Apa duwit iki éntuk-éntuké kabéh sing
dodol kebon?”

Safira semaur: “Ya, namung semono!”

9Rasul Pétrus terus nyeneni: “Kenéeng apa kowé kok nyetujoni bojomu lan
pada njajal Rohé Gusti? Wong-wong sing entas ngubur layoné bojomu wis
teka arep nggotong kowé!”

10 Safira sakwat tiba mati nang ngarepé rasul Pétrus. Sedulur enom-
enoman mau terus pada mlebu lan weruh wong wédok mau wis mati.
Layoné terus digotong metu, dikubur nang jejeré sing lanang.

11'Wong sak pasamuan lan wong-wong liyané kabeh sing pada krungu bab
kuwi pada wedi banget.

Lelakon-lelakon sing nggumunké

12 Para rasul pada nindakké mujijat lan tanda pangwasa pirang-pirang
nang tengahé wong okéh. Wong-wong sing pretyaya pada ngumpul nang
Gréja Gedé, nang panggonan sing jenengé Gadriné Soléman.

13 Wong sak njabané pasamuan ora énéeng sing wani mélu kumpulan,
senajan kabeh pada ngajeni tenan marang wong pasamuan madu.

14Nanging sing pretyaya marang Gusti Yésus selot suwi selot tambah okéeh,
lanang lan wédok.

15 Mujijat-mujijat sing ditindakké karo para rasul mau marakké wong sing
lara pada digotongi nang dalan-dalan lan diselehké nang ambeén apa klasa.
Wong-wong kuwi ngenteni rasul Pétrus liwat, supaya sak ora-oraé ayang-
ayangé nibani salah-sijiné.

16 Wong pirang-pirang sangka kuta-kuta nang sak ubengé kuta Yérusalem
pada gemruduk teka, nggawa sing lara lan sing kelebon demit lan kabeh
nampa kwarasan.

Pararasul dityekel lan disetrap

17 Lelakon-lelakon kuwi kabéh marakké Imam Gedé lan kantya-kantyané
sangka golongan Saduki pada meri marang para rasul. Mulané terus pada
tumandang.

18 Para rasul terus dityekel lan dilebokké nang setrapan.

19 Nanging mbengi kuwi mulékaté Gusti mbukak lawang-lawangé setra-
pané lan nuntun para rasul metu sangka kono.

20 Mulékat mau ngomong ngéné: “Kana pada nang Gréja Gedé lan wong-
wong diwulangi sembarang bab urip anyar iki.”

21 Para rasul pada manut marang tembung kuwi lan ésuk-ésuk mruput
pada mlebu nang Gréja Gedé terus molai mulangi wong-wong.

Ing wayah kuwi Imam Gedé lan kantya-kantyané pada nglumpukké pini-
tuwané bangsa Ju kabeh, pada nganakké Kruton Agama. Wong-wong terus
kongkonan ngetokké para rasul arep ditakoni.

22Nanging kadung tekan setrapané, para rasul wis ora enéng. Wong-wong
terus balik ngomong:

23“Dongé awaké déwé tekan setrapan, lawangé ijik dikantying kabeéh lan
sing tukang jaga ya ijik pada njaga nang ngarepé lawangé. Nanging kadung
lawangé dibukak, nang njero ora eénéng wongeé siji-sijia.”

24 Kumendané sekaut sing jaga Gréja Gedé lan para pengarepé imam
krungu kabar kuwi mau, terus pada gédek-gedéek kabeh, nggumun mikirké
lelakon karo para rasul kuwi.

25 Nanging ora let suwi énéng wong mlebu kono ngomong: “Wong-wong
sing mbok lebokké nang setrapan saiki pada nang Gréja Gedé mulangi wong

okeh.”
26 Kumendané sekaut sing jaga Gréja Gedé terus budal karo sekaut-sekaute

arep nyekel pararasul, nanging ora nganggo patrap sing kasar, awit wedinék
dibandemi watu karo wong-wong.

27 Para rasul terus digawa mlebu nang ngarepé Kruton Agama kono.
Imamé Gedé ngomong:

28 “Kowé lak wis tak penging mulang bab Yésus ta. Lah malah kepriyé?
Kowé malah pada nyebar piwulang sampék mremén-mrémén nang sak kuta
Yérusalém kabéh lan awaké déwé arep mbok salahké maténi Yésus.”

29 Rasul Pétrus lan para rasul liyané terus semaur: “Awaké déwé kudu
manut marang Gusti Allah ngungkuli kekarepané manungsa.

30 Gusti Allahé mbah-mbahané awaké déwé wis nangeké Gusti Yésus,
sakwisé Dekné mbok paténi nang kayu penténgan.

31Ya Gusti Yésus iki sing wis dikeki pangwasa sing duwur déwé karo Gusti
Allah. Dekné didadekké Penuntun lan Juru Slamet, supaya bangsa Israéel bisa
éntuk kelunggaran ninggal laku ala lan bisa nampa pangapurané dosa.

32Prekara iki kabeh awaké déwé wis nyekseni. Semono uga Roh Sutyi dadi
seksi, ya Roh Sutyi iki sing dikekké marang saben wong sing manut marang
Gusti Allah.”

33 Para wargané Kruton Agama mau pada nesu banget krungu sauran
kuwi, lan nggawé putusan arep mateni para rasul.

34 Nanging éneng sakwijiné wong Farisi sing jenengé Gamaliel, guru weté
Kitab, sing diajeni banget karo wong kabeh. Dékné ngadek terus ngongkon
nggawa para rasul metu sedélok.

35 Gamaliél terus ngomong: “Para sedulur bangsa Israel! Kowé kudu sing
ati-ati tenan karo sing arep mbok tindakké karo wong-wong iki.

36 Awit mbiyen ya wis tau eneng wong sing jenengé Téodas njedul; dekné
ngakuné nduwé kwasa gedé lan sing melu dékné kira-kira eneng wong patang

atus okehé. Téodas terus dipaténi lan sing mélu dékné saiki pada buyar kabeh
lan golongan kuwi wis mati.

37 Sakwisé kuwi terus énéng liyané menéh njedul: Yudas sangka Galiléa.
Kuwi wayahé éneng itung-itungan bangsa. Wong pirang-pirang pada melu
golongan sing ora apik kuwi. Yudas uga dipaténi lan wargane buyar kabéh.

38 Semono uga saiki, mulané kowé kudu sing ati-ati tenan, aja sampek
wong-wong iki mbok apak-apakké. Aja dialang-alangi, awit nek penggaweéné
wong-wong iki metuné sangka karepé manungsa, mesti suwi-suwi bakal
mandek déweé.

39 Nanging nék penggawéné wong-wong iki metuné sangka Gusti Allah,
kowé ora bakal bisa ngrusak. Aja sampek mengko kowé enték-enteké jebulé
malah nglawan Gusti Allah.”

40 Wong-wong nang Kruton Agama kono pada manut marang tembungé
Gamaliél lan para rasul terus dityeluk kongkon mlebu meneh. Sakwisé
dipetyuti, para rasul terus dipenging mulang bab Gusti Yésus menéh terus

dietokkeé. _
41 Para rasul terus lunga sangka Kruton Agama karo bungah, awit

keanggep pantes nandang sangsara kanggo Gusti Yésus.

42 Para rasul mau saben dina terus pada neruské enggoné mulang lan
nggelarké kabar kabungahané Gusti Yésus nang Gréja Gedé lan nang omah-
omah lan ndunung-ndunungké nek Gusti Yésus kuwi Kristus.

6

Milih wong pitu sing kudu ngurusi kabutuhané wong pasamuan

1 Ora let suwi, kadung wong-wong sing nurut Gusti Yésus mundak okéeh,
terus enéng karépotan nang tengahé wong Ju sing ngomong Grik karo wong
Ju sing ngomong Ibrani. Sing dadi jalaran edum-edumané duwit kanggo
nulungi para mbok randa ing saben dinané. Wong-wong Ju sing ngomong
Grik pada kelah nek para randané pada kekurangan, awit ora nampa bagean
sing sak mestiné.

2 Mulané para rasul rolas terus nglumpukké wong sing pretyaya kabeh
diomongi ngéné: “Para sedulur, ora apik nek awaké déwé iki kudu ninggal
penggawéan mulang pituture Gusti, jalaran kudu ngurusi duwit.

3Mulané, pada nggoléka wong pitu sangka tengahmu, wong sing betyik lan
sing kebek karo Roh Sutyi lan kaweruh. Wong-wong kuwi bakal dibagehi
penggawéan ngedum duwit.

4Lah awaké déwé iki rasul namung merlokké pandonga lan pituturé Gusti
wae.”

5Wong sak pasamuan pada setuju kabéh karo tembungé para rasul mau,
mulané terus pada milih Stéfanus, sakwijiné sedulur sing gedé pengandelé
lan kebek karo Roh Sutyi. Liyané sing uga dipilih yakuwi: Filipus, Prokorus,
Nikanor, Timon, Parménas lan Nikolaus. Nikolaus kuwi wong sangka kuta
Antioki sing mlebu agama Ju.

6 Sedulur pitu mau terus dipasrahké marang para rasul, sing ndongakké
lan numpangi tangan marang sedulur-sedulur kuwi.

7 Pituturé Gusti Allah terus mrémén-mrémén terus lan wong sing pada
pretyaya marang Gusti Yésus terus mundak okeh nang Yérusalem, malah
imam-imam mbarang okeh sing pada pretyaya.

Stéfanus dityekel

8 Stéfanus kuwi wong sing kebek karo pengandel lan kekuwatané Gusti
lan nindakké mujijat-mujijatlan tanda-tanda sing nggumunkeé nang ngarepé
wong-wong kono.

9 Nanging sangka tengahé bangsa Ju enéng sing pada nglawan marang
Stéfanus. Kuwiparawargané sinaguk, golongan sing diarani Libértini, sangka
kuta Siréné lan kuta Aléksandria. Wong-wong Libertini iki bebarengan karo
wong